
१४५

भूमिका
×हामीलाई थाहा नभएको कुरा........"

सन‍ २००७ मा एउटा बिज्ञान पत्रिकामा (वायर्ड) ×हामीलाई थाहा नभएको कुरा....." शिर्षक भएको एउटा लेख छापिएको थियो। त्यस लेखमा मानिसलाई थाहा नभएका विभिन्न जिज्ञासाहरू भएका छोटा कहानीहरू थिए। ती जिज्ञासाहरू यस्ता थिए: ×हामी किन सुत्दछौँ?", ×के समयले हामीलाई मूर्ख बनाउँछ?", ×संसारको केन्द्रविन्दु कहाँ छ?", ×यो जगत केले बनेको छ?×, र ×हामीले किन मौसमको भविष्यवाणी गर्न सक्दैनौँ?" 


सयौँ वर्षको वैज्ञानिक गौरव मानिसले‌ हासिल गरेतापनि कतिपय कुराहरूमा अझ पनि हामी अनभिज्ञ नै छौँ।

भाग्यवस्, ×हामी यहाँ कसरी आयौँ?" ×हामी यहाँ किन छौँ?" र ×हाम्रो गनतव्य स्थान के हो?"- जस्ता प्रायजसो यी केही आधारभूत जिज्ञासाहरूका खुल्दुलीप्रति हामीलाई अनभिज्ञ छोडिएको छैन। हामीलाई परमेश्‍वरले उपरोक्त महत्वपूर्ण प्रश्‍नका जवाफहरू बाइबल मार्फत स्पष्ट पार्नुभएको छ। बाइबलमा दिएका केही ती प्रश्‍नहरूका जवाफ प्रचारक युहन्नाले आफ्ना सामग्रीहरूमा प्रस्तुत गरेका छन्।

यस अध्यायमा युहन्नाको सुसमाचार (युहन्नाले प्रत्यक्ष्यदर्शी भएर येशूको बारेमा लेखेका वृतान्त) अध्ययन गर्ने छैनौँ न त आफूले दर्शन पाएर लेखेका पुस्तक प्रकाशलाई नै ध्यान दिनेछौँ। बरू, हाम्रो यस अध्ययनको विषय भनेको युहन्नाले लेखेका तीनवटा पत्रहरू हुन्। यी पत्रहरू, आफ्नो समयमा केही निश्‍चित चर्चहरूलाई सम्वोधन गर्दै युहन्नाले लेखेका थिए। तर उनले लेखेका विषयवस्तुहरू अहिले पनि सान्दर्भिक नै छन्। उदाहरणमा, अहिले पनि हामीले खेपिरहेका चुनौतीहरू यी हुन्: गलत धर्मसिद्धान्तहरू, पाप, प्रेमको दुरुपयोग, आस्थामा परिवर्तन गरेर चर्चबाट बाहिर निस्कनु र परमेश्‍वरले दिनुभएको आचारसंहिता वा दश आज्ञाहरू प्रति संवेदनशील नभएर विद्रोहीको भावनामा हिँड्नु आदि। तर उनका पत्रहरूको केन्द्रविन्दु चाहिँ प्रभु येशू नै हुनुहुन्छ, जसले हामीलाई सृष्टि गर्नु भयो (×हामी यहाँ कसरी आयौँ?)। उहाँले नै हाम्रो जीवनलाई अर्थमूलक बनाउनु हुन्छ र उद्देष्यप्रेरित गर्नु हुनुहुन्छ। ×हामी कहाँ जान्दैछौँ?" भन्ने लक्ष्य देखाउने उहाँ नै हुनुहुन्छ। फेरि, ×हामी कहाँ जान्दैछौँ?" भन्ने जिज्ञासा टार्न र यस संसारमा हामीलाई अनन्त जीवन दिन दोश्रो पल्ट महिमामा आउनुहुने बाचा येशूले नै गर्नुभएको छ। संक्षिप्तमा भन्ने हो भने, हाम्रो जीवनका सबै महत्वपूर्ण प्रश्‍नका जवाफहरू येशूमा नै पाएको हामी देख्‍दछौँ।

प्रायजसो नयाँ करारमा समावेश गरेका पत्रहरूमा तात्कालिन केही चर्चहरूले सामना गरेका केही महत्वपूर्ण बिषयहरूलाई केन्द्रित गरेको पाउँछौँ। ती विषयहरूमा येशूको स्वभाव अत्यन्त उल्लेखनिय छ। यस विषयले इसाईहरूको सत सन्देशको दृष्टिकोणलाई धेरै प्रभाव पारेको थियो। यदि कसैले येशू ख्रीष्ट भौतिक शरीर लिएर आउनुभएको कुरालाई इन्कार गरेमा उसले बाइबलका शिक्षादीक्षालाई सरासर नकारेको हुन्छ भनेर युहन्नाले दावी गर्दछन्। अनि ती विश्‍वासीहरु परमेश्‍वरमा हुनुपर्ने निर्दिष्ट आस्थाप्रति विचलित भएर संसारसँग मिली येशूको खिलाफमा चल्न समूह खडा गर्दछन्। तब, येशू ख्रीष्ट हाड र मासुको चोला लिएर आउनुभएको होइन भन्ने जीकिरले विश्‍वासीहरू चर्च छोड्नेछन् र आफ्नो मतिलाई भ्रष्ट पारेर पतनतिर अग्रसर हुन्छन्। त्यसकारण यस विषयबस्तुमा केन्द्रित गरेर लेखेका युहन्नाका पत्रहरू अत्यन्त महत्वपूर्ण र समसामयिक छन्। 

जब हामीले यी पत्रहरूका विषय र पदहरूलाई नियालेर हेर्दछौँ, तिनीहरू हरदम येशूसँग सम्वन्धित छन् भन्ने सम्झनु पर्दछ। हरेक पल्ट जब हामीले उहाँको बारेमा छलफल गर्दछौँ त्यसबेला येशू को हुनुहुन्छ, उहाँले हामीलाई के गर्नुभयो र उहाँले हामीलाई के प्रतिज्ञा वा आश्‍वासन गर्नुभएको छ जस्ता जिज्ञासाहरूलाई पनि छलफल गर्नेछौँ।

युहन्नाले लेखेका ती पत्रहरूमा उल्लेखित विषयहरू अहिलेका चर्चको जल्दोवल्दो विषयवस्तुहरू हुन्। ती पत्रहरूलाई गौण गरेर अध्ययन गर्नु हाम्रो लागि एकदम फायदाको विषय हो किनकि युहन्नाका शव्दहरूद्वारा परमेश्‍वरले हामीलाई बोलिरहनुभएको छ भनेर हामी अश्‍वस्त छौँ। हामीले पाएका सत्यहरूका मजबूत र महान् आधारशीला सृष्टिकर्ता र मुक्तिदाता येशू नै हुनुहुन्छ भनेर देखाउने परमप्रभु सनातनको परमेश्‍वर नै हुनुहुन्छ।

जर्मनीमा जन्मिनुभएका एकहार्डत् म्युलर, डाक्टर इन डिभिनिटी, डाक्टर इन मिनिस्त्री, मेरिलान्ड, सिल्भर स्प्रिड्ग स्थित जनरल कन्फरेन्सको बिबिलिकल रिशर्च इन्स्टिच्युटका सह-अध्यक्ष्य हुनुहुन्छ।उहाँ नयाँ करार, प्रकाशको पुस्तक, धर्मशास्त्रलाई कसरी वाख्या गरेर सिकाउने र व्यावाहारिक धर्मज्ञानको विशेषज्ञ हुनुहुन्छ। उहाँ बिवाहित हुनुहुन्छ र उहाँका दुई हुर्केका सन्तानहरू छन्। 

१ 
असार १३-१९ (जुन २७-जुलाई ३)
येशू र युहन्नाका पत्रहरू
यस अध्यायको निम्ति युहन्नाले लेखेका तिनवटा पत्रहरू सरसर्ती पढ्नुहोस्।
स्मरण गर्नुपर्ने पद: ×परमेश्‍वर पिताले उहाँको पुत्रलाई उद्धारकर्ता हुनलाई यस संसारमा पठाउनुभयो। हामीले देखेका छौँ। त्यसको साक्षी हामी छौँ।" १ युहन्ना ४:१४।

के तपाईलाई थाहा छ, येशूको पुनरुत्थान भएको केही समय लगत्तै उहाँका सन्तहरू अर्थात् अनुयायीहरूमा उहाँको बारेमा भ्रमात्मक तथा मिथ्या शिक्षाहरू छरपस्ट भइसकेका थिए? येशूको बारेमा गलत दृष्टिकोणले जग गाड्न सुरू गरिसकेको थियो। चर्चमा अगुवाहरूको बीचमा तँछाड मछाडको स्थिति सृजना भइसकेको थियो। चर्चमा अनेकौँ नक्कली र गलत तथा विवादास्पद धर्मज्ञानहरू फैलिएका थिए। यसले गर्दा धेरै मानिसहरूमा मोक्षको प्रतिज्ञाको बारेमा रनभुल्लमा परिरहेका थिए। फेरी कत्तिले त येशूलाई विश्‍वास गरे पुगिहाल्छ नी किन दश आज्ञाहरूलाई आत्मसात् गरेर परमेश्‍वरको बिधिको शासनमा रहिरहनुपर्दछ र भनेर जवाफदेहिता बिना हल्का मुक्तिको आश्‍वासन जनमानसमा फेलाइरहेका थिए।

तात्कालिन युहन्नाले पाएका उपरोक्त आभास के हामीले पनि अहिले पाइरहेका छैनौँ र?
 
झण्डै दुई हजार बर्ष अघि नयाँ करारको पुस्तकमा समावेश गर्नेगरी तीन छोटा पुस्तकहरू उपर्युक्त जल्दोबल्दो विषयबस्तुहरूमा ध्यानाकर्षण गर्दै युहन्नाले लेखेका थिए।

यसले सोलोमन राजाको नितिलाई प्रतिविम्वित गर्दा अचम्म मान्नुपर्ने देखिँदैन, उनले भनेका थिए: ×सूर्यको मुनि केही बस्तु पनि नयाँ छैन।" (उपदेशक १:९)।
तर युहन्नाले समस्याहरूको बारेमा मात्र उल्लेख गर्दैनन्। उनले आफ्ना पत्रहरूलाई परमपिता परमेश्‍वर र उहाँको पुत्र येशूलाई औँल्याएको पाउँछौँ। उहाँहरू को हुनुहुन्छ? उहाँहरूले हाम्रो निम्ति के गर्नुभयो? र हामी येशूभक्त वा इसाईहरूको जिम्मेवार के हो? भनेर युहन्नाले स्पष्ट रूपमा चित्रण गरेको पाउँछौँ। 

यस अध्यायको झलक: युहन्नाले यी पत्रहरू किन लेखे भनेर हामी विश्‍वस्त हुनुपर्दछ? उनका पत्रहरू कसको लागि हो? उनले कुन समस्याहरूलाई औँल्याउँदै पत्रहरू लेखेका छन्? ती समस्या तथा विवादास्पद तर्कहरूलाई कसरी सुल्झ्याउँछन्? येशूको बारेमा युहन्नाको स्पष्ट धारणा के छ? उनले लेखेका यी पत्रहरूमा हामीले कस्ता वचनवद्धताहरू तथा प्रतिज्ञाहरू पाउन सक्दछौँ?
१. कसले र कसको लागि - यी पत्रहरूका लेखक र पाठक वर्गहरू (१ युहन्ना १:१-३)।

लेखकले आफ्नो परिचय हामीलाई नदिइकन प्रथम् युहन्नाको पुस्तक सुरू गर्दछन्। दोश्रो र तेश्रो पत्रहरूमा लेखकले आफूलाई केवल ×एल्डर" भनेर हामीलाई पहिचान गराउन खोजेको पाउँछौँ। ती पत्रहरू कसलाई लेखेको भनेर पनि हामीलाई भनेका छन्। ती पत्रहरू कुनै महिला र कुनै गायस नाम गरेका व्यक्तिलाई सम्वोधन गरेर लेखेका थिए। यी विवरणले हामीलाई ती व्यक्तिहरूको बारेमा धेरै थाहा दिँदैन जसले गर्दा हाम्रो समक्ष धेरै जिज्ञासाहरू खडा भएको पाउँछौँ। यद्यपि, यी पत्रहरूद्वारा नै यिनका लेखकको बारेमा सिक्न सक्दछौँ।

भाषाको सामान्य शैलीलाई हेर्दा युहन्ना १,२, र ३ का लेखक येशूको चेला युहन्ना नै हो भनेर ठोकुवा गर्न सकिन्छ। यी तीन पत्रहरूलाई नियाल्दा युहन्नाको चरित्रको बारेमा हामीलाई के प्रकट हुन्छ? जब यी पत्रहरूलाई पढ्नुहुन्छ तब अरू विषयहरूको साथै ती पत्रहरूलाई सम्वोधन गरिएका व्यक्तिहरूले स्पष्ट रुपमा बुझून भनेर कस्ता शव्दहरू प्रयोग गरिएका छन् तिनलाई पनि केन्द्रित गर्नुहोस्। 
हेर्नुहोस्: १ युहन्ना १:१-३, १ युहन्ना २:१, १ युहन्ना ४:४, २ युहन्ना १,१२, ३ युहन्ना १:१३,१४।

येशूको प्रत्यक्ष्यदर्शी भनेर लेखकले उपर्युक्त पदहरूले स्पष्ट पार्दछन्। फेरी उनले जसको निम्ति यी पत्रहरू लेखेका थिए, ती चर्चका विश्‍वासीहरूसँग धेरै नजिकको सम्वन्ध युहन्नाको थियो भनेर पनि देखाउँछ। ×साना बालकहरू हो" भनेर सम्वोधन गरिएकोले नै तिनीहरूप्रति, उनको कत्ति स्नेह भाव र निकट सम्वन्ध रहेछ भनेर देखाउँछ। उनले चर्चको अगुवाको स्थान ओगटेका थियो। आफ्ना लेखहरूमा एक पल्टभन्दा धेरै उनले तिनीहरूलाई भेट्न आशा देखाएका थिए। उनले लेखेका शव्दावलीहरू र विषय बस्तुहरू युहन्नाको सुसमाचारकै शैलीमा लेखिएको पाउँदछौँ। प्रारम्भिक चर्चका अगुवा तथा पूर्खाहरूले पनि ती पत्रहरू तथा युहन्नाको पुस्तक लेख्‍ने येशूको चेला युहन्ना नै हुन् भनेर स्पष्ट रूपले व्यक्त गरेका छन्।

ती समग्र रूपमा बिचार गर्दा एउटा अत्यन्त महत्वपूर्ण बुँदामा हाम्रो ध्यानार्कषण गर्न जरूरी छ। हाम्रा वरिपरि भएका बिभिन्न मानिसहरूसँग दयाभाव, प्रेमाभाव, सरोकारभाव जस्ता सदगुणहरूलाई फस्टाउन प्रयत्‍न गर्नु हाम्रो निम्ति कतिको महत्वपूर्ण छ भनेर युहन्नाका पत्रहरूले देखाउँदछन्। युहन्नाले ती मानिसहरूलाई प्रेम गर्दथे, उनीहरूको हित चिताउँदथे र उनीहरूप्रति सरोकार राख्‍दथे भनेर ती पत्रहरूले स्पष्ट पार्दछन्। प्रभु येशूमा आस्था राख्‍नेहरू उहाँमा बलियो भएको उनी हेर्न चाहन्थे। ती मानिसहरूप्रति प्रेम र स्नेह देखाएको कारणले नै उनका पाठकहरूले उनका पत्रहरू पढ्दा एकदम अर्थपूर्ण हुन्थ्यो भन्नुमा कुनै विवाद छैन। हामी चर्चका सदस्यहरूले येशू र सत्यको निम्ति निम्ति साक्षी हुन परमेश्‍वरले युहन्नाद्वारा दिनुभएको विषयबस्तुहरूलाई आत्मसात् गर्नु अत्यन्त महत्वपूर्ण ठान्नु पर्दछ। उनले सिकाएका पाठहरू हाम्रो निम्ति मार्गदर्शक हुन् भन्नुमा अतुयुक्ति मान्नु हुन्न। 
परमेश्‍वर को हुनुहुन्छ? उहाँले हामीलाई कसरी मुक्ति दिनुहुन्छ? येशूको महिमित आगमन र शबाथ दिन आदिको ज्ञान हुनु एक महत्वपूर्ण पक्ष त छ नै। तर हामीले गवाही दिने क्रममा हाम्रो जीवनले ती सत्यहरूका सृष्टिकर्ता परमेश्‍वरको प्रेमको प्रतिविम्व गरेन भने हाम्रो आवाजको महत्व के होला? हुनसक्छ तपाईँ अत्यन्त महत्वपूर्ण तथा सान्दर्भिक सन्देश सत्य मानिसहरूको सामु प्रस्तुत गर्न चाहनुहुन्छ। तर अरू मानिसहरूप्रति देखाउनु पर्ने प्रेम तथा सरोकारलाई वेवास्ता गर्नुभयो भने तपाईँको सत्य सन्देश प्रभावकारी हुन्छ भनी के तपाईँ ठान्नु हुन्छ?
२. के-पत्रहरूका सन्देशहरू (२ युहन्ना १-१३)

पहिलो युहन्नामा धेरै विषयवस्तुहरू प्रस्तुत गरेको हामी पाउँछौँ। तर प्रेरितको बिचारधारा खास क्रमवद्धरूपमा अघि बढेको देखिँदैन। यसै कारण युहन्नाले आफ्ना तर्कहरू गोलाकाररूपमा प्रस्तुत गर्दछन् भनेर कतिपय विद्वानहरूले निष्कर्श निकालेका छन्। उदाहरण स्वरुप, उनले आफ्ना विषयवस्तुहरू विभिन्न दृष्टिकोणहरूद्वारा दोहोर्‍याएका पाउँछौ। फेरी त्यहि कुरालाई फरक बिचारधारा अपनाएर छलफल गरिएको हुन्छ। 

निम्न लिखित पदहरू पढेर युहन्नाको बिचारधारालाई मनन् गर्नुहोस्: २ युहन्ना १-३, २ युहन्ना ४, २ युहन्ना ५,६, २ युहन्ना ७-११, २ युहन्ना १२,१३।

युहन्नाले सम्वोधन गरेकी महिलाका छोराछोरीहरू सत्य पथमा हिँडेकोले उनी आभार व्यक्त गर्दछन्। उनले प्रेमिलो र आज्ञाकारी हुनुपर्ने कुरामा पनि जोड गर्दछन्। अनि आफूले प्रथम पत्रमा उल्लेख गरेका भ्रम फैलाउने गुरुहरूको बारेमा पनि ध्यानार्कषण गराउँछन्। फेरी ख्रीष्ट बिरोधी शब्द पनि उनले प्रयोग गर्दछन्। अनि पत्रको अन्तमा आफ्ना इसाई मित्रहरूलाई भेट्न जाने इच्छा प्रकट गर्दछ। उनले अभिवादन पनि दिँदछन्।
३ युहन्ना र प्रथम् दुई पत्रहरूको बीचमा कस्तो सम्वन्ध छ? प्रथम दुई पत्रहरूमा झुट्ठा गुरूहरूको बारेमा उल्लेख गरेका छन् भने तेश्रो पत्रमा तिनीहरूको बारेमा केही पनि उल्लेख गरिएको पाउँदैनौँ। यी तिनै पत्रहरू झन्डै एउटै परिस्थितिमा लेखिएको हुनसक्दछ तर विभिन्न दृष्टिकोणले। उदाहरणमा १ र २ पत्रहरूमा झुठा धर्मगुरूहरूदेखि सतर्क हुनु भनेर चेतावनी दिएका छन् भने ३ युहन्नाले चर्चका अगुवाहरूले गलत बिचारधाराबाट ल्याइएका समस्यालाई कसरी समाधान गर्ने भनेर देखाउन खोजेका पाउँछौँ।

स‌‍ंसारका कितपय देश धार्मिक शिक्षादीक्षाको कट्ठरपना परम्परावादी वा पुराना भइसके भनेर पन्छाएको पाउँछौँ। यूरोपको अन्धकार युगमा रोमन क्याथोलिक धर्म अनुसार नचल्ने मानिसहरूलाई यातना दिएको धेरैलाई याद दिलाउँछ। पोप र फादरहरूको आधिपत्यमा नचल्ने मानिसहरूलाई रोमन क्याथोलिक चर्चको खिलाफमा हिँडेको भनेर दोषी ठहर्‍याइन्थ्यो र तिनीहरूलाई अनेक किसिमले यातना दिइन्थ्यो र मारिन्थ्यो। यसले गर्दा आज धेरैले बाइबलको भित्रिय मर्मका शिक्षादीक्षालाई अपरिहार्य छैन भनेर त्यसलाई पन्छाउन खोजेको पाउँछौँ। जसले जे विश्‍वास गरेपनि प्रेम मात्र गर्‍यो भने पुगिहाल्छ नी किन बाइबलका नितिकुतीहरूप्रति ध्यान दिनुपर्दछ र, भनेर मिठास सतह प्रस्तुत गरेर मानिसहरूलाई मुग्ध पार्न खोज्ने धर्मगुरूहरू आज पनि कम छैनन्। तर बाइबलको शिक्षादीक्षालाई पन्छाउन खोज्ने भ्रमात्मक शिक्षादीक्षाहरूप्रति कस्तो मनस्थिति हुनुपर्दछ भनेर युहन्नाले स्पष्ट रूपमा प्रकाश पारेको हामी देख्‍दछौँ। हाम्रै चर्चमा मानिसहरूले अनेकौ किसिमका बाइबल सम्मत नभएका शिक्षादीक्षाहरूलाई फैलाएको पाउँदछौँ, उदाहरणमा येशू अनुसार उहाँको आगमन यस संसारमा तिथि तोकीएको छैन तैपनि अनेकौँ एडभेन्टिस्टहरूले तिथि तोकिरहेको हामी पाउँछौँ। यी र अरू अनेकौँ भ्रमात्मक धारणाहरूले हाम्रो चर्चलाई हल्लाउन खोज्नेहरूको कमी छैन। युहन्नाको सरसल्लाह तथा सुझाव अनुसार त्यस्ता गलत धारणाहरू ल्याउनेप्रति हामीले कस्तो व्यवहार गर्नुपर्दछ?
३. किन-ती लेखेका पत्रहरूका उद्देष्य (१ युहन्ना १-४)

युहन्नाले पटक पटक आफ्नो प्रथम पत्र किन लेखे भनेर व्यक्त गरेको पाउँछौँ। देहायका पदहरूमा युहन्नाले के भन्न खोजिरहेका छन्? हेर्नुहोस्: १ युहन्ना १:४, १ युहन्ना २:१२-१४, १ युहन्ना ५:१३।

युहन्नाका सबै यी सबै सन्देशहरू सकारात्मक र आड दिने खालका छन्। तर चर्चहरूले गम्भिर समस्याहरूको सामना गरिरहेका थिए भनेर ती सन्देशहरूले स्पष्ट पारेको पाउँछौँ। झुट्ठा धर्मगुरू र तिनीहरूका धर्मदर्शनहरूप्रति लक्षित गरेर युहन्नाको प्रथम पुस्तकले कडा चेतावनि दिएकोछ। ती भ्रम फैलाउने धार्मिक शिक्षक तथा गुरूहरू ख्रीष्टको खिलाफमा चल्नेहरू हुन भनेर उनले ठोकुवा गरेको हामी पाउँछौँ। तिनीहरूको लक्ष्य भनेको येशूको मर्यादामा विध्वंश ल्याउने हो। अंग्रेजीमा ती छद्‍मभेषी धर्मगुरुहरूलाई आन्टीक्राइस्ट अर्थात् ख्रीष्टबिरोधी भनेर भनिन्छ। यो "ख्रीष्टबिरोधी" शव्द युहन्नाले चार पल्ट पहिलो युहन्नामा र एक पल्ट २ युहन्नामा उल्लेख गरेको पाउँछौँ। तर यो शव्द बाइबलको अरू कुनै भागमा उल्लेख गरेको पाउँदैनौँ।

ती ख्रीष्टबिरोधीहरूको मनस्थितिमा येशूप्रति गलत धारणाहरू रहेका हुन्छन्। तिनीहरूका ती गलत धारणाहरूले इसाई जीवनशैलीमा पनि प्रभाव पारेका हुन्छन्। यस्ता भ्रम फैलाउने धर्मगुरूहरूका शिक्षादीक्षालाई पर्दाफास गर्नु पर्दछ भनेर युहन्नाले स्पष्ट गरेको पाउँछौँ। अनि उनले तिनीहरूको पर्दाफास प्रभावकारी र सीधा तवरले गरेका थिए। 

तर युहन्नाले सत्य इसाईपना वा येशूभक्ति भनेको के हो भनेर पनि औँल्याएको पाउँछौँ। यसका सकारात्मक पक्षहरूलाई उनले केन्द्रित गरेको पाउँछौँ। परमपिता परमेश्‍वर र उहाँका पुत्र येशूका शक्ति समान छन् भनेर युहन्नाले आफ्नो तर्क प्रस्तुत गर्दछन्। हाम्रो
 जीवन प्रेमको सिद्धान्तमा चल्नु पर्दछ र परमेश्‍वर क्षमाशील हुनुहुन्छ भनेर युहन्नाले स्पष्ट तर्क हाम्रो सामु राखेको पाउँछौँ।

चर्चका सदस्यहरूलाई युहन्नाले प्रोत्साहन दिँदछन्। येशूको बारेमा गलत दृष्टिकोण र गलत इसाई शैलीप्रति उनले चेतावनी पनि दिँदछन्। कति मानिसहरूले येशूलाई ग्रहण गरेपछि हतोत्साह भएर चर्च र विश्‍वास छोडेका थिए। तिनीहरू चर्चमा फर्केर आउन् भनी युहन्नाले आशा व्यक्त गरेको पनि पाउँछौँ।

१ र ३ युहन्नाको पत्रहरूमा ती पत्रहरू किन लेखेका थिए भनेर युहन्नाले स्पष्ट पारेका छैनन्। यद्यपि, ती कारणहरू स्पष्ट छन्। १ युहन्नामा उल्लेखित छद्मभेषी धर्मगुरूहरूका धर्मदर्शनदेखि मानिसहरू टाडा रहून् भनेर २ युहन्नाको उद्देष्य थियो।

चर्चमा अगुवाहरूको माझमा ठूलो शक्तिसंघर्ष भइरहेको थियो भनेर तेश्रो युहन्नाले खुलासा गर्दछ। डियोट्रेफस् भन्ने प्रभावशाली नक्कली अगुवाले चर्चलाई आफ्नो बसमा राख्‍न खोजेको थियो। चर्चमा धेरै झुट्ठा शिक्षादीक्षाहरू पसेका छन् त्यसको समाधान गर्न यदि अधिकार दिएमा आफू समर्थ छु भनेर उसले दावी गरेका थिए। चर्चलाई टुक्राएर उसले आफ्नो शक्तिसंचय गर्न खोजेको थियो। चर्चलाई डियोट्रेफस् अगुवाले आफ्नो मुट्ठीमा राख्‍न खोजेको स्पष्ट रूपले देखाउँछ।

यी गलत शिक्षादीक्षाहरूको सामना सकारात्मक रूपमा सामना गर्नुपर्दछ भनेर युहन्नाले उल्लेख गर्दछन्। हामी सबैको निम्ति अत्यन्त महत्वपूर्ण अर्ती यसमा पाउँछौँ। सत्यको पक्षमा के‌न्द्रित नगरी भ्रमात्मक कुराहरूलाई लिएर झैँझगडा गर्नु हाम्रो निम्ति कति सहज भएको पाउँछौँ। चर्चमा अनेकौँ झुट्ठा धर्मदर्शनहरू आउँदा तपाईँले कसरी सामना गर्नुहुन्छ? यसबारे तपाईँको आफ्नै बिचारधारा के छ? सत्यलाई जोखिममा पारेर के तपाईँले असत्यको फन्दामा परिरहनुहुन्छ? कुनै पनि असत्य धर्मदर्शनहरू आइपर्दा त्यसलाई सकारात्मक रूपमा सामना गर्न के तपाईँ आफैले दक्षता हासील गर्न खोजीरहनुभएको छ?
४ युहन्नाको पत्रहरूमा येशू (१ युहन्ना ५:२०)

१ युहन्नाको पत्र भरी येशूलाई उल्लेख गरेको पाउँछौँ। यस पत्रको केन्द्रविन्दु येशू हुनुहुन्छ। यस पत्र अनुसार येशू को हुनुहुन्छ भनेर उल्लेख गर्दछ? हेर्नुहोस्: १ युहन्ना १:१, १ युहन्ना १:२, १ युहन्ना ५:२०, १ युहन्ना १:३, १ युहन्ना ४:१५, १ युहन्ना २:१, १ युहन्ना २:२२, १ युहन्ना ४:१४, १ युहन्ना ५:२०।

१ युहन्नामा परमपिता परमेश्‍वरलाई येशू भन्दा पनि धेरै पल्ट उल्लेख गरिएको छ। तर बिगतका चर्चका सदस्यहरू र अहिले पनि क्रियाशील चर्च सदस्यहरूको बीचमा पुत्र येशूको बारेमा अझ समस्यामा अल्झेको पाउँछौँ। चर्चका सदस्यहरू र झु्ट्ठा तथा नकावधारी गुरूहरूले परमेश्‍वर पिताको बारेमा एकमत भएको हुनसक्दछ। तर येशूको बारेमा तिनीहरू बीच असहमती भएको हामी पाउँछौँ। तिनीहरूको जिज्ञासामा, ×के येशू साँच्चिक्कै हाड छाला लिएर आउनुभएको हो त?" (१ युहन्ना ४:२), के उहाँ आउनुपर्ने संसारको उद्धारकर्ता ख्रीष्ट येशू नै हुन् त?" (१ युहन्ना २:२२)।

परमेश्‍वर पिता र उहाँका पुत्रलाई अलग राख्‍न असम्भव छ भनेर युहन्नाले स्पष्ट तर्क प्रस्तुत गर्दछन्। अहिले पनि कतिपय इसाईहरूको धारणामा येशूलाई पन्छाएर परमेश्‍वर पिताकहाँ सिधा सम्वन्ध राख्‍न सकिन्छ भनेर प्रचार गरेको पाउँछौँ। उनीहरूले भन्दछन्, ×येशू एकदम विलक्षण र महान् त्यागी व्यक्तित्व हुनुहुन्थ्यो।" ×उहाँ महामानव र महात्मा हुनुहुन्थ्यो।" आदि बिल्ला लगाउन दिएर येशूलाई विश्‍वको महान् पुरुषहरूको ताँतीमा राखेको हामीलाई ज्ञातै छ। तर युहन्नाको सन्देश स्पष्ट छ:×यदि तपाईँलाई येशूको बारेमा थाहा छ तर उहाँलाई मसिह र परमेश्‍वरको जीवित पुत्र भनेर स्वीकार गर्न चाहनुहुन्न भने मुक्तिको लागि परमेश्‍वर पितासँग सम्वन्ध राख्‍न सक्नुहुन्न। 

पहिलो युहन्नामा १०५ पदहरू छन्। ती १०५ मा येशूको नाउँ ४५ पटक उल्लेख गरिएको छ। यसले गर्दा युहन्नाको पत्रमा येशूको स्थान कस्तो छ भनेर मलाई देखाउन खोजेको छ? सत्यको ज्ञानको निम्ति तपाईँको समझमा येशू कुन स्थानमा हुनुहुन्छ? अर्थात् के तपाई समय, तालिका, धर्मदर्शनहरूमा अलमलिएर उहाँको क्षमाशीलता र अनुग्रहलाई पन्छाइरहनुभएको त छैन? उहाँप्रतिको धारणा कसरी परिवर्तन गर्नुपर्दछ? अर्थात् किन परिवर्तन गर्नुपर्दछ? (युहन्ना १७:३ पढ्नुहोस्)।

५. युहन्नाका पत्रहरूमा येशूको सेवाकार्य (१ युहन्ना १:७)

युहन्नाको पत्रहरूमा येशूलाई फरक दृष्टिकोणहरूमा हेरेको पाउँछौँ। ती पत्रहरूमा येशूको बारेमा यसरी उल्लेख गरिएको पाउँछौँ: उहाँ आदिदेखि नै हुनुहुन्छ (१ युहन्ना १:१), उहाँ मानव चोला लिएर आउनुभयो (१ युहन्ना ४:२), उहाँ पापरहित धर्मी, पवित्र र शुद्ध रहनुभयो (१ युहन्ना २:१, १ युहन्ना ३:३,५)। उनका पत्रहरूले येशूको काम र सेवाकार्यको बारेमा पनि व्याख्या गर्दछन्।

येशू को हुनुहुन्छ र उहाँले के गर्नुभयो, यी दुईमा घनिष्ट सम्वन्ध छन्। येशू दुवै परमेश्‍वर र मानिस भनेर इन्कार गर्नुको अर्थ उहाँ हाम्रो मुक्तिदाता र प्रभु हुनुहुन्छ भनेर अस्विकार गर्नु हो। येशूद्वारा मुक्ति पाउन उहाँ दुबै परमेश्‍वर र मानिस हुनु अपरिहार्य छ। यदि येशू नै परमेश्‍वर र मानव हुनुहुन्छ भनेर उचित रूपमा बुझेन भने मुक्तिको योजना र पापको समस्याको बारेमा फरक मत हुन जान सक्दछ। पापलाई हलका रूपमा लिन सक्दछ अथवा त्यसको अस्तित्वलाई अस्विकार पनि गर्नसक्दछ (१ युहन्ना १:६-१०)। यस्तो खालको मनस्थितिले इसाई आचरण र सिद्धान्तहरूमा निश्‍चय नै प्रभाव पार्न सक्दछ।

येशूको काम र सेवाकार्यको बारेमा युहन्नाले हामीलाई के भन्दछन्? येशूले हाम्रो निम्ति के गर्नुभयो र अहिले के गरिरहनुभएको छ त्यसले गर्दा हामीलाई कस्तो प्रतिज्ञाहरू पाएका छौँ भनेर युहन्नाले आफ्ना पत्रहरूद्वारा व्यक्त गर्दछन्? पढ्नुहोस्: १ युहन्ना १:७, १ युहन्ना २:२५, १ युहन्ना २:२८, १ युहन्ना ३:८, १ युहन्ना ३:१६, १ युहन्ना ५:१८, २ युहन्ना ३।

हाम्रो उद्धारकर्ता भएर हामीलाई के गर्नुभयो र हाम्रो पैरवी गर्ने अर्थात् परमेश्‍वरमा हाम्रो निम्ति बोलिदिने भएकोले हामी आशावादी भएर उहाँलाई विश्‍वास गर्दछौँ। पापको क्षमा, मुक्तिको प्रतिज्ञा, पवित्र आत्माको बरदान, येशूको महिमित आगमन, र हामी उहाँ जस्तै हुनेछौँ भन्ने प्रतिज्ञाहरूले हाम्रा हृदयहरू कदापि चिसो राख्‍न सक्दैनन्। उहाँमा हामी पुर्ण आस्था राख्‍छौँ, उहाँलाई प्रेम गर्छौँ, उहाँको आज्ञाहरूलाई सिरोपर गर्दछौँ, उहाँको अनुसरण गर्दछौँ र उहाँको शिक्षादीक्षालाई आत्मसात् गर्दछौँ।

माथि उल्लेखित केही प्रतिज्ञाहरू पढ्नुहोस्। कुन चाहिँ तपाईँको निम्ति एकदम अर्थपूर्ण छन् र किन? कुन चाहिँ आवश्यक प्रतिज्ञाहरू तपाईँले आफ्नो जीवनमा अनुभव गरिरहनुभएको छैन? ती प्रतिज्ञाहरूलाई अत्यन्त सार्थकपूर्ण बनाउन तपाईँले के गर्नुपर्दथ्यो? र ती प्रतिज्ञाहरू तपाईँको निम्ति किन अपरिहार्य हुनसक्दछ?
उपसंहार. 

थप जानकारीका लागि १ युहन्ना सरसर्ती हेर्नुहोस्। त्यस पत्रको महत्वपूर्ण खाकालाई मनन गर्नुहोस्।

×जब समय बित्दै गयो र धेरै विश्‍वासीहरू बढे, युहन्नाले इसाई भाई बहिनीहरूको निम्ति कडासे कडा परिश्रम गर्नुभयो। ती समय चर्चको निम्ति अत्यन्त खतरापूर्ण थियो। सैतानको भ्रम र छलकपट जताततै थिए।........ परमेश्‍वरले प्रेम गर्नुभएकोले अब उहाँको आज्ञाहरूलाई पालन गर्नुपर्दैन भनेर कतिपय इसाईहरूले दावी गरेका थिए। फेरि अर्को उग्रवादी इसाईहरूले यहुदी संस्कार र बिधिहरूलाई पालन गर्नु पर्दछ भनेर सिकाएका थिए। मुक्तिको लागि आज्ञा पालन गरे पुगीहाल्छ नी येशूको रगतमा विश्‍वास गर्नु आवश्यक छैन भनेर उनीहरूले दावी गरेका थिए। येशू एकदम भद्र भलादमी र असल व्यक्तित्व हुनुहुन्थ्यो तर उहाँ सतरूपमा परमेश्‍वरको पुत्र होइन भनेर कसैले सिकाएका थिए। कसैले परमेश्‍वरको काममा खटिएका हौँ भनेर भन्थे तर तिनीहरू यथार्थमा धोकेवाजहरू थिए। व्यवहारमा तिनीहरूले येशू र उहाँको सुसमाचारलाई अश्‍विकार गरेका हुन्थे। आफै अनेक पापको जालोमा परेर चर्चमा अनेक किसिमका भ्रमात्मक शिक्षाहरू भित्राएका थिए। कति धेरैले त येशूमाथि शङ्का नै गर्न थालेका थिए र झुठा शिक्षकहरूको समूहमा परेका थिए।

चर्चमा यस्ता गलत र विषादी तथा भ्रष्ट शिक्षाहरू फैलिएको हुँदा युहन्ना अत्यन्त दु:खित भएका थिए। चर्चले अनेक किसिमका यस्ता खतराहरू सामना गरिरहेका उसले देखे र त्यस्तो समस्यालाई समाधान गर्न खोजेका थिए। युहन्नाका पत्रहरूले प्रेमाभावको सास फेरिरहेको हामी पाउँछौँ। यसो हेर्दा उसले प्रेममै चोपेर ती पत्रहरू लेखेका जस्तो देखिन्थे। तर परमेश्‍वरको आज्ञालाई तोडेर पापमा रहेका छैनौँ भनेर दावी गर्नेहरूको गलत मनस्थितिलाई उदाङ्ग पार्न युहन्ना पछि परेनन्। उनले त्यस्ता गलत धारणाहरू र शिक्षाहरूप्रति सचेत हुनुभनेर चर्चका सदस्यहरूलाई चेतावनी दिएका थिए।"-एलेन जि ह्वाईट, आक्टस् अभ आपोस्टल्स, पृ. ५५३, ५५४बाट रुपान्तरित।
चिन्तनमनन:
1. माथि उल्लेखित एलेन जि ह्वाईटको उदगारलाई फेरि पढ्नुहोस्। यदि उनले हाम्रो चर्चको बर्तमान अवस्थालाई लक्षित गरेर लेखेको भए उनले के लेख्थिन होला? उनको भनाईले र युहन्नाले सामना गरेका समस्या झण्डै एकै थिए भनेर कसरी मान्नुहुन्छ? यस्ता भ्रमात्मक शिक्षादीक्षाहरूप्रति हामी कसरी सचेत रहनुपर्दछ भनेर युहन्नाको पत्रहरूले हामीलाई सिकाउँदछ?
2. सेभेन्थ-डे एडभेन्टिस्ट भएको हैसियतले परमेश्‍वरले हामीलाई धेरै सत्यहरू दिनुभएको छ भनेर हामी दावि गर्दछौँ। अरू कुनै चर्चमा नभएको सत्य हामीसँग भएकोले नै हामी अरूभन्दा फरक छौँ।(यदि तिनीहरूसँग त्यहि सत्य भएको भए हामी सेभेन्थ-डे एडभेन्टिस्ट हुनुको अर्थ के रह्यो त?) फेरि त्यस समयमा हामी चर्च भएको नाताले हामीले गवाही दिँदा त्योसँग प्रेम र दयाभाव गाँसिनुपर्दछ भनेर कसरी देखाउने? तपाईँ समूहगत वा व्यक्तिगत तवरले परमेश्‍वरको प्रेम उचित रूपमा देखाउन स्थानिय चर्चलाई कसरी सहयोग गर्न सक्नुहुन्छ? हामीले दया, माया, अनुग्रह र सदाशयता नदेखाउँदा कतिपय मानिसहरूले सत्यलाई ग्रहण गर्नसकेन भन्ने तर्क अप्रिय तर्क हो। हाम्रो क्षमताले भ्यायसम्म हामी जिम्मे‌वारसाथ हामीलाई दिएको अभिभारा वहन गर्नु हाम्रो धर्म तथा कर्तव्य हो।
२
असार २०-२६(जुलाई ४-१०)
जीवनको वचनसँग अनुभव गर्नु
यस अध्यायको निम्ति पढ्नुहोस्: व्यवस्था ४:१-४, १ कोरन्थी १५:४-८, १ युहन्ना १:१-४,५, प्रकाश १९:१३।
स्मरण गर्नुपर्ने पद: ×हामीले जे सुन्यौँ र देख्यौँ, त्यसको बारेमा हामी तपाईँहरूलाई अवगत गराउन चाहन्छौँ। हाम्रो जीवनयात्रामा तपाईँहरूको सहभागीता होस् भन्ने हेतुले त्यो जानकारी गराउन चाहेका हौँ। र परमेश्‍वर पिता र उहाँको पुत्र येशू ख्रीष्टको जीवनसँग हामी साझेदार भएकाछौँ।हामी साझेदार भएकाछौँ।" १ युहन्ना १:३।
एक जना मानिसलाई हत्याराको अभियोग लगाएर एक अदालतमा उभ्याइन्छ। आफू निर्दोष छु भनेर किरिया खान्छ। उसले हत्या गरेको छैन भनेर दावी गर्दछन् र अपराध भएको घटनास्थलमा आफू सरिक नभएको भनेर आफूलाई निरपराध सावित गर्न चाहन्छ। उसको वचनहरूले मात्र ऊ निरपराध छ भनेर न्यायधिसलाई विश्‍वस्त पार्न खोज्नु कुनै असमान्य कुरा होइन।

तब साक्षीहरू देखापर्छन्। त्यो पनि एक पछि अर्को। प्रत्यक्षदर्शीहरूले एउटै साछी वक्छन्: त्यस निर्दोष सावित हुन चाहने व्यक्ति घट्नास्थलमा भएको सबैले देखेका थिए। त्यसले अपराध गरेको पनि देखेका थिए। विवरणहरू केही फरक होलान् तर प्रत्यक्षदर्शीहरूका साक्षी अत्यन्त सबल सावित हुन्छन्। त्यसकारण त्यस मानिसले गरेको अपराध स्पष्ट हुन्छ।

यहि रितले, युहन्नाले आफूमात्र नभएर ती प्रत्यक्षदर्शीहरूको समूहलाई प्रस्तुत गर्दै येशूलाई प्रत्यक्ष रूपमा देखेका छौँ भनेर दावी गर्दछन्। त्यसकारण प्रत्यक्षदर्शीहरू भएको हैशियतले तिनीहरूले पाएका जीवनले अरूलाई पनि परिवर्तन गर्नसक्छन् भन्ने सन्देश दिन सक्षम भएको दाबा गर्दछन्।
यस अध्यायको झलक: येशू जीवनको वचन किन हुनुभएको हो? युहन्नाले आफ्नो पत्रलाई यस ×जीवनको वचन" शव्द प्रयोग गरे उसले के भन्न खोजेको हो? आज हामी पनि येशूको प्रत्यक्षदर्शी कसरी हुनसक्दछौँ? हामी येशूभक्तको जीवन बिताउँदा हाम्रो समाजमा हामीले कसरी प्रभाव पार्न सक्दछौँ?
१. प्रथम युहन्नाको पत्रमा विषयप्रवेश (१ युहन्ना १:१-४)

यस १ युहन्ना १:१-४ मा युहन्नाले के भन्न खोजिरहेको छ? उनका ती वचनहरूले तपाईँलाई कस्तो आश्‍वासन पाउनुहुन्छ? उनले भन्न खोजेको कुरालाई तपाईँले किन विश्‍वास गर्नुहुन्छ?

×जीवनको वचनको (येशू) प्रत्यक्षदर्शी भनेर युहन्नाले आफ्नो पत्र सुरु गर्दछन्। पद २ र पद ३ को प्रथम भागमा उनले ×जीवन" भन्ने शव्दलाई ध्यानार्कषण गर्दछन् र त्यसको वाख्‍या गर्दछन्।

×जीवनको वचन"को बारेमा अवगत गराउँदा कुन दुईवटा कुराहरू हुन्छन् भनेर युहन्नाले भन्दछ?

पद १ र २मा  आफ्नो वाक्य समाप्त गर्नुभन्दा अघि युहन्नाले सातवटा कथनहरू व्यक्त गर्दछन्: (१) सुरुमा के थियो, (२) हामीले के सुन्यौँ, (३) हामीले के देख्‍यौँ, (४) हामीले के हेर्न सक्यौँ, (५) हामीले के छोयौँ, (६) हामीले के देख्‍यौँ र (७) हामीले के सुन्यौँ। अनि उनले त्यस वाक्यलाई यसरी अन्त गर्दछन् : ×हामीले जे सुन्यौँ र देख्‍यौँ त्यो तपाईँहरूलाई अवगत गराउन चाहन्छौँ। यो हामी गर्दछौँ किनभने तपाईँहरू हाम्रो जीवनमा सहभागी होओस् भनेर नै हो।"(पद ३)। पद २ लाई यस वाक्यांश भनेर अन्त गर्दछ, ×त्यहि अनन्त जीवनको बारेमा तपाईँहरूलाई अवगत गराउँछौँ।"

येशू ख्रीष्टद्वारा परमेश्‍वरको वास्तविकताको अनुभव गरिएको छ भनेर युहन्नाले हामीलाई भन्न चाहेको कुरा ती पदहरूले भन्दछन्। अनन्त जीवन, सत्सङ्ग र आनन्दता येशूबाट नै हुन्छ भनेर युहन्नाले भन्न चाहन्छन्।  आफैले सुनेका, देखेका र छोएका त्यहि येशू हुन् भनेर युहन्नाले भन्दछन्।

तपाईँको आफ्नै अनुभव र समझमा प्रभुमा आनन्द गर्नु भनेको के हो? सधैँ खुशी भइरहने कोहि इसाई कहिल्यै देख्‍नुभएको छ? जब हाम्रो जीवन वेदनायुक्त र दु:खै दु:खले भरीएको छ भने हामीलाई दिएको आनन्दको प्रतिज्ञालाई कसरी बुझ्ने? 
२. प्रथम युहन्न १ र युहन्ना १ (१ युहन्ना १:१-५)

युहन्नाले लेखेका सुसमाचारको पुस्तकको विषयप्रवेश र प्रथम युहन्नाको विषयप्रवेश झण्डै एकै भएको हामी पाउँछौँ। यसले गर्दा ती पुस्तकहरूको तुलनात्मक अध्यययन गर्ने पाठकवर्गहरूको लागि त्यो चासोको विषय हुनसक्दछ।

१ युहन्ना १:१-५ लाई तुलना गरेर युहन्नाको सुसमाचार पुस्तकको १:१-५ पढ्नुहोस्। कुन विषय झण्डै एकै भएको तपाईँले पाउनुहुन्छ?

दुवै पदहरूका सुरू प्राय एकै छन्। दुवै पदहरुले ×शुरूमा वा आदिमा" भन्ने शव्द प्रयोग गरेर विगत समयलाई औँल्याएको पाउँछौँ। दुवै पदहरूले हामीलाई उत्पत्ति १:१  अर्थात् सृष्टिको शुरूमा फर्काउँछन्। दुवैले परमेश्‍वर पिता र वचन अर्थात् येशूको बिचमा केहि भिन्नता भएको देखाइएको छ। दुवै पदहरूले परमेश्‍वर पिता र वचनलाई एकसाथमा राखेर तिनीहरूको संयोजन अर्थात् नजिकको संम्वन्ध देखाएका छन्। दुवै पदहरूले ×जीवन" र ×ज्योति" भन्ने शव्द चित्रहरू प्रयोग गरेको पाउँछौँ। त्यसकारण दुवै अंशहरू एकै खालका छन्।

यद्यपि, केहि भिन्नताहरू नभएको त होइन।

युहन्ना १:१-५ मा के छ जुन १ युहन्ना १:१-५मा छैन?
युहन्नाको पुस्तकले येशू दुवै परमेश्‍वर र सृष्टिकर्ता हुनुहुन्छ भनेर जोडसँग औँल्याएका छन्। ×येशू ख्रीष्ट, उहाँको पुत्र" भनेर १ युहन्नामा दिएको पूर्ण पदवीले येशू मानिस र परमेश्‍वरको पुत्र हुनुहुन्छ भनेर औँल्याउँछन्। तर परमेश्‍वर भन्ने शव्द १ युहन्नाको विषयप्रवेशमा युहन्नाको सुसमाचारको शुरूमा जस्तै सिधा प्रयोग गरिएको छैन। युहन्नाको सुसमाचारमा येशू सृष्टिकर्ता भएर आफ्नो कार्य सम्पन्न गर्नुभएको थियो भनेर स्पष्ट गरिएको छ। उहाँ बिना कुनै पनि बनिएको थिएन। येशू, दुवै परमेश्‍वर र सृष्टिकर्ता हुनुहुन्छ भनेर युहन्ना एकदम स्पष्ट भएका थिए।

फेरी १ युहन्नामा प्रत्यक्षदर्शीहरू र उनीहरूले गरेका घोषणालाई औँल्याएको युहन्नाको सुसमाचारको पुस्तकमा उल्लेख गरिएको छैन। युहन्नाको पुस्तकमा व्यक्तिगत दृष्टिकोणलाई कमै मात्रामा देखाएको छ।

दुवै अंशहरूलाई एक्कैसाथ हेर्‍यौँ भने मुक्तिको योजनामा येशूको अत्यन्त महत्वपूर्ण सत्यतालाई औँल्याएको पाउँछौँ।
येशूको जीवनको बारेमा तपाईँलाई थाहाभएको सबै थोकहरुलाई बिचार गर्नुहोस्। उहाँले के गर्नुभयो, भन्नुभयो र कस्तो वेदना सहनुभयो? फेरि, आफैलाई यो पनि सोध्नुहोस्: यी  सबै थोक किन गर्नुभयो? यहि मानिस परमेश्‍वर सृष्टिकर्ता पनि हुनुहुन्छ भन्ने तथ्यमा पनि बिचार गर्नुहोस्। यी सत्यताहरूले तपाईँलाई कस्तो प्रोत्साहन र आशा प्रदान गर्दछन्? जीवनमा आइपरेका अनेक तनाव र दवावहरूसँग सामना गर्न उपर्युक्त ज्ञानले तपाईँलाई कस्तो मद्दत मिल्न सक्दछ?
३. जीवनको वचन (१ युहन्ना १:१,२)

×जीवनको वचन" भनेर कोरिएको शव्दलाई तपाईँले के भन्नुहुन्छ? येशूको परिप्रेक्ष्यमा त्यो किन ठ्याक्कै मिल्दछ?

प्रथम युहन्ना १:१मा ×जीवनको वचन" भन्ने उद्‍गार व्यक्त गरिएको छ। यहि उद्‍गार युहन्ना १:१-३मा पनि व्यक्त गरिएको छ। यसले येशूलाई औँल्याउँछन्। प्रकाशको पुस्तकको १९ अध्यायमा सेतो घोडामा सवार हुने व्यक्तिलाई ×परमेश्‍वरको वचन" भनिएको छ (प्रकाश १९:१३)। र यो येशूलाई नै सङ्‍केत गरिएको हो। युहन्नाको सुसमाचार मा ×वचन" भन्ने शव्द येशू नै हुनसक्दछ। त्यसैकारण १ युहन्ना १:१ पनि येशू नै हुनु हुन्छ।

जीवन भन्ने शव्दको पनि त्यहि अर्थ हुन्। येशूले आफैलाई ×बाटो, सत्य र जीवन" भन्नुभएको छ (युहन्ना १४:६)। त्यसकारण १ युहन्ना १:२ मा उल्लेख गरेको जीवनले येशूलाई नै औँल्याएको भनि ठोकुवा गर्नसक्दछौँ। येशू ×जीवनको वचन" भन्ने कुरामा अचम्म मान्नु पर्ने कुरा छैन।

×जीवनको वचन" भनेर युहन्नाले शव्द प्रयोग गर्दा उनले येशूलाई नै औँल्याएको हो भन्ने अरू कुन पदहरूले प्रमाणित गर्दछन्?
      कतिपय मानिसहरूले ×जीवनको वचन" भन्दा सुसमाचारको प्रचारलाई औँल्याएको हो भनेर तर्क प्रस्तुत गर्दछन्। तर युहन्नाले औँल्याएका तथ्यहरूलाई हेर्दा ×जीवनको वचन" भनेको व्यक्तिविशेष येशू नै हो भनेर बुँझिन्छ। येशूको सुसमाचार एउटा कानले सुन्नु संभव छ। तर येशूको सुसमाचारलाई आँखाले देख्‍छ भन्ने तर्क उपयुक्त देखिन्दैन। ×जीवनको वचन"लाई हातले छुनु असम्भव हुन्छ यदि त्यस शव्दको अर्थ सुसमाचार प्रचार गर्नु हो भन्ने अर्थलाई बुझाउँछ भने। व्यक्तिविशेषलाई छुनु, देख्‍नु र सुन्नु सुसमाचारलाई छुनु, सुन्नु र देख्‍नुभन्दा पनि उचित देखिन्छ। त्यसकारण, ×जीवन, परमेश्‍वर पितासँग थियो र हामीकहाँ देखा पर्नुभयो" (१ युहन्ना १:२) भन्ने शव्द उच्चारण गर्दा उनको मनमा व्यक्तिविशेष नै थियो भनेर सङ्‍केत गर्दछ जसरी उनले वचन र जीवनको बारेमा बोलेका थिए।

यदि हामीले येशूलाई ×जीवनको वचन" भनेर स्वीकार गर्‍यौँ भने त्यसको अर्थ हामीलाई के हुन्छ? ×जीवनको वचन" भन्ने शव्दको प्रत्येक भागलाई केलाएर हेर्नुहोस्। यस शव्दको अर्थ निम्नलिखित पदहरूले अझ कसरी राम्रोसँग बुझाउन खोजेको पाउँछौँ? हेर्नुहोस्: उत्पत्ति १:१४, दानियल ५:२३, मत्ती ८:८, युहन्ना १-४ र प्रेरित १७:२८। अझ महत्वपूर्ण विषय त, ती शाव्दिक अर्थले हाम्रो व्यक्तिगत जीवनमा कस्तो प्रभाव पार्न सक्दछ?

४. प्रत्यक्षदर्शीहरू (व्यवस्था ४:१-९)

धेरै मानिसहरूले कुनै घट्नालाई आफैले अनुभव गर्न चाहेको पाउँछौँ। अनि त्यसपछि आफूले देखेका र सुनेका  कुरालाई अरूलाई बाँट्न समर्थ भएको महसूस गर्छन्। चाहँदा नचाहँदै पनि कुनै दुर्घट्‍ना अथवा अपराधमा प्रत्यक्षदर्शी हुन गएको पाउँछौँ। अनि उनीहरूलाई अदालतमा साछी वक्न बोलाएको हुन्छन्।

येशूको जीवन, मृत्यु र पुनरुत्थानमा प्रेरितहरू प्रत्यक्षदर्शीहरू थिए। यी ×येशूका घट्‍ना"ले उनीहरूको जीवनमा यस्तो प्रभाव पारे कि त्यसको बारेमा अरूलाई नभनी सु:ख नै पाएनन्।

युहन्नाले आफ्ना पत्रहरूमा त्यहि तथ्यलाई व्यक्त गर्दछन्। १ युहन्ना १:१-४ मा आफू येशूको प्रत्यक्षदर्शी भएको दाबी गर्दछन्। येशूलाई देखेको मात्र होइन, उहाँलाई छोएको र सुनेको पनि थिए भनेर युहन्नाले जोडदार दाबी गर्दछन्। उनले एक पटक मात्र होइन, पटक पटक येशूको जीवनमा आफू प्रत्यक्ष रूपमा सामिल भएको बताउँछन्। येशूसँग आफ्‍नो व्यक्तिगत अनुवभ कुनै मनगढन्ते नभएर वास्तिविक नै थियो भनेर उनले भन्न खोजेको हामी पाउँछौँ।

येशूको जीवनमा घटेको घट्नाहरूको बारेमा प्रत्यक्षदर्शी भनेर जोडदार दाबी गर्नेमा बाइबलका लेखक युहन्ना मात्र थिएन। १ युहन्ना १:१-३सँग निम्मलिखित पदहरू हेर्दा के साझा धारणा तपाईँले पाउनुहुन्छ? हेर्नुहोस्: व्यवस्था ४:१-९, प्रेरित ४:२० र १ कोरन्थी १५:४-८। को बोलिरहेको छ, र तिनीहरूको पृष्ठभूमि के थियो?
येशूको जीवन र बाइबलका ऐतिहासिक घट्नाहरूमा अहिले सिधा रूपमा हामी प्रत्यक्षदर्शीहरू हुनसक्दैनौँ। यसको अर्थ यो होइन, येशूको वास्तिविकता र उहाँले हामीलाई के गर्नुभयो  भन्ने कुरामा हामी अनभिज्ञ छौँ। तर कतिपय समयमा हाम्रो व्यक्तिगत जीवन नै प्रत्यक्षदर्शी हुनेभएकोले परमेश्‍वरको अस्तित्व र उहाँको भलाईको साछी बाइबलमा उल्लेख गरिएका घट्नाहरूभन्दा प्रभावशाली हुनसक्दछन्।

तपाईँको जीवनमा येशूको साक्षी भएको केही गवाही छ? अर्थात् येशूभक्त भएर तपाईँले येशूको अनुभूति पाउनुभएको छ? यदि छ भने लेख्‍नुहोस् र आफ्ना मित्रहरूलाई बाँड्नुहोस्।
५. सन्तहरू अर्थात् येशूभक्तहरूसँग सतसङ्ग (प्रेरित २:४२-४७)

कसैले भनेका छन्, परमेश्‍वरका नातीहरू हुँदैनन् केवल छोराछोरीहरू मात्र। हामी आफैले पाउनुपर्ने इसाई अनुभव हाम्रा बाबुआमा र बाजेबज्यैले दिन सक्दैनन्। हामी आफैले आत्मनिर्णय गरेर येशूलाई सुम्पन्नु पर्दछ। अरूले हाम्रो निम्ति येशूलाई चुन्न सक्दैनन्। जसरी हाम्रो निम्ति अरूले हाछिउँ गर्न सक्दैनन् त्यसरी नै अरूले हाम्रो निम्ति येशूलाई खुशी पारेर हामीलाई सुम्पन्न सक्दैनन्। उहाँलाई विश्‍वास गर्ने नगर्ने हाम्रै रोजाई हो। हामी हरेकले हामीसँग भएको सबै थोक उहाँलाई समर्पण गर्नुपर्दछ। यसको अर्थ, इसाई हुनुभनेको एकदम व्यक्तिगत अनुभव हो (कोहि पनि वंशबाट येशू धर्म सर्दैन, न त कसैले धार्मिक कार्यविधिले अरूलाई इसाई आस्थामा तान्न सकिन्छ)। 

फेरी, पहिलेका प्रथम पदहरुमा इसाई हुनुभनेको के हो भनेर युहन्नाले अर्को धारणा प्रस्तुत गर्दछन्। येशूको बारेमा आफूले गरेको अनुभवलाई ग्रहण गर्नुहोस् भनि युहन्नाले आग्रह गर्दछन्। येशू र अरू येशूभक्तहरूसँग सत्सङ्गको अनुभव गर्नु भनेर हामीलाई आह्वान गर्दछन्। अर्को शव्दमा भन्ने हो भने येशूको बारेमा प्रचार गर्नु भनेकै विश्‍वासीहरूको समाज सृष्टि गर्नु हो।
यदि हामीले येशूलाई प्रभु र मुक्तिदाता र अनन्त जीवनदाता भनेर स्वीकार गर्‍यौँ भने हामी विश्‍वासीहरूको परिवारमा सम्मिलित हुन्छौँ।

विश्‍वासीहरूको परिवारमा सतसङ्ग गर्दा हामीले के आशिष पाउँछौँ भनेर युहन्नाले भन्दछ? हेर्नुहोस्‌: १ युहन्ना १:३।

येशू आफैले उहाँको चर्च वा समुदाय स्थापना गर्नुभएको थियो (मत्ती १६:१८)। जसरी गोठालोले आफ्ना भेँडाहरूको हेरचाह गर्दछन् त्यसरी नै येशूले आफ्नो चर्चको सरोकार राख्‍नुहुन्छ (युहन्ना १०:१४-१६)। येशू र चर्चको बिचमा घनिष्ट सम्वन्ध हुन्छ। जब प्रभु येशूको बारेमा र सुसमाचार प्रचार गरिन्छ त्यसबेला मानिसहरूलाई परमेश्‍वर पिता र उहाँको पुत्र येशू तथा अरू येशूभक्तहरूको सङ्गतीमा ल्याइन्छ। त्यस बखत स्वर्गको अप्रत्यक्ष उपस्थिति ती विश्‍वासीहरूको बिचमा भएको सङ्गतीमा यथार्थ रूप लिन्छ। अर्थात् परमेश्‍वर कुनै अज्ञात ठाँउहरूमा नभएर मानिसहरूको सतसङ्गमा रहनुहुन्छ भनेर बाइबलले स्पष्ट पार्दछ। यसको अर्थ यो पनि हुन आउँछ, येशूका भक्तहरूलाई एक्लो साधु जस्तो जीवन बिताउन प्रोत्साहित गर्दैन। जब उनीहरू प्रभुमा संङ्गती गर्दछन् त्यसबेला तिनीहरू सबैले आशिषको अनुभूति प्राप्त गर्दछन्। यो प्रक्रियाले तिनीहरू येशूको समुदायमा र यस संसारमा परमेश्‍वरको परिवारको सदस्यहरू हुने अवसर प्राप्त गर्दछन्।
इसाई सतसङ्ग नयाँ करारमा एकदम उत्कृष्ट रूपमा चित्रण गरिएको छ। हेर्नुहोस्: प्रेरित २:४२-४७ र रोमी १२:३-१७।

यस अध्यायमा हामीले १ युहन्ना १:१-४को छलफल गरेका थियौँ। यसको अन्त पद ४ मा गर्‍यौँ। मानिसहरू परमेश्‍वर र विश्‍वासीहरूसँग सङ्गतीमा आएर आनन्द पाऊन् र तिनीहरू सुखमा भरिपूर होऊन् भन्ने युहन्नाको उद्देष्य थियो।

पद ४ ले अगाडिका पदहरूलाई चर्चा गर्दछ। अनन्त जीवन दिने येशू आउनुभएकोले् हाम्रो आनन्द पूरा भएको छ। फेरि यहि पदले युहन्नाका बाँकि प्रथम् पत्रलाई औँल्याएको पनि हुनसक्दछ। जब यो पत्रमा अगाडि हेर्छौँ तब येशूद्वारा मुक्ति पाइन्छ भनेर यसले देखाउँछ र साथै परमेश्‍वरमा जीउनु भनेको प्रेमको जीवन बिताउनु हो भनेर औँल्याउँछन्। अन्तमा यस पत्रले भविष्यमा येशूको महिमित आगमनलाई पनि शङ्‍केत गरेको पाउँछौँ। त्यसकारण, १ युहन्ना १:१-४ ले येशूको पहिलो आगमनदेखि दोश्रो आगमनसम्म जानकारी दिएको पाउँदछौँ। इसाई सङ्गतीमा तपाईँको कस्तो अनूभव छ? के तपाईँले यसलाई अझ प्रभावकारी बनाउन सक्नुहुन्छ? हामी इसाई भएर सामुहिक रूपमा आनन्दको प्रत्याभूति पाउन तपाईँको देन कस्तो हुनुपर्दछ?
उपसंहार:
थप जानकारी: एलेन जि ह्वाईटद्वारा लिखित, ×पिस, बी स्टिल" भन्ने लेख द डिजायर अभ एजेज्, पृ. ३४० मा पढ्नुहोस्। 

×युहन्नाले येशूलाई व्यक्तिगत रूपमै चिनेका थिए। त्यसैकारण उनले परमेश्‍वर पिता र पुत्रसँग भएको सङ्गतले पाएको आनन्द आफ्ना पाठकहरूले पनि पाउन् भनेर चाहेर नै उनको ज्ञान प्रवाह गर्न खोजेको पाउँछौँ। प्रेमले ओतप्रोत भएर युहन्नाले ख्रीष्ट येशूलाई अनन्त परमेश्‍वर जो मानिस भएर यस संसारमा आउनुभयो भनेर आफ्नो ज्ञानलाई केन्द्रित गरेको पाउँछौँ। यो आश्‍चर्यजनक ज्ञान युहन्नाले सरल तर कडा भाषामा दिएको पाउँछौँ। येशूको काममा र उहाँ को हुनुहुन्छ भन्ने ज्ञानलाई आधारशीला बनाएर पाठकहरू, चाहे बिगतको होस्, बर्तमान होस् वा भविष्यका होस्, बलियो इसाई आस्थामा लागुन् भन्ने युहन्नाको चाहना थियो।"-एसडिए बाइबल कमेन्टरी, ठेली ७, पृ. ६२९बाट रुपान्तरित।
चिन्तनमनन:
1. तपाईँको जीवनमा येशूको प्रत्यक्षदर्शी हुनुभएको कथाहरूलाई विश्‍वासीहरू बिच छलफल गर्नुहोस्। के सबैको एक खालको अनुभव होला? कसरी फरक फरक पाउनुभएको छ? येशू प्रभुलाई अझ राम्ररी जान्न अरूको अनूभवबाट तपाईँले के सिक्नुहुन्छ? फेरि त्यसै बखत अरूलाई उत्साह दिने के तपाईँको आफ्‍नै अनुभव छ त?
2. प्रत्यक्षदर्शी कथाहरू किन अत्यन्त प्रभावशाली हुन्छन्? फेरि त्यसै समयमा हरेक प्रत्यक्षदर्शीको कथामा किन विश्‍वास गर्नुहुन्न? किनभने मानिसहरूले झुट्ठो कुरा गर्दछन् वा तिनीहरू हरेक कुरा ठिकसँग देखेका हुँदैनन्। के तपाईँले कहिल्यै यस्तो अनुभव गर्नुभएको छ, जसमा कुनै चिज देखेँ भनेर दाबी गर्दुहुन्छ तर पछि गलत भएको साबित हुन्छ? साथीभाईहरूमा यसको बारे‌मा छलफल गर्नुहोस्। फेरि त्यसै समयमा बाइबलका प्रत्यक्षदर्शी कथाहरू किन विश्‍वासीलो भएको मान्नुहुन्छ? के बाइबलमा भएकैले त्यो सत्य हो भनेर मान्नुहुन्छ? वा ती
कथाहरू सत्य भएकाले बाइबलमा उल्लेख गरिएका हुन्? वा दुवै हुन्?
3. सतसङ्गको बारेमा छलफल गर्नुहोस्। सबै विश्‍वासीहरूको सङ्गती किन महत्वपूर्ण हुन्छन्?  सङ्गतीमा नगएर आफ्‍नै पाराले हिँड्नेहरू के हुन्छन्? फेरि त्यसै समयमा हाम्रो विश्‍वासलाई चर्च वा अरूको भरोसामा छोड्दा कस्तो खतरामा हामी पर्नसक्छौँ? इसाई जीवनलाई कसरी संतुलनमा ल्याउने?
4. चर्चका अरू सदस्यहरूको आवश्यक्तामा संवेदनशील हुन तपाईँको भूमिका कस्तो हुनुपर्दछ? याद गर्नुहोस् प्रारम्भिक चर्चका मानिसहरू एक अर्का प्रति कस्तो सरोकार राखेका हुन्थे। तपाईँको स्थानिय चर्चका कुन पक्षहरूलाई सुधार गर्नुपर्दछ जसले गर्दा प्रभु येशूको प्रत्यक्षदर्शी भएको जनमानसले अनुभूति पाउन सकून?
३
असार २७-साउन २ (जुलाई ११-१७)
ज्योतिमा हिँड्नु १
पापबाट फनक्क फर्केर रहने सक्षमता 

यस अध्यायको निम्ति पढ्नुहोस्: युहन्ना ३:१९: रोमी ३:१०-२०, १ तिमोथी १:१५, १ युहन्ना १:५-२, १ युहन्ना २।
स्मरण गर्नुपर्ने पद: ×तर परमेश्‍वर विश्‍वासयोग्य र न्योयोचित हुनुहुन्छ। यदि हामीले हृदयदेखि पाप वा अधर्म गरेका छौँ भनेर स्वीकार तथा पश्‍चाताप गर्‍यौँ भने उहाँले हामीलाई हाम्रो सबै पाप तथा अधर्महरूलाई क्षमा गर्नुहुनेछ। हरेक गलत कामहरु हामीले जुन गर्दछौँ त्यसलाई उहाँले क्षमा दिनुहुनेछ। उहाँले हामीलाई शुद्ध बनाउनु हुनेछ।" १ युहन्ना १:९।

सन १९८२ मा एक पाश्‍चत्य शहरमा
एउटा असाधारण आधुनिक चित्रकलालाई प्रदर्शन गरिएको थियो। एउटा पेस्तोललाई मेचमा जोडिएको त्यो चित्रक त्यहाँ थियो। त्यस चित्रकलामा भएको पेस्तोललाई मानिसले मेचमा बसेर सिधा हेर्न सक्दथ्यो। तर त्यो पेस्तोलमा गोली राखिएको थियो जुन सयौँ वर्ष भित्र कुनै पनि बेला त्यो बन्दुक पड्कन सक्थ्यो। तर त्यो पेस्तोलको मुख हेर्न मानिसहरू ताँती लागेका थिए। कुनै पनि बेला त्यो वन्दुक पड्केर आफ्नो ज्यान जान्छ भनेर थाहा पाउँदा पाउँदै ज्यान हत्केलामा हालेर त्यस असाधारण चित्रकलालाई हेर्न मानिसहरुको भीड लागेको थियो।

यो कस्तो भाग्यको खेल हो!
दुर्भाग्यवस मानिसहरूले पापलाई त्यहि प्रकारले प्रयोजन गरेको पाउँछौँ। यसको मुखमा हेरेर बिना क्षति उम्कन सकिन्छ भनेर मानिसहरू भ्रममा परेको हामी पाउँछौँ। यदि पापलाई केहि गरेन भने निश्‍चय नै मानिसहरू त्यसको शिकार हुन्छन्।

यस अध्यायमा पापको समस्यालाई युहन्नाले औँल्याएको हेर्नेछौँ र त्यसलाई येशू ख्रीष्टले कसरी समाधान गर्नुभयो भन्ने विषयमा छलफल गर्नेछौँ।
यस अध्यायको झलक: बाइबलको अनुसार ×ज्योति" अर्थात् ×अध्यात्मिक प्रकाश"को अर्थ के हो? उसको पत्रको प्रारम्भिक पदहरूमा के भ्रम पूर्ण धारणाहरूलाई औँल्याउँछन् र त्यसलाई सच्याउन युहन्नाले कोशिस गरेको पाउँछौँ। हाम्रो जीवनमा पाप तथा अधर्मको निवारण गर्न के उपाय अपनाउनु पर्दछ भनेर युहन्नाले बाचा साथ ती उपायहरू प्रस्तुत गरेको पाउँछौँ। ती बाचहरू वा प्रतिज्ञाहरू हामीलाई किन आवश्यक छन्?
१. ज्योति (१ युहन्ना १:५)

१ युहन्ना १:५ पढ्नुहोस्। ×परमेश्‍वर ज्योति हुनुहुन्छ" भन्ने युहन्नाको अभिव्यक्तको अर्थ के हो? ज्योति तथा बत्ती त बत्तीमात्रै त हो नि। बैज्ञानिक परिभाषा अनुसार यो फोटोन भन्ने भौतिक पदार्थहरूलाई मिलाएर उर्जा बनाइएको हो। युहन्नाले के विषयबस्तुलाई औँल्याउन खोजेका छन्? हेर्नुहोस्: भजन २७:१, भजन ३६:९, मत्ती ४:१६, युहन्ना ८:१२, युहन्ना १२:४६, १ तिमोथी ६:१६।

ज्योति अर्थात् आध्यात्मिक प्रकाश, येशू र परम पिता परमेश्‍वरको प्रतिक हो। ज्योति परमेश्‍वरको महिमा हो। अनि यसले त्यसलाई औँल्याउँछ जसले मुक्ति ल्याउनु हुन्छ। यस प्रतिकले सत्यको चिन्तनलाई मनन गराउँछ। बिशेष गरेर हाम्रो समझमा, ज्योति भन्दा परमेश्‍वरको पवित्रता, धार्मिकता, र शिद्धतालाई जनाउँछन्। (१ युहन्ना २:९ पढ्नुहोस्)। 

परमेश्‍वर ×ज्योति" हुनुहुन्छ मात्र भनेर युहन्नाले चित्त बुझाउँदैन। बरू, उनले यो पनि जोड्दछन्, ×उहाँमा कुनै अन्धकार पनि छैन।"
किन?

युहन्नाले त्यो वाक्यांश प्रयोग गरेर परमेश्‍वरको अलौकिक शिद्धता र पापबाट अलगतालाई केन्द्रित गरेको पाउँछौँ। तत्कालिन ग्रीक तथा रोमी देवी देवताहरू भन्दा परमेश्‍वर उत्कृष्ट हुनुहुन्छ भनेर युहन्नले आफ्नो तर्क प्रस्तुत गर्दछन्। ती काल्पनिक तथा अभिद्यमान  पौराणिक देवी देवताहरूमा असल र खराब मिस्सिएका थिए। तर त्यसको विपरित परमेश्‍वर शुद्ध पवित्र, शुद्ध कल्याणकारी, शुद्ध धर्मी हुनुहुन्छ। जसरी अन्धकारको विपरित उज्यालो हुन्छ त्यसरी नै परमेश्‍वर पापको ठिक उल्टो हुनुहुन्छ।

युहन्नाले अन्धकार भन्ने शव्द प्रयोग गरेर एक नयाँ तर्कलाई हाम्रो सामु ठड्याएका छन्। यसको पछि लाग्दा मानिसलाई पाउने आभासलाई छर्लङ्ग पार्दछ। पतित भएकाले हामी मानिसहरू ज्योति भन्दा अन्धकारको अधिनमा छौँ। यदि परमेश्‍वर ज्योति हुनुहुन्छ भने हामी अन्धकारमा छौँ। यसको अर्थ परमेश्‍वर र हामीमा दूरी तथा भिन्नता अत्यन्त महान् छ। 

अन्धकारको बारेमा चिन्तन गर्नुहोस्। अन्धकार भन्दा कुन खालको भावन, चित्र र तर्कहरू तपाईँको मनमा आउँछन्? अन्धकारको बारेमा आएका शव्दहरूलाई लेख्‍नुहोस्। यिनीहरूको अर्थ तपाईँलाई के हुन आउँछन्? यसले तपाईँलाई कस्तो आभास दिन्छ? तपाईँले कोरेका शव्दचित्रहरूले पाप र अपवित्रताको यथातथ्यलाई कसरी उदाङ्ग पार्दछन्? विश्‍वासी मित्रहरू बिच यसलाई प्रस्तुत गरेर छलफल गर्नुहोस्।
२, पापको समस्या (१ युहन्ना १:६,८,१०)

प्रथम् युहन्ना १:६-१०ले एक इकाईलाई आकार दिन्छ। जब परमेश्‍वरको चरित्रको बारेमा अभिमत प्रस्तुत गर्दछ, युहन्नाले विश्‍वासीहरू बिच भएका गलत धारणाहरूलाई केलाउँछन् र त्यसको आलोचना गर्दछन्।

सबै पाँचैवटा पदहरू ×यदि हामी" भन्ने शव्दहरू प्रयोग गरेर आफ्ना तर्क युहन्नाले राख्‍दछन्। तर तिनीहरूमा उल्लेखनिय अ‌न्तरहरू भएको हामीले पाउँछौँ।

पद ६, ८, र १० मा कस्ता खालको दाबीहरू युहन्नाले गरेका पाउँछौँ? कस्ता खालका गलत धारणा मानिसहरूले गरेका पाउँछौँ? ती  सबै धारणाहरूमा के समानता भएको हामी पाउँछौँ?

प्रथम् कथनमा परमेश्‍वरसँगको सङ्गती बारे छलफल गरेको पाउँछौँ। मानिसहरूले परमेश्‍वरसँग सङ्गति छ भनेर दाबी गर्दछन्। तर तिनीहरू यथार्थमा अन्धकारमा हिँडिरहेका हुन्छन्। यसको अर्थ तिनीहरू परमेश्‍वरमा हिँडेको हुँदैनन्।

तर पद ८ ले ज्योतिमा हिँडदा सतसङ्गको नतिजा हुन्छ भनेर देखाउँछन्। ती मानिसहरू जो सच्चा रूपमा परमेश्‍वरको सत्सङ्गमा हिँड्छन् तिनीहरूका पाप पखालिएका हुन्छन्। त्यसकारण, अन्धारमा  हिँड्नु भनेको पापमा रहनु हो। पापमय जीवनमा रहेर परमेश्‍वरसँग संगती गरेका छौँ भनेर कसैले दाबी गर्दछन् भने ती मानिसहरू भ्रमका खेती गरिरहेका हुन्छन् भनेर युहन्नाले दाबी गर्दछन्। अर्थात् त्यो मानिस झुठो हुन् भनेर त्यस्ता ढोँगीहरूको युहन्नाले पर्दाफास गर्दछन्।

पद ८ र १० मा भएका अर्का दुई तर्कहरू पापसँग सम्वन्धित भएको पाउँछौँ। पाप कसरी व्यवहारिक रूपमा चलिरहेको छ भनेर युहन्नाले भन्दछन्। पापको समस्या हाम्रो जीवनमा वास्तिविक नै छ भनेर युहन्नाले एकदम स्पष्ट पारेका छन्। कतिपय मानिसहरूले मानिस जन्मजात पापी होइन भनेर विश्‍वास गरेको छन् भनेर उल्लेख गर्दछन्। यो शिक्षा वा तर्क इसाई आधारभूत शिक्षाको विपरित हो।

पद १० मा युहन्नाले गरेका घोषणा किन अत्यन्त महत्वपूर्ण छ? ×हामीले पाप गरेका छैनौँ" भन्नुको अर्थ के हो?

यी पदहरूलाई राम्रोसँग ख्याल गरेर हेर्नुहोस्। पद ६ मा मानिसहरू झुठो बोलिरहेका छन् भनेर युहन्नाले भन्दछन्। पद ८ ले मानिसहरू आफैले आफूलाई धोका दिइरहेका छन् भन्दछन् अर्थात् आफै मूर्ख बनिरहेका छन्। पद १० ले यस्ता धारणाले परमेश्‍वरलाई नै झुठो बनाइरहेका हुन्छन् भनेर दाबी गर्दछ। त्यसकारण पापको समस्या कुनै मनगढन्ते वा काल्पनिक नभएर यथार्थ र गम्भिर छन् भनेर युहन्नाले स्पष्ट रूपमा बुझेको हामी पाउँछौँ।

तपाईँको आफ्नो जीवनमा पापको बारेमा कतिको खुला तथा इमान्दारी देखाउनुभएको छ? के तपाईँले त्यसलाई वेवास्ता गर्नुहुन्छ, कुनै बहाना लगाएर त्यसलाई काखमा राख्‍नुहुन्छ वा पाप गरेको कारण आफूलाई धिक्कार्दै निराशको जीवनलाई उकास्न खोज्‍नुहुन्छ? पापसँग भएको संघर्षप्रति आफ्नै मनिस्थिति कस्तो हुनुपर्दछ। उचित मनस्थिति वा भावनाको बिकास गर्न तपाईँले के गर्नुपर्दछ? ठिक भावना वा वेठिक भावना वा मनस्थिति के हो त?
३. पापको समस्याको समाधान (१ युहन्ना १:७,९, १ युहन्ना २:२)

पाप कस्तो गम्भिर हुन सक्दछ भनेर १ युहन्ना १:७,९, १ युहन्ना २:२ पदहरूबाट युहन्नाले स्पष्ट पारेका छन्। पापको बारेमा उनको धारणा के छ? युहन्नाको अनुसार पापको परिभाषा के हो?  व्यवस्था अर्थात् परमेश्‍वरको विधिको शासनलाई तोड्नु नै पाप हो भनेर १ युहन्ना ३:४ मा युहन्नाले भन्दछ। त्यसै अनुसार १ युहन्ना ५:१७ मा गलत काम गर्नु वा अधर्मी हुनु पाप हो। बाइबल सम्मत परमेश्‍वरको इच्छालाई पापले पछ्याउँदैन। पाप सत्यको खिलाफमा जान्छ। पापले मानिसलाई परमेश्‍वरबाट अलग राख्‍दछ। परमेश्‍वरबाट सम्वन्ध विच्छेद राख्‍दा आत्मिक मृत्यु हुन्छ। हुनसक्छ, पापले मानिसबाट परमेश्‍वरसँग अलग भएको अवस्थालाई औँल्याउँछ। तर पापको काम पाप पुर्ण कामलाई पनि हुनसक्दछ। तर एउटा कुरा सत्य सावित भएको पाउँछौँ: पाप कुनै काल्पनिक नभएर वास्तविक छ। यदि यसलाई हामीले केहि नगरी त्यसै छोडिदियौँ भने त्यसले हामीलाई नाश गर्नेछ।

१ युहन्ना १:७ र ९ मा परमेश्‍वरको प्रतिज्ञाहरुलाई उल्लेख गरेर पापको समस्यालाई कसरी सुलझाउन सकिन्छ भनेर देखाइएको छ। ती प्रतिज्ञा अर्थात् परमेश्‍वरका बाचाहरू के हुन्? हाम्रो जीवनमा यिनीहरूलाई कसरी यथार्थतामा उतार्न सकिन्छ? यहाँ  परमेश्‍वरले गर्नु भएको प्रतिज्ञाहरूलाई हाम्रो जीवनमा कसरी अनुभूति पाउन सक्छौँ?

येशूको बलिदान अर्थात् त्याग र मृत्युले पापबाट क्षमा पाउन सम्भव भएको छ। हामीले परमेश्‍वरको आज्ञालाई उलंघन गरेका छौँ, त्यसकारण हामी मृत्युको लागि हकदार भएका छौँ। तर हाम्रो स्थानमा येशू मर्नुभयो र पापबाट ल्याउने अनन्तको मृत्युबाट हामीलाई उहाँले छुटकारा गर्नुभएको छ। फेरि त्यति मात्र होइन, येशूको रगतले हामीलाई पापको हरेक फोहरबाट शुद्ध बनाउनुहुन्छ।

तर हामीले हाम्रो पापहरूलाई स्वीकार गर्नु अत्यावश्यक छ। १ युहन्ना १:९ मा उल्लेख गरेको ×स्विकार" को अर्थ सकार्नु हो। यो ख्याल गर्नुहोस्, यो पदले कसरी हाम्रो पापहरू स्विकार गर्नुपर्छ भनेको छैन। तर हामीलाई थाहा छ त्यो स्वीकार अरूलाई नभएर परमेश्‍वरलाई हो। किनभने यहि पदको बाँकी अंशले भन्दछ, यदि हामीले हाम्रा पापहरू स्वीकार गर्‍यौँ भने परमेश्‍वरले हाम्रो पापलाई क्षमा दिनु हुनेछ किनकि उहाँ आफ्नो वचनमा वचनवद्ध हुनुहुन्छ अर्थात् विश्‍वासीलो र न्यायी हुनुहुन्छ। पापको क्षमा परमेश्‍वरबाट मात्र आउँछ भन्ने कुरामा कुनै द्विविधा छैन।

१ युहन्ना १:९ निर्देशन पनि हो। हाम्रा पापहरू परमेश्‍वरको सामु राख्‍नु पर्दछ, र उहाँले हामीलाई ती पापहरूबाट क्षमा दिनुहुन्छ र हामीलाई शुद्ध बनाउनुहुन्छ। हामीले पाप गर्दा दोषी ठहर भएको महसूस गर्छौँ। त्यस दोषबाट हामी क्षमा चाहन्छौँ। पापले हामीलाई अशुद्ध बनाउँछ। हामी निष्खोट वा शुद्ध हुनुपर्दछ। येशूद्वारा हामी यी दुवै प्राप्त गर्ने अवसर पाउँछौँ। (पापबाट राहत दिने केवल येशू नै हुनुहुन्छ)।

तपाईँको जीवनमा कुन यस्ता पक्षहरू छन् जसलाई परिवर्तन गर्दा ती अचम्भका प्रतिज्ञाहरूलाई आफ्नो बनाउन सकिन्छन्? तपाईँको पापमय जीवनलाई परमेश्‍वरमा समर्पण गर्न कसले रोकेको छ?
४. येशूभक्तहरूको लक्ष (१ युहन्ना २:१)

१ युहन्ना २:१मा युहन्नाले हामीलाई पाप नगर्न सतर्कतासाथ आह्वान गरेको छ। यस चेतावनीलाई हामीले कसरी लिने वा बुझ्ने?
पाप नगर्न गरिएको आह्वान ज्योतिमा हिँड्नुसँग जोडिएका छन्। यदि हामी परमेश्‍वर र उहाँको सन्तानसँग सङ्गती गर्न चाहन्छौँ भने हामी ज्योतिमा हिँड्नु अपरिहार्य छ। ज्योतिमा हिँड्नु भनेको पापबाट फर्कनु हो (१ युहन्ना २:१)।

युहन्नाले विश्‍वासीहरूलाई मार्मिक तथा स्नेहभावले सम्वोधन गर्दछन्। ×मेरा बालकहरू हो" भनेर सम्वोधन गर्दै यस पत्र लेखनको एउटा उद्देष्य उल्लेख गर्दछ: तिनीहरूले आफ्ना जीवनमा कुनै पनि पापको रुचीलाई अस्विकार गर्नुपर्दछ। यसको अर्थ युहन्नाले हाम्रो जीवन शिद्ध र पापरहित हुन सम्भव छ भन्न खोजेका होइनन्। तर इसाईहरू पापको कामबाट स्पष्ट रूपमा टाडा रहनु भनेर युहन्नाले अनुनय विन्ति गर्दछन्। 

×पाप नगर्नु" र ×यदि कसैले पाप गरेमा" भन्ने वाक्यहरू प्रयोग गरेर युहन्नाले येशूभक्तको जीवनलाई कसरी संतुलन गर्न खोजेको पाउँछौँ? यी पदहरू पनि पढ्नुहोस्: १ राजा ८:४६, रोमी ३:१०-२०, १ तिमोथी १:१५।

पापको बारेमा छलफल गर्दा हामीहरू सजिलैसँग अलमलमा पर्न सक्दछौँ। कसैले तर्क गर्ला पापको बारेमा सुर्ता लिनु अनावश्यक छ। उनीहरूले आफ्नो तर्क यसरी अघि सार्न सक्दछन्: ×तिमी पापरहित वा शुद्ध छौ भनेर दाबी नगर। तिमी पापी नै हो त। जसरी परिआउँछ त्यसरी नै जीउनु, पापको बारेमा चिन्ता फिक्रि नलिनु।"

त्यसैकारण युहन्नाले पापको बारेमा वाख्या गर्दा उनका अभिव्यक्तिहरू संतुलित हुनुपर्दछ। यो उनले १ युहन्ना २:रू मा गर्दछन्। येशूका चेलाहरू वा येशूभक्तहरूको लक्ष्य भनेको पाप नगर्नु हो। इसाईहरू हामी पापी छौँ भनेर स्विकार गर्नै पर्छ। तर तिनीहरूको जीवनको लक्ष पापी जीवन नभएर पापरहित जीवन बिताउने हुनुपर्दछ।
फेरि त्यसै वखत हामीलाई हामी एकदम शिद्ध र बिना पापका छौँ भनेर नभनून् भनेर युहन्नाले भन्न चाहेको पाउँछौँ। त्यसकारण उनले पापको खिलाफमा चेतावनी दिएर भन्दछन्: ×यदि कसैले पाप गरेमा हाम्रो मध्यस्थकर्ता अर्थात् परमेश्‍वरको सामु हाम्रो शिकायत गर्ने येशू हुनुहुन्छ।" इसाईहरूको जीवनमा पापको वास्तविक उपस्थितिलाई नकार्न सकिँदैन भनेर यसले स्पष्ट जानकारी गराउँछ। जतिसुकै इमान्दारी, आस्थावान, सत्यनिष्ठमा हिँडेको छ भन्ने इसाईले पनि पाप गर्न सक्दछ। यसैकारण दुर्भाग्यवस चर्चका क्रियाशील सदस्यहरूका जीवनमा उनीहरूले पनि पापमय जीवन बिताइरहेका हामी पाउँछौँ। त्यसकारण, तिनीहरूलाई मद्दतको आवश्यक्ता छ। तिनीहरूलाई कोही यस्ता व्यक्तिको आवश्यक्ता छ जसले तिनीहरूले पाप गर्ने इच्छाबाट टाडा रहन उनीहरू सहायता गरोस्। र फेरी तिनीहरूले पाप गरेपछि त्यसबाट राहत दिएर उनीहरूले काम गरून भनेर पनि जानकारी दिने कोही यस्तो व्यक्तित्वको आवश्यक्ता छ।

पापी भएर संघर्ष गर्नु पर्ने र बाइबलको कडा चेतावनी अनुसार पाप नगर्नु भन्ने निर्देशनलाई आत्मसात् गर्न हामीले कुन उपाय अपनाउनु पर्दछ?
५. इसाईहरूको सान्त्वना तथा ढाडस (१ युहन्ना २:१,२)

१ युहन्ना २:१,२ले त्यस पापीहरूलाई प्रोत्साहन गर्दछ जो पापबाट फर्केका छन्। यी पदहरूले तिनीहरूलाई आशा र साहसले भरिपूर्ण पार्दछन्। हाम्रो पापले गर्दा प्रायजसो भयङ्कर परिणाम आएको हामी महसूस गर्दछौँ, तर त्यसको लागि राहतको व्यवस्था गरिएको छ। युहन्नाले पापबाट क्षमा पाउँछौँ भन्ने अभिव्यक्ति अघि नै गरिसकेको हामीले पाएका छौँ। अब फेरि यहि विषयमा ऊ फर्केको पाउँछौँ। यो क्षमा येशूद्वारा सम्भव भएको छ भनेर उनले भन्दछन्। 

कसरी? प्रथमत: येशू हाम्रो अधिवक्ता तथा सहजकर्ता हुनुहुन्छ। उहाँ हाम्रो पक्षमा काम गर्नुहुन्छ। त्यस अधिवक्ता व सहजकर्तालाई मसिह अर्थात् ख्रीष्ट भनेर सम्वोधन गरिएको छ। उहाँ धर्मी अथवा पवित्र हुनुहुन्छ भनेर युहन्नाले भन्दछन्। उहाँको धार्मिकता अर्थात् पवित्र जीवन परमेश्‍वर पितासँग गाँसिएको छ। यो १ युहन्ना १:९ मा उल्लेख गरिएको छ। यस्तो जीवन पुत्रसँग पनि गाँसिएको छ जुन १ युहन्ना २:१ मा उल्लेख गरिएको छ। येशूको धार्मिक कार्यले गर्दा उहाँ हाम्रो निम्ति काम गर्न सक्षम हुनुभएको छ।

दोश्रो, हाम्रो क्षमा येशूको मृत्युद्वारा निश्‍चय गरिएको छ किनभने त्यस मृत्युले हाम्रो पापको मूल्य तिरिएको छ। येशूले हाम्रो पापको दण्ड तिर्नुभएको छ। येशूले हाम्रो त्यस ऋणलाई तिरी दिनुभएको छ जुन हामीले कहिल्यै पनि तिर्न सक्दैनौँ।

येशू हाम्रो बली र सहजकर्ता अर्थात् मध्यस्थकर्ता हुनुभएको छ भनेर युहन्नाले चित्रण गर्दछन्। येशूले हाम्रो माझमा पापरहित जीवन बिताउनु भयो, क्रुसमा मर्नुभयो, तेश्रो दिनमा बौरी उठ्नुभयो र स्वर्गमा जानुभयो जहाँ परमेश्‍वरको सामु हाम्रो मूख्य पुजारी भएर काम गरिरहनुभएको छ भनेर युहन्नाले चित्रण गरेको पाउँछौँ।

१ युहन्ना २ मा उल्लेख गरिएको अधिवक्ता वा हाम्रो पक्षमा बोलिदिनुहुने भन्ने शव्द युनानी अर्थात् ग्रीक शव्द parakletos (पाराक्लेटोस)को अर्थ धेरै छन्: सान्त्वना दिने, सहयोगी, अधिवक्ता, मध्यस्थकर्ता अथवा सहजकर्ता। युहन्ना १४:१६,२६, युहन्ना १५:२६, युहन्ना १६:७, १ युहन्ना २:१ पढ्नुहोस्)। यो त्यो व्यक्ति हो जो कसैको पक्षमा बोलाइएको हो र त्यसैको निम्ति वा त्यस मानिसको सट्टामा काम गर्दछ (मानौ‍ वारिस बस्ने व्यक्ति)। पाराक्लेटोस भनेको त्यो व्यक्ति पनि हुनसक्छ जो सघाउने मित्र हो। युहन्नाको पुस्तकमा पवित्र आत्मालाई हितैषी तथा सहायता गर्ने आत्मा भनेर उल्लेख गरिएको छ। युहुन्नाको प्रथम् पुस्तकमा येशू सहायक हुनुहुन्छ र हाम्रो निम्ति अनुनय बिन्ती गर्नुहुन्छ भनेर भनिएको छ (१ युहन्ना २:१)।

स्वर्गको अदालतमा हाम्रो निम्ति पैरवि वा वकालत गर्ने येशू हाम्रो न्याय अधिवक्ता हुनुहुन्छ। उहाँ त्यो मात्र नभएर हामीलाई हाम्रो पाप तथा अधर्मबाट क्षमा पाउन सहयोग गर्नुहुन्छ। यसको मतलब परमेश्‍वर अत्यन्त क्रुर, रिसाहा, झोँक्की, छुसी, कडा, रुखो, कठोर, 
निष्ठुर, खुशी पारेन भने पाप गर्नेलाई तुरन्त सजायँ दिने, उहाँदेखि त्रासित भएर भाग्नुपर्ने आदि जस्ता मिजास भएको हुनुहुन्छ भन्न खोजेको होइन। उहाँलाई रिझाउन र हाम्रो पापबाट अभयदान अर्थात् जीवन दान पार्न हामी सिधा उहाँकहाँ पुग्न नसक्ने भएकोले कोहि मध्यस्थकर्ताको आवश्यक भएको परमेश्‍वर हुनुहुन्छ भन्ने जस्ता नकारात्मक धारणाप्रति हामी सतर्क हुनुपर्दछ। धर्मको नाउँमा मानिसलाई तर्साउने गरि परमेश्‍वरको चित्रण गर्नु सरासर गलत प्रथा हो। तर त्यसको विपरित बाइबलले परमेश्‍वर मायालु र सदाशयी हुनुहुन्छ। मानिस गलत बाटोमा नहिँडुन र आफ्‍नै कारणले पाप र अधर्मको पासोमा नपररुन भनेर हाम्रो सहायताको निम्ति उहाँले येशूलाई पठाउनुभयो (युहन्ना ३:१६)। पहिला युहन्नाको एक अध्यायको सुरुको पदहरूमा येशू विश्‍वसनीय, क्षमाशील र हाम्रो पापलाई सफा गर्ने प्रभु हुनुहुन्छ भनेर हामीलाई भनिएको छ। येशूले गर्दा परमेश्‍वर पिताको रीस थमाउने अर्थात् कम गर्ने होइन। बरु, परमेश्‍वर पिताले नै हाम्रो निम्ति येशू पठाउनु भएर हामीले मोक्षको जीवन बिताउन् भनेर उहाँ चाहनुहुन्छ। (परमेश्‍वर पिता प्रेमिलो हुनुहुन्छ तर पापको चँगुलमा पर्नु चाहिँ त्रासपूर्ण हो। हाम्रो अहित चिताउने पाप हो)।

अहिले भर्खरै पढ्नुभएको आधारमा युहन्नाले १ युहन्ना २:१,२मा दिएको अचम्मका प्रतिज्ञाहरूलाई तपाईँले कसरी बुझ्नुहुन्छ? हाम्रो दैनिक जीवनमा जब हामी परमेश्‍वरसँग हिँड्छौँ तब ती प्रतिज्ञाहरू र हाम्रो बिचमा कस्तो सम्बन्ध भइरहेको भान हुन्छ? तपाईँको आफ्नो जीवनमा ती प्रतिज्ञाहरूलाई कसरी यथार्थमा परिणत गर्न सक्नुहुन्छ? ती बचनहरू तथा प्रतिज्ञाहरूको अनुभूति पाउन तपाईँले आफ्नो जीवनमा के परिवर्तन गर्नुपर्दछ?
उपसंहार:
थप जानकारी: एलेन जि ह्वाईटद्वारा लिखित स्टेप्स टू क्राइस्ट अर्थात् उज्यालो बाटोको ×स्वीकार" भन्ने अध्याय पढ्नुहोस्।

× —यदि हामीले आफ्ना पापहरूलाई स्वीकार गर्‍यौँ भने उहाँले हाम्रा पाप क्षमा दिनुहुन्छ, र सबै अधर्महरूबाट हामीलाई शुद्ध पार्नुहुन्छ, किनकि उहाँ विश्‍वासयोग्य र धर्मी हुनुहुन्छ।‘ (१ युहन्ना १:९)। तर परमेश्‍वरको अनुग्रह पाउन अत्यन्त सरल र जायज छ। हामीले कुनै गार्‍हो काम गरेर वा धर्मको नाउँमा  शरीरलाई यातना दिएर उहाँलाई खुशी पार्नुपर्छ भन्ने होइन। न त कुनै गर्‍हौँ भारी बोक्दा उहाँको माया जाग्छ र हामीलाई क्षमा दिनुहुन्छ भन्ने हामीप्रति परमेश्‍वरको मनशाय होइन। हाम्रो पापलाई पखाल्न कुनै कठिन र लामो तिर्थ यात्रा गरेर महँगो तथा दर्दनायक मूल्य चुकाएर स्वर्गका महान् परमेश्‍वरलाई खुशी पार्नु आवश्यक छैन। तर जसले —आफ्नो पापलाई सकार्छ र त्यस पापबाट तर्केर जान राजी हुन्छ, त्यसले दया अर्थात् अनुग्रह पाउँछ।‘ हितोपदेश २८:१३। 
आफ्नो चर्चको निम्ति स्वर्गमा येशूले हाम्रो पक्षमा पैरवी (वकालत) गरिरहनुभएको छ। मुक्ति पाओस् भनी आफ्नो रगतद्वारा मूल्य तिर्नु भएकोले, जसले त्यसलाई अंगिकार गर्दछ त्यसको निम्ति उहाँ बोलिरहनुभएको छ। येशू क्रुसमा मर्नु भएको सयौँ वर्ष भयो, तर उहाँको त्याग र बलिदानको मूल्य कहिल्यै पनि कमसल हुँदैन। येशू ख्रीष्टद्वारा परमेश्‍वरमा भएको हाम्रो प्रेम न त जीवन न त मृत्युले, न त उँचाईले न त कुनै गहिर्‍याइले हामीबाट छुटाउन सक्दछ। यो सत्य हो, हामीले उहाँलाई दृढतापूर्वक समाती राखेकोले होइन बरू उहाँले हामीलाई अत्यन्त स्नेहपूर्वक समातेर राख्‍नुभएकोले हो। यदि मोक्ष पाउन हाम्रो अथक प्रयास वा धर्मकर्ममा हामी भर पर्दछौँ भने हामी त्यो पाउन सक्दैनौँ। तर येशूमा भर परौँ जो हामीलाई सबै बाचा तथा प्रतिज्ञाहरू छोडेर जानुभएको छ।"-एलेन जि ह्वाईट, द आक्टस् अभ द आपोस्टल्स्, पृष्ठ ५५२,५५३ बाट रुपान्तरित।
चिन्तनमनन:
क‌
×अन्धकार"को बारेमा तपाईँको भावना, बिचार र चित्रहरू एक आपसमा बाँट्नुहोस्। पापमा रहनु भनेको र परमेश्‍वरको ज्योतिमा हिँड्नु भनेको के हो भनेर ती अभिव्यक्तहरूबाट तपाईँलाई कसरी अझ राम्ररी बुझ्नु सहयोग भएकोछ?
ख‌
कतिपय मानिसहरू आफ्ना पाप र अपराधप्रति अत्यन्त संवेदनशील भएर निराशमय जीवन बिताइरहेका हुन्छन्।
तिनीहरूका ती दोषहरूको भारी अत्यन्त बोझिलो भएकाले परमेश्‍वरलाई चट्टक्कै छोड्न तयार हुन्छन्। त्यस्तो व्यक्तिहरूलाई तपाईँले कसरी सहायता गर्न सक्नुहुन्छ? तिनीहरूलाई कस्ता खालका प्रतिज्ञाहरू र उत्साहहरू दिन सक्नुहुन्छ? हामीले जुनसुकै जघन्य अपराध गरेतापनि परमेश्‍वर क्षमा दिन तत्पर हुनुहुन्छ भन्ने कुरालाई बाइबलका कुन उदाहरणहरूद्वारा तिनीहरूलाई हौशला प्रदान गर्न सक्नुहुन्छ?
ग‌
कतिपय मानिसहरूले भन्दछन् मोक्ष पाउन पहिला हामी सबै पापहरूबाट स्वतन्त्र हुनुपर्दछ। पापको समस्यालाई मध्यनजर राखेर तिनीहरूको त्यस तर्कलाई कसरी प्रतिवाद गर्नुहुन्छ?
घ
एकजना मानिसले कुनै सम्पूर्ण अविश्‍वासी परिवारको हत्या गरेको थियो। त्यसले येशूलाई कहिल्यै पनि विश्‍वास गरेको थिएन। धेरै वर्ष पछि मृत्यु शैयामा त्यस हत्याराले आफ्नो अपराध स्विकार गरे र येशूलाई आफ्नो मुक्तिदाता भनेर ग्रहण गर्‍यो। त्यस परिवारको गुनासोलाई तपाईँले कसरी जवाफ दिने, ×तपाईँ इसाईहरूले मेरो सबै परिवारले अनन्तमा सजायँ भोग्नुपर्दछ भनेर सिकाउनुहुन्छ। तर मेरो परिवारलाई सखाप पार्नेलाई चाहिँ स्वर्गको प्रतिज्ञा गरिएको छ। कस्ता खालका धर्म तपाईँहरूले सिकाउँदै हुनुहुन्छ? के यो न्यायोचित छ त?" 
४
साउन ३-९ (जुलाई १८-२४)
ज्योतिमा हिँड्नु २
परमेश्वरका आज्ञाहरु आत्मसात गर्नु 

यस अध्यायको निम्ति पढ्नुहोस्: लैव्य १९:१८, लुका १४:२६, युहन्ना ३:२०,१३, १ तिमोथी २:४, २ पत्रुस ३:१८, १ युहन्ना २:३-११।
स्मरण गर्नुपर्ने पद: ×यदि हामीले परमेश्‍वरका आज्ञाहरूलाई पालन गर्‍यौँ भने उहाँसँग परिचित भएका छौँ भनेर प्रमाणित हुन्छ।" (१ युहन्ना २:३)।
एक जना पाष्टरले एक श्रीमान र श्रीमतीलाई सरसल्लाह दिन खोज्दै थिए। तिनीहरूको समस्या के थियो त? श्रीमानको धेरै स्त्रीहरूसँग सम्बन्ध थियो। श्रीमानले आफ्नी श्रीमती सामु आफ्नो सम्बन्ध अरू स्त्रीहरूसँग भएको स्विकार गरेको थियो। यसको मतलब यो होइन, उसले आफ्नो श्रीमतीलाई माया गरेको छैन। अरू कुनै स्त्रीहरूलाई भन्दा उनलाई धेरै माया गरेको छ भनेर उसले आफ्नी श्रीमतीलाई विश्‍वस्त गराउन खोजेको थियो।

तर उसको त्यो भनाईले झन जतिलटा उत्पन्न गरायो। किन? यदि तपाईँले कसैलाई प्रेम गर्नुहुन्छ भने, कुराबाट होइन कामबाट पनि प्रमाण गरेर देखाउनु पर्दछ।

परमेश्‍वरसँग परिचित हुनु र उहाँलाई प्रेम गर्नु भनेको के हो भनेर युहन्नाका तर्कहरू यस अध्यायमा हेर्नेछौँ। परमेश्‍वरलाई माया गर्छु, विश्‍वास गर्छु भनेर जसले पनि भन्न सक्दछ। तर प्रश्‍न त यो छ, उहाँलाई हामीले प्रेम गरेका छौँ भनेर कसरी देखाउने?
यस अध्यायको झलक: परमेश्‍वरको बारेमा थाहा पाउनु र उहाँलाई  चिन्‍नु वा उहाँसँग परिचित हुनु भनेको के हो? परमेश्‍वरसँगको सम्वन्धमा उहाँले दिनुभएको आज्ञाहरूको पालन गर्नु किन अपरिहार्य मानिन्छ? हाम्रो आचरण कस्तो हुनुपर्दछ भनेर अरूलाई होइन येशूकै अनुकरणीय उदाहरणलाई किन हेर्नुपर्दछ भनेर  युहन्नाले भन्दछन्? युहन्नाले हामीलाई दिएको ×नयाँ आज्ञा" वा नयाँ सूत्र के हो? यो कत्तिको ×नयाँ" हो त?

१. हामीलाई के थाहा छ? (१ युहन्ना २:३-५)

×यसबाट हामी चिन्दछौँ" भन्ने शव्दहरू १ युहन्ना २:३-५ मा दुई पटक उल्लेख गरेको पाउँछौँ। येशूभक्तले जान्नुपर्ने कुरा के हो त?

प्रथमतः: तिनीहरूले परमेश्‍वरलाई चिन्न सकेका थिए (पद ३)। दोश्रो, तिनीहरू ×उहाँमा छन्" (पद ५)। जब हामीले अनन्त जीवन र अनन्त नाशको (युहन्ना ५:३९) बारेमा बिचार गर्दछौँ, यी दुई कुराहरू जान्न अति जरुरी हुन्छन्।

फेरि त्यसै समयमा ज्ञानमात्र थाहा पाएर मोक्ष पाइन्छ भन्ने तर्कदेखि हामी सतर्क हुनुपर्दछ। ज्ञानयोग प्राप्त गरेर मुक्ति पाइन्छ भन्ने बिचार बाइबल सम्मत छैन। यो भ्रमात्मक शिक्षा हो। यस्तो तर्कले मानिसहरूलाई परमेश्‍वरबाट फर्काएर आफ्नै ज्ञानतिर मुक्तिको निम्ति मुख ताक्न लगाउँछ।

त्यस ताका धार्मिक क्षेत्रमा ज्ञान (gnosis) अत्यन्त गम्भिर शव्द थियो। येशूको मृत्यु भइसकेपछि पनि प्रथम सयौँ वर्षहरूसम्म धार्मिक संसारमा ज्ञानलाई प्राथमिकता दिएको थियो। शायद दोश्रो शताव्दिका इसाई क्षेत्रमा यो धारणा पुर्ण रूपमा बढेर नोस्टिसिजम (Gnosticism) भन्ने दर्शनले जरा गाड्न पाएको थियो। यस नोस्टिसिजममा विश्‍वास गर्नेहरूले नैतिक (धर्मी, पवित्र) आचरणलाई त्यस्तो मान्यता दिएका थिएनन्। त्यसबेलाका मानिसहरूले परमेश्‍वर र मानव स्वभावको बारेमा नौलो धार्मिक भावना र तर्कहरू प्रति बढि चासो राखेका थिए। मुक्ति भनेको रहस्यमय ज्ञानमा भरपर्छ, तर परमेश्‍वरमा आस्था र उहाँसँगको सम्वन्धसँग महत्वपूर्ण छैन भनेर परमेश्‍वरबाट टाडा राख्‍ने यस्तो धारणाले मानिसलाई अलमलमा पारेको थियो।

नयाँ करारमा ज्ञानलाई कस्तो अर्थमा प्रयोग गरिएको छ भनेर थाहा पाउन निम्न लिखित पदहरूलाई हेर्नुहोस्: मत्ती १३:११, लुका  १:३४, युहन्ना १७:३, रोमी ३:२०, १ कोरन्थी ८:१, १ तिमोथी २:४, २ पत्रुस ३:१८ र १ युहन्ना ४:८।

नयाँ करारमा थाहा पाउनु वा ज्ञान पाउनु भन्ने कुरालाई धार्मिक अर्थमा प्रयोग गरिएको पाउँछौँ। तर, यसको अर्थ कसैसँग सम्वन्ध राख्‍नु पनि हो। परमेश्‍वरसँग परिचित हुनुको अर्थ उहाँसँग धेरै नजिक तथा गाढा सम्वन्ध राख्‍नु हो। यदि मानिसहरूले परमेश्‍वरका आज्ञालाई पालन गरे, उहाँलाई माया गरे र पापबाट टाडा रहे उनीहरूको जीवनमा परमेश्‍वरसँग कस्तो सम्वन्ध भइरहेको रहेछ भनेर थाहा हुन्छ। यसको अर्थ, ज्ञान र अनुभव दुवै साथसाथ जानुपर्दछ।

चिन्दछौँ वा थाहा पाउँछौ भन्ने क्रियापद युहन्नाले पटक पटक उल्लेख गरेको पाउँछौँ। तर उनले नाम ज्ञानलाई प्रयोग गरेको पाउँदैनौँ। मानिसहरू नोस्टिसिजम दर्शनदेखि अलमल नहोऊन् भनेर जानाजानी युहन्नाले ज्ञान संज्ञा प्रयोग नगरेको हुनसक्छ।

के तपाईँ, परमेश्‍वरसँग चिरपरिचित हुनुभएको छ वा उहाँको बारेमा मात्र थाहा पाउनुभएको छ? यी दुई तर्कहरूका बिचमा के महत्वपूर्ण भिन्नताहरू छन्? अझ महत्वपूर्ण कुरा त, यदि तपाईँ, परमेश्‍वरको बारेमा थाहा मात्र पाउनु भन्दा माथि उक्लेर उहाँलाई चिन्न नै चाहनुहुन्छ भने तपाईँमा के परिवर्तन हुनुपर्दछ? परमेश्‍वरको बारेमा थाहा मात्र नभएर उहाँलाई चिन्नु नै किन महत्वपूर्ण छ?
२.   परमेश्‍वरको आज्ञाहरू अर्थात् उहाँका दश सूत्रहरूको पालना गर्नु (१ युहन्ना २:३-५)

परमेश्‍वरलाई चिनेको छु भनेर जसले पनि भन्न सक्दछ। युहन्नाको समयमा होस् वा अहिले होस् धेरै मानिसहरूले परमेश्‍वरलाई चिनेका छौँ भनेर दाबी गरेको पाउँछौँ। तर चिन्छु मात्र भन्नु सस्तो कुरा हो। 

परमेश्‍वरलाई चिनेको छु अर्थात् उहाँको आस्थामा हिँडेको छु भनेर मुखले मात्र होइन बरू आचरणले प्रमाणित गरेर देखाउ भनेर युहन्नाले भनेकाछन्। यस बिषयमा युहन्नाले अरू पनि निम्नलिखित पदहरूले के भन्दछ भनेर हेर्नुहोस्: युहन्ना १४:१५,२१, युहन्ना १५:१०, १ युहन्ना ३:२२,२४, १ युहन्ना ५:३, प्रकाश १२:१७ र प्रकाश १४:१२। उपर्युक्त पदहरू एक आपसमा कसरी गाँसिएको पाउँछौँ? हामी सेभेन्थ-डे एडभेन्टिस्ट भएको हुनाले ती पदहरूले परमेश्‍वरको आज्ञाहरू प्रति हाम्रो विश्‍वासलाई कसरी समर्थन जनाउँछन्?

परमेश्‍वरका आज्ञाहरूलाई पालन गर्नु युहन्ना र येशूको निम्ति धेरै महत्व थियो। युहन्नाको लेखहरूमा प्रायजसो उपर्युक्त पदहरू भेट्टिएको पाउँछौँ। हामीले परमेश्‍वर र येशूलाई प्रेम गर्छौँ भनेर देखाउने सङ्‍केत परमेश्‍वरका आज्ञाहरू पालन गरेकोबाट हुन्छ। प्रेम र आज्ञा पालन सँगसँगै जान्छन्। ×उहाँलाई" भन्ने शव्द परमेश्‍वर पिता वा येशूलाई भनिएको हो। झट्ट हेर्दा यो अस्पष्ट देखिन्छ। तर युहन्नाले जानाजानी यसरी यसो गरेको हुनसक्छ। १ युहन्ना २:४ ले यहि सत्यलाई नकारात्मक भावले प्रकट गरेको पाउँछौँ। ती मिथ्या दाबी गर्नेहरूलाई लक्षित गरेर यो भनिएको हुनसक्छन्, जसले परमेश्‍वरलाई चिनेको छु भन्छ तर परमेश्‍वरका आज्ञाहरू पालन गर्न असफल हुन्छ र त्यसको उपादेयितालाई पन्छाउन उक्साउँछन्। परमेश्‍वरका आज्ञाहरूलाई न्युनस्तरमा झार्नेलाई युहन्नाले कडा भाषामा प्रहार गर्दछन्। परमेश्‍वरलाई विश्‍वास गर्छु भनेर दाबी गर्ने तर उहाँको कुरालाई नमान्नेलाई फटहा हो भनेर उनले त्यसको भण्डाफोर गर्दछन्। 

परमेश्‍वरको ज्ञानमा परिपक्व हुन उहाँको आज्ञालाई किन शिरोपर गर्नुपर्दछ? उहाँलाई मान्ने तर उहाँको कुरालाई नमान्ने भएर होइन तर उहाँले हामीलाई दिनुभएको आचारसँहिताहरुलाई (दश आज्ञाहरू तथा उहाँको व्यवस्था) आत्मसात् गर्दा परमेश्‍वरको वास्तविक ज्ञानमा लागेकाछौँ भनेर कसरी देखाउँछन्? ज्ञानसँग आज्ञापालनको के सम्वन्ध छ?
तथ्य कुराहरु थाहा पाउँदामात्र परमेश्‍वरको ज्ञानमा निपुण हुन्छ भनेर बाइबलले भन्न चाहेको छैन। परमेश्‍वरको सत ज्ञानले उहाँलाई प्रेम गर्न र उहाँसँग सम्वन्ध बढाउनतिर अग्रसर गर्दछ। नचिनेको व्यक्तिलाई तपाईँले हृदयदेखि माया गर्न सक्नुहुन्न। यदि तपाईँले कसैलाई प्रेम गर्नुहुन्छ भने त्यससँग विशेष प्रकारले व्यवहार गर्नुहुन्छ। जसले आफ्नी श्रीमतीलाई सच्चा रूपमा प्रेम गर्दछ उसले उनलाई ठग्ने छैन। दिन रात उसले माया गर्छु भनेर भन्न सक्ला। तर उसको कामले श्रीमतीलाई प्रेम गरेको देखाउँदैन भने, युहन्नाको अनुसार त्यो मानिस ×झुटो" अर्थात् ×पाखण्डी"को पगरी पहिरेको हुन्छ।

परमेश्‍वरलाई चिनेकाछौँ वा छैनौँ भनेर हाम्रो आचरण र आज्ञा पालनले देखाउँछ भन्ने कुरालाई अझ बुझाउन अरू केसँग तुलना गर्न सक्नुहुन्छ? 
३. येशूले के गर्नुहुन्छ होला? (१ युहन्ना २:६-८)

केहि समय अघि युवायुवतीहरूले ×येशूले गर्नु हुन्छ होला?" भनेर लेखेको चुराहरू लगाउन मन पराएका थिए। कसैले भने यो लाउने केटाकेटीपन भनेका थिए । तर त्यस्ता चुरा लगाउनुको अर्थ राम्रै थियो। हामीले कुनै समस्याको सामना गर्नु पर्‍यो भने येशूले के गर्नुहुन्छ होला भनेर पहिला सोच्नुपर्दछ भन्ने यस चुराको अर्थ थियो। अनि हामीले पनि त्यहि गर्न चाहना गर्नुपर्छ।

युहन्नाले के भन्न खोजिरहेका छन् त्यससँग यी उपर्युक्त तर्क ठ्याक्कै मिल्दछन्। ज्योतिमा हिँड्छु र परमेश्‍वरलाई चिनेको छु भन्ने विश्‍वासी आज्ञाकारी हुन्छन् भनेर ती पदहरूका प्रथम भागले औँल्याउँछन्। अनि, हाम्रो जीवन येशूको आचरणसम्मत हुनुपर्दछ भनेर दोश्रो भागले निर्देशित गर्दछ। तिनीहरूले यसो कसरी गर्न सक्दछन्? येशू कसरी जीउनुभयो भन्ने ज्ञान तिनीहरूले थाहा पाउनु पर्दछ। यसको अर्थ दैनिक जीवनमा उनीहरूको आचरण अर्थात् क्रियाकलापलाई तिनीहरूले येशूसँग दाँज्नुपर्दछ।

मत्ती, मर्कूस, लुका, र युहन्ना सरसरती पढ्नुहोस्। येशूको बारेमा तपाईँले मनपर्ने कुनकुन कथाहरू छन्? कुन कथाहरूले तपाईँको हृदयमा येशू को हुनुहुन्छ भनेर चिनाउन मद्दत गर्दछन्? तपाईँको कुन आचारणहरूमा उहाँ जस्तै तपाईं हुनुहुन्छ?

येशूको मृत्यु र पुनरुत्थान उहाँका उत्कृष्ट कथाहरू हुन्। तर उहाँको अरू जीवन कहानी र शिक्षादीक्षाहरू पनि हामीलाई प्रसस्त नै दिएका छन् जसले गर्दा हामी कसरी जीउने भनेर देखाउँछन्। 

यो सम्झनु धेरै महत्वपूर्ण कुरा हो। किन? किनभने कतिपय मानिसहरूले येशू मुक्तिदाता र उनीहरूको सट्टामा मर्नुभयो भनेर उहाँलाई केन्द्रित गरेका हुन्छन् तर येशू हाम्रो प्रभु र हाम्रो अनुकरणीय उदाहरण पनि हुनुहुन्छ भन्ने तथ्यलाई भुलेका हुन्छन्। येशू दुबै मुक्तिदाता र अनुकरणीय आदर्श व्यक्ति हुनुहुन्छ भनेर युहन्नाले स्विकार गरेका छन्। १ युहन्ना १:७मा युहन्नाले हाम्रो पाप पखाल्ने येशूको रगतको बारेमा उल्लेख गरेको पाउँछौँ। येशू हाम्रो सट्टामा क्रुसमा मर्नुभयो भनेर त्यस पाप धुने रगतले देखाउँछ। १ युहन्ना २:२ मा येशू पश्‍चातापको विधि अपनाएर हाम्रो पापको निम्ति बलि हुनुभयो भनेर युहन्नाले औँल्याउँछन्। तर येशू शिद्ध अनुकरणीय उदाहरण पनि भएर जीउनुभएको थियो भनेर यस अध्यायका पदहरूमा हामीले हेर्‍यौँ। यदि हामी इसाई हौँ भनेर दाबी गर्दछौँ भने उहाँको पाइला पाइलामा हामी हिँड्नुपर्दछ।

प्रायजसो हामी सबै जीवनको विविध समस्याहरूलाई सामना गरिरहेका हुन्छौँ। तपाईँको जीवनमा घटेका अत्यन्त महान् संघर्ष वा चुनौतीलाई मनन गर्नुहोस्। अनि आफूलाई यो प्रश्‍न सोध्नुहोस्, ×येशूले के गर्नुहुन्छ होला?" अनि प्रश्‍नको जिज्ञासालाई असली रूपमा मेटिसकेपछि फेरि आफैलाई सोध्नुहोस्, ×येशूको पथमा हिँड्न मलाई कसले रोकिरहेको छ?"


४. नयाँ आज्ञा (१ युहन्ना २:७,८)


येशू भक्त भनेर दाबी गर्नेहरूले परमेश्‍वरका आज्ञाहरू पालन गर्नु अपरिहार्य छ (१ युहन्ना २:३,४) भनेर औँल्‍याएपछि युहन्नाले ×नयाँ आज्ञा" दिन्छु भनेर पद ७ र ८ मा त्यसलाई परिचय गराउँछन्। ×नयाँ आज्ञा" भनेको के हो त? यस जिज्ञासाको जवाफ युहन्ना १३:३४ मा पाउँछौँ।

युहन्ना १३ मा उल्लेख गरिएको अर्थ के हो जसले गर्दा हामीलाई त्यस ×नयाँ आज्ञा"को बारेमा जानकारी गराउँछ?

सेवामूलक भावनाले अभिप्रेरित हुनु भनेको के हो भनेर येशूले देखाउनु भएको थियो। सारा जगतका मालिक येशूले, घुँडा टेकेर आफ्ना चेलाहरूको खुट्टा धोएर आफूलाई निम्न कोटिमा झार्नुभएको थियो। अनि त्यसबेला उहाँले ×नयाँ आज्ञा" दिनुभएको थियो। उहाँका चेलाहरूलाई जसरी येशूले प्रेम गर्नुभएको थियो त्यसरी नै एक आपसमा प्रेम गर्नुपर्दछ भनेर उहाँको अनुकरणीय उदाहरणले देखाउनुभएको थियो।

यस्तै परिस्थिति १ युहन्ना २:६-८ मा भएको पाउँछौँ। जसरी येशू हिँड्नुभयो त्यसरी नै हिँड्नु पर्दछ भनेर युहन्नाले आग्रह गरेको पाउँछौँ। अनि युहन्नाले येशूको युहन्ना १३ मा भएको नयाँ आज्ञालाई औँल्याउँछन्। युहन्ना १३:३४,३५ मा उल्लेख गरेकै सन्दर्भमा १ युहन्ना २:७,८ ले भन्न खोजेको अर्थ हामीलाई बुझाउँछ।  यो प्रेम भाईबहिनीहरू बीचमा हुने प्रेम हो। 

तर फेरी युहन्नाले नै उल्लेख गर्दछन्, ×मैले नयाँ आज्ञा दिएको होइन, तर पुरानै हो" यो उनले किन भने? किनभने आफ्नो छिमेकीलाई आफूलाई जस्तो प्रेम गर्नु भनेर पुरानो करारमा नै लेखिएको थियो (लैव्य १९:१८)। जब युहन्नाले यस पत्रमा येशूको नयाँ आज्ञा (युहन्ना १३:३४) उल्लेख गरेका थिए, यो कुनै नौलो थिएन। यसको अस्तित्व धेरै वर्ष पहिले देखि नै थियो।


फेरी अर्को अर्थमा भन्ने हो भने यो आज्ञा नयाँ नै थियो किनभने यसको यथार्थता येशूको जीवनमा परिणत गरिएको थियो (×उहाँमा" पद ६)। अनि त्यो आज्ञा येशूको अनुयायीहरूको जीवनमा नयैँ रूपमा रुपान्तरित (×तिमीहरूमा" पद ८) गरेर देखाउने अपेक्षा गरिएको पाइन्छ ।

अन्तमा, परमेश्‍वरको आज्ञा वा व्यवस्थाको तर्कलाई (१ युहन्ना २:३-६) दोश्रो आज्ञासँग जोडिएको पाउँछौँ (१ युहन्ना २:७,८)। एक आपसमा पारस्परिक प्रेम गर भनेर आज्ञाहरूलाई संक्षिप्त रूपमा प्रस्तुत गरिएको छ। ज्योतिमा हिँड्नु र येशू जस्तै भएर हिँड्नुको अर्थ परमेश्‍वरको आज्ञाहरूलाई पालन गर्नु र परस्परमा प्रेमाभाव राख्‍नु हो।

तपाईँले सबभन्दा पछि कस्को खुट्टा धुनुभएको थियो? यदि यो धेरै समय अघि भएको हो भने यसले अरूहरूको सम्वन्धमा तपाईँको बानी कस्तो देखाँउँछ? अरूको सेवाको लागि आफ्नो स्वार्थलाई मार्नु आफ्नो जीवनमा कत्तिको मुस्किल हुन्छ?
५. अरूलाई प्रेम गर्नु (१ युहन्ना २:९-११)

१ युहन्ना २:९-११ मा हामीलाई युहन्नाले भनिरहेका छन्? १ युहन्ना २:५ मा प्रेमको विषयलाई उल्लेख गरिएको थियो। यो प्रेमले हामीलाई परमेश्‍वरतिर औँल्याउँछ भनेर स्पष्ट पारिएको छ। यस्तो प्रेम हामीले परमेश्‍वरको आज्ञाहरूलाई पालन गरेर मात्र देखाउँछौँ। फेरि नयाँ आज्ञा भनेर प्रेमको बारेमा चर्चा गरिएको थियो (पद ६-९)। विश्‍वासीहरूलाई प्रेम कसरी गर्नु भनेर पद ९-११को अन्तिम हरफमा स्पस्ट गरिएको छ। ×जसले भन्छ" (पद ४,६,९) भनेर शव्दहरू प्रयोग गरेर ती अनुच्छेद (पदहरू) सुरू गरेको पाउँछौँ।

पद ९ले त्यस चर्चको सदस्यलाई औँल्याउँछ जसले आफ्नो भाईप्रति (चाहे बिश्‍सासी होस् वा अविश्‍वासी होस्) घृणा राख्दछ। त्यस्तो वैमनश्य, द्वेष राख्‍ने मानिस चाहे इसाई भनेर नै किन दाबी नगरोस् त्यस्तो मानिस अन्धकारमै रहिरहेका हुन्छन्। पद १०ले सकारात्मक पक्षलाई औँल्याउँछ। त्यो,  त्यो व्यक्ति हो जसले आफ्नो दाजु वा भाईलाई प्रेम गर्दछ। फे‌री पद ११मा आफ्नो दाजु वा भाईलाई मन नपराउने अर्थात् घृणा गर्ने व्यक्तिको बारेमा युहन्नाले भन्छन्। यस्तो वैमनस्य राख्‍ने मानिस अन्धकारमै छामछुम गरिरहेको हुन्छ किनभने उसको वा उनको आँखाहरूमा पट्टिहरू बाँधिएका हुन्छन् भनेर कडा शव्दमा इसाई हुँ भनेर दाबी गर्ने तर त्यसको आदर्श अनुसार नचल्नेलाई युहन्नाले पर्दाफास गरेको पाउँछौँ।

कुनै भाई वा दाजुलाई घृणा गर्ने भन्ने त कडा बोली नै हो। हामीहरू आफ्नो मनमा रिसिबि वा कसैप्रति वितृष्णा छ भनेर देखाउन पनि चाहँदैनौँ। सकेसम्म हामीले त्यस भावनालाई लुकाएर राख्‍छौँ र त्यसलाई क्रियाशील गर्न पनि चाहँदैनौँ। हामी मानिस भएको कारणले हाम्रो भावनामा कसैले चोट पुर्‍याउँदा हेपिएको वा रिस उठेको महसूस तर गर्न सक्छौँ। तर स्पष्ट रूपमा बाइबलले आज हामीले प्रयोग गरेको घृणा शव्दलाई प्रयोग गरेको पाउँदैनौँ। तर त्यसलाई कुन् अर्थमा प्रयोग गरिएको छ त? निम्नलिखित पदहरूलाई हेर्दा हामीले त्यस शव्दलाई कसरी बुझ्ने: मत्ती ६:२४, मत्ती २४:९, लुका १४:२६, र युहन्ना ३:२०?

बाइबलमा घृणाको अर्थ आज हामीले बुझिएको अनुसार घृणा पनि हुनसक्दछ। यसको अर्थ पक्षपात पनि हुनसक्दछ अथवा कसैप्रति सरोकार नराख्‍ने चरित्र पनि हुनसक्दछ। स्पष्टतया: भन्ने हो भने बाइबलले घृणा शव्द प्रयोग गर्दा कसैलाई घृणा नै गर्नुपर्छ भन्ने छैन।

के तपाईँले कसै प्रति असलै कारणले भएपनि घृणा गर्नुभएको छ? यस्तो परिस्थितिमा येशूले के गर्नुहुन्छ होला?
उपसंहार:
थप जानकारीको लागि पढ्नुहोस: उत्पत्ति ३९:७-१२, दानियल ३:८-१८, प्रकाश १३:१६, प्रकाश १४:५।

ज्योतिमा हिँड्नु भनेको परमेश्‍वरका आज्ञाहरूलाई आत्मसात गरेर येशू जस्तै प्रेमाभाव प्रदर्शन गरेर जीउनु हो। संसारको इतिहासको अन्तमा यी नितिहरू अत्यन्त महत्वपूर्ण छन् र त्यसको अभाव पनि भएका छन्। परमेश्‍वरका दश आज्ञाहरूलाई सर्वत्रबाट चुनौति दिइ रहेकाछन्। सत सृष्टिकर्ताप्रति बफादारी हुनु र उहाँको सतरूपमा आराधाना गर्ने बिषयलाई (धर्मको लुगा लगाउनेहरूले पनि) बराबर हाँक दिइरहेका पाउँछौँ। बाइबलमा यस्ता आदर्श व्यक्तिहरूको प्रसस्त रूपमा अनुकरणीय उदाहरणहरू उल्लेख गरेका छन्, जसले चुनौतिपूर्ण हाँकहरूलाई निडर भएर सामाना गरेका थिए। हेर्नुहोस्: दानियल, उहाँका मित्रहरू, युशुफ आदि। अनि येशू आफै हाम्रो उत्कृष्ट आदर्श व्यक्ति हुनुहुन्छ। यदि हामीले स्वर्गको स्वाद अहिले र पछि चाख्‍न चाहँछौँ भने उहाँकै उदाहरणमा चल्न राजी हुनुपर्दछ। उहाँलाई चुन्ने आत्मनिर्णयको अधिकार हरेकलाई सुम्पिएको छ। जसले जे भने पनि प्रेमको निम्ति येशूको उदाहरणलाई नै हामीले चुन्नुपर्दछ।

×परमेश्‍वरले दिनुभएका सबै आज्ञाहरूलाई शिरोपर गरेर पालन गर्दा नै उहाँप्रति सच्चा प्रेम दर्शाएको हुन्छ भनेर हामीलाई युहन्नाले भन्दछन्। सत्यको दर्शनलाईमात्र बिश्‍वास गरेर पुग्दैन। येशूमा आस्था छ भनेर दाबी गरेरमात्र पुग्दैन। येशू साच्चिक्कै हुनुहुन्छ वा भगवान हुनुहुन्छ भनेर उहाँलाई श्रद्धा गरेर मात्र पुग्दैन। बाइबलका कथाहरू सत्य छन्, यी मानिसले रचना गरेका पौराणिक कथाहरू होइन भनेर विश्‍वास गरेर पुग्दैन।....अहँ, मुक्ति भनेको मानिसले अथक प्रयास गरेर, आज्ञा पालन गरेर पाउने हो भनेर युहन्नाले भनेका छैनन्। तर उनले यो किटान गरेर भनेका छन्, आस्था र प्रेमको फल आज्ञाकारी हो।"-एलेन जि ह्वाईट, द आक्टस् अभ आपोस्टल्स, पृ. ५६३बाट रुपान्तरित।
चिन्तनमनन:
क‌
दश आज्ञाहरू पालन गर्नु एक पक्ष हो, तर अरू मानिसहरूलाई प्रेम गर्नु अर्को पक्ष हो। तिनीहरूका बीचमा फरक छन्? कुन पालन गर्नु सरल छ? किन?
ख‌
फ्रान्सको दार्शनिक मिशेल फोकल्टले दुई किसिमका ज्ञानहरू छन् भनेर औँल्याएका थिए: (१) त्यो ज्ञान, जसले पाएपछि उसलाई परिवर्तन गर्दछ अथवा मनोक्रान्ति ल्याएर उसको जीवनलाई रुपान्तर गराउँछ (२) र त्यसकिसिमको ज्ञान हो जसले कुनै परिवर्तन ल्याउँदैन। यी दुई थरिका ज्ञानहरूलाई देखाउने केहि उदाहरणहरू तपाईँलाई थाहा छ? अझ सबभन्दा महत्वपूर्ण पक्ष त:, परमेश्‍वरप्रतिको ज्ञान कस्तो खालको ज्ञान हो? यो ज्ञान थाहा पाएपछि मानिसमा कस्तो खालको परिवर्तन आउनुपर्दछ?
ग‌
परमेश्‍वरको आज्ञाहरू पालन गरेर मुक्ति पाइन्छ भन्ने धारणाको धरापबाट हामी कसरी उम्कने? फेरि त्यस पलमा, परमेश्‍वरको आज्ञालाई पन्छाए पनि हामीले मुक्ति पाउँछौँ भन्ने धरापलाई कसरी हटाउने?
घ‌
तपाईँको स्थानिय चर्चका सदस्यहरूलाई सच्चा प्रेम भनेको के हो भनेर कसरी सिकाउने? के 
सामुहिक प्रेम, स्नेहि भन्ने भावना हुनसक्छ त? प्रेमले भरिपूर्ण भएको चर्च कस्तो होला भनेर 
कल्पना गर्नुहोस्। तपाईँको चर्चले यस्तो अवधारणालाई कसरी रुपान्तरित गरिएको छ? 
अथवा के तपाईँको चर्च, परमेश्‍वरको प्रेम देखाउने थलो भइरहेको छ?
५
साउन १०-१६ (जुलाई २५-३१)
ज्योतिमा हिँड्नु ३
सांसारिक मोहमा फस्न अस्विकार
यस अध्यायको निम्ति पढ्नुहोस्: दानियल ५:१३, युहन्ना १५:१९, कलस्सी १:१४, कलस्सी २:८,१३, २ पत्रुस ३:१०-१२, १ युहन्ना २:१२-१७।
स्मरण गर्नुपर्ने पद: ×संसारलाई वा यस संसारमा भएका थोकहरूलाई प्रेम नगर। यदि तिमीहरूले यस्तो संसारिक मोहमा फस्यौ भने तिमीहरूमा परमेश्‍वरको प्रेम हुँदैन।" १ युहन्ना २:१५।
सन् १९३३ मा फ्रान्सका लेखक आन्ड्रे मालरोले मानिसको भाग्य शीर्षक भएको पुस्तक छापेका थिए। सन् १९२० को दशकमा चिनको शांघाईमा भएको असफल बिद्रोहलाई आधार बनाई यो पुस्तक लेखिएको थियो। त्यस पुस्तकका पात्र चेन जो आतङ्ककारी थियो, एक दिन ऊ बजारमा डुल्दै थिए। त्यस बखत उसको प्रथम शिक्षकसँग भेट भयो, जो इसाई पाष्टर थिए। तिनीहरूको बीचको कुराकानीमा चेनले परमेश्‍वरप्रति आस्था गुमाएको बारेमा केन्द्रित थियो। त्यो गुरुलाई थाहा थिएन कि त्यस चेनले आफूसँग एक विस्फोटक बम बोकिरहेको थियो। अनि चेन कुनै राजनैतिक हत्याको निम्ति जाँदै थियो। कुराकानीमा चेनले आफ्नो गुरुलाई आफ्नो विश्‍वासप्रति आश्‍वस्त बनाए र भने, ×आस्थाबाट म हटेको छुइन, तर त्यस आस्थालाई राजनितीमा राखेको मात्र हुँ। त्यत्ति मात्र हो।" 

×कस्तो राजनैतिक आस्था," विस्मयसाथ गुरुले सोधे, ×जसले मृत्युलाई नाश गर्नसक्छ र?"

अर्थात् संसारमा त्यस्तो कुनै रमाईलो स्वप्नसंसारको खेति गराउने राजनैतिक दर्शन, अवधारणाहरू वा अभियानहरू छैनन् जसले हाम्रो सबैको साझा सत्रुलाई हराउन सक्छ: त्यो हो मृत्यु।

यस अध्यायमा ×ज्योतिमा हिँड्नु" भनेको के रहेछ भन्ने विषयलाई कोट्याउँदै जानेछौँ। यस अध्यायका पदहरुले हामीलाई यस बिषयमा जानकारी गराउन खोज्नेछ जसले ती परमेश्‍वरमा मात्र पाउने अनन्त जीवनको सुन्दरतालाई पनि औँल्याउनेछन्।

यस अध्यायको झलक: कुन आधारमा हाम्रो पाप क्षमा भयो भनेर हामी आश्‍वस्त हुनसक्दछौँ? परमेश्‍वरको बारेमा थाहा पाउनु भनेको के हो? संसारका चिजहरूलाई माया नगर्नु भनेको के हो त? यस संसारको अन्त्यमा के हुन्छ?
१. ×उहाँको नाउँको खातिर" (१ युहन्ना २:१२)

१ युहन्ना २:१२-१५ मा युहन्नाले ×साना बालकहरू हो", ×बाबुहरू हो" र ×युवकहरू हो" भनेर सम्वोधन गरेको पाउँछौँ। उनले सम्वोधन गरेका यी शव्दहरूको अर्थलाई लिएर मानिसहरूले धेरै अडकल गरेका छन्। तर ×बालकहरू हो" भन्ने वाक्यांशले चर्चका सबै सदस्यहरू हुन् भनी वुझ्नु पर्ने हुन्छ। किनभने युहन्नाले आफ्नो पत्रमा बालकहरू भन्दा चर्चका सदस्यहरू भनेर सम्वोधन गरेको पाउँछौँ (१ युहन्ना २:१,१२,२८, १ युहन्ना ३:७, १ युहन्ना ४:४, १ युहन्ना ५:२१)। ×बुबाहरू वा पिताहरू" भन्दा चर्चका बुढापाकाहरू हुनसक्दछन्। ×युवकहरू" भन्दा चर्चका नयाँ सदस्यहरू हुनजान्छन्। निष्कर्षमा भन्ने हो भने युहन्नाले सबैको निम्ति आफ्नो पत्र लेखेका थिए भनेर हामी ठोकुवा गर्न सक्दछौँ। 

चर्चका सदस्यहरूलाई तिनीहरूका पाप क्षमा भएकाछन् भनेर १ युहन्ना २:१२ मा युहन्नाले ठोकुवा गरेर भन्दछन्। त्यो क्षमा कसरी दिइयो त? येशूभक्तहरूले आफ्ना पापहरू क्षमा भएको छ भन्ने कुरामा आश्‍वस्त हुनु किन जरुरी छ? पढ्नुहोस्: प्रेरित ५:३१, रोमी ४:७, एफिसी ४:३२, कलस्सी १:१४ र कलस्सी २:१३।

प्रभु येशूले पापहरू क्षमा गर्नुहुन्छ र उद्धार गर्नुहुन्छ भन्ने कुरामा आश्‍वस्त हुनु भनेर चर्चका बफादारी सदस्यहरूलाई युहन्नाले भन्न चाहेका थिए। इसाई अर्थात् येशूभक्त हुनुभनेको पाप क्षमा गरिएको व्यक्तिहरू हुन् भनेर युहन्नाले औँल्याएको पाउँछौँ। येशूका भक्तहरूले आफू पापरहित छु भनेर दाबी त गर्दैनन् तर येशूमाथि आस्था राख्दा तिनीहरूले उद्धार पाएका छन् भनेर स्विकार गरेको पाउँछौँ। जसले गर्दा तिनीहरू आफ्ना पाप तथा अधर्महरू परमेश्‍वरले क्षमा गर्नुभएको छ भन्ने निश्‍चित ज्ञानमा जीउन सक्ने हुन्छन्।

येशूको विश्‍वास र कार्य र उहाँ को हुनुहुन्छ भन्ने विषयको जानकारीले गर्दा मात्र येशूभक्तहरूको मुक्ति उहाँमा भएको हो भन्ने अत्यन्त महत्वपूर्ण कुरालाई औँल्याउनु जरुरी छ। येशूले तिनीहरूको लागि चालेको कदमले नै मुक्तिको ढोका खोली दिएको छ। त्यसैकारण तिनीहरूको पाप क्षमा भएको छ भनेर युहन्नाले भन्दछन्। तर उनीहरूको असल तथा परोपकारी कामबाट होइन, न त विश्‍वासी भएको आधारमा पापको क्षमा भएको हो, न त उनीहरूमा परमेश्‍वरको ज्ञानमा यथेष्ट भएको कारणले मुक्तिको पथमा हिँड्न सक्ने भएका हुन्। बरु, तिनीहरूको पाप ×उहाँको नाउँको खातिर" क्षमा भएका हुन् भनेर युहन्नाले भनिरहेको पाउँछौँ। त्यसकारण, हामीले पापलाई जित्‍नुपर्दछ, परमेश्‍वरको आज्ञामा चल्नुपर्दछ भनेर युहन्नाले हाम्रो ध्यान आकर्षित गर्दछन्। तर, मुक्ति भनेको हाम्रो अथक प्रयासबाट होइन येशूबाटैमात्र हुन्छ भन्ने कुरालाई युहन्नाले केन्द्रित गर्न खोजेको हामीले कहिल्यै पनि विर्सनु हुँदैन।

तपाईँ आफ्ना अधर्म, पाप, दोषहरू क्षमा भएका छन् भन्ने कुरामा आश्‍वस्त हुनु कत्तिको महत्वपूर्ण ठान्नुभएको छ? यदि परमेश्‍वरको क्षमाशीलता, सदाशयतामा शङ्‍का गर्नुभएको भए तपाईँ आज कहाँ हुनुहुने थियो? फेरि त्यसै समयमा, पापको क्षमा तपाईँमा होइन, येशूमामात्र छ भनेर किन कहिल्यै पनि विर्सनुहँदैन?

२. दुष्टमाथि विजय प्राप्त गर्नु (१ युहन्ना २:१३,१४)

यस १ युहन्ना २:१३,१४ मा उल्लेखित पदहरू तपाईँको निम्ति कत्तिको अर्थपूर्ण छन्? तिनीहरूबाट कुन सकारात्मक सन्देशहरू तपाईँले पाउनुभएको छ? आफ्नै जीवनमा ती सन्देशहरूलाई कसरी यथार्थमा उतार्ने?

बालबालिकाहरूले आफ्ना पितालाई चिनेका छन् भनेर युहन्नाले सम्झना गराउँछन्। सुरुदेखि नै विश्‍वासमा रहनेहरूले उहाँलाई चिनेका छन् भनेर पिताहरूलाई जनाउँछ। यो चिनिने व्यक्ति येशू नै हुनुहुन्छ। १ युहन्ना १:१ मा उल्लेखित ×आदिदेखि" भन्ने युहन्नाको शव्दले येशूलाई जनाउँछ। माथि उल्लेखित पदहरूमा व्यक्त गरेका पिता र आदिदेखि हुनुभएका उहाँ अर्थात् पुत्र भन्दा दुई पृथक व्यक्तिविशेष परमेश्‍वर हुनुहुन्छ।

युहन्नाले आफ्नो पत्रको अन्ततिर ×तिमीहरूले दुष्टलाई जितेका छौँ" भन्ने वाक्य दोहर्‍याएको पाउँछौँ। तर ती शव्दहरूको अर्थ गहिरो छ। युवकहरूले दुष्टलाई मात्र होइन सैतानलाई समेत जितेका छन् भनेर युहन्नाले दाबी गर्दछन्। तिनीहरू येशूका भएकाले तिनीहरूले उहाँमा नै विजय पाएको दाबी गर्दछन्। प्रारम्भिक भाषामा, ती युवाहरूले विगत समयमा पापप्रति सफलता पूर्वक बिजय प्राप्त गरेकाले त्यसको फल पाइरहेका छन् भनेर युहन्नाले देखाउँछ। ती युवाहरू विश्‍वासमा दरिलो भएका छन् भनेर पनि औँल्याउँछन्। र ×परमेश्‍वरको वचन" तिनीहरूसँग रहिरहेका छन् भनेर भन्दछन्।

परमेश्‍वरको वचनले यसका लेखक पवित्र आत्मा भएको कुरालाई औँल्याउँछन् (एफिसी ६:१७, २ पत्रुस १:२१)। त्यसकारण,  ती पदहरूले त्रिएक परमेश्‍वरलाई औँल्याएको पाइन्छ भनेर कतिपय बाइबलका चिन्तकहरूले विश्‍वास गर्दछन्: (१) परमेश्‍वर पिता, (२) आदि देखि रहनुभएका येशू, र (३) परमेश्‍वरको वचनबाट जानिने पवित्र आत्मा। अन्त्यमा भन्नु पर्दा सत विश्‍वासीहरूले परमेश्‍वरलाई चिनेका हुन्छन् र चिनिरहेका हुन्छन्।

इसाई जीवनको अत्यन्त महत्वपूर्ण भागहरूलाई ती पदहरूले किटान गरेको पाउँछौँ: पापहरूको क्षमा, त्रिएक परमेश्‍वरालई चिन्नु, पापलाई जित्‍नु, र परमेश्‍वरको वचन हामीमा रहिरहनु हो। परमेश्‍वर र उहाँका वचन आफूहरूमा छन् भनेर विश्‍वासीहरूले महसूस गरेका हुन्छन्। यहि कारणले पद १५ देखि १७ सम्म दिएका चुनौतीहरूको सामना गर्न विश्‍वासीहरू तयार भएका हुन्छन्। पद १२ देखि १४ सम्म युहन्नाले उत्साह र सल्लाह दिन्छन्। तर पद १५ चाहिँ निर्देशन दिएर सुरु गर्दछन्: ×संसारलाई प्रेम नगर।" 

यहाँ दिएको प्रश्‍नलाई मनन गरेर कम्तिमा एक अनुच्छेद लेख्‍नुहोस: परमेश्‍वरलाई चिन्नु भनेको के हो? तपाईँको जवाफले तपाईँको बारेमा के भन्छ र तपाईँको सम्वन्ध परमेश्‍वरसँग कस्तो रहेछ भनेर देखाउँछ? आफ्ना विश्‍वासी जनहरूसँग आफ्ना उत्तरहरू बाँड्नुहोस्।
३. परमेश्‍वरबाट टाडा राख्‍ने संसारको कुनै पनि माया मोहको फन्दामा पर्न अश्‍विकार गर्नु (१ युहन्ना २:१५) 

संसारलाई प्रेम नगर्नु भनेर इसाईहरुलाई सल्लाह दिएको छ। बाइबलको अनुसार संसारको अर्थ के हो त? हेर्नुहोस्: युहन्ना १२:१९, युहन्ना १५:१९, प्रेरित १७:२४, रोमी १:२०, कलस्सी २:८, १ तिमोथी ६:७, याकूब ४:४, र प्रकाश ११:१५। 

संसार अर्थात् कसमसको अर्थ जगत, पृथ्वी, मानिसहरू र ती जीवन शैली हुन् जसले परमेश्‍वरलाई पछ्याउँदैनन्। यो शव्द १ युहन्ना र २ युहन्नामा २० पल्ट प्रयोग गरिएको छ। संसारलाई मुक्तिको खाँचो छ (१ युहन्ना ४:१४)। तर यो संसार, परमेश्‍वर र उहाँका जनहरूका शत्रु हो। संसार दुष्टको अधिनमा छ (१ युहन्ना ५:१९)। झुट्टा भविष्यवक्ताहरू वा मन वहकाउने भविष्यवाणी गर्नेहरू, ख्रीष्ट बिरोधीहरू, धर्मका भेषमा मानिसहरूलाई धोक्का दिएर आफू सम्पन्न हुन चाहने ठग तथा ढोँगीहरू आदि संसारमा व्याप्त छन् (१ युहन्ना ४:१,३, २ युहन्ना ७)। संसारमा भएका चिजहरूको धनी हुनु गलत होइन। तर हामीहरूले गरिब तथा आवश्यक भएकाहरुलाई आफूसँग भएका कुराहरु बाँड्नु पर्दछ (१ युहन्ना ३:१७)। अन्तमा, विश्‍वासीहरूले संसारको प्रलोभनमाथी बिजय प्राप्त गर्नु नितान्त आवश्यक छ (१ युहन्ना ५:४,५)। युहन्नाका पत्रहरूमा संसार भन्ने शव्द नकारात्मक रूपमा लिएको छ किनकि त्यस संसारले परमेश्‍वरको बिरोध गर्दछ।

बाइबलले देखाएको संसारसँग हाम्रो सम्वन्ध कस्तो हुनुपर्दछ भन्ने विचारधीन विषयलाई रोचकपूर्ण नै मान्नु पर्दछ। संसारलाई प्रेम नगर भनेर हामीलाई एकतर्फ भनिएको छ। तर अर्को तर्फ, परमेश्‍वरले नै संसारलाई प्रेम गर्नुभयो भनेर बाइबलले स्पष्ट पार्दछ (युहन्ना ३:१६)। फेरि, स‍सारको चिजलाई प्रेम नगर भनेर हामीलाई भनिएको छ। तर मानिसहरूलाई प्रेम गर भनेर बाइबलले हामीलाई उत्साहित गर्दछ, र मानिसहरू संसारकै बासिन्दाहरू हुन्।

संसारलाई माया गर्नु र नगर्नु भन्ने द्वन्द्वात्मक तर्कलाई तपाईँले कसरी बुझ्नु हुन्छ? मानिसलाई कसरी प्रेम गर्ने तर संसारलाई होइन, जब संसार मानिस नै मानिसले भरिएको छ? के हामीलाई माया र मोहमा बाँधी राख्‍ने मानिस बाहेक यस संसारमा यस्ता चिजहरू छन्? यदि छन् भने के हुन त?

यहाँ युहन्नाले के भन्न खोजिरहेका छन् सो १५ पदको अन्त र अर्को पदको सुरूले वाख्या गर्न खोजेको पाउँछौँ। हामीले मानिसहरूलाई घृणा गर्नुपर्दछ र परमेश्‍वरले सृष्टि गर्नुभएको यस पृथ्वीप्रति वितृष्णा जगाउनुपर्दछ भनेर युहन्नाले कदापि भन्न खोजेका पनि होइनन्। तर संसारका यस्ता तत्वहरूबाट वितृष्ण हुनुपर्दछ जसले परमेश्‍वरको प्रेमको ज्ञान प्राप्त गर्नुबाट छेकवार लगाउँछन्। त्यसकारण हामी संसारको त्यो कुनै चिज वा तत्वहरूबाट टाडा रहनुपर्दछ जसले परमेश्‍वरसँग मुक्ति दिने सम्वन्धबाट अलग गराउँछ।

तपाईँ आफै इमान्दारपूर्वक सोच्नुहोस्। संसारमा यस्ता कुन गलत तत्वहरू छन् जसलाई तपाईँले काखी च्याप्न मन पराई राख्‍नु भएको छ?  संसारमा के यस्ता चिजहरू छन् जुन आफै नराम्रो त होइन तर परमेश्‍वरलाई भन्दा वढि प्रेम गर्नुहुन्छ? त्यसलाई त्याग्न तपाईँले के गर्नुपर्दछ?
४. संसारसँग हुने समस्याहरू (१ युहन्ना २:१६)

संसारलाई प्रेम नगर्नु भनेर पद १५ले चेतावनी दिँदछन्। अब पद १६ले त्यसको बारेमा विस्तृत विवरणहरू दिँन्छ। संसारलाई प्रेम गर्नु भन्नुको अर्थ के हो? युहन्नाले तिन तत्वहरूलाई किटान गरेर औँल्याउँछन्: (१) शारीरिक अभिलाषाप्रति कामाशक्त-अर्थात् कामवास्ना-भएर त्यसको इच्छापूर्तिको लागि जुनसुकै कदम पनि चाल्नु (२) आँखाले देखेका लालायित हुने कुराप्रति कामोत्तेजित हुनु (३) आफू को हो भन्ने अभिमानले फुल्नु अर्थात् आफ्नो जीवनप्रति आत्मप्रशंसा वा शेखी गर्नु। यी तिन तत्वहरू परमेश्‍वरबाट होइन तर संसारबाट आउँछन् भनेर युहन्नाले भन्दछन्। तर हाम्रो शरीर, हाम्रा आँखाहरू र हामीले पाएका जीवन, यावत थोकहरू परमेश्‍वरबाट नै आएका हुन्। त्यसकारण, यसमा विवादास्पद कुरा के हो त? युहन्नाले हामीलाई के सतर्क वा चेतावनी दिइरहेका छन्?

शारीरिक कामवास्ना भनेको हामीले हाम्रो भावना तथा इच्छालाई उत्तेजित गराउनु हो। तर यो केवल शारीरिक पक्षमा मात्र सिमित हुनुपर्दछ भन्ने छैन। हेर्नुहोस: गलाती ५:१९-२१। 

आँखाको अभिलाषमा फस्नु भनेको शारीरिक मोहमा चुर्लुम्म डुव्नु हो। यसले मानिसलाई गहिरोमा लान सक्दछ। हाम्रा विचारहरु, हाम्रा चाहनाहरू, हामीले देखेका, सुनेका, स्वाद पाएका, छोएका, वास्ना पाएका र अरूलाई दवाएर भएपनि आफ्नो मात्र भलाई खोज्ने आदि तत्वहरूमा पनि यो अभिलाषा पस्न सक्दछ (पढ्नुहोस् प्रस्थान २०:१७)।

×जीवनको शेखी" भन्ने युहन्नाको अर्थ के हो? यो के हो त? यो किन खराब छ? अयुब १२:१०, प्रेरित १७:२८ पढ्नुहोस्।

परमेश्‍वरको आवश्यकता छैन भनेर महसूस गर्नु नै ×जीवनको शेखी" हुनसक्दछ। हाम्रो सृष्टि परमेश्‍वरबाट होइन, आफ्नै इच्छाले वा स्वत: आफै आएका हुन् कुनै दैविय शक्तिको चलखेल होइन भनेर विश्‍वास गर्नु हो। हामीले फेर्ने प्रत्येक सास, मुटुका प्रत्येक धड्कन, र यावत थोकहरू परमेश्‍वरबाट नै आएका हुन्छन् भनेर बुझ्नुपर्दछ। यसरी परमेश्‍वरको अस्तित्व र उहाँको शक्तिलाई स्विकार गरे हाम्रो हृदयमा अहँ भन्ने भावनाले ठाँउ पाउँदैन। र हामीलाई थाहा छ हामी सबै उहाँमा नै पूर्ण रूपले निर्भर छौँ। हामी पापी मानिसहरू हौँ, जो परमेश्‍वरको दया र भलाईमा पूर्णतया भरपर्दछौँ। हाम्रो आफ्नो कुनै पनि अथक प्रयासले अनन्त मृत्युबाट उम्कन सक्दैनौँ न त नाश हुनबाट भाग्न सक्दछौँ। त्यसकारण, हाम्रो जीवन प्रति हामी नम्र हुनुपर्दछ। यथार्थमा भन्ने हो भने हामीले शेखी गर्ने ठाउँ नै छैन। शिद्ध संसारबाट लुसिफर आफ्नै अहंकारले गर्दा नै पतन भयो। हामी मानिस भएको नाताले, चाहे जुनसुकै पुरुष वा महिला  वा बालबालिकाहरू, सबैले झुठमुट अहँकारलाई वहिष्कार गर्नुपर्दछ।

तपाईँको आफ्नो जीवनमा युहन्नाले देखाएका तिन कुराहरूमामध्ये कुन चाहिँसँग संघर्ष गर्दै हुनुहुन्छ? शारीरिक कामुकतामा? आँखाको लालयितामा? जिवनको शेखीमा? तपाईँको आशा केवल के हो त? तपाईँको जीवनमा परिवर्तन आउन के ले रोकिरहेको छ?
५. अनित्यलाई नरोजी नित्यलाई रोज्नु (१ युहन्ना २:१७)

संसारलाई किन प्रेम गर्नुहुन्न भनेर पहिलो कारण युहन्नाले पद १६मा उल्लेख गर्दछन्। संसारसँगको प्रेमले परमेश्‍वर पिताको प्रेमसँग मेल खाँदैन। पद १७मा अर्को कारण जोडिएको छ। स‍सारको मायामोहमा एकदम तल्लिन हुनु त्यस्तो सार्थक देखिँदैन किनकि यो बितिजाने हो। यो संसार अनित्य छ। त्यसकारण जुन नित्य वा सदारहिरहेनेलाई रोज्नु बुद्धिमानी देखिन्छ। यसरी हामीले रोज्दा हामी सदासर्वदा रहिरहनेछौँ।

मानव जात अहिलेको निम्ति जीउनलाई मात्र तँछाड मछाड गर्न प्रयास गर्दछन्। तिनीहरू बितेर जाने सांसारिक चिजको प्रलोभनमा सामेल हुन रुचाउँछन्। आँखाले देखेका कुराहरूमा भुलेर त्यसको मायामा फस्दछन्। त्यसकारण सबैले युहन्नासँग सहमती जनाउँदै स्वर्गका कुराहरूमा ध्यान दिनुपर्दछ र त्यसलाई प्रेम गर्नुपर्दछ भनेर पावलले भन्दछन् (कलस्सी ३:१-४)। २ कोरन्थी ४:१८ पनि पढ्नुहोस्।

यस अस्थायी संसार र नाश हुने पृथ्वी ग्रहको स्वभावको बारेमा बाइबलका निम्नलिखित पदहरूले के भन्दछन्? दानियल २:३५, १ कोरन्थी ७:३१ र २ पत्रुस ३:१०-१२।

अन्धकार बितेर गइरहेको छ भनेर युहन्नाले १ युहन्ना २:८ मा नै उल्लेख गरेको हामीले हेर्‍यौँ। अब त्यहि क्रियापदलाई प्रयोग गरेर कामवासनाले ओतप्रोत भएको संसार बितिरहेको छ भनेर युहन्नाले आफ्नो भावना व्यक्त गर्दछन्। येशू मानविय ज्योति भएर आउनुभएको कारणले उहाँमा हुनेहरू नयाँ युगमा प्रवेश गरेका हुन्छन्। यस संसारका चिजहरू आज छन् भोली छैनन्। यसलाई पकडेर राखेर ज्यानदिनु बेकार हो भन्ने यथार्थमा सबै स्पष्ट हुनुपर्दछ। संसारमा अनेकौँ राजनैतिक दर्शनहरु आए र गए, यस बितेर जाने संसारको निम्ति राजनैतिक बिचारधाराहरूले राहत दिन सक्दैनन्। (नेताहरूले अनेक सापटी आश्‍वासनहरूले मानिसहरूलाई मुग्द त गर्लान्, तर ती केवल छाँया झैँ संसारसँगै बितेर जानेछन्)।

यस बितेर जाने संसारमा हामी कसरी जीउने त? युहन्नाले त्यसको जिज्ञासा यसरी मेट्छन्: परमेश्‍वरको सदिच्छालाई पालन गरेर। ठिक धार्मिक शिक्षादीक्षाहरू महत्वपूर्ण छन्। तर त्यससमय र अहिलेका कतिपय गलत धर्मगुरुहरुलाई युहन्नाले आज्ञाकारी जीवन वा परमेश्‍वरमा अनुशासीत जीवन पनि महत्वपूर्ण छ भनेर भन्न खोज्दछन्। शुद्ध इसाई जीवन बिताउन चाहनेहरू धार्मिक अध्ययनबाट अलग हुनसक्दैनन्। तर परमेश्‍वरको वचन र ठीक शिक्षादीक्षाहरू जानेर मात्र मानिसहरूलाई अनन्तको राज्यमा रहन योग्य बनाउँदैनन्। हामीले हाम्रो जीवन इसाई शिद्धान्तहरूसँग व्यावाहारिक रूपमा उतार्दै बिताउनु पर्दछ।

यस संसारको यस्तो ऐश आराममा नबसौँ जसले गर्दा अनन्तको लक्ष्यबाट हामी टाडा जान्छौँ। परमेश्‍वरलाई नपच्छ्याउने तत्व र उहाँलाई वेवास्ता गर्ने मनस्थितिमा धेरै चासो राखे उहाँप्रतिको प्रेम हामी कमजोर बन्दछौँ।

दैनिक संसारमा के यस्ता क्षणिक तत्वहरू तपाईँले देख्‍नु भएकोछ जसको अस्थाईले तपाईँलाई छक्क पार्दछ? तिनीहरूले तपाईँलाई के भन्न खोजेका छन्? यस संसारमा कुनै पनि चिज वा मानिसको कुनै रवाफ वा गौरव रहिरहन्न भन्ने कुरा स्पष्ट छ। तर हामी किन यस्तो कुरामा धेरै अल्झिरहन्छौँ वा त्यसको लागि ज्यानै दिन तयार हुन्छौँ मानौँ ती सधैँ रहिरहन्छ?
उपसंहार:
थप जानकारीको निम्ति पढ्नुहोस्: एलेन जि ह्वाईटको टेस्टिमोनिज फर द चर्च ठेली २ को ×वर्ल्डिनेस इन द चर्च" पृष्ठ १९६, १९७ पढ्नुहोस्।

×इसाई हुँ भनेर दाबी गर्नेहरूले मुर्खकुराहरूमा धेरै पैसा खर्च गरेको पाउँछौँ। जब मानिसहरूको आत्मा परमेश्‍वरको वचनको लागि भोको रहन्छ तर त्यसलाई वेवास्ता गर्दा आत्मिक रूपमा मरणासन्ना अवस्थामा आफूलाई पुर्‍याउँछन् तब तिनीहरूले वाहियात रूपमा पैसा खर्च गर्दछन्। दशांस र भेटी नदिएर मानिसहरूले परमेश्‍वरलाई लुटेका हुन्छन् । यी इसाई भनाउँदाहरू आफ्नो कामवासनालाई लट्ठ पार्न फजुलमा आफ्ना पैसाहरू सिध्याउँछन्। कतिपय ती पैसा सुसमाचार प्रचारको निम्ति सहयोग हुनसक्दथ्यो र साथै गरिबहरूको उत्थानको लागि खर्च गर्न सकिन्थ्यो।........संसार यस्ता मानिसहरूले भरिएको छ जसले आफ्ना धनसम्पतीहरू आफूलाई संतुष्ट पार्न मुर्खतापूर्वक खेर फालिरहेका हुन्छन्। —शरीरको कामवासनाहरू, आँखाको कामुकता र जीवनको शेखीले‘ मानिसहरूलाई वसमा पारिराखेका छन्। तर येशूका अनुयायीहरूको जिम्मेवारीपना अत्यन्त पवित्र छ। .....जबसम्म हामीले परमेश्‍वरबाट टाडा राख्‍ने संसारको मायामोहमा फसिरहन्छौँ तबसम्म हाम्रो आध्यात्मिक जीवन सत रूपमा चलेको हुँदैनन् भनेर बाइबलले भन्दछ।" एलेन जी. ह्वाइटद्वारा लिखित द ग्रेट कन्ट्रोभर्सी, पृ. ४७५ बाट रुपान्तरित।

सकारात्मक रूपमा बुझ्ने हो भने, युहन्नाले आफ्ना वाक्यांशहरूबाट हामीलाई यो भन्न खोजिरहेको पाउँछौँ: सत येशूभक्त इसाईहरूले परमेश्‍वरसँग घनिष्ठ सम्वन्ध राखेको हुन्छ, उहाँको आज्ञाहरूलाई प्रेमपूर्वक आत्मसात् गरेका हुन्छन्, दुष्ट अधर्मलाई पराजित गर्न शक्ति पाएका हुन्छन्, र उनीहरूको हृदयमा परमेश्‍वरको वचन (बाइबल) हुन्छन्। उनीहरू पापबाट क्षमा भइसकेका हुन्छ। नकारात्मक सोचाइमा भन्ने हो भने तिनीहरूले संसारलाई प्रेम गर्दैनन्। तर तिनीहरूले त्यस संसारलाई परमेश्‍वरको खिलाफ र उहाँको कामको विरुद्धमा आफूलाई कहिल्यै पनि परिचालन गर्दैनन्।
चिन्तनमनन:
क‌
संसारमा भएका यावत थोकहरू केवल क्षणिक हुन्। कुनै चिज पनि सधैँ रहन्दैन। यो तर्कलाई विज्ञानले पनि पूष्टि गर्दछ। यद्यपि, विज्ञानले दिन नसक्ने कुरामा बाइबलले हामीलाई के आशा दिँन्छ?
ख‌
कतिपय मानिसहरूले भौगोलिक तथा मानविय संसारलाई माया नगर्न जोडतोडले आह्वान 
गर्दछन्। तिनीहरू सकेसम्म यस 
संसारबाट अलग भएर बस्न खोज्दछन्। तिनीहरू 
चलनचल्तीको रहनसहनमा नबसेर जङ्ल वा गुफामा बस्दछन् वा त्यहि मनस्थिति बोकेका 
समूहलाई च्यापेर कुनै पर्खालको घेरा भित्र रहन्छन्। के यो उचित कदम हो? वा खराब 
तर्क हो त? के कुनै अवस्थामा यी तर्कहरू राम्रा पनि हुनसक्दछन् र? छलफल गर्नुहोस्।
ग 
परमेश्‍वरसँग चिरपरिचित हुनु भनेको के हो? यस बारेमा 
आफ्ना विश्‍वासी मित्रहरू बिच 
चर्चापरिचर्चा गर्नुहोस्।
‌घ
संसारमा यस्ता कुन कुराहरू छन् जुन आफै नराम्रा होइनन् तर त्यसलाई दुरुपयोग गर्दा त्यो आशिष होइन अभिशाप हुनसक्दछ?
ङ
×ज्योतिमा हिँड्न" पापलाई पराजय गर्नुपर्दछ भन्ने तर्क(येशुभक्तको जीवनमा  किन एकदम महत्वपूर्ण भाग हो? तपाईँले त्यस पापमाथि विजय कसरी पाउन सक्नुहुन्छ?
६
साउन १७-२३ (अगस्ट १-७)
ज्योतिमा हिँड्नु ४
ख्रीष्ट विरोधीको इन्कार
यस अध्यायको निम्ति पढ्नुहोस्: युहन्ना १५:४-१०, प्रेरित २:५-१७, हिब्रु १:१,२, २ थेस्सोलोनी २:३,४, १ युहन्ना २:१८-२९, १ युहन्ना ४:१-६।
स्मरण गर्नुपर्ने पद: ×जसले पुत्रलाई ठाडो अश्‍विकार गर्छ भने ऊ पितासँग रहेको ठहर्दैन। तर जो पुत्रसँग सहमति जनाउँदै उहाँको इच्छामा हिँड्छ भने ऊ पिताको पकडमा रहेको ठहर्छ।" १ युहन्ना २:२३।
प्रारम्भिक कालदेखि, नै गलत शिक्षाहरूले ल्याएको अन्यौलतालाई चर्चले समाधान गर्नु परेको थियो। एफिसी चर्चका अगुवाहरूलाई ×जङ्गली व्वाँसाहरूले" ×विश्‍वासी झुण्डहरूलाई" आक्रमण गर्नेछ भनेर पावलले चेतावनी दिएका थिए। पावलले चर्चमा नै झुटो, नक्कली, विश्‍वासघाती धर्मगुरूहरु हुन्छन् भनेर तिनीहरूको खिलाफमा प्रशस्तमात्रामा लेखेको पाइन्छ। ती नकावधारी अगुवा तथा धर्मगुरूहरुले चर्चका सदस्यहरूलाई सत्यबाट भड्काउँनेछ भनेर उनले सतर्क गराएका थिए (प्रेरित २०:२९,३०)। झुटो ख्रीष्ट तथा नकावधारी मसिहाहरू र झुटो भविष्यवाणी बोलेर मानिसहरूलाई परमेश्‍वरमाथिको विश्‍वासबाट फर्काउन खोज्नेहरू प्रसस्त हुनेछन् भनेर येशू आफैले पनि चेलाहरूलाई सचे‌त गराउनुभएको थियो (मत्ती २०:२९,३०)। आजका चर्चले पनि त्यस्तै कपोलकल्पित धर्मगुरूहरूको सामना गरिनै रहेको पाउँछौँ।

प्रकाश १३ अध्यायमा समुद्रबाट एक जना पशु आएको थियो भनेर चित्रण गरिएको छ। बाइबलका चिन्तकहरूले त्यसलाई नकावधारी ख्रीष्ट वा ख्रीष्ट विरोधी हो भनेका छन्। युनानी भाषामा अनुसार विरोधी भन्दा केवल विरोध गर्ने मात्र नभएर कसैको सट्टामा नक्कल गरेर आउने भन्ने जनाउँछ। युहन्नाले आफ्नो प्रथम पत्रमा पनि ख्रीष्ट विरोधीहरूको बारेमा उल्लेख गरिएको थियो। तिनीहरू को हुन्? तिनीहरूले के सिकाउँछन्।

यस अध्यायमा युहन्नाले कसको बारेमा भनिरहेका छन् सो हेर्नेछौँ र आज हामीले त्यसबाट के पाठ सिक्न सक्दछौँ भनेर हेर्न कोसिस गर्नेछौँ। 
यस अध्यायको झलक: ×अन्तिम घडी" भनेको के हो (१ युहन्ना २:१८)? के कुरामा सावधान हुनु भनेर युहन्नाले आफ्‍ना पाठकहरूलाई भनिरहेका छन्? नकावधारी ख्रीष्ट र ख्रीष्टविरोधीहरूको बीचमा के भिन्नता छ? येशूमा रहनु भनेर युहन्नाले हामीलाई भन्न खोजिरहेका छन्? धेरै आध्यात्मिक आवाजहरूले संसार भरिएको छ।इसाईहरूले कुन आत्मा ठिक छ भनेर थाहा पाउने?
१.×आखिरी घडी" वा ×अन्तिम समय" (१ युहन्ना २:१८)

चर्चका सदस्यहरूलाई अनेक समस्यामा पार्ने समूह वा समूहहरूको बारेमा खुला रूपमा युहन्नाले भण्डाफोर गर्न गइरहेको १ युहन्ना २को अन्तिम पदहरूले देखाउँछन्। तिनीहरूको गलत कामले गर्दा ×आखिरी घडी" मा विश्‍वासीहरू छन् भनेर युहन्नाले महसूस गरेको थाहा पाउँछौँ।

यो ×अन्तिम घडी" जुन युहन्नाले भनिरहेका छन् त्यो प्रथम शताव्दीको अन्त्य तिरको समय हो। त्यो ×आखिरी समय" आयो भनेर युहन्नाले सचेत गराएको दुई हजार वर्ष बितीसक्यो। वर्तमान परिप्रेक्ष्यमा त्यसलाई हामीले कसरी बुझ्ने? निम्नलिखित पदहरूमा यो ×आखिरी दिनहरू वा समयहरूको" बारेमा के उल्लेख गरिएको छ, सो पढ्नुहोस्: प्रेरित २:१५-१७, हिब्रु १:१,२, १ पत्रुस १:२० र युहन्ना २:१८।

×अन्तिम घडी" भन्ने वाक्याँश केवल १ युहन्ना २ मा मात्र प्रयोग गरिएको पाउँछौँ। नयाँ नियमका अरू लेखकहरूले ×अन्तिम दिनहरू" शव्दहरू प्रयोग गरेका छन्। उनीहरूको अनुसार यो त्यो समय हो जुन येशुको प्रथम आगमन पछि प्रवाह भएको समय हो।

जब येशू यस संसारमा आउनुभयो, तब नयाँ युगको सुरु भइसकेको थियो। ×अन्तिम दिनहरू"को अर्थ येशूको प्रथम र दोश्रो आगमनको बिचमा भएको समय वा युग हो।

घडी भन्ने शव्द प्रभु येशूले युहन्ना ४:२३ र १५:२ मा प्रयोग गर्नुभएको पाउँछौँ। कुनै कुनै बाइबलका अनुवादहरूमा घडीलाई ×समय" भन्ने शव्द प्रयोग गरेको पाइन्छ। भविष्यको त्यस निश्‍चित समयलाई येशूले औँल्याउनुभएको पाउँछौँ जुन उहाँको दोश्रो आगमन भन्दा अगाडिको समय हो।  युहन्नाले पनि ×अन्तिम घडी" भन्ने शव्द पनि त्यहि सन्दर्भमा प्रयोग गरेको पाइन्छ।

युहन्नाले कुनै निश्‍चित दिन वा समयलाई तोकिका छैनन्। हामीले यसलाई अत्यन्त महत्वपूर्ण ठानेर हेर्नुपर्दछ। येशूको दोश्रो आगमन पहिले यो यो हुन्छ भनेर समय तालिका दिएर घट्नाक्रमलाई युहन्नाले प्रस्तुत गर्न खोजेको पाइँदैन। ती घट्नाहरूको बृतान्त युहन्नाले दिन खोजेका होइनन्। तर हामी सचेत हुनुपर्दछ र होशियार हुनुपर्दछ भनेर उनले औँल्याउन खोजेको पाउँछौँ। येशूले नै सचेत गराउनुभएको अनुसार धेरै नकावधारी धर्म गुरूहरू चर्चमै पसेको कुरालाई स्विकार्दै हामीलाई तिनीहरूसँग सावधानी हुनु भनेर युहन्नाले सजग गराउन खोजे‌को कुरा उनका पत्रहरूले देखाउँछन्।

×अन्तिम घडी"मा हुने खतरादेखि सजग भएर युहन्नाले विश्‍वासीहरूलाई त्यसबेलाको अवस्थालाई हेरी चेतावनी दिएका थिए भने, आजको सन्दर्भमा त्यसलाई के भन्ने? कस्ता खालका झुटा शिक्षाहरू हामीले सामना गरिरहेका छौँ? मानिसलाई परमेश्‍वरबाट अलग गर्ने त्यस्ता धर्मदर्शन वा झुटो शिक्षाहरू चर्चमा मात्र होइन चर्च भन्दा बाहिर पनि छन्। यस्ता बाइबल सम्मत नभएका शिक्षादीक्षाबाट हामी कसरी सुरक्षित हुने?
२ ख्रीष्ट बिरोधीहरूको ओइरो (१ युहन्ना २:१८,१९,२२,२३)

१ युहन्ना २:१८,१९,२२ को अनुसार ख्रीष्ट बिरोधी को हो त?
स्पष्ट अर्थात् ठेट शव्दमा अंग्रेजी आन्टिक्राइस्टको अर्थ नेपालीमा येशूरिपु हो (नरेन्द्रमणी आचार्य,अङ्ग्रेजी नेपाली साझा संझिप्त शव्दकोष)। यस रिपुलाई बसन्तकुमार शर्माको शव्दसागरले अहितकारी मान्छे, शत्रु, वैरीको समूह भनेर अर्थलगाएको पाउँछौँ। ख्रीष्टको बैरीले येशूको स्थान औगट्न खोजेको पाउँछौँ। ऊ येशूको शत्रु हो। विभिन्न चर्चका बाइबल चिन्तकहरूले प्रकाश १३ मा वर्णन गरिएको समुद्रबाट निस्केको पशुलाई ख्रीष्ट विरोधी र पावलले २ थेस्सोलोनी २ मा त्यो अवैध वा उच्छृङ्‍खल व्यक्ति भनेर तोकिएको पाउँछौँ। त्यसलाई ख्रीष्ट विरोधी भन्दा उचित देखिन्छ किनकि प्रकाश १३:२-४ मा उल्लेख गरिएको समुद्रबाट निस्केको पशु परमेश्‍वरको थुमा येशू नभएर नक्कली येशू हुने भनेर त्यसलाई प्रयोग गरिएको भाषाले जनाउँछ। परमेश्‍वरको स्थान ओगट्न खोज्ने उच्छृङ्‍खल तथा विधिको शासनको विद्रोह गर्ने व्यक्ति ख्रीष्ट विरोधी हुने भनेर पावलले २ थेस्सोलोनी २:४ मा उल्लेख गर्दछन्।

ख्रीष्टरिपु अर्थात् ख्रीष्ट विरोधी एक जना वा समूह भनेर १ युहन्ना २:१८ मा युहन्नाले स्पष्ट पार्न खोजेको पाउँछौँ। ख्रीष्ट विरोधीहरू आउने अनुमान गरिएको थियो। येशूको खिलाफमा बोल्ने वा येशूले पाउनुपर्ने महिमा आफू नै लिन खोज्नैहरू धेरै नै आइसकेका थिए। धेरै ख्रीष्टरिपुहरू छन् एउटा मात्र ख्रीष्टका बैरी होइन भनेर के एक व्यक्तिविशेषको धारणा युहन्नाले त्यागेको पाउँछौँ? यो गलत हो। यसलाई वाख्या गर्न १ युहन्ना ४:३ले सहयोग गर्दछ। यो पदले ख्रीष्ट विरोधी आत्माहरूको बारेमा चर्चा गरेको पाउँछौँ। कतिपय मानिसहरूले ख्रीष्ट विरोधीको भूमिका खेलेका हुन्छन् तर वास्तविक येशूरिपु वा ख्रीष्ट विरोधी अर्थात् नक्कली येशू आउन बाँकी नै छ भन्ने कुरालाई संकेत गर्दछ। 
येशूको बारेमा गलत धारणा राख्‍नेहरू ख्रीष्टविरोधीहरू हुन् भनेर युहन्नाले किन भन्दछन्? हेर्नुहोस्: १ युहन्ना ४:३ र २ युहन्ना ७।

येशूको बारेमा बुझ्न कसरत गर्नेहरू वा झुटो शिक्षाबाट प्रभावित हुने चर्चका सदस्यहरू आफै ख्रीष्ट विरोधी हुन् भनेर युहन्नाले नभन्न सक्छ। बाइबलका धर्मदर्शनहरूका शिक्षा र येशू नै मसिह हुनुहुन्छ भन्ने शिक्षादीक्षा र ख्रीष्टबैरीको बिचमा कसलाई अंगाल्ने भनेर तिनीहरूले निर्णय त लिनुपर्दछ, यसमा कुनै द्विविधा छैन।

तर यस्ता मानिसहरू पनि छन् जो चर्चमा अग्रज भूमिका खेलिसकेपछि चर्चलाई नै छोडेर येशू र चर्चको खिलाफमा सफलतापूर्वक अभियान चलाई मानिसहरूलाई झुटो शिक्षाले आकर्षित गर्दछन् (१ युहन्ना ४:५)। यस्ता मानिसहरू ख्रीष्ट विरोधीहरू हुन्।

हाम्रो जीवनमा सत परमेश्‍वरको स्थान ओगट्ने जो पनि खीष्ट विरोधी हुन्। आजको समयमा कस्ता  ख्रीष्ट विरोधीहरूको सामना हामीले गरिरहेका छौँ? हामीले तिनीहरूको पहिचान कसरी गर्ने? र तिनीहरूको शक्तिले हामीलाई नढाकोस् भनेर हामीले कस्तो कदम चाल्नुपर्दछ अर्थात् तिनीहरूबाट हामी कसरी सुरक्षित हुने?
३. आत्मज्ञान दिने विभिन्न आत्माहरूलाई कसरी जाँच्ने (१ युहन्ना ४:१-६)

१ युहन्ना २:१८-२७ मा वर्णन गरिएको विषयलाई युहन्नाले फेरि १ युहन्ना ४:१-६ मा टिपेको पाउँछौँ। यसमा लेखिएको विषयबस्तुले प्रारम्भिक इसाईहरूको माझमा फैलिएको गलत शिक्षाहरूलाई औँल्याइएको छ। इसाई इतिहासको सुरूदेखि नै येशूको बैरीले आफ्ना गलत शिक्षादीक्षाहरू मार्फतचर्चलाई टुक्रा टुक्रा पार्न अथक प्रयास गरिरहेको कुरालाई रोचक नै मान्नुपर्दछ। आज पनि हाम्रै सेभेन्थ-डे एडभेन्टिस्ट चर्चमा हामीलाई विभाजित गर्ने गलत शिक्षादीक्षाहरूसँग हामी संघर्ष गरिरहेका छौँ।
      हामी सेभेन्थ-डे एडभेन्टिस्टहरू भएको हैशियतले १ युहन्ना २:१९मा व्यक्त गरिएको अभिमत के आज पनि सान्दर्भिक भएको पाउँछौँ?

हुन त त्यसबेला खास के भयो भन्ने कुरा हामीलाई थाहा छैन। चर्च त्यागेर विभिन्न भुतपूर्व विश्‍वासीहरूले येशूको बारेमा गलत धारणाहरू फैलाइ रहेका थिए। विश्‍वासीहरूलाई अलमलाउने त्यस्ता धर्मगुरूहरूसँग युहन्नाले कडा सामना गर्नुपरेको थियो। येशू मानव शरीर भएर आएको जस्तै हो तर वास्तिक होइन भनेर ती झुटो गुरूहरूले आफ्ना गलत मत फैलाएका हुनसक्छन्। कसैले यस्तो सिकाएका होलान्, येशुले बप्तिस्माको बेलामा मानव रूप धारण गर्नुभयो तर क्रुसमा मारिनु अगावै त्यस चोला छोड्नुभएको थियो। फेरि कत्तिले त आज जस्तै येशूलाई मसिह अर्थात उद्धारक भनेर विश्‍वास गर्न अश्‍विकार गरेको पनि हुनसक्छन्। 

ती आत्मज्ञान दिने भनेर दाबी गर्नेहरू तर झुटा धर्मगुरूहरूले परमेश्‍वरकै पवित्र आत्माले डोर्‍याएका हुन् भनेर मानिसहरूलाई विश्‍वस्त पार्ने प्रयास गर्न खोजेको हुनुपर्दछ। त्यसैकारणले त्यस्ता नकावधारी अगमवक्ता तथा परमेश्‍वरका सन्देशवाहक भन्नेहरूको बिरुद्धमा सचेत रहनु भनेर १ युहन्ना ४:१ मा युहन्नाले चेतावनी दिएका थिए। तर तिनीहरूको गलत धारणाहरूले तिनीहरू ख्रीष्ट विरोधीका आत्माले प्रेरित भएका हुन् भनेर प्रमाणित गर्दछ।

चर्चमा विश्‍वासीहरूलाई तहस नहस पार्ने अनेक ख्रीष्ट विरोधीहरू र तिनीहरूको गलत शिक्षादिक्षाको ओइरो लगाउनेहरूको बारेमा सजग गराएतापनि आफ्ना पाठकहरूलाई के सकारात्मक आशा युहन्नाले दिन खोजेको पाउँछौँ? हेर्नुहोस्: १ युहन्ना २:१८-२७ र १ युहन्ना ४:१-६।

यस्ता अनेक भ्रमात्मक शिक्षाहरूको कडा  प्रतिवाद गर्न परमेश्‍वरको ज्ञान र सत्यको ज्ञान आवश्यक छन्। उचित धर्मदर्शन विशेष गरेर येशूको बारेमा आत्मज्ञान हुनु अत्यन्त जरुरी छ भनेर युहन्नाले औँल्याइरहेको पाउँछौँ। ठिक शिक्षादीक्षा वा धर्मदर्शन कत्तिको आवश्यकता छ भनेर बाइबलका यस पदबाट स्पष्ट रूपमा युहन्नाले प्रमाणित गर्न खोजेको हामी पाउँछौँ।
४. अभिषेक गर्नु (१ युहन्ना २:२०,२१,२७)

१ युहन्ना २:२० मा उल्लेख गरिएको ×तिमीहरूको अभिषेक महापवित्रबाट भएको छ" भन्ने वाक्याँशको अर्थ पवित्र आत्माको अगुवाई भनेर धेरैको धारणा छ। यो धारणा ठिक हो भनेर निम्नलिखित पदहरूले कसरी समर्थन जनाउँछन्? हेर्नुहोस्: १ सामुयल १६:१३, युहन्ना १४:१७, युहन्ना १५:२६, युहन्ना १६:७ र १ युहन्ना २:२०,२१,२७।

सत्य येशूभक्तहरूले अभिषेक प्राप्त गरेका हुन्छन् र त्यो अभिषेक उसकै साथमा रहन्छन्, र त्यसैले उसलाई शिक्षादीक्षा दिन्छन्। यो धारणा कदापी गलत होइन। पवित्र आत्माद्वारा येशुभक्तहरूलाई अभिषिक्त बनाएर, परमेश्‍वरका जनहरूको माझमा उहाँले कसरी काम गर्नुहुन्छ भन्ने शिक्षा येशूले विदाई प्रवचनमा बोल्नुभएको कुरालाई पाठकहरूले सम्झनु उचित देखिन्छ (युहन्ना १३-१६)। त्यसको अगावै यशैया ६१:१ मा परमेश्‍वरका जनहरूलाई पवित्र आत्माले गर्ने अभिषेकको बारेमा उल्लेख गरिएको थियो। त्यसकारण जब युहन्नाले येशूका अनुयायीहरूलाई अभिषेश महापवित्रबाट भएको हो भनेर आफ्नो मत व्यक्त गर्दछन् भने ऊ पवित्र आत्माबाट अभिषेक गरिएको हो भनेर जनाएको मान्नुपर्दछ।

फेरि त्यहाँ अर्को तर्क हाम्रो सामु प्रस्तुत भएको छ। १ युहन्ना २:२४ र २७ले एउटै कुरा भन्न खोजेको पाउँछौँ। त्यो तर्क के हो त? हेर्नुहोस् ती पदहरूलाई भावानुवाद अनुसार व्यक्त गरिएका तर्कहरू ×तिमीहरूलाई यो भन्दछु, जुन कुरा तिमीहरूले सुरुदेखि नै सुनेका छौ, 
ती कुरा तिमीहरूसँग रहिरहोस् भन्ने म चाहना गर्दछु" १ युहन्ना २:२४।
×तिमीहरूलाई यो भन्दछु, उहाँद्वारा प्राप्त भएको अभिषेक तिमीहरूमा नै रहिरहोस् भन्ने म चाहना गर्दछु" पद २७:
सुरुदेखि येशूमा आस्था राख्‍नेहरूले के सुनेका थिए त? त्यो हो येशूको बारेमा सुसमाचार। परमेश्‍वरको वचन (१ युहन्ना २:१४) र  सत्य (२ युहन्ना २) येशूभक्तहरूसँग रहिरहनेछन्। परमेश्‍वरबाट अभिषित हुनु भनेको पवित्र आत्माद्वारा टाँचा लगाउनु हो भनेर पावलले १ कोरन्थी १:२१,२२मा उल्लेख गरेको पाउँछौँ। त्यसरी नै परमेश्‍वरको वचन सुनेर त्यसमाथी आस्था राख्‍दा पवित्र आत्माद्वारा टाँचा लगाउनतिर डोर्‍याउँछ भनेर एफिसी १:१३मा उल्लेख गरिएको छ। त्यसकारण, अभिषेक भएको मानिसले आफ्नो आस्थाको जग बाइबलतिर पनि औँल्याउँन सक्छन्। 

ख्रीष्टविरोधीहरूको झुटो शिक्षाहरूले मानिसहरूलाई घाइते बनाएको हुन्छ। त्यसको औषधी पवित्र आत्माको अगुवाईमा दिएका परमेश्‍वरको वचन हो जसले हाम्रो आत्मिक घाउलाई निको पार्न सक्दछ। यो नै सबै शिक्षादिक्षाहरू अर्थात् धर्मदर्शनहरूलाई जाँच्ने मापदण्ड हो। बाइबलमा पवित्र आत्माले आफूलाई कसरी प्रकट गरिएको छ त्यसैमा सत्य विश्‍वासीहरू भर पर्दछन्। हामीले सिकाएका सबै आत्मिक ज्ञानहरू बाइबल सम्मतीमा नै हुनुपर्दछ। जब विश्‍वासीहरूले बाइबलको शक्ति वा आधिकारिकतामाथी प्रश्‍न गर्न थाल्छन् तब तिनीहरूले बाइबलप्रति अनेक किसिमका शङ्का र भ्रमहरू भित्राउने ढोका खोल्दछन्। संसारमा यस्ता धेरै मानिसहरूले भरिएको छ जो पहिला प्रखर इसाई थिए तर पछि तिनीहरूले आस्थाबाट भड्किएका छोडिदिएका छन्। तिनीहरूले केही कुरा बुझेन र बिस्तारै बाइबलको सत्यतामाथी प्रश्‍न गर्न थाले अनि आखिरमा धर्मलाई नै त्याग्दछन्। हो, बाइबलमा कतिपय कुराहरू छन् जुन हामीले तत्कालै बुझ्न सक्दैनौँ। यसलाई हामीले स्विकार्नै पर्दछ। तर हामीले नबुझैको कारण बाइबलको आधिकारिकतामा नै प्रश्‍न गर्नु अत्यन्त गम्भिर हुनसक्दछ।

बाइबलमा कतिपय कुराहरू छन् जुन तपाईँले बुझ्नुहुन्न र शायद मन पनि पराउनुहुन्न होला, यद्यपि, बाइबलप्रति तपाईँको भनोभाव कस्तो छ? के तपाईँले बाइबल पढ्दा शङ्कै शङ्काको घेरमा पर्नुभएको छ? यदि छ भने, त्यस शङ्‍कालाई कसरी रोक्ने?
५. येशुमा रहिरहनु (युहन्ना ५:३८)

देहायका पदहरूमा एउटै साझा विषय वस्तु छन्, ती के हुन् हेर्नुहोस्: युहन्ना ५:३८, युहन्ना ६:५६, युहन्ना ८:३१, युहन्ना १५:४-१०, १ युहन्ना २:१४,२८, र २ युहन्ना ९? यसमा उल्लेख गरिएको सन्देश हाम्रो निम्ति किन महत्वपूर्ण छ?

बाइबलमा ×रहनु" भन्ने शव्द विभिन्न अर्थमा अनुवाद गरिएको पाउँछौँ। ×निष्ठावान हुनु", ×निश्‍चल हुनु", ×निवास गर्नु", ×प्रतिक्षा गर्नु", ×पालना गर्नु",×स्थिर रहनु", ×बस्नु", ×कायम हुनु", ×जीउनु" ×जारी राख्‍नु" आदि शव्दहरूले ×रहनु"को अर्थ बुझाउँछ। युहन्नाको सुसमाचार र उनका पत्रहरूमा यी शव्द अत्यन्त महत्वपूर्ण मानिन्छन्। यो शव्द १ युहन्नामा २५ पटक र दोश्रो युहन्नामा दुई पटक प्रयोग गरिएको छ।

युहन्नाको उपरोक्त अवधारणाले हामीहरू पिता, पुत्र र पवित्र आत्मामा निष्ठावान भएर बस्नुपर्छ भनेर देखाउँछ। त्रीएक परमेश्‍वरसँग ठिक सम्वन्ध राख्‍नु धेरै महत्वपूर्ण छ। ठिक शिक्षादीक्षा वा धर्मदर्शन अर्थात् आत्मज्ञान र परमेश्‍वरको वचनमा निष्ठावान भएर बस्नु पनि अत्यन्त जरुरी छ। किनभने तिनीहरूले नै परमेश्‍वरमा हाम्रो सम्वन्धलाई प्रभाव पार्दछ। यो विषयवस्तु युहन्नाको पत्रको अत्यन्त महत्वपूर्ण भाग भएको देखिन्छ। नकावधारी धर्मगुरुहरूकै कारणले विश्‍वासीहरूको आस्थालाई डगमगाउन सक्ने भएकोले नै युहन्नाले यस विषयलाई पनि प्राथमिकता दिएको पाउँछौँ।

येशूमा निष्ठावान भएर बस्नेहरूको निम्ति धेरै प्रतिज्ञाहरू दिएका छन्, ती मध्ये अनन्त जीवन पनि एक हो। यो अजम्मरी जीवन किन हाम्रो निम्ति अत्यन्त महत्वपूर्ण छ त? यदि यो प्रतिज्ञा छैन भने हाम्रो आस्थाको अर्थ के हुन्छ त? यथार्थमा भन्ने हो भने अजम्मरी जीवन अर्थात् येशूमा मोक्ष छैन भने १ कोरन्थी १५:१-१९ अनुसार इसाई भएर वस्नुको के अर्थ छ र?

इसाई आस्थाको एक प्रमुख भाग परमेश्‍वरमा निष्ठावान भएर रहिरहनु हो। अर्को अर्थमा हामी ×ज्योतिमा हिँड्नु" आवश्यक छ भन्न खोजेको हो। येशूसँग निकट सम्वन्ध राखेर जीउनु अत्यावश्यक छ। यसको मतलब हाम्रो इच्छा तथा आकांक्षालाई दिनदिनै परमेश्‍वरमा समर्पण गर्नु हो। हामीले परमेश्‍वरको वचन सम्मत हिँड्नुपर्दछ र पवित्र आत्मालाई हाम्रो जीवनमा काम गर्न दिनुपर्दछ। परमेश्‍वरको अभज्ञा गर्‍यौँ भने हामीलाई के हुन्छ? परमेश्‍वरको सोचाइ भन्दा फरक ढंगले सोच्न थाल्यौँ भने हाम्रो विचार प्रवाह कहाँ जानसक्छ? हामीलाई मन नपर्ने र नबुझ्ने बाइबलका भागहरूप्रति नकारात्मक तर्कहरूलाई वढावा दियौँ भने के परमेश्‍वरमाथीको आस्थामा आँच आउँदैनन् र? यस्तो गर्दा प्रभु येशूले दिनुहुने अनन्त जीवनको बरदानबाट हामी बँचित हुन्छौँ।

प्रभु येशूमा निष्ठावान भएर कसरी बस्नु हुन्छ? गत २४ घण्टामा के गर्नुभयो जसले गर्दा तपाईँ येशूमा रहिरहनुभएको आभास पाउनुभएको छ? यस्तो कार्य सूची बनाउनुहोस् जस्मा येशूमा रहिरहनुभनेको के हो भनेर वाख्या गर्दछ। विश्‍वासीहरू बिच यसलाई बाँड्नुहोस्।
उपसंहार:
अन्य जानकारीको निम्ति पढ्नुहोस्: २ पत्रुस २। एलेन जि ह्वाईटद्वारा लिखित, टेस्टिमोनिज फर द चर्च, ठेली २ को पृष्ठ १९६,१९७ मा भएको ×वर्ल्डिनेस इन द चर्च" पढ्नुहोस्।


इसाई जगतमा भ्रम फैलाउने नकावधारी धर्मगुरूहरू देखि सजग हुन १ युहन्ना २:२९ पद किन अत्यन्त महत्वपूर्ण मान्नुपर्छ भन्ने तर्कमा कत्तिले प्रश्‍न गर्न सक्दछ। येशूको बारेमा गलत शिक्षा सिकाउँदा मानिसहरू गलत जीवन शैली अपनाएको स्पष्ट देख्दछौँ। यो हिजो मात्र होइन आज पनि येशूप्रति आस्थालाई धलमल्याउने नकावधारी इसाईहरू आज पनि प्रसस्त छन्। बाइबलका मूल एक धर्मदर्शनलाई आक्रमण गर्दा अरू पनि सजिलैसँग आक्रमणको शिकार हुनसक्दछ। अनि मानिसहरूले धर्मी, शुद्ध वा (नैतिकवान) जीवन बिताउन वाध्यता पनि देख्दैनन्। मानिसहरूको दुर्दशापूर्ण घट्ना चक्र सुरु हुन्छ र बिस्तारै विस्तारै मानिसहरू आत्म-नाशको बाटोमा झर्न थाल्छ। तर यदि मानिसहरूले प्रभु येशुतिर फर्केर उहाँको जीवन र उहाँको शिक्षालाई आत्मसात् गरे भने यो क्रम रोक्न सकिन्छ। 

×मानव आत्मा बाइबलको सट्टामा दिएको थिएन न त दिन नै सकिन्छ। बाइबल नै परमेश्‍वरको मापदण्ड भएको कारणले कुनै पनि मानिसको व्यक्तिगत बुद्धि वा आत्मज्ञानलाई बाइबलभन्दा माथी राख्‍ने अधिकार दिएको छैन। सबै शिक्षादीक्षा, धर्मज्ञान वा आत्मज्ञानहरू र जुनसुकै असाधारण अनुभवहरूलाई पनि बाइबलको स्तरले जाँच्नुपर्दछ। प्रेरित युहन्नाले आग्रह गर्दछन्, ×हरेक आत्मा अर्थात् अध्यात्मालाई विश्‍वास नगर्नु। ती आत्माहरू परमेश्‍वरको हो कि होइन भनेर जाँच्‍नु। धेरै झुटो अगमवक्ताहरू अर्थात् परमेश्‍वरका दूतहरू भनेर दाबी गर्नेहरू संसारमा पसिसकेका छन्।" १ युहन्ना ४:१।-एलेन जि ह्वाईटको द ग्रेट कन्ट्रोभर्सी  पृ.९ बाट रुपान्तरित।
चिन्तनमनन: 
क‌
हामी सेभेन्थ-डे एडभेन्टिस्टहरूले संसारको इतिहासको  अन्तिम घडीमा जीइरहेका छौँ भन्ने शिक्षालाई कसरी बुझ्ने किनभने हामीहरूले धेरै वर्ष अघि देखि उहाँको आगमनको अपेक्षा गरिरहेका छौँ? युहन्नाले व्यक्त गरेरका ×अन्तिम घडी" भनेको दुई हजार वर्ष भइसक्यो भने आज हामीले यसलाई कुन अर्थमा लिने?
ख‌
येशूसँग रहनु भनेको के रहेछ भनेर सूची तयार गर्नभएको छ भने ती के हुन् र ती कसरी उपयोगी तथा व्यावाहारिक हुन सक्दछन्? यस सूचीबाट एक आपसले के सिक्न सकिन्छ?
ग‌
अरूहरूसँग हामीले पनि ख्रीष्टविरोधीको आत्मा कसरी देखाउन सक्दछौँ?
घ‌
चर्चका सदस्यहरूले कतिपय बाइबलका विषयहरूलाई बुझ्न कठिन मानेका छन्। तिनीहरूको केहि उदाहरण दिनुहोस्।  ती कठिन विषय बाबजूद पनि हामीले बाइबलमाथी विश्‍वास तथा भरोसा कसरी राख्‍न सक्दछौँ? बाइबलका विषयहरू नबुझेर वा मन नपराएर आफ्ना आस्थासँग संघर्ष गर्नेहरूलाई तपाईँले कसरी सहायता गर्न सक्नुहुन्छ?
ङ‌
शैद्धान्तिक तवरले खुला रूपमा हामीलाई आक्रमण गर्ने भूतपुर्व विश्‍वासी सदस्यहरूप्रति हाम्रो व्यवहार कस्तो हुनुपर्दछ? तिनीहरूप्रति हाम्रो मनोभाव कस्तो हुनुपर्दछ?
७
साउन २४-३० (अगस्ट ८-१४)
परमेश्वरका सन्तान भएर जीउने
 यस अध्यायको निम्ति पढ्नुहोस्: उत्पत्ति ३:५, भजन ५१:४, यशैया १:२, युहन्ना १:१२, हिब्रु ९:२६,२८, १ युहन्ना ३:१-१०।
स्मरण गर्नुपर्ने पद:  ×ओहो, हेर, परमेश्‍वर पिताले हामीलाई उहाँको महान् प्रेम कस्तो प्रचुर मात्रामा खन्याउनुभएको छ! यसैले गर्दा अब हामी परमेश्‍वरको छोराछोरी कहलाउन सकिएका छौँ। र यथार्थ रूपमा हामी त्यहि हौँ पनि! तर संसारले हामीलाई चिन्दैनन् किनभने यसले उहाँलाई चिनेको थिएन।"१ युहन्ना ३:१।
एक दिन एक जना भर्खरै बप्तिस्मा लिएको इसाईले प्रचारककहाँ आए र आफ्नो दु:ख यसरी पोखाए: ×मैले जत्तिसुकै प्रार्थना गरेपनि, जत्तिसुकै प्रयास गरेपनि परमेश्‍वरप्रति निष्ठावान हुन सकिन। शायद मैले मुक्ति गुमाएको सकेको हुँला।" प्रचारकले उत्तर दिए, ×के यो कुक्कुर तिमीले देखेको छ? यो मेरो कुक्कुर हो। यसले घरमा कसरी बस्ने भनेर तालिम पाएको छ। यसले कहिल्यै पनि फोहर गर्दैन। यो एकदम आज्ञाकारी छ। यसले मलाई शुद्ध रूपमा आनन्द दिलाउँछ। भान्सा कोठामा मेरो छोरा छ, त्यो छोरा बच्चा नै छ। उसले जे पनि भताभुङ्ग गर्छ। खानाहरू जथाभावी फेँक्छ। उसले आफ्नो लुगाहरू छिट्टै फोहर गर्छ। यसले एकदम झन्झट गर्छ। तर मेरो घर सम्पत्ति कसले पाउँछ? कुक्कुरले पाउँदैन! मेरो छोरो नै मेरो हकदार हुन्। तिमी येशूको हकदार हौ, किनभने यहि हकदार बनाउन तिम्रो निम्ति उहाँ मर्नुभयो। तिमी परमेश्‍वरको सन्तान हौ र उहाँको राज्यको उत्तराधिकारी हौ। हामी सिद्ध भएकोले उहाँको हकदार हुन पुगेका होइनौँ तर उहाँको अनुग्रहले।×

यस अध्यायमा हामी परमेश्‍वरको छोराछोरी कसरी हुन पुग्यौँ भनेर हेर्नेछौँ र उहाँको सन्तान हुन कस्तो कस्तो प्रतिज्ञा हामीले पाएका छौँ भन्ने विषयमा सिक्नेछौँ।

यस अध्यायको झलक: ×परमेश्‍वरको पुत्र" वा ×सन्तान" हुनुको अर्थ के हो? कुन पथहरू अपनाउँदा हामी ×परमेश्‍वर जस्तै" हुन सक्छौँ? युहन्नाले पापको परिभाषा कसरी दिएका छन्? जब येशू प्रथम् पटक मानव चोला लिएर आउनुभयो, उहाँले पापलाई सम्माल्नु भयो? अहिले नै परमेश्‍वरमा पुनर्जीवन पाएको मानिसले ×पाप गर्दैन" भन्ने युहन्नाको अभिव्यक्तलाई कसरी बुझ्ने?
१.परमेश्‍वरका सन्तानहरू (१ युहन्ना ३:१)

१ युहन्ना ३:१ मा कस्तो अदभुत प्रतिज्ञा उल्लेख गरिएको छ? यस प्रतिज्ञामा के समावेश गरिएको छ? यसले हामीलाई कस्तो आशा दिलाएको छ? पढ्नुहोस्: युहन्ना १:१२, १ युहन्ना २:२९, र १ युहन्ना ३:९।

पहिलो युहन्ना ३:१ले आत्मिक नव जीवनलाई औँल्याएको छ। युहन्ना १:१२ मा प्रभु येशूमाथिको आस्थामा हाम्रो ध्यानार्कषण गरिएको छ जसबाट हामी परमेश्‍वरको सन्तान हुन पुग्दछौँ। परमेश्‍वरका विश्‍वासी जनहरू उहाँका छोराछोरी हुन् भनेर पहिलो युहन्ना ३:१ले सिकाउँछ। हामी परमेश्‍वरका सन्तान हुन सकौँ भनि उहाँले नै पहिलो कदम चाल्नु भएको थियो। पुरानो जीवनलाई गाडेर नयाँ जीवन प्राप्त गराउने काम उहाँको हो, हाम्रो होइन। हाम्रो जन्ममा वा हामीलाई उहाँको सन्तान हुन उहाँले अङ्गिकार गर्नुभयो भन्दैमा हामीले अभिमान गर्नुपर्ने कुनै ठाँउ छैन। फेरि, जबसम्म हामी निरन्तर रूपमा परमेश्‍वरसँग सम्वन्ध गाँसीरहन्छौँ तब सम्म हाम्रो अवस्थाको बारेमा चिन्ता लिनु पर्दैन। बाबु र बालकको बिचमा कस्तो सम्वन्ध हुन्छ त्यस्तै सम्वन्ध परमेश्‍वर र हाम्रो बिचमा रहेको हुन्छ। त्यसकारण, परमेश्‍वरसँगको हाम्रो सम्वन्ध एकदम निकटको सम्वन्ध हो। सिद्ध परम प्रभु परमेश्‍वर पिताले हाम्रो हेरचाह गर्नुहुन्छ, माया गर्नु हुन्छ र हाम्रो निम्ति जीवन दिन पनि तयार हुनुहुनेछ। हामीलाई परमेश्‍वरका सन्तान हुने जुन प्रतिज्ञा वा वाचा दिएको छ त्यसको सच्चा अर्थ के हो त्यसको बारेमा सोच्नुहोस्। यस जगतमा कम्तिमा चार सय खर्वभन्दा वढि देखिने आकाशगङ्गाहरू छन् भनेर खगोल बैज्ञानिकहरूले पछिल्लो गणनामा उल्लेख गरिएका छन्। प्रत्येक आकाशगङ्गामा खरबौँ ताराहरू छन्। ती ताराहरूको वरिपरि कत्ति ग्रहहरू छन् कसलाई थाहा छ र? ती ग्रहहरूमा कत्ति जना बौद्धिक जीवहरू होलान्? ती महान् जगतको सामु हाम्रो पृथ्वी ग्रह के हो र, तैपनि हामीलाई परमेश्‍वरले प्रेम गर्नुभएको छ र उहाँले हामीलाई उहाँको छोराछोरी बनाउनु भएको छ। यसले हामीलाई स्तम्भित पार्दैनन् र? यसले हाम्रो जीवनको सार्थकतालाई कस्तो आश्‍चर्यलाग्दो भावनामा धकेल्नु पर्दछ, पर्दैन र? हाम्रो जीवन जतिसुकै सार्‍हो भएपनि उपरोक्त बिचारले हाम्रो भविष्यप्रति कस्तो आशा, प्रतिज्ञा र आस्थाले भर्नुपर्दछ, पर्दैन र? सृष्टिकर्ता परमेश्‍वरले हामीलाई सृष्टिगरेर छोड्नुभएको छैन, बरु, उहाँले हामीलाई प्रेम गर्नुहु्न्छ, हाम्रो सरोकार राख्‍नुहुन्छ र उहाँले हामीलाई उहाँको छोराछोरी भने सम्वोधन गर्नुहुन्छ। नयाँ अन्तराष्ट्रिय अंग्रेजी अनुवादमा १ युहन्ना ३:१लाई अत्यन्त स्वतन्त्रपूर्वक यसरी उल्था गरिएको छ: पिताले हामीलाई प्रसस्त मात्रामा उहाँको महान् प्रेम खन्याउनुभएको छ। यसले परमेश्‍वर पिताको भावनालाई अत्यन्त मर्माहक रूपमा व्यक्त गर्दछ।

परमेश्‍वर जीवित मात्र होइन हामीलाई प्रेम पनि गर्नुहुन्छ, हाम्रो हेरचाह गर्नुहुन्छ र हाम्रो निम्ति मर्नु पनि भयो। यो तथ्यले हाम्रो जीवनलाई कस्तो प्रभाव पार्नुपर्दछ? किन?
२. नतिजा र धर्म तथा उत्तरदायित्वहरू (कर्तव्यहरू)-(१ युहन्ना ३:२,३)

यस अध्यायका बाँकि पदहरूमा प्रस्तुत बिचारविमर्सका विषयप्रवेश नै प्रथम युहन्ना ३:१ हो। छोराछोरी र बाबुको विचमा भएको अगाढ सम्वन्धने कस्तो नतिजा ल्याउँछ र यसको फलस्वरुप जिम्मे‌वारहरूलाई कसरी वहन गर्नुपर्दछ भनेर यसले औँल्याउँछ।

परमेश्‍वरसँग प्रगाढ वा घनिष्ट सम्वन्ध राख्दा विश्‍वासी जनहरू पापको बसमा नरहि शुद्ध जीवन बिताउनु आफ्नो कर्तव्य ठान्छन् (पद १-१०)। अनि, हामी उहाँलाई देख्‍नेछौँ र उहाँ जस्तै हुनेछौँ भनेर युहन्नाले पाएको प्रतिबद्धता हामीलाई प्रकट गर्दछन्।

जब हामी परमेश्‍वरमा रहेर उहाँको सन्तान हुँदा हाम्रो अवस्था कस्तो हुन्छ त्यसको  आभास अहिले नै पाउँछौँ। हाम्रो भविष्यको बारेमा पर्याप्त ज्ञानहरू हामीमा नभएतापनि त्यो अवस्था अझ उदेकपूर्ण हुनेछ भनेर पनि हामीलाई थाहा छ। हाम्रा प्रभुलाई भेट्ने र उहाँ जस्तै हुने प्रतिज्ञा हामीले पाएको हुँदा हाम्रो हृदयमा आनन्द, श्रद्धा, अचम्भ र निष्ठाले भर्नु स्वाभाविक नै हो।

१ युहन्ना ३:२ मा युहन्नाले व्यक्त गरेका परमेश्‍वर जस्तै हुने चाहना गर्नु र हवालाई प्रलोभन देखाएर परमेश्‍वर जस्तै हुने इच्छामा फसाउनुको बिचमा के भिन्नता छ? हेर्नुहोस्: उत्पत्ति ३:५, यशैया १४:१४ र इजकियल २८:२।

जगतका सबै जीवहरूले आफूलाई पुजा गरून् र उनी परमेश्‍वर जस्तै शक्तिले सम्पन्न होउन् भन्ने सैतानको चाहनालाई बाइबलले नकार्दैन। तर परमेश्‍वरको चरित्र बहन गर्नु सैतानको चासो थिएन भनेर बाइबलले खुलासा गर्न खोजेको हामी पाउँछौँ। परमेश्‍वर जस्तै शक्ति सम्पन्न बन्दा उहाँसँग गहिरो सम्वन्ध राख्‍ने उसको इच्छा व्यक्त गरेको पाउँदैनौँ। बरू जे शक्ति परमेश्‍वरले उसलाई दिनुभयो त्यसलाई दुरुपयोग सैतानले गर्‍यो र उसलाई भ्रष्ट बनायो। 

हो, येशुभक्तहरू परमेश्‍वर जस्तै हुनेछ तर तिनीहरूले परमेश्‍वरको स्थान ओगट्दैन। अरूलाई परमेश्‍वरले जस्तै प्रेम गरेर, दिमागलाई ठिक बिचारमा लगाएर र ठिक कर्तव्यहरू पालन गरेर उहाँ जस्तै हुनु सत येशूभक्तहरूको चाहना हो। सृष्टिकर्ता र सृष्टिको बिचमा भएको आधारभूत भिन्नतालाई तिनीहरूले सम्मान गर्दछन्। र त्यस भिन्नतालाई उनीहरूले परिवर्तन गर्न चाहन्दैनन्। शक्ति होइन, प्रेम नै तिनीहरूको प्रमुख लक्ष्य हो। परमेश्‍वर जस्तै हुनु भनेको पूर्णरूपमा निस्वार्थी हृदयले अरूको भलाईमा लाग्नु हो। त्यसको अतुलनीय र अनुकरणीय उदाहरण प्रभु येशू हुनुहुन्छ। सनातन परमप्रभु परमेश्‍वर पिता कस्तो हुनुहुन्छ भनेर येशूले आएर हामीलाई देखाउनुभएको छ। ×येशूले जवाफ दिनुभयो —तिमीहरूले मलाई चिन्दैनौ फिलिप? तिमीहरूसँग यत्तिका लामो समयसम्म रहँदा पनि! जसले मलाई देखेको छ उसले परमेश्‍वर पितालाई देखेको हुन्छ। त्यसकारण, ×हामीलाई पिता देखाउनुहोस्" भनेर कसरी तिमीहरूले जिज्ञासा राख्‍छौ?"‘" (युहन्ना १४:९)।

विश्‍वासै गर्न नसक्ने सैतानको चरित्र र येशूको चरित्रको भिन्नतालाई सिहाँवलोकन गर्नुहोस्। सैतान सृष्टि गरिएको जीव हो, यद्यपि, उसले परमेश्‍वर भन्दा पनि उच्च स्थानमा रहने चाहना गर्‍यो। यो कुनै से‌वामूलक भावनाले अभिप्रेरित नभएर व्यक्तिगत र स्वार्थहितको लागि गरेको थियो। तर सृष्टिकर्ता येशू अरूको भलाईको निम्ति आफूलाई एकदम तुच्छ बन्न राजी हुनुभयो मानौँ उहाँले आफूलाई शुन्यतामा झार्नुभयो (फिलिप्पी २:७)। येशू जस्तै हुन तपाईँमा कस्तो बदलाहट ल्याउनुपर्दछ?
३. पापको परिभाषा (१ युहन्ना ३:४)

यस जीवनमा मोक्ष पाएर जीउँदा कस्तो आशिषमय हुन्छ भनेर त्यसलाई वंग्याएर सिकाउने भ्रमात्मक शिक्षाहरूको फैलावटको बारेमा युहन्नाले आफ्ना पत्रहरूमा औँल्याएका हुनसक्दछन्। किनभने यस भ्रमात्मक वा झुटो शिक्षाले मानिसहरूको जीवन शुद्ध हुनुपर्ने महत्वपूर्णतालाई वास्ता गरेको हुँदैन। हो, नकावधारी धर्मगुरुहरूले पाप र त्यसको नतिजाप्रति चिन्तित हुनसक्छन्। त्यसकारण, हामी अहिले कसरी जीउँछौँ त्यसले हाम्रो भविष्य निर्धारण गर्दछ भनेर युहन्नाले वाख्या गरेको पाउँछौँ। फेरि हाम्रो धर्मकर्मबाट हामी खुब धर्मी वा असल देखाउने कुरासँग पनि सरोकार छैन भनेर उनले भन्न खोजेको पाउँछौँ। हामी केवल परमेश्‍वरको अनुग्रहले मात्र मोक्ष पाउँछौँ भन्ने शिद्धान्त निर्विवाद छ। तर, हाम्रो जीवन र हाम्रो कार्यकिलापले हामीले मोक्ष पाएका छौँ भन्ने यथार्थातालाई प्रकट गर्दछन्। यसको अर्थ के हो भनेर पनि युहन्नाले खुलाउन खोजेको पाउँछौँ। तर जब येशभक्तहरूले आफ्नो जीवन शुद्धसँग बिताउन युहन्नाले आह्वान गर्दछन् त्यसपछि मात्र तिनीहरूको जीवन मुक्तिको स्वाद पाएका जीवन हो भनेर उजले आफ्नो तर्क प्रस्तुत गर्दछन्।

देहायका पदहरूले पापको चरित्र वा स्वभावलाई कसरी वर्णन गर्दछन्? प्रस्थान ९:२७, भजन ३६:३, भजन ५१,४, यशैया १:२, यर्मिया ३:१३, मत्ती ७:२३, रोमी ६:१७,२०, १ युहन्ना १:८, १ युहन्ना ३:४, र १ युहन्ना ५:१७।

झुटो बोल्नु, परमेश्‍वरको सत्य स्तरलाई टोड्नु, परमेश्‍वरसँग विद्रोह गर्नु, परमेश्‍वरले दिनुभएको दस वटा सूत्र वा आज्ञाहरूको अवज्ञा गर्नु र अपवित्र फोहरी जीवन बिताउनु नै पाप हो भनेर बाइबलले वाख्या गर्दछन्।

×परमेश्‍वरको आज्ञालाई टोड्नु" पाप हो भनेर १ युहन्ना ३:४ ले चित्रण गरेको पाउँछौँ। पछि, १ युहन्ना ३:११-२० मा कसरी केनले आफ्नो भाईलाई मारेर हिँस्रक बने भनेर युहन्नाले बताउँछन‌। अवैध वा परमेश्‍वरको विधिको शासनलाई अश्‍विकार गर्ने व्यक्तिको स्पष्ट उदाहरण केन हो। अनि, त्यहि अध्यायको पद २२ र २४ले परमेश्‍वरका आज्ञाहरूलाई युहन्नाले औँल्याउँछन् र हाम्रो जीवनमा त्यसको पालन गर्ने अपरिहार्यतालाई देखाउँछन्।  

अवैध वा भ्रष्ट भन्ने शव्दले २ थेस्सोलोनी २:३ मा उल्लेख गरिएका सर्वनाश वा अनाज्ञाकारीको छोरालाई स्मरण गराउँछ। यो ख्रीष्टद्रोहीको ज्वलन्त उदाहरण हो। यस व्यक्तिको काम येशूको महिमित दोश्रो आगमनपछि हुन्छ भनेर बाइबलले किटान गरेको छ। परमेश्‍वरको आज्ञाहरूलाई अवज्ञा गर्नेहरू ख्रीष्टविरोधीहरू हुन् जसले परमेश्‍वरको विरुद्धमा जान्छन् र सैतानको पक्षमा आफूलाई उभ्याउँछन् भनेर युहन्नाले १ युहन्नामा स्पष्ट गरेको पाउँछौँ। यस्ता खालको मनस्थितिलाई नबोक्नु भनेर चर्चका सदस्यहरूलाई १ युहन्ना ३:४मा युहन्नाले चेतावनी दिन्छन्। आजको इसाई जगतमा यो अनौठो नै मान्नुपर्दछ, किनभने कतिपय इसाई धर्मगुरु वा प्रचारकहरू जसले पापको खिलाफमा प्रवचन दिन्छन वा शिक्षा दिन्छन् तिनीहरूले नै हामी अनुग्रहमा रहेकोमा परमेश्‍वरका दस आज्ञाहरू हटाइसक्यो भनेर निरन्तर रूपमा दाबी गर्दछन्। परमेश्‍वरको विधिको शासनलाई अवज्ञा गर्न अरूले होइन त्यहि इसाई धर्मगुरुहरूले उक्साउँछन्। (सेभेन्थ-डे एडभेन्टिस्टहरू दश आज्ञालाई अनुमोदन गरिरहने भएकोले तिनीहरू इसाई होइनन् भनेर नेपालका अग्रज इसाईहरूले यस अनुवादकलाई तिरस्कार गरेको उसको व्यक्तिगत अनुभवहरूले बताउँछन्)। येशूकै वस्त्र पहिरिनेहरूले अनुग्रहलाई कस्तो भयङ्कर रूपमा बँग्याएका छन्, सैतानको यो करामतलाई शायद तारिफ नै गर्नुपर्छ होला ! 

तपाईँको अत्यन्त मनपर्ने पाप के हो? अर्थात् कुन पापमा तपाईँ अझ पनि सरिक भइरहनुभएको छ? कुन बहानाले तपाईँले आफ्नो मनलाई त्यसलाई स्विकार गरिरहनुभएको छ? जब त्यस पापमा लागिरहन्दा समय बित्दै जान्छ त्यो पाप होइन भनेर विस्तारै कसरी आभास पाउनुहुन्छ? यदि परमेश्‍वरको शक्तिले त्यसलाई जित्‍न सकेन भने त्यसले तपाईँलाई सर्वनाश गर्छ भन्ने यथार्थताबाट तपाईँ कहिले जाग्ने?
४. येशूको दोश्रो महिमित आगमन (१ युहन्ना ३:५,८)

येशूको प्रथम् आगमनमा के‌ भयो भनेर युहन्नाले निम्नलिखित पदहरूमा बताउँछन्? १ युहन्ना १:२ र १ युहन्ना ३:५,८।

प्रथम पटक येशू मानव चोला लिएर आउनुभयो। उहाँले पापको समस्यालाई सुल्झाउनु आउनुभयो। र उहाँले दुष्टको कामलाई नाश गर्न आउनुभयो। येशूप्रति निष्ठावानहुनेहरूले पापसँग र यसका स्रस्टा सैतानसँग केहि सरोकार नराखून् भनेर उहाँ आउनुभएको थियो। पापमा सहभागि हुँदा सैतानसँग मिलोमत्तो गरिरहेका हुन्छौँ र यसको फलस्वरूप येशूको स्नेह र अनुग्रहलाई तिरस्कार गरिरहेका हुन्छौँ। येशूले हाम्रो पाप हरण गर्नुहुन्छ भनेर १ युहन्ना ३:५ले बताउँछ। यस पदले युहन्नाको सुसमाचारको पुस्तकको १:२९लाई औँल्याएको छ। यो काम येशूले कसरी सफलतापूर्वक सम्पन्न गर्नुभयो?

हेर्नुहोस्: हिब्रु ९:२६,२८, १ युहन्ना २:२, १ युहन्ना ४:१० र प्रकाश १:५,६।

हाम्रो पाप येशूले कसरी हरण गर्नुभयो भनेर प्रथम युहन्ना ३:५ले बताउँदैन। तर १ युहन्ना र युहन्नाको सुसमाचार पुस्तकले येशू क्रुसमा मर्नुभएर हाम्रो पाप उठाइ लानुभयो भनेर स्पष्ट पारेका छन्। प्रभु येशूले आफ्नो पापरहित जीवनलाई बलिदिएर हाम्रो पापको हरण गर्नुभयो भनेर हिब्रुको पुस्तकले प्रस्ट पारेको छ। येशूले आफ्नो रगतद्वारा हाम्रो पापलाई धोएर त्यसको चंगुलबाट स्वतन्त्र बनाउनुभयो भनेर प्रकाशको पुस्तकले पनि उल्लेख गर्दछ।

१ युहन्ना ३:५को प्रथम अंशले क्रुसतिर औँल्याएको हुनुपर्दछ। तर दोश्रो अंशले येशूको पापरहित जीवनलाई केन्द्रित गरेको छ। क्रुसमा मरेर हामीलाई उद्धार गर्न उहाँको पापरहित जीवन अपरिहार्य थियो।

तर नकावधारी धर्मगुरुहरू जो ख्रीष्ट बिरोधी छन्, तिनीहरूले क्रुसको यथार्थ मूल्यलाई चिन्न सक्दैनन् न त हाम्रो सट्टामा येशू किन मर्नु पर्‍यो भन्ने ज्ञान उनीहरूलाई आत्मसात् गर्न सक्दछन्। हाम्रो पापको मूल्य येशूले तिर्नु भयो र हामी मर्नुपर्ने ठाउँमा उहाँ मर्नुभयो भन्ने धर्मदर्शन नै उनीहरूको निम्ति मूर्खतापूर्ण हुनसक्दछ। तर यो तथ्य नै हामीलाई पापबाट बचाउने परमेश्‍वरको योजनाको आधार हो। मानव जातलाई (चाहे पुरुषहरू, महिलाहरू वा बालबालिकाहरू) मोक्ष दिन र उनीहरूलाई अजम्मरी जीवन दिन येशूको मृत्युले मात्र सम्भव थियो। यदि यो तथ्यलाई आत्मसात् गर्न चुक्यौँ भने सारा सुसमाचार सन्देशको लक्ष्य नै अर्थहिन हुन आउँछ।

प्रिय पाठकहरू, यदि पाप, दोषीपूर्ण जीवन, भय र आस्थारहित जीवनसँग तपाईँ संघर्ष गरिरहनुभएको छ भने क्रुसले कसरी ती चुनौतिहरूलाई सामना गर्न सामर्थ्य बनाउन सक्दछ?  हाम्रो पापको क्षमा मात्र होइन, पापको दासत्वबाट पनि मुक्त हुन येशूका वाचाहरू र उहाँले दिएका आशाले हाम्रो जीवनलाई सुधार्न सकिन्छ भन्ने कुरामा के तपाईँ यकिन हुनुभएको छ?
५. पापको दासत्वबाट तपाईँ फुत्कनु भयो ! (१ युहन्ना ३:६,९)

१ युहन्ना ३:६,९सँग १ युहन्ना १:६-२:१,२लाई कसरी तुलना गर्न सकिन्छ?

पहिलो युहन्ना ३:६ र ९ मा एकदम कडा र अकमक कथनहरू पाउँछौँ। येशूमा हुने र परमेश्‍वरको बालक जो कोहिले पनि पाप गर्दैन भनेर ती पदहरूले भन्दछन्। यसो हेर्दा, ओहो, हामी त शिद्ध हुनुपर्ने अर्थात् हाम्रो जीवन के त्रुतीरहित जीवन हुनुपर्ने? शताव्दियौँदेखि यी कथनहरूसँग इसाईहरू कुस्ती खेलिरहेको पाउँछौ र यसको अर्थलाई बुझ्न अनेकौँ तर्कहरू प्रस्तुत भइरहेको पाउँछौँ। किनभने, कुन पक्का येशूभक्तहरू आफ्ना जीवनहरूमा पापहरूसँग संग्राम नगरेको होलान्? 

तर प्रेरित युहन्नाको भनाईमा एक आफसमा कुनै बाँझ्ने कुरा छैनन् भनेर ढुक्क मान्नु पर्दछ, अर्थात् एक ठाँउमा एक भनेर अर्को ठाँउमा अर्कै भन्न खोज्न चाहेको छैन। जो मानिसले आफूलाई शिद्ध वा पापरहित छु भनेर दाबी गर्दछन् त्यसले आफूले आफूलाई नै धोका दिइरहेको हुन्छ भनेर प्रथम अध्यायमा युहन्नाले भन्दछ। दोश्रो अध्यायमा हाम्रो त्यो लक्ष्यलाई औँल्याएको पाउँछौँ जुन लक्ष्य हो पाप नगर्ने। तर, यदि हामीले पाप गर्‍यौँ भने त्यसबाट छुटकारा पाउन परमेश्‍वरसँग हाम्रो लागि अनुनय बिन्ति गर्न वा वकालत गर्न येशू हुनुहुन्छ भनेर आफ्नो तर्कलाई उनले थप्छन्। पापको बारेमा हाम्रो अध्ययनको आधारमा यी पदहरूलाई बुझ्नु पर्दछ: सत्य येशूभक्तहरू अर्थात् जो इसाईहरु छन् तिनीहरू पापबाट टाडा रहन्छन्। तर यदि तिनीहरूले पाप गर्‍यौँ भनेर स्विकार गर्दछन् वा आत्मग्लानी गर्दछन् भने तिनीहरूले परमेश्‍वरको क्षमालाई ग्रहण गर्नुपर्दछ।
बाइबलका चिन्तकहरूले यस गहन तथा सार्‍हो विषयमा धेरै तर्कहरू प्रस्तुत गरेका छन्। तर दुईवटा तर्कहरू यहाँ समावेश गरिएका छन् :
क. १ युहन्ना ३:६,८,९मा युहन्नाले उत्तम वा आदर्श जीवनलाई चित्रण गरेको पाउँछौँ। यो आदर्शमय जीवन १ युहन्ना २:१ मा पनि उसले उल्लेख गरेको पाउँछौँ। पापको बारेमा स्पष्ट धारणा होस् भनेर आफ्नो श्रोतावर्ग र पाठकवर्गहरूलाई युहन्नाले भन्न चाहेको पाउँछौँ। पापलाई हल्का रूपमा लिन सकिन्दैन। येशूको पछि लाग्छु भन्ने मानिसहरूले पापसँग खेलवाड गर्न सक्दैन।
ख.
पाप गर्नु र पापमा पर्नु भन्ने क्रियापद कुनै भविष्यकाललाई नऔँल्याइ वर्तमान काललाई नै देखाएको पाउँछौँ। यसको अर्थ  निरन्तर रहिरहनुपर्न जीवनशैलीलाई प्रायजसो औँल्याएको देखिन्छ। येशूका भक्तहरू वा अनुयायीहरूले निरन्तर रूपमा पाप गरिरहन सक्दैनन् भन्ने तर्क पनि यसले देखाउँछ। इसाई हुँ भनेर दाबी गर्नेले पापलाई च्यापी रहन्दैनन्, अरे!  तिनीहरूले आफूहरूलाई पापबाट अलग गरिसकेका हुन्छन् र पापमय जीवनलाई त्यागी सकेका हुन्छन्। जानाजानी अब तिनीहरूले पाप गर्ने पद्धतिलाई त्यागेका हुन्छन्। तिनीहरू पापको दासत्वमा रहन्दैनन्। यस क्रियापदहरुलाई पापलाई निरन्तरता दिँदैनन् भनेर अङ्ग्रेजीको अर्को नयाँ अन्तराष्ट्रिय अनुवादले रुपान्तर गरिएको छ।

तर जुन तर्कहरू वा अनुवादहरूलाई स्विकार गरेतापनि, यस अध्याय ३लाई बुझ्ने आधार १ र २ अध्याय हुनुपर्दछ। पाप भनेको कुनै मनगढन्ते नभएर वास्तविक अवगुण हुन् भनेर हामीले बुझ्नु पर्दछ। त्यसकारण येशूभक्तहरूले आफ्नो जीवनमा जुनसुकै मूल्य चुकाउनु परेतापनि यसलाई त्याग्नुको विकल्प छैन।

ल, तपाईँ पापी हुनुहुन्छ रे ! यो त निर्विवाद नै छ। यसमा कसैले पनि तपाईँसँग असहमत जनाउँदैन। तर यो जिज्ञासा तपाईँहरू समक्ष राख्‍न चाहन्छौँ: तपाईँको जीवनमा पापसँग संघर्ष गर्नुपर्दा कत्तिको रगत, पसिना र आँशुहरू चुहाउनु भएको छ? तपाईँको जीवनशैलीलाई कसरी वाख्या गर्छन् भन्ने देखाउन उपरोक्त प्रश्‍नको जवाफले बताउँछन्। 
उपसंहार:
अन्य जानकारीको लागि पढ्नुहोस्: रोमी ८:१२-१७, फिलिप्पी २:१४-१६।

×परमेश्‍वरका आज्ञाहरूमा एकमात्र पनि टोड्दा आफूहरू चोखो वा पवित्र जीवन बिताइरहेका छौँ भनेर आफूले आफैलाई मूर्ख नबनाओस्। जानाजानी गरेको पापको दोषलाई पवित्र आत्माले मौनता पूर्वक औँल्याइरहेको हुन्छ र उसको आत्माले आफूलाई परमेश्‍वरबाट छुट्टिरहेको महशूस गरिरहेको हुन्छ। —परमेश्‍वरको आज्ञालाई टोड्नु पाप हो।‘ र —जसले पाप गरिरहन्छ, उसले परमेश्‍वरलाई देखेको हुँदैन र चिनेको हुँदैन।‘ १ युहन्ना ३:६। आफ्ना पत्रहरूमा युहन्नाले पर्याप्तमात्रामा प्रेमको बारेमा स्पष्ट रूपमा वर्णन गरेको पाउँछौँ। तर फेरि जो धर्मी भनेर कसैले दाबी गर्दछ तर परमेश्‍वरको आज्ञालाई अवज्ञा गर्दछ त्यसको भण्डाफोर गर्न पनि ऊ पछि परेको देखिँदैन। .....र जसले पाप गरेको छैन भनेर दाबी गर्दछ तिनीहरू शुद्ध वा चोखो छैन भनेर प्रमाणित पनि गर्दछन् ।"-एलेन जि ह्वाईट, द ग्रेट कन्ट्रोभर्सी, पृ. ४७२,४७३बाट रुपान्तरित।
चिन्तनमनन:
क‌
×परमेश्‍वर जस्तो हुनु" भनेको अर्थ के हो? सकारात्मक रूपमा होस् वा नकारात्मक रूपमा होस् हामी कसरी ×परमेश्‍वर जस्तै" हुन सक्दछौँ।
ख‌
येशूले हाम्रो निम्ति गर्नुभएको कामले गर्दा मात्र हामीले मोक्ष पाउँछौँ भन्ने तर्कलाई स्विकार गर्न कत्ति मानिसहरूले हिचकिचाएको पाउँछौँ। यदि, हाम्रो कामले होइन,  येशूले धर्मी जीवन बिताएको कारणले मात्र हामी मुक्ति पाउँछौँ भनेर विश्‍वास गर्छौँ भने पाप गरिरहन्दा के फरक पर्छ र? यस्तो तर्कलाई तपाईँले कसरी जवाफ दिनुहुन्छ?
ग‌
क्रुसको बारेमा आफूले बुझेको कुरा एक जनाले यसरी व्यक्त गर्दछ: ×क्रुसलाई मेरो पाप छोप्ने बहानाको लागि प्रयोग गर्दिन। जब मैले पाप गर्दा परमेश्‍वरलाई नत्यागीयोस भनेर क्रुसलाई म प्रयोग गर्दछु।" यस तर्कलाई समेटेर आफ्नो धारणा राख्‍नु होस्।
घ‌
हामी जुनसुकै समाज वा संस्कारमा छौँ, तिनीहरूले हामीलाई प्रभाव नपारिराख्‍दैन भन्ने सोचोइ असम्भव हो। तपाईँको समाजले कुन चाहिँ पाप धेरै खराब छ भनेर मान्छ तर त्यहि पाप अर्को समाजमा त्यस्तो खराब मानिदैँन वा खराबै छैन भनेर पनि सिकाएको हुन्छ। पापको उचित परिभाषा दिन तपाईँको समाजले कसरी प्रभाव पार्न दिनुहुन्छ? बाइबलले स्पष्ट रूपमा कुनै आचरणलाई पाप हो भनेतापनि तपाईँको समाजमा त्यसलाई सकार नै गरेका कुन पापहरू छन्?
ङ
हाम्रो पक्षमा जति पनि वाचाहरू दिएका छन् ती सबै पापलाई बिजय गर्नको निम्ति नै हो भन्ने हामीलाई थाहा छ। तर त्यसै समय कसैले  कुनै पाप जस्तै चुरोट वा रक्सी खाने पापसँग संघर्ष गरिरहेको छ र त्यो मानिसले यस सम्वन्धी ज्ञान भएका कुनै विशेषज्ञको सल्लाह तथा सहयोग माग्न जाँदा तपाईँले के भन्नुहुन्छ? विशेषज्ञहरूको सहायता माग्ने व्यक्तिमा परमेश्‍वरको शक्तिमा आस्था छैन भनेर औँल्याउनेहरूलाई तपाईँले के भन्नुहुन्छ?
८
साउन ३१-भदौ ५ (अगस्ट १५-२१)
बन्धुत्व प्रेम
यस अध्यायको निम्ति पढ्नुहोस्: मर्कूस १२:२८-३१, युहन्ना १४:१५, १ युहन्ना ३:११-२४, १ युहन्ना ४:७-५:४, याकूब २:१५,१५।
स्मरण गर्नु पर्ने पद: ×परमेश्‍वरले हामीलाई यो आदेश दिनुभएको छ। जो कोहिले पनि परमेश्‍वरलाई प्रेम गर्दछ उसले उसका दाजुभाईहरू र दिदीबहिनीहरूलाई पनि प्रेम गर्नु अपरिहार्य छ। १ युहन्ना ४:२१।
आफ्ना श्रीमानलाई घृणा गर्ने एक जना महिला एक जना पास्टरकहाँ भेट गर्न गइन्। त्यस महिलाले आफ्नो श्रीमानबाट पारपाचुके गर्न चाहन्थी। उनी आफूलाई यातना दिएको कारणले आफ्नो श्रीमानलाई पनि जतिसक्यो अत्यन्त दु:ख र पिडा दिन चाहन्थिइन्। घरमा गएर आफ्नो श्रीमानलाई अत्यन्त माया गरेको देखाउनु भनेर त्यस पाष्टरले उपरोक्त महिलालाई सुझाव दिए। आफ्नो क्षमताले भ्यायसम्म उसलाई दया देखाउनु भनेर पास्टरले भने। त्यसपछि आफ्नो श्रीमानलाई अत्यन्त माया अर्थात् अनन्तको प्रेम गर्छु भन्नु, अनिपछि उनलाई भन्नु ×म तिमीबाट छुट्न चाहन्छु।" यदि यो प्रक्रिया अपनाए पछि आफ्नो श्रीमानले अत्यन्त पिडाको महसुस गर्दछ भने त्यो गर्छु भन्ने राजी भइन्।

आँखामा प्रतिशोधको भावना राखेर पाष्टरले भने जस्तै त्यस  महिलाले गरिन्। कहिल्यै नगरेको प्रेम आफ्नो श्रीमानलाई केहि महिनासम्म खन्याइन्। अनि पाष्टरले त्यस महिलालाई बोलाएर सोधे, ×के तपाईँ अझ पनि आफ्नो श्रीमानबाट छुट्न चाहनुहुन्छ?"

×अहँ, कहिल्यै पनि छुट्न चाहन्न" उनले जवाफ दिइन्। ×मैले साँच्चिक्कै उसलाई माया गर्दिरहेछु भनेर मैले भेट्टाएँ।"

प्रेमले हाम्रो संसारमा, हाम्रो चर्चहरूमा, हाम्रो परिवारहरूमा तथा बैवाहिक जीवनहरूमा परिवर्तन ल्याउन सक्दछ। यस महत्वपूर्ण विषयमा युहन्नाले के भन्छन् भनी यस अध्यायमा हेर्नेछौँ। येशूभक्त भनेर दाबी गर्नेहरूले अरुप्रति प्यार कसरी देखाउनु पर्दो रहेछ भनेर यस अध्यायमा हेर्नेछौँ।
यस अध्यायको झलक: प्रेम जस्तो मानिसलाई चाहिने अपरिहार्य बिपयमा युहन्नाले के सिकाउँदा रहेछन्? येशूभक्तहरूले अरूप्रति प्यार कसरी देखाउनु पर्दछ? परमेश्‍वरले रच्नुभएको मुक्तिको योजनामा प्रेमको सच्चा अर्थ कसरी झल्किन्छ? हामी पापी मानिसहरूलाई हामी जस्तो छौँ त्यस्तै अवस्थामा पनि  मुक्ति दिन परमेश्‍वर तत्पर हुनुहुन्छ भन्ने तथ्यलाई कसरी सकार्ने? इसाईहरूले प्रेम कसरी देखाउने? 
१. प्रेमको बारेमा दुई अनुच्छेदहरू (१ युहन्ना ३:११-२४, १ युहन्ना ४:७-५:४)

परमेश्‍वरको सन्तानले ठीक काम गर्दछन् र उनीहरूले आफ्ना दाजुभाई तथा दिदीबहिनीहरूलाई प्रेम गर्दछन् भनेर यस भन्दा अघिल्लो अध्यायका पदमा हेर्‍यौँ (१ युहन्ना ३:१०)। युहन्नाको बाँकी पत्रहरूमा प्रेमको बारेमा छलफलमा जोड्न उपरोक्त पदले पुलको रूपमा काम गरेको पाउँछौँ।

१ युहन्ना ३:११-२४ मा के यस्ता कुराहरू छन् जुन १ युहन्ना ४:७-५:४ मा पनि समावेश गरिएका छन्? अर्थात् ती दुई अनुच्छेदहरूमा के समानता देखिन्छन्?

दुबै अनुच्छेदहरू झण्डै एकै हुन्। एक आपसमा प्रेम गर्नु भनेर पटक पटक दुबै अंशहरूमा दोर्‍याएका छन् (१ युहन्ना ३:११,१२,२३, १ युहन्ना ४:७,११,१२)। दुबैले अरू विश्‍वासीहरूलाई प्रेम गर्नु आवश्यक छ भनेर उल्लेख गरिएका छन्। दुबैले दाजुभाई र दिदीबहिनीहरूलाई घृणा नगर्न चेतावनी दिएकाछन्। 

प्रेमको बारेमा ८ पटक विभिन्न शव्दहरू प्रयोग गरेर १ युहन्ना ३:११-२४ले एक आपसमा प्रेम गर्नु पर्ने प्रेममा केन्द्रिभूत गरिएका छन्।  यहि शव्दलाई ३० चोटि प्रयोग गरेर दोश्रो अनुच्छेदले प्रेमको विषयलाई फराकिलो बनाएको छ। परमेश्‍वरको सन्तानलाई मात्र होइन परमेश्‍वर आफैलाई पनि हामीले प्रेम गर्नुपर्छ भनेर तोकिएको छ। अर्को अर्थमा भन्ने हो भने, पहिला परमेश्‍वरले हामीलाई प्रेम गर्नुभयो र अहिले पनि निरन्तर रूपमा प्रेम गरि नै रहनुहुन्छ।

ख्रीष्टविरोधीहरूको चालाहरूलाई मनमा राखेर १ युहन्ना ४:७-१ युहन्ना ५:४लाई बुझ्नु पर्दछ। ती मानिसहरूले येशूको बारेमा गरेका धारणहरू गलत थिए। येशू परमेश्‍वरको पुत्र हुनुहुन्छ (१ युहन्ना ४:१५), ख्रीष्ट अर्थात् मसिह (१ युहन्ना ५:१) हुनुहुन्छ र संसारको मुक्तिदाता हुनुभयो भनेर ती पदहरूले भन्दछन्। येशू र उहाँले हाम्रो निम्ति गर्नुभएको कामले मात्र परमेश्‍वरको प्रेम गहिरो रूपमा बुझ्न सक्दछौँ। येशूले हाम्रो पापको निम्ति भोग्नु भएको सजायँ र उहाँले क्रुसमा पाउनुभएको महाकष्टलाई जब हामी बुझ्छौँ र हृदयङ्‍गम गर्दछौँ तब मात्र परमेश्‍वरलाई गर्नुपर्ने प्रेम गर्न हामी सक्षम् हुन्छौँ। 

१ युहन्ना ३:११-२४ र १ युहन्ना ४:७-५:४ अनुच्छेदहरू फेरि हेर्नुहोस्। यिनीहरूमा कुन महत्वपूर्ण बुँदा वा बुँदाहरूले तपाईँलाई प्रभावित गरेकाछन्? तपाईँलाई परमेश्‍वरले देखाउनुभएको प्रेम अरूलाई कसरी राम्रोसँग देखाउनुहुन्छ? तपाईँको प्रेममा केहि खोटो छ भने तपाईँको जीवनमा के परिवर्तन ल्याउनुपर्दछ जसले गर्दा अरूलाई अझ राम्रोसँग प्यार गर्न सक्नुहोस्?
२. प्रेमको परिभाषा वा वाख्या (१ युहन्ना ३:११-१६, १ युहन्ना ४:७-१६) 
 
उपर्युक्त पदहरूमा युहन्नाले प्रेमको बारेमा धेरै कुराहरू गरेको पाउँछौँ। तर देहायका पदहरूमा उनले प्रेमको वखान र ब्याख्या कसरी गर्दछन्? १ युहन्ना ३:१२-१६, १ युहन्ना ४:७-१०,१६।

युहन्नाले प्रेमको परिभाषा कुनै शव्दकोषबाट दिन खोजेको पाउँदैनौँ। बरू, प्रेम के होइन भनेर कैनको उदाहरणद्वारा सुरु गरेर देखाउन खोजेको पाउँछौँ।


उनले कयिनको उदाहरणबाट प्रेम के होइन भनेर कसरी देखाउन खोजेका छन्? 
उपरोक्त उदाहरणले युहन्नाले भन्न खोजेको तात्पर्य के हो?

नकारात्मक उदाहरणको पछि सकारात्मक उदाहरणले माथ गरेको पाउँछौँ। येशूले हाम्रो निम्ति जीवनलाई आहुति दिनुभयो। पिताले आफ्नो पुत्रलाई हाम्रो पापको निम्ति बलि हुन पठाउनुभयो। यस संसारको मुक्तिदाता अर्थात् उद्धारक हुन परम पिता सनातनको परमेश्‍वरले येशूलाई पठाउनुभयो। यो नै प्रेमको गहिरो र रहस्यमय परिभाषा हो। अरूको भलाई वा उपकारको निम्ति केही गर्नपनि पछि नहट्नु नै प्रेम हो। यसमा निश्‍वार्थ वा आत्म-त्याग समावेश गरिएको हुन्छ। कैनले भाई हाबेललाई देखाएको व्यवहार त्यस प्रेमको विपरित थियो। क्षमा दिनु र विगतको कुरालाई पकडी नराख्‍नु पनि प्रेमको अर्थ हो। येशूको सन्दर्भमा भन्ने हो भने प्रेम भनेको अरूको हितको लागि आफूलाई पूर्ण रूपमा आहूति दिनु हो। अरूको निम्ति त्याग गर्न सक्ने मनस्थिति भएको मानिस नै प्रेमको स्मारक हो।

तर प्रेम भनेको केवल पछ्याउने उदाहरण मात्र होइन। (यो आत्मगत (subjective) मात्र नभएर वस्तुगत (objective) पनि हो। कुनै गुफामा बसेर म प्रेम गर्छु भनेर फलाक्ने प्रेम येशूको प्रेम भएको मानिस होइन)। कसैलाई प्यार गर्छु भनेर खोलामा हाम्फालेर देखाउनु वा आत्महत्या गर्नुले प्रेमको परिभाषालाई परिमाणित गर्दैन। यो अनर्थको प्रेम हो। तर कसैलाई उद्धार गर्ने कार्यमा आफूलाई पानीमा हाम्फेलेर ज्यान दियो भने त्यो प्रेम हो।

त्रीएक परमेश्‍वर र उहाँले गर्नुभएको मुक्तिको परियोजनाको बारेमा गहिरो रूपमा अध्ययन गर्दा नै प्रेमको सच्चा परिभाषा पाउँछौँ। यसमा येशूले हाम्रो निम्ति आफ्नो जीवनलाई क्रुसमा बली हुनुभएको कुरा पनि समावेश हुनुपर्दछ।

परमेश्‍वरको प्रेममा रहेर नै येशूभक्तको प्रेम सुरु हुन्छ। परमेश्‍वरको प्रेममा निष्ठावान हुनु भनेको नै उहाँसँग भइरहने निकट सम्वन्धको आनन्द लिनु हो। परमेश्‍वरबाट नआएको कुनै पनि प्रेम हुँदैन (१ युहन्ना ४:७)। तर, ×जसले प्रेम गर्छ ऊ परमेश्‍वरबाट जन्मिएको हो र उसले परमेश्‍वरलाई चिनेको हुन्छ" भन्ने वाक्यलाई मानिसहरूले सजिलैसँग अनर्थ लागएर त्यस भावनालाई दुरुपयोग पनि गर्न सक्दछ। प्रेमको विषय वस्तुलाई १ युहन्नासँग गाँसेर मात्र अर्थ लगाउनु पर्दछ। १ युहन्ना ५:२को अनुसार आस्था र प्रेम एक आपसमा रहने गुणहरू हुन् भनेर उल्लेख गरिएको छ। यहि १ युहन्ना ५:२ अनुसार प्रेममा रहनु भनेको परमेश्‍वरका आज्ञाहरूलाई पालन गर्नु पनि हो। परमेश्‍वरलाई माया गर्छु भनेर जस्ले पनि भन्न सक्दछ। तर त्यस प्रेमलाई प्रमाणित गर्नु पर्दछ भनेर युहन्नाले गरेको चुनौतिलाई पन्छाउनु मनासिव देखिँदैन।

अरूलाई यस्तो खालको निश्‍वार्थी भावनाले अभिप्रेरित भएर देखाएको प्रेमको उदाहरण के तपाईँलाई थाहा छ? यस्तो अनुकरणीय प्रेम देखाउने तिनीहरू को हुन्? तिनीहरूबाट प्रेमको कस्तो सच्चा परिभाषा सिक्नुभएको छ? 
३. आश्‍वासनको शङ्‍कट (१ युहन्ना ३:१९-२१)

युहन्नाले १ युहन्ना ३:१९-२१मा के भन्न खोजिरहेको छ? हामीलाई नै उसले के भनिरहेको छ? फेरि कसले कुनै समयमा युहन्नाले भनिरहेको कुराको अनुभव नगरेको होला?

१ युहन्ना ४:१७,१८मा युहन्नाले के समस्यालाई प्रस्तुत गरिरहेका छन्? फेरी, यही समस्या कोसँग नहोला?

आफ्ना प्रेमको कमी र कमजोरहरूलाई प्रायजसो धेरै इसाईहरूले हेर्नु अस्वाभाविक होइन। यसले गर्दा उनीहरू दोषी भइरहेको आभास पाउँछन् र मुक्तिप्रति नै शङ्‍का गरेका हुन्छन्। तर, परमेश्‍वर हामी भन्दा महान् हुनुहुन्छ, हाम्रो दोषभन्दा उहाँको प्यार महान् छ र हाम्रो हृदय भन्दा उहाँ अत्यन्त विशाल हुनुहुन्छ भन्ने मनोभावलाई आत्मसात् गर्नु अति महत्वपूर्ण छ। हाम्रो मुक्तिको आशाको निम्ति येशू र उहाँको काममा नै भर पर्नुपर्दछ भन्ने कुरालाई दिनदिनै सम्झिरहनु अति महत्वपूर्ण छ। हाम्रो कुनै पुनित कार्यमा होइन तर उहाँमा नै भरोसा राख्‍दामात्र हामीले अजम्मरी जीवनको आश्‍वासन र विश्‍वसनियताको प्रत्याभूति पाउँछौँ। 

परमेश्‍वरमा हुनुपर्ने हाम्रो विश्‍वसनियता १ युहन्नामा पटक पटक उल्लेख गरेको पाउँछौँ। परमेश्‍वरसँग प्रार्थना गर्दा सकारात्मक हुनुपर्दछ (१ युहन्ना ३:२१,२२), येशूको दोश्रो महिमित आगमनको बारेमा दृढ विश्‍वासमा लागिरहनु पर्दछ (१ युहन्ना २:२८), र परमेश्‍वरले उचित न्याय गर्नुहुनेछ (१ युहन्ना ४:१७) भनेर युहन्नाले विश्‍वासीहरूलाई विश्‍वस्त गर्न खोजेको पाउँछौँ। परमेश्‍वरले कहिल्यै पनि हाम्रो कुभलो चिताउनु हुन्न। जसरी कुनै पनि आमाबाबुले आफ्ना छोराछोरीहरूको अहित चिताउँदैनन् त्यसरी नै हाम्रा परमप्रभु परमेश्‍वर पिताले हामी नराम्रो भएको चाहनुहुन्न। उहाँको प्रेममा निर्धक्क भएर बस्दा नै सबै खालका भयबाट हामी मुक्त हुन्छौँ।

×जसले परमेश्‍वरसँग अनुग्रह र पापक्षमा माग्दछ उसले पाउँछ भन्ने कुरालाई सैतानलाई पूरा थाहा छ। त्यसकारण उसले तिनीहरूको पापहरू देखाएर उनीहरूलाई पिरोल्नु आफूलाई मजाक लाग्दछ। परमेश्‍वरप्रति निष्ठावान हुन प्रयास गर्नेहरूलाई निराश पार्न सैतानले हरदम मौका खोजीरहेको हु्न्छ। उनीहरूको अथक प्रयासबाट परमेश्‍वरले ग्रहणयोग्य र उत्कृष्ट सेवा दिनखोजे पनि परमेश्‍वरको अगाडि ती कमसल नै छन् भनेर उनीहरूलाई निराशाको बाटोमा सैतानले घचेडिरहेको हुन्छ। येशूभक्तहरूले अनन्त जीवन गुमाओस् भनेर अनेकौँ भयानक तथा निष्ठुर चलखेलको चक्रव्युहमा सैतानले उनीहरूलाई पारिरहेका हुन्छन्। 

×सैतानले गरेको अनेकौँ आरोपहरूलाई मानिस आफ्नै शक्तिले भिँड्न सक्दैन। आफ्नो पापको दाग लागेका लुगाहरू पहिरिएर ऊ परमेश्‍वरको सामु उभिन्छ र आफ्नो दोषलाई स्विकार गर्दछ। तर ती सबै जसले उहाँको संभारमा रहन्छन् र पापबाट तर्किन्छन् तिनीहरूको  पक्षमा हाम्रो वकिल येशूले वकालत गर्नुहुन्छ। उनीहरूलाई दोषमुक्त गर्न येशूले अनुनय विनय गर्नुहुन्छ। र क्रुसको प्रभावकारी वहसलाई तेर्स्याएर दोष लगाउने सैतानलाई येशूले हराउनुहुन्छ। परमेश्‍वरको आज्ञाप्रति पूर्ण बफादारी हुनुभएकोले सारा स्वर्ग र पृथ्वीको अधिकार येशूलाई सुम्पिएको छ। अनि दोषी मानिसको दोषबाट मुक्त गर्न, सदाशय देखाउन र पुन:प्रतिस्थापना गर्न परमेश्‍वर पितासँग उहाँ दाबी गर्नुहुन्छ।"-एलेन जि ह्वाईट, गड्स एमेजिङ्ग ग्रेस, पृ.३१६बाट रुपान्तरित।

आशाले भरिएका ती अभिव्यक्तहरूबाट तपाईँ कस्तो आश्‍वासनको आभास् पाउनुभएको छ?
४. व्यवहारमा प्रेम अर्थात् क्रियाशील प्रेम (१ युहन्ना ३:१७,१८, १ युहन्ना ४:१९-२१)

 धर्मका भेष लगाउनेहरूले प्रेमको भाषणमात्र गर्नेहरूप्रति युहन्ना सन्तुष्ट भएको देखिँदैनन्। प्रेम व्यबहारमा उतार्नुपर्दछ भनेर परमेश्‍वर चाहनुहुन्छ भनेर युहन्नाले हामीलाई जनाउ दिएको पाउँछौँ। कसैप्रति रिस, राग वा द्वेष भावना भएको मानिस प्रेमको मनस्थितिसँग मेल खाँदैन भनेर युहन्नाले भन्दछन्, अझ, कडा रूपमा भन्ने हो भने घृणा गर्नु भनेको हत्याको अङ्‍ग नै हो भनेर युहन्नाले उल्लेख गर्दछन् (१ युहन्ना ३:१५)। रसिला पोषिला उपदेशहरू छाँटेरमात्र प्रेम हुँदैन बरू त्यसलाई कार्यान्वन गरेमात्र प्रेमलाई चरितार्थ गर्दछ भनेर उनले जोड दिन्दछन् (पद १८)।

एक आपसमा मृदु तथा दयालु र उत्साहप्रदक वचनले बोल्नु पर्दछ भनेर पनि युहन्नाले हामीलाई सूचित गर्दछन्। शव्दहरूबाट पनि प्रेम झल्काउनु पर्दछ। प्रेम देखाउन यो अत्यन्त महत्वपूर्ण शैली हो। यदि मायालु शव्दहरूद्वारा सरोकार देखाएन भने हाम्रा दम्पतीहरू, बालबालिकाहरु, नातेदारहरू र मित्रहरूले एक आपसमा प्रेम छ भनेर कसरी देखाउने? युहन्ना आफैले पनि शव्दचित्रहरूद्वारा परमेश्‍वरको प्रेम अरूलाई बाँडेका थिए।

तर कुनै आदर्श तथा मापदण्डरहित प्रेमप्रति युहन्नाले चासो राखेको देखिँदैनन्। १ युहन्ना ३:१७मा युहन्नाले उल्लेख गरेको परिस्थिति झण्डै याकूब २:१५,१६सँग मिल्दछ। कुनै चर्चको विश्‍वासीलाई खाँचो परेको छ। उसलाई आर्थिक सहायता दिन कोही विश्‍वासीहरू सक्षम् होलान् तर कसैले सहायता नदिइकन केवल मिठो वचनमात्र बोल्दछ रे! मिठो वचनले मात्र कसैको अभाव तार्दैन। यत्तिले पुग्दैन। करुणामय बन्दैमा कुनै मानिसको खाँचो टर्दैन। परमेश्‍वरले हामीलाई प्रेम गर्नुभयो भनेर हामीलाई सिकाइएको छ। परमेश्‍वरले केवल मानिसहरूलाई माया गर्छु भनेर मात्र भन्नुभएन तर आफ्नो पुत्रलाई पठाएर हाम्रो स्थानमा मर्न दिनुभयो। जो मानिसहरूमा धेरै प्रेम हुन्छ उसले धेरै प्रेम गरेर देखाउँछ किनभने साँच्चो माया क्रियाशील हुन्छ।

१ युहन्ना ३:१६,१७ मा भएको कुन चाहिँ निर्देशन पालन गर्नु कठिन छ, र किन?

अरू विश्‍वासीको लागि मर्नु त्यत्ति सरल छैन। तर दीन दु:खीलाई प्रेम देखाउन हामी धेरैबाट अपे‌क्षा गरिन सक्छ। तिनीहरूलाई कुनै काम, खाना, लुगा, इसाई शिक्षा, र सुरक्षित स्थान हामीले दिन सक्दछौँ। तर कत्तिले अरूको आवश्यकताको ख्याल नगरि आफ्नो सुविधाको जीवनलाई मात्र रोज्दछन्। प्रारम्भिक इसाईहरूले आफ्ना पैसा पनि बाँडेका थिए। कसैलाई प्रेम गर्नु भनेको चुनौतीपू्र्ण गुण हो किनभने  कसैलाई प्रेम गर्दा कुनै न कुनै चिज हामीले त्याग्नु पर्दछ।

अन्त भन्दा आफ्नै घरमा प्रेम देखाउनु कठिन छ। कुनै मानिस बाहिर मानिसको अगाडि असल देखिएतापनि घर मा ऊ निरंङ्‍कुस र आतङ‍ककारी हुन सक्दछ। अरुको अगाडि मुकुण्डो लगाउन सजिलो छ तर घरमा आएपछि उसले त्यो फुकाल्नै पर्दछ। अनि उसको असली चरित्र देखिन्छ। माया देखाउन ठुला ठुला कामहरू गरेर देखाउनु पर्दैन तर सानो सानो कुराले प्रेमको प्रभावकारिता देखाउन सक्दछ। मायालु स्वभावले परिवारको सदस्यहरूलाई सन्तुष्ट बनाउँछ। ससाना कुराहरूले प्रेम देखाउनु भनेको घरमा सघाउनु, खाना पकाउनमा मद्दत गर्नु, मिलिजुली मिठो खाना खानु र सम्पूर्ण परिवार कतै घुम्न जानु आदि हुनसक्दछन्। धेरै तरिकाले हाम्रो प्रेमलाई प्रकट गर्न सकिन्छ। प्रेमले पहिला अरूको भलाइ हेर्छ। त्यत्ति मात्र होइन, परमेश्‍वरको प्रेमले अभिप्रेरित भएको मानिस केवल उपदेश दिएरमात्र कुनै गुफामा लुक्दैन तर कामद्वारा नै अरू प्रतिको प्रेम देखाउँछ।

सच्चा प्रेम भएको घरमा रहनु कस्तो होला, सोच्नुहोस्। त्यस्तो आदर्शमय घर बनाउन तपाईँले के परिवर्तन गर्नुपर्दछ? नर्क र स्वर्गको अनुभूति घरमा नै हुनसक्दछ भनेर कतिले भन्दछन्। तपाईँको घर के हो?
५. प्रेम र परमेश्‍वरका आज्ञाहरू (१ युहन्ना ३:२२-२४, १ युहन्ना ४:२१-१ युहन्ना ५:४)

यस अध्यायमा अध्ययन गरिएका बाइबलका दुबै अनुच्छेदहरू परमेश्‍वरको आज्ञाहरूमा पुगेर अन्त भएको पाउँछौँ। दुबै अंशहरूमा आज्ञा भन्ने शव्द चार चार पटक प्रयोग गरिएको छ। आज्ञाहरूलाई पालन गर्नु पर्दछ भनेर १ युहन्ना ५:२मा छलफल गरिएको छ। १ युहन्ना ३:२२,२४ र १ युहन्ना ५:३मा परमेश्‍वरको आज्ञाहरूलाई आत्मसात् गर्नु र तिनीहरूलाई मान्नु भनेर हाम्रो ध्यान केन्द्रित गरिएको पाउँछौँ।

परमेश्‍वरका आज्ञाहरूप्रति आज्ञाकारी हुने सन्दर्भमा निम्नलिखित पदहरूले के सिकाउँदछन्? १ युहन्ना ३:२२-२४, १ युहन्ना ४:२१, र १ युहन्ना ५:२,३।

परमेश्‍वरका आज्ञाहरू पालन गर्दा र उहाँलाई खुशी पार्ने काम गर्दा (१ युहन्ना ३:२२)येशूभक्तहरूमा आस्था र आशा पल्हाउँछन् र तिनीहरूको प्रार्थना उहाँले सुन्नु हुन्छ भनेर युहन्नाले व्यक्त गर्दछन्। येशूलाई विश्‍वास गर्नु र एक आपसमा प्रेम गर्नु नै परमेश्‍वरको आज्ञा हो। परमेश्‍वरका आज्ञाहरू पालन गर्दा परमेश्‍वर हामीमा र हामी परमेश्‍वरमा हुने अवसर प्राप्त। परमेश्‍वरलाई प्रेम गर्नु भन्नु नै उहाँका आज्ञाहरूलाई शिरोपर गर्नु हो। यथार्थमा भन्ने हो भने हाम्रै सुख शान्तिको निम्ति भएकोले परमेश्‍वरका आज्ञाहरू पालन गर्न सकिन्छ।

आज्ञाहरूको सट्टा येशू नै मसिह हुन् र एक आपसमा प्रेम गर्न दिएको निर्देशन युहन्नाका हुन् भनेर मान्नु पर्दछ। जसले परमेश्‍वरलाई प्रेम गर्दछ उसले आफ्ना विश्‍वासी दाजुभाई तथा दिदिबहिनीहरूलाई पनि प्रेम गर्दछ भनेर ४ अध्यायमा उल्लेख गरिएको छ।

सबै आज्ञाहरूमा सबभन्दा महत्वपूर्ण अथवा उत्कृष्ट आज्ञा के हो भनेर एक जनाले येशूलाई सोधेको थियो। परमेश्‍वरलाई सारा हृदय, आत्मा, मन र शक्तिले प्रेम गर्नु, र छिमेकीलाई आफूलाई जस्तै प्रेम गर्नु हो भनेर येशूले औँल्याउनुभएको थियो (मर्कूस १२:२८-३१)। तर जसले उहाँलाई प्रेम गर्दछ उसले उहाँका आज्ञाहरू मान्छन् भनेर येशूले औँल्याउनुभएको थियो युहन्ना १४:१५)। डाँडामा दिएको उपदेशमा येशूले धेरै प्रकारका आज्ञाहरूको बारेमा बोल्नु भएको थियो।

एक आज्ञाबाट धेरै आज्ञाहरूमा बदल्दा प्रेम गर्ने एउटा आज्ञा सबै आज्ञाहरूमा देखाइएको छ भनेर युहन्नाले भन्न खोजेको पाउँछौँ।

जब हामी परमेश्‍वरमा हिँड्छौँ, तब परमेश्‍वरका आज्ञाहरू केवल रुढिवाढी वा नितिकुतिका नियममात्र हुन् भन्ने मनस्थितिबाट कसरी राहत पाउन सक्दछौँ? के परमेश्‍वरका दश आज्ञाहरू केवल विधिको शासनका स्वरुपमात्र हुन्? वा त्यसमा अरू कुनै रहस्य पनि लुकिएको छ? यदि छ भने, के हो त?
उपसंहार: 
थप जानकारीको निम्ति पढ्नुहोस्: १ कोरन्थी १३, एलेन जि ह्वाईटद्वारा लिखित, द आक्टस् आपोस्टलसको पृ. ५४९ मा उल्लेखित ×अ फेथफुल विटनेस।"

×कष्टले लादेका कुनै पनि मानिसलाई हामीले परमेश्‍वरबाट पाएको सान्त्वना नदिइकन जानुहुँदैन। यी सबै अरू नभएर व्यवस्थाको नितिलाई पुरा गर्नु हो। असल सामरीको कथामा यो नितिलाई स्पष्ट पारिएको छ। येशूको जीवनले पनि अरूप्रति सरोकार देखाउने नितिलाई स्पष्ट गरेको छ। व्यवस्था अर्थात् आज्ञाको सत्य अर्थ येशू को हुनुहुन्छबाट देखाइएको छ। हाम्रो छिमेकीलाई आफू जस्तै माया गर्नु भनेको के हो भनेर उहाँले देखाउनुभएको छ। जब परमेश्‍वरका जनहरूले सबै मानिसहरूलाई दया, करुणा, र प्रेम देखाउँछन् तब उनीहरूले स्वर्गको व्यवस्थाको स्वभावलाई साक्षी दिइरहेका हुन्छन्। हृदयमा परमेश्‍वरको प्रेम भएमात्र हाम्रो छिमेकीलाई हामीले प्रेम देखाउन सक्दछौँ।"-एलेन जि ह्वाईट, द डिजायर अभ एजेज, पृ. ५०५बाट रुपान्तरित।

×तपाईहरूमा भएको चिसो, देखावती भावनाहरू जतिसुकै छिट्टै हटाउनु पर्दछ। तपाईँहरूको दैनिक जीवनमा प्रेम, दया र मित्रताको भावनाको अभिवृद्धि हुनुपर्दछ। सत्य इसाई शिष्टाचार र शोभनियता तपाईँहरूले देखाउनु पर्दछ। जुन हृदयले सच्चा रूपमा येशूलाई प्रेम गर्दछ त्यसले ती सबैलाई प्रेम गर्दछ जसको निम्ति उहाँ मर्नभयो। जसरी कम्पासको सियोले ध्रुबतिर सिधा देखाउँछ, त्यसरी नै येशूका सत अनुयायीहरूले ती मानिसहरूको उद्धारको निम्ति बिचलित नभइ आफ्ना अथक प्रयास सिधा जारी राख्‍नेछन् जसको निम्ति उहाँले जीवन दिनुभएको थियो। पापीहरूको मुक्तिको निम्ति कार्यरत हुँदा येशूको न्यानो हाम्रो माया हाम्रो हृदयमा जागृत हुन्छ। यहि न्यानोपनले प्रेमको उचित विकास र वृद्धिले स्थान पाउनेछ।"एलेन जि ह्वाईट, टेस्टिमोनिज फर द चर्च, ठेली ३, पृ. ४६६बाट रुपान्तरित।
चिन्तनमनन:
क
तपाईँले व्यक्तिगत तवरले देखाउन नसकेको प्रेम सामुहिक चर्चको हैशियतले कसरी देखाउन 
सक्नुहुन्छ? तपाईँको स्थानिय चर्चले समाजलाई परमेश्‍वरको प्रेम कसरी देखाइरहेको छ? 
तपाईँको चर्चलाई उपरोक्त लक्ष्यमा सहयोग गर्न तपाईँले के गर्न सक्नुहुन्छ?
ख‌
यस अध्यायमा छलफल गरिएका विभिन्न मानिसहरूले देखाएका विविध प्रेमको बारेमा एक आपसमा चर्चापरिचर्चा गर्नुहोस्। तिनीहरूले के गरे? अरूको हितको निम्ति तिनीहरूले के त्याग गरे? सतप्रेम भनेको के हो भनेर अझ राम्ररी बुझ्न तिनीहरूको क्रियाकलापमा के समानता पाईन्छ? 
ग‌
प्रेम परमेश्‍वरबाट आएको हो भनेर बाइबलले भन्दछ। यो किन त्यसो भयो? प्रेम अरू कहाँबाट आउन सक्दछ? कुनै पनि वैज्ञानिक प्रयोगशालामा विभिन्न शुद्ध तत्व र उर्जाहरू मिलाएर प्रेमलाई सृष्टि गर्न सकिँदैन। सतप्रेमले परमेश्‍वरको वास्तविकतालाई कसरी राम्रोसँग बुझाउँदछ? परमेश्‍वर जीवित हुनुहुन्छ र उहाँ कुनै काल्पनिक तथा पौराणिक कथाको पात्र होइन भन्ने यथार्थतालाई कस्तो खालको प्रेमले प्रकट गर्न सक्दछ?
९
भदौ ६-१२ (अगस्ट २२-२८)
परमेश्वरको पुत्र येशूमा आस्थावान् रहनु
यस अध्यायको निम्ति पढ्नुहोस्: मत्ती १६:२४,२५, युहन्ना १:१-३, युहन्ना ५:२४, रोमी ६:१-६, हिब्रु १२:४, १ युहन्ना ५:१-१२।
स्मरण गर्नुपर्ने पद: ×संसारसँगको युद्धमा जित्‍ने को हो त? त्यहि व्यक्तिले मात्र संसारलाई जित्‍न सक्दछ जसले सनातन परमेश्‍वर पिताको पुत्र येशू हो भनेर विश्‍वास गर्दछ।" १ युहन्ना ५:५।

दुई हजार वर्षको इतिहासमा येशूको बारेमा धारणाहरू समय समयमा बद्लीरहेको पाइरहेका छौँ। कतिपय मानिसहरूले इतिहासको येशूलाई बाइबलको येशूबाट अलग गर्दछन्। यी बाइबल र इतिहासको येशूमा धेरै समानता छैन भनेर कति मानिसहरूले दावी गर्दछन्। उहाँ, परमेश्‍वरसँग गाढा सम्वन्ध राख्‍ने साधारण व्यक्ति हुनुहुन्थ्यो भनेर इतिहासको मात्र येशूलाई विश्‍वास गर्नेहरूले तर्क प्रस्तुत गर्दछन्। मानौं उहाँले कुनै अथक प्रयास वा तपस्याबाट कुनै महामानवता, महात्मा वा सिद्ध हुनुभएको व्यक्ति हो। त्यत्ति मात्रै हो। मृत्युबाट जीवित हुनभएको परमेश्‍वरको पुत्र येशू हुनुहुन्छ भनेर त्यस्ता धारणा राख्‍नेहरूको मनस्थितिमा घुसेको हुँदैन। कसैले त येशू केवल राजनैतिक क्रान्तिकारी योद्धा हुनुहुन्छ जो रोमी शासनलाई गिराउन आउनु भएको हो भनेर विश्‍वास गर्दछन्। 

येशूको बारेमा विभिन्न धारणाहरूको अध्ययन गर्नु महत्वपूर्ण विषय होइन भनेर हामीले सोच्नु असाधारण होइन। तर येशू को हुनुहुन्छ र उहाँले आफूलाई के भनेर दावी गर्नुहुन्छ भन्ने धारणाले हरेक मानिसलाई कुनै न कुनै रूपमा प्रभाव पारेको हुन्छ। येशूको बारेमा गरेको बिचारले नै परमेश्‍वरप्रतिको हाम्रो सम्वन्धमा, मुक्तिको योजनाको बारेमा ज्ञान र हामीले मोक्षको प्रत्याभूति कसरी पाउने भन्ने विषयमा असर पार्दछन्।

यसै कारणले येशूको बारेमा ठोस विषयलई लिएर आफ्ना पत्रहरूद्वारा युहन्नाले छलफल गर्दछन्। 
यस अध्यायको झलक: इसाई जीवनको संघर्षमा विजय प्राप्त गर्न के प्रतिज्ञाहरू हामीलाई दिएका छन्? ×पानी र रगत" भनेर युहन्नाले के भन्न खोजिरहेका छन्? आस्थाको कारणहरू के हुन् भनेर बताइएको छ? येशू कुनै साधारण मानिस नभएर परमेश्‍वर नै हुनुहुन्छ भनेर युहन्नाले कसरी ठोकुवा गर्दछन्? अजम्मरी जीवनको बारेमा युहन्नाले के धर्मदर्शन प्रस्तुत गर्दछन्? 
१. येशूप्रति विश्‍वास तथा आस्था राख्‍नु र संसारमाथि विजय प्राप्त गर्नु (१ युहन्ना ५:१-५)

दाजुभाईहरूको बिचमा प्रेम हुनुपर्दछ भनेर युहन्नाले सिकाएको हामीले अध्ययन गर्‍यौँ। अब हामीले येशू नै ख्रीष्ट अर्थात जगतको उद्धारकर्ता मसिह जो परमेश्‍वरको पुत्र हुनुहुन्छ र उहाँमाथि राख्‍नुपर्ने आस्थाको बारेमा अध्ययन गर्नेछौँ। १ युहन्ना ५ अध्यायको प्रथम पदहरूमा दुई विषयहरूको बारेमा छलफल गरिएका छन्, ती हुन्, विश्‍वास र प्रेम। 

आफ्ना पाठकहरूले येशू नै ख्रीष्ट हुनुहुन्छ भनेर विश्‍वास गरून भनेर युहन्नाले चाहेको पाउँछौँ। जसले येशूलाई यसरी स्विकार्दछन्, तिनीहरू परमेश्‍वरबाट जन्मिएका हुन् भनेर उसले भन्दछ। तिनीहरूले परमेश्‍वरलाई प्रेम गर्दछन्, एक आपसमा माया गर्दछन् र परमेश्‍वरका आज्ञाहरूलाई आत्मसात् गर्दछन्। येशू नै परमेश्‍वरको पुत्र हुन् भनेर विश्‍वास गर्नेहरूले संसारमाथि विजय प्राप्त गर्दछन् (१ युहन्ना ५:१-५)।

इतिहास भरी इसाईहरूले संसारप्रति विजय हासिल गर्न ठूलो संघर्ष गर्नुपरेको थियो भनेर कतिपय मानिसहरूले बिचार गरेको पाउँछौँ। तर यो निष्कर्श गलत हो। इसाईहरूले अतिबादी भएर क्रुसेड (इसाईहरू सिपाँहीहरू) जस्ता रक्तपात अभियान चलाएर गैर-इसाईहरूमाथि हमला गरि जितेर उनीहरूलाई जबरजस्ती येशूप्रतिको विश्‍वास लाद्‌नु पर्छ भनेर बाइबलले सिकाएको छैन। संसारको भौतिक राज्य जस्तै संग्राम गरेर परमेश्‍वरको राज्यलाई रक्षा गर्नपर्छ भनेर नयाँ करारले कतैपनि उल्लेख गरेको छैन। (मानिसहरूलाई मारेर भएपनि येशूधर्मलाई रक्षा गर्नु पर्छ भन्ने मनस्थिति इसाईहरूले बोके भने आफूले आफैलाई रक्षा गर्न नसक्ने धर्म के काम? येशूले हामीलाई रक्षा गर्नुहुन्छ भन्ने प्रत्याभूति हामीले पाउनु पर्दछ तर हामीले येशूलाई रक्षा गर्नुपर्छ भनेर के हामी येशूको उद्धारकर्ता बन्ने?-अनुवादकको मन्तव्य)। तर इसाई जीवन संघर्षमय जीवन हो तर त्यो संग्राम कुनै मानिससँग होइन बरू आत्मिक संग्राम हो। कुनै मानवीय अस्त्र-शस्त्रले त्यस लडाईँलाई जित्‍नु पर्दछ भनेर युहन्नाले आफ्ना पत्रहरूमा उल्लेख गरिएका छैनन्। तर परमेश्‍वरमाथिको आस्था र निष्ठाले मात्र आध्यात्मिक लडाईँ जित्‍नु पर्दछ। अनि हामीमा परमेश्‍वरप्रति आस्था र निष्ठा छ भनेर देखाउन कुनै असाधारण काम गरेर होइन हाम्रै दैनिक जीवन शैलीले प्रकट गर्दछ।

संसारको तिरहरूलाई सामना गर्दै त्यस संसारलाई कसरी जिति रहनुपर्दछ भनेर युहन्नाले देहायका पदहरूमा उल्लेख गरेका छन्। यी पदहरूमा भएका प्रतिज्ञा वा वाचाहरूबाट हामीले के सिक्‍न सक्दछौँ? हेर्नुहोस्: युहन्ना १६:३३, १ युहन्ना ४:४, प्रकाश २:७,११, प्रकाश ३:५,२१, र प्रकाश १२:११।

सैतानको कव्जामा रहेको यस संसारको महान् विजेता येशू ख्रीष्ट हुनुहुन्छ। उहाँले नै पापसँगको संग्राम जित्‍नुभएकोले उहाँका भक्तहरूले पनि पापलाई जित्‍न समर्थ हुन्छन्। येशूको निष्ठामा रहँदा नै तिनीहरू बिजयी जीवन बिताइरहेका हुन्छन्। येशूको बिजय उनीहरूमा हुन्छ। पापलाई जितिरहनेहरूलाई परमेश्‍वरले अचम्मका प्रतिज्ञाहरू दिनुहुन्छ। उहाँले भन्नुहु्न्छ ×अब तिनीहरूले पापको दासत्वबाट छुटकारा पाएका छन्।" (रोमी ६:१-६)। येशूमा र नयाँ जीवनमा रहेर हामी उहाँमा हुन्छौँ। हामीले परमेश्‍वरको सेवा गर्दछौँ। हाम्रो पुरानो स्वामी सैतानको सेवा हामी अब गर्दैनौँ।


तपाईँको जीवनलाई पछाडि फर्केर हेर्नुहोस्। पापको कुकृत्यदेखि तपाईँले कहिले छुटकारा पाउनु भएको अनुभव गर्नु भएको छ? परमेश्‍वरले दिनुभएको बिजयको प्रतिज्ञालाई तपाईँले कहिलै अनुभव गर्नुभएको छ? कहाँ कहाँ तपाईँ असफल हुनुभयो र किन? परमेश्‍वरले दिनुभएको उदेकको प्रतिज्ञाहरू तपाईँको लागि हो भनेर तपाईँले कसरी दावी गर्न सक्नुहुन्छ? संसारको अधर्मबाट टाडा हुन तपाईँलाई केले रोकेको छ?
२. येशू जसमा हामी आस्था राख्‍दछौँ (१ युहन्ना ५:६-८)


येशू नै मसिह र परमेश्‍वरको पुत्र हुनुहुन्छ भनेर स्विकार्दै उहाँमा हाम्रो आस्था राख्‍नु कतिको महत्व छ भनेर युहन्नाले औँल्याएका छन्। अब त्यस परमेश्‍वरको पुत्र को हुनुहुन्छ भनेर आफ्ना पाठक वर्गहरूलाई देखाउँदछन्। आफ्ना धेरै तर्कहरूमा ×पानी र रगत" (१ युहन्ना ५:६) भएर येशू आउनुभएको थियो भनेर एउटा तर्क उनले प्रस्तुत गर्दछन्।

यसको अर्थ के हो? 

पानी भन्ने शव्द १ युहन्नाको पुस्तकमा केवल ५:६मा मात्र उल्लेख गरिएको छ। तर युहन्नाको सुसमाचारको पुस्तक र प्रकाशको पुस्तकमा यो शव्द बारंम्वार दोहर्‍याएको पाउँछौँ। १ युहन्ना ५:६,८मा  पानी भनेर उल्लेख गरेको शव्दको अर्थ येशू र उहाँको पहिलो आगमनको बारेमा हुनुपर्दछ। येशू नै मसिह अर्थात् चुनिएको व्यक्ति र परमेश्‍वरको पुत्र हुनुहुन्छ भनेर तिनवटा कुराहरूले औँल्याएकोमा यो पनि एउटा हुनसक्दछ।

युहन्ना १९:३४ मा प्रयोग गरिएको ×रगत र पानी" शव्दहरू येशूको मृत्युको सन्दर्भमा जोडिएको पाउँछौँ। तर युहन्नाले उल्लेख गरिएको १ युहन्ना ५:६-८ पानी उहाँको मृत्युसँग जोडिएको पाउँदैनौँ। तर युहन्नाको सुसमाचारको सुरुमा पानीलाई वप्तिस्मासँग गाँसेको पाउँछौँ (युहन्ना १:२६,३१,३३, युहन्ना ३:५,२३)। यो नै १ युहन्नाको  पृष्ठभूमी भएको देखिन्छ। येशू मानव चोला लिएर आउनुभयो र आफ्नो काम पानीमा बप्तिस्मा लिएर सुरु गर्नुभयो। जब क्रुसमा आफ्नो रगत बगाउनुभयो तब उहाँले आफ्नो काम त्यहाँ सम्पन्न गर्नुभएको थियो। पानीले येशूको बप्तिस्मालाई औँल्याउँछ भने रगतले क्रुसमा उहाँको मृत्युलाई औँल्याउँछ (१ युहन्ना १:७)।

बप्तिस्मा र क्रुसले येशू को हुनुहुन्छ र उहाँले हाम्रो निम्ति के गर्नहुन्छ भनेर देखाउँदछन्। मानिस भएर गर्नुभएको कामहरू र परमेश्‍वरका कामहरूले येशू वास्तविक रूपमा परमेश्‍वरकै पुत्र हुनुहुन्छ भनेर देखाउँछन् (मत्ती ३:१७, मत्ती २७:५०-५४)।

ख्रीष्ट बिरोधीहरूका भ्रमात्मक शिक्षाहरूले विश्‍वासीहरूलाई कसरी पिरोली नै रहेको रहेछ भनेर १ युहन्ना ५:६-८मा युहन्नाले भनिरहेको पाउँछौँ। ती गलत धर्मदर्शनहरूले विश्‍वासीका मनस्थितिमा असर पारिरहेका थिए। यदि येशू उद्धारकर्ता मसिह वा परमेश्‍वरको पुत्र होइन भने उनीहरूले सिकाएको सन्देश यस्तो हुन्छ: हामीलाई मोक्ष दिलाउन हाम्रो सट्टामा परमेश्‍वरको पुत्र क्रुसमा मर्नु आवश्यक छैन। यस किसिमको भ्रमात्मक धर्मदर्शनले मुक्तिको योजना र त्रीएक परमेश्‍वरको धारणामा नै भिन्नता ल्याउन सक्दछ। मुक्ति भनेको ज्ञानयोगबाट हुन्छ तर क्रुसबाट होइन भनेर त्यस्तो खालको शिक्षाले सिकाउँदछ। त्यसैकारण येशू वास्तविक रूपमा को हुनुहुन्छ र उहाँको जीवन र मृत्युले तिनीहरूलाई के गर्नुभयो भनेर युहन्नाले स्पष्ट गर्न चाहेको देख्‍छौँ। बाइबलको बिपरित विभिन्न गलत ज्ञानहरूद्वारा मानिसहरूलाई धोका दिएको युहन्नाले चाहेका थिएनन्। 

पानी र रगत। यी दुई शव्दचित्र अर्थात् शङ्‍केतहरूको बारेमा चिन्तन गर्नुहोस्। तिनीहरूले येशूको बारेमा कसरी देखाउँछन्? हाम्रै जीवनमा कुन कुन उपायहरूद्वारा रगत र पानीको अनुभवलाई वास्तविक बनाउने? अर्थात् तपाईँकै जीवनमा बप्तिस्माको अर्थ के भएको छ? यसले तपाईँको बारेमा के भन्दछ? रगतको बारेमा पनि त्यहि हो: तपाईँ येशूभक्त भएको हैशियतले रगतको प्रतिकको अर्थ के हो? पढ्नुहोस्: मत्ती १६:२४,२५, हिब्रु १२:४। 
३. येशू र परम पिता परमेश्‍वरको गवाही (१ युहन्ना ५:९,१०)

येशू परमेश्‍वरको पुत्र हुनुहुन्छ भनेर गवाही दिने प्रथमत: पानी र दोश्रोमा रगत हुन्। तेश्रोमा उहाँको बारेमा साझी दिने पवित्र आत्मा हुन् (१ युहन्ना ५:६,८)। येशूको बारेमा गवाही दिने वा उहाँ को हुनुहुन्छ भनेर प्रमाणित गर्ने पवित्र आत्मा हुनुहुनेछ भनेर उहाँले गर्नुभएको दावी युहन्नाले आफ्नो सुसमाचारको पुस्तकको १५:२६ मा उल्लेख गरिएको छ।

येशू को हुनुहुन्छ भनेर गवाही दिन वा उहाँलाई प्रमाणित गर्न ती साक्षीहरूको आवश्यकता किन?  कुनै कुरा वा घट्ना ठिक हो भनेर प्रमाणित गर्न दुई वा तिन जना साक्षीको आवश्यक हुन्छ भनेर पुरानो करारमा उल्लेख गरिएको छ (व्यवस्था १९:१५)। येशूको दावीमा स्वस्थ आधार छन् भनेर युहन्नाले स्पष्ट गर्न चाहन्छन्। येशूलाई विश्‍वास गर्न, उहाँमा आस्था र भरोसा राख्‍न ठोस र असल कारणहरू छन् भनेर युहन्नाले देखाउन चाहन्छन्।

१ युहन्ना ५:९,१०मा युहन्नाले हामीलाई के भनिरहेका छन्? के मा हामीले विश्‍वास गरून् भनेर उनी चाहन्छन्?

येशू को हुनुहुन्छ भनेर प्रमाणित गर्न साक्षीहरूको आवश्यकता भएको युहन्नाको लागि धेरै महत्वपूर्ण भएको देखिन्छ। आफ्नो सुसमाचारको पुस्तकमा येशूको बारेमा साक्षी दिनेमा अरूहरूलाई पनि उल्लेख गरिएको छ: बप्तिस्मा दिने युहन्नाको साक्षी (युहन्ना १:६,७), येशूको आफ्नै गवाही (युहन्ना ३:२२), सामरी स्त्रीको गवाही (युहन्ना ४:३९), आफ्नै कामहरूबाट उहाँलाई गरिने अनुमोदन (युहन्ना ५:३६), पवित्र धर्मशास्त्र बाइबलको साक्षी (पद ३९), परम पिता परमेश्‍वरको गवाही (युहन्ना ८:१८), लाजरसको पुनरुत्थानमा प्रत्यक्षदर्शी हुनेहरूको गवाही (युहन्ना १२:१७), पवित्र आत्माको गवाही (युहन्ना १५:२६), र प्रेरित युहन्नाको आफ्नै गवाही (युहन्ना २१:२४)। उपर्युक्त गवाहीहरूद्वारा येशू को हुनुहुन्छ भनेर देखाउने आधार अति नै प्रभावकारी मान्नु पर्दछ। येशूलाई विश्‍वास गर्न ठोस आधार तथा साक्षीहरू छन् भनेर युहन्नाले स्थापना गर्न चाहेको हामी देख्‍छौँ।

तर यस बुँदाको पदहरूले येशूलाई अनुमोदन गर्न परम पिता परमेश्‍वरले दिनुभएको जुन गवाही छन् ती फरक छन् भनेर बुझ्नु आवश्यक छ। यस अध्यायमा उल्लेख गरिएका पदहरूको अध्ययन गर्दा परमेश्‍वर पिताको गवाही पनि ती तिनवटै गवाहीसम्मत भएको भए अर्थपूर्ण हुन्थ्यो होला, किनभने, येशूको बारेमा दिएका ती तिन समूहहरुको गवाही पनि परमेश्‍वरको आफ्नै गवाही थियो।

यदि येशूको बारेमा दिएका मानिसहरूको साक्षीलाई हामीले ग्रहण गर्न सक्छौँ भने परमेश्‍वरले दिनुभएको गवाही झन बढी ग्रहण गर्न सक्दछौँ भनेर युहन्नाले भन्दछन्। कुनै प्रमाण नभएतापनि मानिसले भनेको कुरालाई सुनेको भरमा प्रायजसो हामी विश्‍वास गर्दछौँ। यदि मानिसको कुरालाई पत्यार गर्दछौँ भने परमेश्‍वरको आफ्नै गवाही र नयाँ करारमा येशूको बारेमा वर्णन गरिएको बृतान्तलाई हामीले झन अझ कति बेसी स्विकार गर्नुपर्दछ!

परमेश्‍वर भरपर्दो र सत्य हुनुहन्छ (१ युहन्ना ५:२०)। यदि हामीले येशूको बारेमा परमेश्‍वरले दिनुभएको गवाहीलाई स्विकार गर्न आनकानी गर्‍यौँ भने हामीले परमेश्‍वरलाई झुटो बनाउँछौँ। आरोप एक दम गम्भिर हुन सक्दछ।

परमेश्‍वर र सेभेन्थ-डे एडभेन्टिस्टले सिकाएको येशूलाई बिश्‍वास गर्ने कुन कुन आधारहरू तपाईँसँग छ? यिनीहरूलाई लेख्‍नुहोस्, पढ्नुहोस्, यसलाई लिएर प्रार्थना गर्नुहोस‍ र एक आपसमा चर्चापरिचर्चा गर्नुहोस्।
४. त्रीएक परमेश्‍वरमा आस्था (१ युहन्ना ५:७,८)

×स्वर्गमा: पिता, वचन र पवित्र आत्मा र यी तिनै एकै हुन्। र ती तिनै संसारमा यसका साक्षी भएका छन्" भनेर उल्लेख गरिएका बाइबलका शव्दहरु १ युहन्ना ५:७,८ मा भेटिएका छन्। तर समस्या के छ भने, ती वाक्यहरू प्रारम्भिक बाइबलमा भेट्टिएका छैन।

ती कथन सत्य छैन भनेर बाइबलका विज्ञहरूले सहमती जनाएका छन्। त्रीएक परमेश्‍वरको धर्मदर्शनलाई समर्थन गर्न ती पदहरू पछि समावेश भएका हुनसक्छ। तर, धेरै कारणहरूले गर्दा बाइबलमा कुनै पनि नयाँ पदहरू न त समावेश गर्नुहुन्छ न त हटाउनु हुन्छ (प्रकाश २२:१८)। यसो गर्दा एउटा प्रमुख कारण त मानिसहरूमा समुच्च बाइबलको विश्‍वसनियतामाथी शङ्‍का उत्पन्न गराउन सक्दछ। यसको फलस्वरूप परमेश्‍वरको वचनप्रति तिनीहरूको विश्‍वास घट्न सक्दछ। 

तर तथ्य त के भने उपर्युक्त पदहरू बिना पनि त्रीएक परमेश्‍वरको बारेमा सिकाएको धर्मदर्शन युहन्नाका पुस्तकहरूमा दृढतापूर्वक स्थापना भएको पाइएको छ। परमेश्‍वर एक हुन् भनेर नयाँ करारका लेखकहरूले जनाएतापनि येशू र पवित्र आत्मालाई पनि परमेश्‍वर भनेर चित्रण गरिएको छ। परमेश्‍वर तिन-व्यक्तिहरू-एक हुन् भनेर समर्थन जनाउने तर्कमा त्रीएक परमेश्‍वरको धारणा महत्वपूर्ण छ।

येशू परमेश्‍वर नै हुनुहुन्छ भनेर युहन्नाले अत्यन्त प्रभावकारी रूपमा तर्क प्रस्तुत गर्दछन्। देहायका पदहरूमा युहन्नाले येशूको बारेमा के सिकाउँछन्? युहन्ना १:१-३,१४, युहन्ना ८:५८,५९, युहन्ना १०:३०,३१, युहन्ना २०:२८, १ युहन्ना २.२३ र १ युहन्ना ५:२०।

उपरोक्त पदहरू र साथै अरूहरूले पनि येशूको परमेश्‍वरियतामा कुनै प्रश्‍न उठाउने ठाँउ छैन। तर यस अध्यायका पदहरूले त्रीएक परमेश्‍वरको बारेमा सिकाउन खोजेको छैन। तिनीहरूको आशय त्रीएक परमेश्‍वरको बारेमा प्रमाणित गर्ने होइन। येशू परमेश्‍वरको पुत्र हुनुहुन्छ भनेर उहाँमाथि आस्था राख्‍नु र यस संसारमा दिएका उहाँका गवाहीहरूप्रति आश्‍वस्त हुनु हो।

येशू परमेश्‍वर हुनुहुन्छ भनेर दिमागमा राख्‍नुहोस्। उहाँको जीवनको अन्तिम घडीहरू र क्रुस सम्मै ध्यान गर्नुहोस्। उहाँको बारेमा यसरी साधना गर्दा यो पनि सम्झनुहोस्, येशू सृष्टिकर्ता पनि हुनुहुन्छ। अनि ती सत्यहरूका अर्थ के रहेछ भनेर सोचविचार गर्नुहोस्। येशूका ती धारणाहरूलाई आत्मसात् गर्दा हाम्रो जीवन किन परिवर्तन हुनुपर्दछ?
५. येशूप्रति आस्थावान र निष्ठावान हुँदा निस्कने परिणाम (१ युहन्ना ५:११,१२)  


परमेश्‍वरले हामीलाई अचम्मको बरदान दिनुभएको छ। यो बरदान अजम्मरी जीवन हो (१ युहन्ना ५:११,१२)। मरेपछि मात्र होइन अहिले नै अनुभव गर्न सक्ने यो बरदान केवल येशूमा मात्र छ। यो बरदान हामीले कसरी पाउने? आफ्नो पुत्रको बारेमा परमेश्‍वरले दिनुभएको साक्षीलाई विश्‍वास गरेर र येशूलाई ग्रहण गरेर त्यस बरदानको उपभोग हामीले गर्न पाउँछौँ।

निम्नलिखित पदहरूमा प्रेरित युहन्नाले अनन्त जीवनको बारेमा के सिकाएको छ? युहन्ना ३:१६,३६, युहन्ना ५:२४ र युहन्ना ६:५४।

येशूप्रतिको आस्था, उहाँ को हुनुहुन्छ र परमेश्‍वरको गवाही हामीले किन ग्रहण गर्नुपर्छ भन्ने युहन्नाको छलफल केवल मानसिक कसरत वा मनोक्रान्ती मात्र होइन। यसको स्पष्ट र लाभदायी लक्ष्य छ, त्यो हो, परमेश्‍वरको पुत्रमा अनन्त जीवन पाउनु। येशूको बिरोधमा युहन्नाका शत्रुहरूले धेरै प्रश्‍नहरू गरेका थिए। उहाँ कसरी परमेश्‍वर हुन सक्नुहुन्छ? परमेश्‍वर भनेर दावी गरेर फेरि कसरी मानिस पनि हुनसक्छ? परमेश्‍वर येशू र मानव येशूलाई किन नछुट्याउने? जस्ता प्रश्‍नहरू गरेर ख्रीष्ट बिरोधीहरूले येशूलाई विवादको भुमरीमा धकेल्न खोजेका थिए। येशूको बारेमा पृथक धारणाहरू मात्र होइन बाइबलले सिकाएका येशूका ज्ञानहरूलाई तिनीहरूले विश्‍वास गरेका थिएनन्। शत्रुहरूमा बाइबलका येशू नभएकोले तिनीहरूमा अनन्त जीवन थिएन।
तैपनि अनन्त जीवन पाएको छ भनेर तिनीहरूले दावी गरेका थिए। बाइबलका येशूलाई विश्‍वास गर्नेहरू भन्दा तिनीहरूमा मोक्षको ज्ञान छ भनेर धाक लगाएका थिए। भावात्मक रूपमा अनन्त जीवनको अनुभव भएको छ भनेर तिनीहरूले दावी गरेका थिए। यद्यपि, उनीहरूको दावी सत्य होइन भनेर युहन्नाले भन्दछन्।

१ युहन्ना ५:११,१२ अनुसार अनन्त जीवन येशूद्वारामात्र सम्भव छ, यसले हामीलाई के भनिरहेको छ?

जोसँग येशू छैन त्योसँग जीवन छैन भनेर युहन्नाले प्रष्ट गर्दछ। तर जोसँग येशू छ उसमा अनन्त जीवन छ। यी वचनहरू अत्यन्तै कडा छन्। मानिसहरू संसारमा जहाँ भए तापनि यो अभिव्यक्त अत्यन्त अर्थपूर्ण मानिन्छ। यसै कारण मानिसको जीवनमा मुक्तिको विषय अत्यन्त प्रमुख विषय हो। यो अनन्त जीवन वा अनन्तको मृत्युको सवाल हो। संसारमा बाँचेर यो भन्दा गम्भिर विषय अरू के होला र?

तर येशूको बारेमा कहिलै पनि सुन्न मौका नपाएकाहरूको बारेमा तपाईँले के भन्नुहुन्छ? अर्थात् येशूको बारेमा थाहा पाएपनि स्पष्ट ज्ञान नभएकोले के तिनीहरूको विनाश हुन्छ त? यसको जवाफमा ध्यान दिँदा यो पनि नबिर्सनुहोस्, परमेश्‍वरले संसारका सबै मानिसहरूलाई प्रेम गर्नुहुन्छ। यस्ता जटिल प्रश्‍नको बाबजुद पनि तपाईँले परमेश्‍वरलाई अझ कसरी राम्ररी विश्‍वास गर्न सिक्नु हुन्छ?
उपसंहार:
अरू जानकारीकी निम्ति पढ्नुहोस्: मत्ती १६:१३-१७, युहन्ना १२:३७-४६।
× —उहाँमा जीवन थियो; र त्यो जीवन मानिसहरूको ज्योति थियो।" युहन्ना १:४। यहाँ तत्काल जीवनको बारेमा भनिएको थिएन। यो अनन्त जीवनको बारेमा कुरा गरिरहेको थियो। यो जीवन परमेश्‍वरको स्वामित्वमा रहेको तत्व हो। वचन (येशू) परमेश्‍वरसँग हुनुहुन्थ्यो, परमेश्‍वर नै हुनुहुन्थ्यो, उहाँमा नै यो जीवन थियो। भौतिक शरीर हरेक मानिसले पाउँछन्। तर यो नित्य जीवन होइन। मानिस मरेपछि परमेश्‍वरले त्यो जीवनलाई फिर्ता लिनुहुन्छ किनभने उहाँ जीवनदाता हुनुहुन्छ। मानिसले आफ्नो जीवनलाई बसमा राख्‍न सक्दैन। परमेश्‍वरबाट पनि जीवनलाई कसैले खोस्न सक्दैन। येशूले भन्नुभयो, ×म आफैले यो जीवनलाई दिएँ" (युहन्ना १०:१८)। उहाँमा भएको जीवन स्वत आफ्नै थियो, कसैबाट उधारो लिएको जीवन थिएन। उहाँले हामीलाई दिनुभएको जीवन कुनै मानिसले नियन्त्रण गर्न सक्दैन। केवल येशूद्वारा मात्र आफ्नो जीवन सुव्यवस्थित ढँगले चलाउन सक्दछ। उसले त्यस जीवनलाई आर्जन गर्न सक्दैन। येशू व्यक्तिगत मुक्तिदाता हुन् भनेर विश्‍वास गर्ने हरेकलाई अनन्त जीवन मुफ्तमा दिइन्छ। —यो नित्य अर्थात् अनन्तको जीवन के हो त? सत्य परमेश्‍वर र उहाँले पठाउनुभएको येशूलाई तपाईँको जीवनमा हुनु नै मुक्तिको जीवन हो।‘ (युहन्ना १७:३)। यो जीवनको स्रोत संसारको लागि खुला गरिएको छ।"-एलेन जि ह्वाईट, सेलेक्टेड मेसेजेज्, बुक १, पृ.२९६,२९७बाट रुपान्तरित।
चिन्तनमनन:
क
विश्‍वासीहरूसँग तेश्रो बुँदाको अन्तिम् प्रश्‍नलाई लिएर छलफल गर्नुहोस्। एक आपसमा छलफल गरेर परमेश्‍वरमा निष्ठावान हुन तपाईँले कसरी बल र प्रोत्साहन पाउन सक्नुहुन्छ?
ख
येशूको बारेमा हामीलाई विभिन्न गवाहीहरू दिएका छन् भनेर युहन्नाले उल्लेख गरेका छन्। हाम्रै जीवनबाट संसारलाई दिने गवाही के हो त? यदि कसैले २४ घण्टाको समयमा तपाईँको जीवनको सबै भागहरूलाई हेर्न पाउँछन् भने त्यसले कस्तो गवाही देखाउँथ्यो होला? यदि कसैले तपाईँलाई हेरिरहेको छ भन्ने थाहा पाउनुभएको भए तपाईँले आफ्नो आचरणमा कसरी फरक पार्नु हुन्थ्यो होला? यसको जवाफ तपाईँले दिनुभएपछि आफैले आफूलाई सोध्नुहोस्, मैले किन अलग्गै आचारण देखाएँ 
होला? के तपाईँलाई थाहा छैन र, परमेश्‍वरले तपाईँलाई हेरिरहनुभएको छ?
ग
तपाईँले अनन्त जीवनको प्रतिज्ञा पाउनुभएको छ रे? यसको अर्थ के हो? अनन्त जीवनको आश्‍वासनले तपाईँको बर्तमान जीवनमा कस्तो प्रभाव पार्नुपर्छ? यो प्रतिज्ञालाई आत्मसात् गर्दा तपाईँले आफ्नो जीवनलाई कस्तो फरक ढँग अपनाउन प्रण गर्नुहुन्छ होला?
घ
माथि उल्लेखित एलेन जि ह्वाईटको उदगारलाई फेरि पढ्नुहोस्। कुन चाहीँ तपाईँको लागि अर्थपूर्ण भाग सावित भएको छ? यसबाट कस्तो आशा र उत्साह तपाईँले पाउन सक्नुहुन्छ?
ङ
अनन्त जीवन वा अनन्त मृत्यु, यो हाम्रो रोजाई हो। यस्तो थाहा पाउँदा पाउँदै पनि अनन्त जीवन दिन नसक्ने र सन्तोष दिन नसक्ने जीवन पद्धतीलाई हामीले किन अपनाइरहेका छौँ? हामीमाथि गरिएको संसारको काबुलाई तोड्ने रहस्य के हो? कोहि सत्य येशूभक्त हुन चाहन्छ र यी प्रतिज्ञाहरूलाई आफूले आत्मसात् गर्न चाहन्छ तर संसारको आकर्षणलाई उसले तोड्न सक्दैन, त्यस्तोलाई तपाईँले कस्तो सहयोग गर्न सक्नुहुन्छ?
१०
भदौ १३-१९ (अगस्ट २९-सेप्टेम्बर ४)
परमेश्वरमा आत्मविश्वास तथा भरोसा
यस अध्यायको निम्ति पढ्नुहोस्: युहन्ना ३:३६, प्रेरित ४:२९, १ कोरन्थी ९:२७, हिब्रु ४:१६, १ युहन्ना ५:१३-२१, प्रकाश १२:९
स्मरण गर्नुपर्ने पद: ×जब हामी परमेश्‍वरकहाँ प्रार्थना गर्न आउँछौँ, तब हामी एउटा कुरामा ढुक्क भएर आउन सक्दछौँ। त्यो हो, उहाँको इच्छामा सजग भएर हामीले जे मागेतापनि हाम्रो प्रार्थना उहाँले सुन्नु हुन्छ।" (१ युहन्ना ५:१४)।
अमेरिकाको सुप्रशिद्ध बुद्धिजीवि, वैज्ञानिक तथा राजनितिज्ञ बेन्जामिन फ्रान्कलिनले एक फेरा भनेका थिए, ×यस जीवनमा हामी दुईवटा कुरामा निश्‍चित हुनसक्दछौँ: त्यो हो मृत्यु र कर।" तर यस संसारमा जन्मेक हरेक मानिसले अर्को कुराको पनि निश्‍चयतासाथ सामना गर्नु पर्दछ, त्यो हो, अनेकौँ अप्रिय अप्रत्याशिक घट्नाहरूले हाम्रो जीवन भरिएको हुन्छ। 

हामीले पाइरहेका काम तथा रोजगार कत्तिको सुरक्षित छन् त्यो हामीलाई थाहा छैन। रोगव्याधी, आतङ्‍कबादी, लडाईँ, भूकम्प, आँधीबेरी, राजनैतिक अन्यौलताले त्रासको वातावरण, चोर डाँकाहरूको भय आदिबाट असर नहुन कुनै सुरक्षाकवचको आश्‍वासन तथा प्रतिज्ञाहरू हामीमा छैन। आज हामी आरामसँग सुत्दछौँ, भोली जागा हुन्छु भन्ने विश्‍वासको बाचा हामीमा छैन। यद्यपि, यी सबै अप्रिय वातावरणलाई  सामना गर्न र त्यसबाट सुरक्षित हुन हामी भरसक्दो प्रयास गर्दछौँ। तर अन्तमा, ती अचानक आउने अप्रिय घट्नाहरूबाट हाम्रो अथक प्रयासले सधै सुरक्षित दिन नसकेको पाउँछौँ। 

तर परमेश्‍वर र उहाँले हामीलाई दिनुभएको प्रतिज्ञाहरूलाई के भन्ने त? के तिनीहरूमा विश्‍वसनियता छैन? के तिनीहरूमा हामी भरोसा राख्‍न सक्दैनौँ? जब हामी परमेश्‍वरको बारेमा बिचार गर्दछौँ, उहाँमा भरोसा र आश्‍वास्त भएनौँ भने हामी कसरी जीउने? (जीवित परमेश्‍वरमा हाम्रो आस्थाको महत्व के हो? तर हामी के यस क्षणिक जीवनको लागि मात्र बाँचेको हो त?) यी कुराहरूलाई आत्मसात् गर्दा परमेश्‍वरसँग हाम्रो सम्वन्ध र उहाँसँग सदासर्वदा रहने लक्ष्य अरू कुनै भन्दापनि उत्कृष्ट भएको हुनुपर्दछ। हाम्रो जीवनको यस महत्वपूर्ण लक्ष्यको बारेमा युहन्नाले हामीलाई के भन्दछन्, हेरौँ।
यस अध्यायको झलक: हामी केमा भरोसा राख्‍न सक्दछौँ? त्यो भरोसा केवल अनुमानितमा मात्र कसरी नठेल्ने? हामीले गरेका प्रार्थनाहरू परमेश्‍वरले नै सु्न्नुहुन्छ भन्ने धारणमा कसरी आश्‍वस्त हुने? सैतानले हानेका वाणहरूबाट सुरक्षित हुन हामीलाई कस्तो सुरक्षा कवच दिइएको छ? परमेश्‍वरको आत्मज्ञानमा हामी कसरी नजिक आउने?
१. परमेश्‍वरमा पूरा भरोसा (१ युहन्ना ५:१३-२१)

१ युहन्ना ५:१४मा पूर्ण भरोसा भन्ने शव्द प्रयोग गरिएको छ। शव्दकोषमा यस पूर्ण भरोसा शव्दको यसरी पर्यायवाची वाख्या गरिएको छ: दृढ विश्‍वास, आत्मविश्‍वास, भर, आस्था, विश्‍वासिता, निश्‍चय, पत्याउनु आदि। यदि कुनै मानिसमा उपरोक्त पूर्ण भरोसाका गुणहरू भयो भने त्यो मानिस निडर हुन्छ, जे काम गरेपनि सफलताको लागि आश्‍वस्त हुनसक्छ, सत्यनिष्ठ, इमान्दार (प्रेरित ४:२९,३१) र कुनै ढाकछोप नगरी स्पष्ट नितीमा (युहन्ना १६:२५,२९) ऊ चल्दछ। 

निडर भएर कसैको आडमा नरहि कुनै पनि येशूभक्तहरू परमेश्‍वरको सिहाँसनको छेउमा आउन सक्दछ भनेर हिब्रु ४:१६ र १०:१९ मा उल्लेख गरिएको छ। किन? प्रथमत: किनभने उनीहरूको निम्ति येशूले क्रुसमा आफ्नो रगत बगाउनुभएको थियो। दोश्रोमा, किनभने र तिनीहरूको निम्ति मुल पुजारीको रूपमा सेवाकार्य गर्न येशू स्वर्गमा जानुभएको थियो। 

पूरा भरोसा तथा निडर भन्ने शव्दलाई युहन्नाले १ युहन्ना ४:१७मा न्यायको दिनुसँग पनि गाँसेको पाउँछौँ। येशूभक्तहरू न्यायको दिनदेखि डराउँदैनन्। येशूले गर्नुभएको कार्यमा तिनीहरू भर पर्दछन्। उनीहरूको भरोसा आफूहरूमा होइन, न त तिनीहरूकै काममा अथवा तिनीहरूको अथक प्रयासमा। परमेश्‍वरको अगाडि निडर भएर उभिनु पर्दा येशूमा नै पूरा भरोसा राखेर उभिन्छन्।


यो पूरा भरोसाको धारणालाई युहन्नाले प्रथम युहन्नाको पुस्तकको अन्तिम हरफहरूमा ×हामीलाई थाहा छ" भनेर प्रतिवद्धता देखाउने शव्दहरूलाई बारम्बार प्रयोग गर्नाले स्पष्ट पार्न खोजेको पाउँछौँ। यस शव्दलाई आफ्नो प्रथम पत्रभरीमा उनले दुई चोटी मात्र प्रयोग गरेको पाउँछौँ (१ युहन्ना ३:२,१४) अनि अन्तमा पाँच पटक उल्लेख गर्दछन्। यो पनि ×पूर्ण भरोसा" भन्ने विषयमा केन्द्रित गरेर प्रयोग गरिएको छ।

कुन कुरामा हामी निश्‍चित हुनसक्छौँ भनेर १ युहन्ना ५:१३,१५,१८-२०ले भन्दछ?

१ युहन्ना ५:१३मा ×तिमीहरूले थाहा पाओस्" भनेर युहन्नाले भन्दछन् र अनि मुक्तिको बारेमा गरिएको प्रतिज्ञाको बारेमा चर्चा गर्दछन्। १ युहन्ना ५:१५देखि युहन्नाले ×हामीलाई थाहा छ" भन्ने शव्दहरू प्रयोग गर्दछन्। परमेश्‍वरले हाम्रो प्रार्थना सुन्नुहुन्छ भनेर १ युहन्ना ५:१५मा युहन्नाले स्पष्ट पार्दछन्। इसाई जीवन अन्यौलको जीवन होइन। हामी परमेश्‍वरमा पूर्ण भरोसा राखेर हिँड्न सक्दछौँ। १ युहन्ना ५:१८ मा ×हामीलाई थाहा छ" भन्ने शव्दपछि परमेश्‍वरको संरक्षणको प्रतिज्ञालाई स्मरण गराइएको छ। १ युहन्ना ५:१९मा त्यहि ×हामीलाई थाहा छ" शव्दहरू प्रयोग गरेर हामी परमेश्‍वरको आश्रयमा छौँ भनेर युहन्नाले अचम्मको तर्क प्रस्तुत गर्दछन्। र १ युहन्ना ५:२०ले ×हामीलाई थाहा छ" भनेर येशूलाई ‌औँल्याउँछन्, अनि येशूद्वारा परमेश्‍वरलाई हामीले चिनेको हुन्छ र जसको फलस्वरूप हामी उहाँमा नै हुन्छौँ। त्यसकारण परमेश्‍वरसँगको सम्वन्धमा, उनीहरूको उपासनामा तथा प्रार्थनाको जीवनमा र बर्तमान र भविष्यको जीवनमा येशूभक्तहरू विश्‍वस्त भएर टाउको उठाएर हिँड्नु पर्दछ भनेर युहन्नाले आश्‍वस्त गर्न चाहेको हामी पाउँछौँ।

तपाईँले भक्ति जीवनमा कति पल्ट निराश भोग्नु भयो, शायद केही महिना, हप्ता वा आज पनि? के ती निराशमय समयहरूको लेखा जोखा राख्‍नु जरुरी छ?  पछाडि फर्केर मात्र हेर्ने बानीले हामीलाई हतोत्साह गर्न सक्दछ। ती नैराश्यहरूले गर्दा तपाईँमा होइन तर येशूमा पूर्ण भरोसा राख्‍नुपर्दछ भन्ने पाठ सिक्नु कत्तिको जरुरी छ भन्ने ठान्नुभएको छ?

२. अहिले नै अनन्त जीवनको प्रत्याभूति (१ युहन्ना ५:१३)
     के कुरामा हामी निश्‍चय हुनुपर्दछ भनेर १ युहन्ना ५:१३ले भन्दछ? 

आफ्नो पत्र किन लेखे भनेर युहन्नाले पद १३मा स्पष्ट गर्दछन्। आफ्ना पाठकहरू मुक्तिको बारेमा आश्‍वस्त होऊन् भनेर युहन्ना चाहन्थे। येशूमाथि आस्था राखेकोले अनन्त जीवन प्राप्त भइसकेको छ भनेर आफ्ना पाठकहरूले थाहा पाऊन् भनेर उनले यकिन गर्दछन्। अनन्त जीवन कुनै मनगढन्ते नभएर अहिले नै अनुभव गर्न सम्वभ छ। झण्डै, यही कथनलाई युहन्नाले आफ्नो सुसमाचारको पुस्तकको अन्तमा प्रयोग गरेका छन् (युहन्ना २०:३०,३१)।

नयाँ करारमा उल्लेख गरिएका अनन्त जीवनको बारेमा प्रयोग गरेका अरू पदहरू भन्दा अझ अघि बढेको १ युहन्ना ५:१३मा पाउँछौँ। ती पदहरूमा शर्त अनि प्रतिज्ञा भएको पाउँछौँ (उदाहरणमा युहन्ना ३:३६)। तर परमेश्‍वरका छोराछोरीहरूमा अनन्त जीवन अहिले नै छ भनेर थाहा हुनुपर्दछ भनेर युहन्नाले १ युहन्ना ५:१३मा ठोकुवा गरेको पाउँछौँ। यो अनन्त जीवन कुनै पछि रोज्ने कुरा होइन न त इसाई जीवनमा पछि जोड्ने न त छोडिने। मुक्तिको बारेमा हामी आश्‍वस्त होउन् भनेर परमेश्‍वर चाहनुहुन्छ। यो प्रतिज्ञामा मोसा (प्रस्थान ३२:३२), पत्रुस (१ पत्रुस ५:१), पावल (२ तिमोथी ४:७,८), एफिसीका इसाईहरू (एफिसी २:८), र कलस्सीका विश्‍वासीहरू (कलस्सी १:१२-१४) आश्‍वस्त थिए।

हामीमा अनन्त जीवन छ भनेर ढुक्क भएर बस्ने क्रममा परमेश्‍वरले रक्षा गरिहाल्छन नी भनेर मत्ती १०:२२, १ कोरन्थी ९:२७ र प्रकाश ३:११लाई अन्यथा सम्झेर आफ्नो जीवनलाई खतरामा पार्नबाट हामी कसरी सुरक्षित हुने? 

कतिपय मानिसहरूले यस मुक्तिको पूर्ण विश्‍वासलाई उचित रूपमा ध्यान नराखी त्यसलाई बिना शर्त बर्तमान जीवनको सुरक्षाको ग्यारेन्टी भनेर अनर्थ लगाएको पनि पाउँछौँ। ×एक फेरा मुक्ति पाएपछि, जे गरे पनि सधैँ मुक्ति पाइहाल्छ नि" भन्ने तर्क अघि सारेको पनि पाउँछौँ। यदि यो सत्य हो भने परमेश्‍वरलाई विर्सेर अधर्मी जीवन बिताए पनि भइ हाल्छ नी, किनभने स्वर्गमा हाम्रो मुक्ति सुरक्षित छ भन्ने धारणालाई कतिपयले अंगालेर अधर्मको बाटो समातेको पनि हामी पाउँछौँ (गलाती ५:२१, प्रकाश २१:८)। परमेश्‍वरमा रहेपछि पनि हामी शुद्ध रहन त्यत्ति सहज छैन र हामी परमेश्‍वरबाट खस्किने सम्भावना भइरहेको हुन्छ। येशूलाई विश्‍वास गर्‍यो भन्दैमा हाम्रो जीवनशैलीप्रति वेवास्ता गर्नु येशूभक्तको अकल्पनिय कुरा हो। 

मोक्षको निम्ति आश्‍वस्त हुनुपर्दछ भनेर बाइबलले सिकाउँदछ। तर यो आश्‍वासन हाम्रो रोजाइबाट गुमाउन सक्दछौँ। हाम्रो जीवनको मुकुटलाई पकडि राख्‍न प्रभुप्रति आस्थावान भएर बस्नु पर्दछ र हाम्रो दैनिक जीवनलाई उहाँमा समर्पण गर्नुपर्दछ। हामी सधैँ चनाखो हुनुपर्दछ र प्रार्थनामा तल्लिन हुनुपर्दछ। किनभने परमेश्‍वरका जनहरूलाई नाश गर्न सैतान हरदम ढुकी रहेको हुन्छ (१ पत्रुस ५:८)। यदि यो कुरा हामीलाई सतर्क नगराएको भए, कसलाई त?

तपाईँले आत्मआलोचना गर्दै आफूलाई नजिकबाट हेर्नुहोस् (हामीलाई थाहा छ, यो तकलिफ हुनसक्दछ)। के तपाईँ मुक्तिको आशाको बारेमा संघर्ष गरिरहनुभएको छ? अथवा म परमेश्‍वरमा छु की छैन भनेर भन्ने कुरामा शङ्‍का गरिरहनुभएको छ? यदि छ भने, कुन कुराले गर्दा यो परिस्थितिमा तपाईँ रहनुभएको छ? यो अवस्थामा तपाईँले येशूसँग प्रथमत: आफ्ना पापहरूबाट क्षमा माग्नु पर्दछ। अनि त्यसपछि अधर्ममार्गमा नहिँड्न परमेश्‍वरले दिनुहुने शक्तिलाई तपाईँले दावी गर्न सक्नुहुन्छ। येशूको पवित्र बाटोमा हिँड्न तपाईँलाई आफू बाहेक अरू कसले रोकिरहेको छ?

३. परमेश्‍वरको इच्छा बमोजिम (१ युहन्ना ५:१४-१७)

१ युहन्ना ५:१४,१५मा हामीलाई के प्रतिज्ञा सुम्पिएकोछ? अझ महत्वपूर्ण तर्क त, यस अभिव्यक्तिको अर्थसँग हाम्रो के सरोकार छ?

(यस पदमा भनीएको छ: ×परमेश्‍वरमा हाम्रो पूर्ण भरोसा छ कि उहाँको इच्छाबमोजिम जे मागे तापनि उहाँले हाम्रो कुरा सुन्नुहुन्छ। हामीले प्रार्थनामा जेसुकै मागे तापनि परमेश्‍वरले सुन्नुहुन्छ भनी हामी जान्दछौँ, यो पनि जान्दछौँ कि उहाँलाई हामीले जे मागेका छौँ त्यो हामीलाई प्राप्त भएको छ।")

परमेश्‍वरसँग जे चाहिन्छ त्यसको लागि हामी प्रार्थना गर्न सक्दछौँ। हामीलाई आर्थिक समस्या छ भने पनि उहाँलाई भन्न सक्दछौँ। हाम्रा छोराछोरीहरूसँग हामीले समस्या भोगीरहेकाछौँ भनेर भन्न सक्दछौँ र त्यसको लागि उहाँसँग हामीले सहायता माग्न सक्दछौँ। हामीलाई चर्को रोगले‌ सताइरहेको छ र त्यसलाई निको पारि दिनुहुन अनुरोध गर्न सक्दछौँ। के हामीलाई थाहा छ कि उहाँले हाम्रो आवश्यकतामा आर्थिक समस्यालाई टार्नुहुन्छ, हाम्रा छोराछोरीहरूको समस्यामा हस्तक्षे‌प गर्नुहुन्छ र कुनै पनि भयङ्‍कर रोगबाट मुक्त गर्नुहुन्छ? हुनसक्छ हाम्रो प्रार्थनाको जवाफ हाम्रो चाहना अनुसार नआउला। जब येशूले गेतसमनीको बगैँचामा परमेश्‍वरसँग अनुनय विन्ति गर्नुभयो त्यस प्रार्थनामा उहाँले यी महत्वपूर्ण शव्दहरू जोड्नुभएको थियो, ×तपाँईको इच्छा बमोजिम होस्" (मत्ती २६:४२)। र उहाँलाई क्रुसबाट सकुशल ओर्‍हाल्नु भएन।

तर, यदि हामीले आफ्नो पापलाई स्विकार गर्‍यौँ र त्यसको लागि क्षमा माग्यौँ भने परमेश्‍वरले हामीलाई प्रतिक्षाको सूचीमा नाउँ चढाउनुहुन्न। तर विश्‍वस्तसाथ हामी यो भन्न सक्दछौँ,  हाम्रो प्रार्थनाको अन्तमा उहाँले हामीलाई क्षमा दिनुहुन्छ। मानौँ ×प्रभु, म येशूलाई मेरो मुक्तिदाता र जीवनको स्वामी भनी ग्रहण गर्दछु, त्यसकारण मलाई तपाईँको प्रिय बालक बनाउनुहोस्" भनी प्रार्थना गर्‍यौँ भने उहाँले हाम्रो प्रार्थना तत्कालै सुन्नुहुन्छ। मानौँ हाम्रो निम्ति परमेश्‍वरको इच्छा के छ भनेर बाइबलबाट देखाउन अनुरोध गर्‍यौँ र हामीले हाम्रा जीवन उहाँको इच्छामा समर्पण गरेका छौँ भनेर देखाएकाछौँ भने हाम्रो प्रार्थना उहाँले सुन्नुभएको छ भनी हामीलाई थाहा हुन्छ। परमेश्‍वरको अगुवाईमा हाम्रो यकिनता छैन भने हाम्रो प्रार्थनामा पनि ×तपाईँको इच्छा बमोजिम होस्" भनी जोड्नुपर्दछ। अनि हाम्रो हितको लागि जे गर्नुहुन्छ परमेश्‍वरले असलै गर्नुहुन्छ भनी विश्‍वस्ततासाथ उहाँमा भरोसा राख्‍नसक्दछौँ। 

स्पस्टरूपमा १ युहन्ना ५:१६,१७ बुझ्न त्यत्ति सजिलो छैन। बाइबलका विद्वानहरूले यसको अर्थलाई एक आपसमा सहमती जनाएको पाउँदैनौँ। (कसैले भन्छ यो प्रार्थना पवित्र आत्माको विरुद्धमा पाप नगरौँ भनेको हो)। तर सबै खालका पापहरू अधर्म र दुष्ट छन् र परमेश्‍वरलाई ती स्विकार्य छैन। तब यी पदहरूमा उल्लेख गरिए अनुसार पापहरूको अर्थ के हो त? यस्को जवाफ त्यत्ति सहज छैन। युहन्नाले जे भन्न खोजीरहे तापनि पापको गम्भिरताप्रति उनी नरम भएको देखिँदैनन्।

प्रिय पाठकवर्गहरू, हामीलाई थाहा छ, कतिपय हाम्रा प्रार्थनाका जवाफहरू कुनै तरिकाबाट नपाएको अनुभव गरेकाछौँ। हाम्रो अनुनय बिन्तिको बाबजूद पनि हाम्रा प्रिय जनहरू मरेका देखेकाछौँ। जतिसुकै प्रार्थना गरे तापनि हामीलाई कामबाट निकालिएको तितो अनुभव हामीसँग छ। यस्ता अप्रिय घट्नहरूले हाम्रो जीवन नै ढाकिएको पाउँछौँ। तर, कतिपय कुराहरूमा त हाम्रो प्रार्थनाको जवाफ हाम्रो इच्छा अनुसार तत्काल नआएतापनि पछि ए, हाम्रै हितको लागि पो रहेछ भनी महसुस गर्ने अवसर पनि पाएकाछौँ। अरूबेला नैराश्य नैराश्यले हाम्रो जीवन छाएको पाउँछौँ, हाम्रा हृदयका चोट र वेदनालाई पनि सकिनसकी बोकिरहनु पनि परेको अनुभव गरेकापनि छौँ। यस्तो जटिल समयमा त्यस्ता प्रार्थनाको त्यस्तो असहज नाजवाफलाई हामीले कसरी हेर्ने? शङ्‍का शङ्‍काको घेरामा पर्नु परेतापनि, नैराश्य नैराश्यसँग भिड्नु परेतापनि, बेदना नै बेदनाको ओछ्यानमा पर्नु परेतापनि, हाम्रा प्रार्थनामा परमेश्‍वर मुक हुनुभएको अनुभूति भएतापनि, त्यस्तो अवस्थामा परमेश्‍वरको आस्था र भरोसामा कसरी अडिग भएर बस्ने? 
४. परमेश्‍वरले हामीलाई रक्षा गर्नुहुन्छ भन्ने कुरामा विश्‍वस्तता (१ युहन्ना ५:१८,१९)

१ युहन्ना ५:१८,१९ मा युहन्नाले दुई पल्ट ×हामीलाई थाहा छ× भनेका छन्। दुवै पदहरू ती शव्दहरूबाट सुरु गरिएको पाउँछौँ। तर हामीलाई ज्ञान छ भन्दैमा युहन्नाले हामीलाई हाम्रो ज्ञानमा औँल्याएको पाउँदैनौँ।

पद १८ र १९मा कस्ता चुनौती हामीलाई दिएकोछ?  यसमा भनीएको छ: ×हामी जान्दछौँ, जो परमेश्‍वरबाट जन्मिएको छ त्यसले पाप गर्दैन, र दुष्टले त्यसलाई छुँदैन। हामी जान्दछौँ, हामी परमेश्‍वरका हौँ, र सारा संसार त्यस दुष्टको अधिनमा परेको छ।"(नेपाली बाइबलमा यो पदको अनुवादमा केहि भिन्नता भएको पाउँछौँ)।


१८ पदमा परमेश्‍वरबाट जन्मिएको भनेर दुई पल्ट उल्लेख गरेको पाउँछौँ (नेपाली बाइबलमा केवल एक पल्टमात्रै। अँग्रेजी बाइबलहरूमा परमेश्‍वरमा हामी जन्मलिएको र उहाँबाट आएको येशूलाई औँल्याएको छ)। परमेश्‍वरबाट जन्मिएको भनेर भनेको प्रथम वाक्य हरेक सच्चा विश्‍वासीहरूलाई औँल्याएको छ भने अर्को चाहिँ येशूलाई औँल्याएको पाउँछौँ। यस बाइबलका प्रारम्भिक भाषा ग्रीक तथा युनानी भाषामा जन्म लिएको भन्ने कुरामा केहि अन्तर छ जुन हामीले ध्यान दिनु जरुरी छ। जो मानिस परमेश्‍वरबाट जन्मिएको छ भन्ने शव्दरचनाले त्यस क्रियापदलाई जनाउँछ जुन निरन्तर रूपमा क्रियाशील भएको हुन्छ। त्यहि तर दोश्रो शव्दरचनाले बितिसकेको घट्नालाई मात्र देखाउँछ। परमेश्‍वरबाट जन्मिएको भनेर येशूलाई औँल्याउँदा उहाँ मानव चोला लिएर जन्मनु भएको देखाउँछ। बेथलहेममा मरियमको कोखमा येशू जन्मनु भएको थियो। प्रथम शव्द रचना, ×जन्म भएको" भन्ने शव्दले त्यस मानिसको बारेमा भन्दछ जसले नव जीवन पाएको हुन्छ (युहन्ना ३:३,५, १ युहन्ना ३:९)। येशूलाई पनि त्यहि शव्दहरूलाई उपयोग गर्दा त्यस तथ्यलाई जनाउन सकिन्छ जुन येशू हाम्रो नजिक आउनुभयो र हामीसँग एक हुनुभयो। तर, येशू, हामी भन्दा फरक हुनुहुन्छ। उहाँ त्यस्तो परमेश्‍वरको पुत्र हुनुहुन्छ जुन स्तरमा हामी कहिलै पनि हुँदैनौँ।१ युहन्ना ५:१८,१९ पढ्दा हामीले कस्तो सान्त्वना पाउँछौँ? दुवै पदहरूले दुष्ट सैतानको बारेमा उल्लेख गरेको पाउँछौँ। यहि दुष्ट भन्ने शव्द १ युहन्ना २:१३,१४ र १ युहन्ना ३:१२मा प्रयोग गरिएको छ। यसले सैतानको चर्तिकलालाई वयान गर्दछ। युहन्नाले त्यसलाई दुष्ट भनेर सम्वोधन गर्दछन् (१ युहन्ना ३:८,१०)। प्रकाश १२:९ अनुसार सैतान त्यो पुरानो सर्प हो, जो दुष्ट डेभिल भनिन्छ। यस १ युहन्ना ५:१८,१९ले छोटकरीमा ख्रीष्ट र सैतानको बिचमा भएको महान सङ्‍ग्राम वा मतभेदको युद्धलाई चित्रण गरिएको छ। यो द्वन्द्वयुद्धको बारेमा प्रकाशको पुस्तकमा विषेश गरि अध्याय १२मा उल्लेख गरेको छ। तर, त्यस युद्धमा को को समावेश भएका छन् भनेर १ युहन्नामा वर्णन गरिएको छ।

यो संसार दुष्टको युद्धभूमी हो भनेर पद १८ र १९ले उल्लेख गरेको छ। एकातिर दुष्ट छ भने, त्यस युद्धको अर्को तिर परमेश्‍वर पिता र येशूसँग येशूभक्तहरू भएको पाउँछौँ। जब येशूलाई आत्मसात् गरेर ती विश्‍वासीहरू लड्छन् तिनीहरूलाई येशूले सुरक्षा दिनुहुन्छ। येशूको साथमा उनीहरूलाई राख्‍नुहुन्छ र उनीहरूलाई सैतानले छुन दिनुहुन्न। त्यसैकारण, तिनीहरूले पापलाई नाईँनास्ती गर्दछन् र त्यसको प्रलोभनमा फस्न इन्कार गर्दछन्। 

हामी परमेश्‍वरका हौँ भनेर पद १९ले भन्दछ। परमेश्‍वरसँग घनिष्ट सम्वन्ध भएकोले हामी सैतानसँग सामना गर्न सक्षम छौँ भनेर विश्‍वस्त हुनसक्दछौँ। र हामी त्यस दुष्ट्याईँ गर्ने संसारबाट अलग छौँ। परमेश्‍वरका छोराछोरीहरू भएकोले उहाँको वाचाहरूलाई हामी दावी गर्न सक्दछौँ।

तपाईँकै जीवनमा तपाईँले कुन महान युद्ध लडिरहेको महशुस गर्नुभएको छ? परमेश्‍वरको साथमा रहँदा उहाँले तपाईँलाई दुष्टबाट विजय गर्ने प्रतिज्ञालाई आफ्नै कसरी बनाउन सक्नुहुन्छ र आफूलाई कसरी सैतानको छलबाट सुरक्षित राख्‍न सक्नुहुन्छ? ती प्रतिज्ञाहरूलाई तपाईँको जीवनमा यथार्थमा नउतार्न तपाईँले अहिले के गरिरहनुभएको छ? फेरि त्यसैबखत, हाम्रो निम्ति सैतानसँग लडेर येशूले बिजय प्राप्त गरिसक्नुभइसकेको हुनाले उहाँले हामीलाई उहाँको विजय प्रदान गर्नुहुन्छ भन्ने विश्‍वासले हामीलाई कस्तो आशामय जीवन बिताउन सघाउँछ त?
५. त्रीएक परमेश्‍वरको बारेमा सत्य आत्मज्ञान हुनु (१ युहन्ना ५:२०,२१)

×हामीलाई थाहा छ" भनेर फेरि युहन्नाले भन्दछन्। जो सत्य हुनुहुन्छ उहाँलाई हामीले चिन्दछौँ। परमेश्‍वरको पुत्र, येशू, यस संसारमा आउनुभएर परमेश्‍वर पितालाई प्रकट गर्नुभएको छ। यो ज्ञान केवल बौद्धिक मात्र नभएर यसले परमेश्‍वरसँग घनिष्ट सम्वन्ध राख्‍न अगुवाई गर्ने  आत्मज्ञान हो। 

सत्य को हुनुहुन्छ भनेर १ युहन्ना ५:२०ले भन्दछ?

युहन्नाले आफ्नो पत्रभरी पिताबाट पुत्र सहजसँग हेरफेर गरेको पाउँछौँ। कतिपय समयमा युहन्नाले प्रयोग गरेको व्यक्तिवाचक सर्वनाम उहाँ र उहाँलाई दुवै परमेश्‍वर पिता र येशूलाई प्रयोग गरेको हुनसक्दछ। यसमा अचम्म मान्नुपर्ने केहि छैन, किनभने जसले ×पुत्रलाई स्विकार गर्दछ त्यसले पितालाई पनि स्विकार गरेको हुन्छ" (१ युहन्ना २:२३)। प्रथम युहन्ना ५:२० मा सत्य भन्ने शव्द तीन पटक समावेश गरिएको पाउँछौँ। पहिलोले परमेश्‍वर पितालाई औँल्याएको स्पष्ट छ: पिताको बारेमा ज्ञान दिन येशू आउनुभएको हो भनेर यसले देखाउँछ।

दोश्रोले येशूलाई औँल्याएको हुनसक्छ: ×हामी उहाँमा छौँ जो सत्य हुनुहुन्छ, उहाँको पुत्र येशू ख्रीष्टमा।" यस पदको अन्तिम भागले प्रथम भागलाई वाख्‍या गरेको देखाउँछ: परमेश्‍वरको पुत्र त्यो हुनुहुन्छ जो सत्य हुनुहुन्छ। १ युहन्ना २:८मा सत्य भन्ने शव्द उल्लेख गरेर येशूको बारेमा बताएको पाउँछौँ। (प्रकाश ३:७,१४ पनि पढ्नुहोस्)। तर यसले पितालाई पनि औँल्याउँछ (युहन्ना ७:२८)।

सत्य शव्दको प्रयोग अन्तमा यस वाक्यमा प्रयोग गरिएको पाउँछौँ: ×उहाँ नै सत्य परमेश्‍वर र अनन्त जीवन हुनुहुन्छ।" (१ युहन्ना ५:२०)। यो वाक्यले परमेश्‍वर पिता वा येशूलाई अथवा दुवैलाई औँल्याएको हुनसक्दछ। तर बाइबलका तर्क शास्त्रीहरूले यस विषयमा असहमत जनाएको पनि पाउँछौँ। तर जे भएतापनि यदि यस सत्य भन्ने शव्दलाई येशूलाई औँल्याउँदा कुनै फरक नपरेको देखिन्छ।

१ युहन्ना ५:२१मा के भनिएको छ, र यस नितिलाई हाम्रो जीवनमा कसरी प्रयोग गर्न सक्दछौँ?

अहिलेसम्म युहन्नाले आफ्नो पत्रभरि मुर्ती पूजा अर्थात् मानिसले रचेका असत्य देवीदेवताहरूलाई पूजा गर्ने विषयमा बोलेको पाउँदैनौँ। तर युहन्नाको मुख्य सरोकार भनेको येशूको बारेमा ती असत्य धारणाहरू हुन् जुन चर्चका सदस्यहरूमा फैलिएको थियो। यसले उनीहरूको जीवनशैली र विश्‍वासमा नराम्रो प्रभाव पारेको थियो। युहन्नाको सङ्‍घर्ष चर्चभन्दा बाहिरको मानिससँग नभएर चर्च भित्रकै मानिससँग भएको पाउँछौँ। नभए, किन अगाधि नभनेको विषय आफ्नो पत्रको अन्तमा अन्तिम चेतावनीसाथ त्यसलाई उल्लेख गर्दछन्? हुनसक्छ, उनको लागि येशूको विषयमा गलत धारणा राख्‍नु नै मूर्ती पूजा हो। र मूर्तीपुजा त्यस्ता ख्रीष्टविरोधीहरूको शिक्षासँग जोडिएको छ जसले परमेश्‍वर र येशूको बारेमा गलत धारणाहरू फैलाउँछन्। त्रीएक परमेश्‍वरलाई बुझ्नु पर्ने ज्ञानमा नरहेर जुन रूपमा गलत ढँगले उपासना गर्दछन् त्यो नै मानव आविष्कारका असत्य देवीदेवताहरूको उपासना गर्नु हो किनभने यसले  परमेश्‍वर पिता र अनन्त जीवन र सबै सत्य येशूभक्तहरूलाई दिने विश्‍वसतातिर अग्रसर गराउँदैन।


परमेश्‍वरको बारेमा तपाईँलाई के थाहा छ सो केहि हरफहरूमा लेख्‍नुहोस्। विश्‍वासीहरू बिच यसमा चर्चापरिचर्चा गर्नुहोस्। परमेश्‍वरको बारेमा तपाईँलाई थाहा नभएको विषय के छ? परमेश्‍वरको बारेमा के विषयहरू छन् जुन तपाईँलाई थाहा छैन तर थाहा पाउन चाहनुहुन्छ?
उपसँहार: 

थप जानकारीको निम्ति पढ्नुहोस्: एलेन जि ह्वाईट, क्राइस्ट अवजेक्ट लेसनस्, ×आस्किङ्ग टु गीभ" पृ. १४७,१४८: र प्रोफेटस् एण्ड किङ्गस्, ×फ्रम जेजरिल टु होरेब" पृ. १५७।

×जब हामी भौतिक लाभको निम्ति प्रार्थना गर्छौँ तब हाम्रो प्रार्थनाको जवाफ ढिलो हुनसक्दछ, अथवा हामीले मागेको भन्दा अर्कै असल कुरो परमेश्‍वरले दिन सक्नुहुन्छ। तर पापबाट स्वतन्त्र हुन प्रार्थना गर्दा उहाँले पर्खनु हुन्न। हामीलाई पापबाट पखाल्न, उहाँको छोराछोरी बनाउन र पवित्र जीवन बिताउन सहयोग गर्ने उहाँको इच्छा हो। हाम्रो पापको निम्ति उहाँले आफैलाई दिनुभयो जसले गर्दा यस बर्तमान दुष्ट संसारबाट हामीले राहत पाऔँ। यो परमेश्‍वर तथा हाम्रो परमपिताको सदिच्छा हो। गलाती १:४। र जब हामी परमेश्‍वरकहाँ प्रार्थनामा आउँछौँ तब एउटा कुरामा निश्‍चित हुनुपर्दछ। परमेश्‍वरको इच्छामा सजग रहेर माग्यौँ भने उहाँले हाम्रो प्रार्थना सुन्नुहुन्छ। हामीले माग्दा परमेश्‍वरले सुन्नुहुन्छ भनेर हामीलाई यकिन भयो भने हामीलाई थाहा छ हामीले मागेको कुरा पाइसकेका छौँ। १ युहन्ना ५:१४,१५। परमेश्‍वर भरपर्दो र न्यायोचित हुनुहुन्छ। यदि हामीले पाप गर्‍यौँ भनेर स्विकार गर्‍यौँ भने उहाँले हाम्रो पापहरुलाई लिनुहुन्छ। हामीले गरेका सबै नराम्रा कुरालाई उहाँले क्षमा दिनुहुन्छ। उहाँले हामीलाई शुद्ध बनाउनुहुन्छ। (१ युहन्ना १:९)- एलेन जि ह्वाईट, द डिजायर अभ एजेज्, पृ.२६६बाट रुपान्तरित।

×यदि बिमार मानिसले परमेश्‍वरलाई महिमा दिन सक्छ भने ऊ बाँचुन् भनेर प्रार्थना गर्न सक्छौँ। तर हाम्रो इच्छा अनुसार नभएर उहाँको इच्छा अनुसार हुनुपर्दछ। हाम्रा सबै चाहनाहरू सर्व-ज्ञानी परमेश्‍वरलाई सुम्पिन सक्षम् भयौँ भने हाम्रो आस्था उत्तिक्कै मजबूत र भरपर्दो हुनसक्दछ। बिना फिक्रीसाथ परमेश्‍वरमा पूर्ण विश्‍वास र सबै कुरामा उहाँमा नै भरोसा राख्‍नु पर्दछ। हामीसँग परमेश्‍वरले दिनुभएको अनगिन्ति प्रतिज्ञाहरू छन्। यदि उहाँको इच्छा अनुसार माग्यौँ भने उहाँले हामीलाई सुन्नुहुन्छ भन्ने आत्मज्ञान हामीमा छ। तर हाम्रो प्रार्थना परमेश्‍वरलाई आदेश दिएको जस्तो हुनुहुँदैन। बरू, अरूको हितको निम्ति उहाँको इच्छा अनुसार माग्नु अत्यन्त जरुरी छ।"-एलेन जि ह्वाईट, टेस्टिमोनीज फर द चर्च, ठेली २,
पृ. १४९बाट रुपान्तरित।
चिन्तन मनन
क
पाँचौ बुँदाको प्रश्‍नोत्तरलाई विश्‍वासीहरू बिच छलफल गर्नुहोस् र एक आपसले यसबाट के शिक्षा पाउनुभएको छ सो निश्‍कर्ष निकाल्नुहोस्।
ख
मुक्ति पाएको छ कि छैन भन्ने कुरामा धेरै जना तर्क-बितर्कमा परेको देखेकाछौँ। प्रायजसो, यो समस्याको कारण के हो? यस प्रश्‍नमा संघर्ष गरिरहने विश्‍वासीहरूलाई तपाईँले कसरी सहायता गर्नुहुन्छ?
ग
पापलाई बिजय गर्न येशूभक्तहरूलाई परमेश्‍वरले बाइबलमा अनेकौँ बाचाहरू दिनुभएको छ। यसको बाबजुदपनि धेरै जसो हामीहरू अझ त्यहि पापमा किन फेरि फेरि फसिरहेका हुन्छौँ।
घ
हाम्रो संसारमा येशू र सैतानको बिचमा महान् अन्तरद्वन्द्व कसरी भइरहेको पाउँछौँ। त्यो द्वन्द्वयुद्ध हाम्रो समाजमा र हाम्रो घरमा कसरी चलिरहेको छ? यस पक्ष र विपक्षको बीचमा भइरहेको लडाँईमा तपाईँ येशूको पक्षमा कसरी उभिरहनुभएको छ? सैतानसँगको येशूको युद्धमा तपाईँ व्यक्तिगत र चर्चको  हैसियतले येशूलाई कसरी साथ दिइरहनुभएको छ?
११
भदौ २०-२६  (सेप्टेम्बर ५-११)
१ युहन्नामा उल्लेखित महत्वपूर्ण विषयहरु
यस अध्यायको निम्ति पढ्नुहोस्: मत्ती ५:१३, युहन्ना १४:६, एफिसी ४:२५-५:२१, १ तिमोथी ३:१५, १ युहन्ना।
स्मरण गर्नुपर्ने पद: ×प्रिय मित्रहरू, अब हामी परमेश्‍वर छोराछोरीहरू हौँ। हामी कस्तो हुनेछौँ भनेर अझसम्म उहाँले भन्नुभएको छैन। तर हामीलाई थाहा छ, जब ख्रीष्ट आउनुहुनेछ, हामी उहाँ जस्तै हुनेछौँ। उहाँ जस्तो हुनुहुन्छ हामी उहाँलाई त्यस्तै देख्‍नेछौँ।" १ युहन्ना ३:२।
सेप्टेम्बर ११, २००१मा अमेरिकाले एउटा ठूलो वियोगको सामना गर्नु परेको थियो। अतिबादी आतङ्ककारीहरूले त्यस देशको राजधानी वाशिङ्गटन डी.सी र एक मुख्य शहर न्युयोर्कको दुई प्रमुख गगनचुम्वि घरहरूलाई हवाई जहाजहरुले ठक्कर दिएर धरासयी बनाएका थिए। दिउँसै हजारौँ मानिसहरूको कायरतापूर्ण हत्या भएको टेलिभिजन हेर्नेहरूले देख्दा अब यस संसारमा सदाको निम्ति दुष्टको नियन्त्रणमा आयो भनेर सोचेका थिए। ती बीभत्स घटना घटाउने आतङ‍‍ककारीहरू जसले निरह मानिसहरूको सामूहिक हत्या गरे तिनीहरूको काम दुष्टताको पराकाष्ठा थियो। तिनीहरूले गरेको दुष्ट कामलाई उनीहरू कहिल्यै पनि सच्याउन सक्दैनन्। त्यो मानव निर्मित भयानक दुर्घट्नाहरूलाई हेर्नेहरूले दुष्टताको यस्तो अनुहार देखे जुन सबै स‍स्कृती, परम्परा, स‍स्कारलाई नाघेको थियो। यस्तो भयाभव बेदनादायी घट्ना इतिहासमा कहिल्यै पनि भएको थिएन।

तर, दुष्ट के हो र असल के हो भन्ने प्रश्‍न युहन्नाले कहिल्यै पनि उल्लेख गरेको देखिँदैन। पूर्ण सत्यता येशूमै केन्द्रित भएको युहन्नालाई थाहा थियो। १ युहन्नामा उल्लेखित केहि मूख्य विषय बस्तुहरू यस अध्यायमा समीक्षा गर्नेछौँ। यसमा सत्यको स्वभावको बारेमा उनले प्राप्त गरेको ज्ञान समावेश हुनेछ। किनभने सत्यको आत्मज्ञान नै सबै असल कुराको जग हो। 
यस अध्यायको झलक: त्रीएक परमेश्‍वरको कामको बारेमा युहन्नाले के सिकाउँदछन्? चर्च कस्तो हुनुपर्दछ भनेर कस्ता प्रतिकहरूबाट युहन्नाले हामीलाई सिकाउँदछन्? मुक्तिको आधार केवल के हो? सत्यको बारेमा युहन्नाले के सिकाउँदछन्?
१. त्रीएक परमेश्‍वर (१ युहन्ना २:१६)
    त्रीएक परमेश्‍वर पिता (१ युहन्ना २:१६), परमेश्‍वर पुत्र (पद २३) र पवित्र आत्माको (१ युहन्ना ५:६) उदाहरण १ युहन्नामा दिएको पाउँछौँ। ती त्रीएक परमेश्‍वरको मुख्य केन्द्रविन्दु येशू र परम पिता परमेश्‍वर हुनुहुन्छ। परमेश्‍वर ज्योति हुनुहुन्छ र उहाँमा अन्धकार अर्थात् खराब छैन भनेर युहन्नाको पत्रले हामीलाई स्पष्ट पार्न खोजेको छ। परमेश्‍वर धर्मी तथा पवित्र हुनुहुन्छ र उहाँ प्रेम हुनुहुन्छ भनी मान्न यसले हामीलाई भन्दछ। परमेश्‍वर र उहाँका भक्तहरूको सम्वन्धलाई ×छोराछोरीहरू" वा ×बालकहरू" भनेर प्रयोग गरेको शव्दबाट देखाइन्छ। यसले परमेश्‍वरको प्रेम र हामीलाई उहाँले कस्तो स्नेहभाव तथा रेखदेख गर्नुहुन्छ भनेर देखाउँछ। संक्षिप्तमा भन्ने हो भने, १ युहन्नाले परमेश्‍वरको बारेमा अत्यन्त सकारात्मक तथा आशाजनक चित्रण प्रस्तुत गरेको पाउँछौँ।

तर १ युहन्नाको अध्यायले परमेश्‍वरको बारेमा अर्कै कुरा पनि गरेको पाउँछौँ। हाम्रा स्वामी परमेश्‍वरले हाम्रो निम्ति के गरिरहनुभएको छ सो पनि यसले हामीलाई भन्दछ। यसैमा हाम्रो दृढ आशा र प्रोत्साहन तथा उत्साहको जगहरू बसेका छन्। 

विगत समयमा परमेश्‍वरले हाम्रो निम्ति के गर्नुभयो भनेर १ युहन्नाले भन्दछ? र बर्तमान समयमा हाम्रो निम्ति उहाँले के गरिरहनुभएको छ भनेर देहायका पदहरूले बताउँछन्? हेर्नुहोस्: १ युहन्ना १:९, २:१, ३:८, ४:८-१०, ५:११ र ५:१४।

ख्रीष्ट, मानव चोला लिएर आउनुभएको हो र उहाँ हाम्रो निम्ति बली हुनुभएको थियो भनेर १ युहन्नाको पत्रले हामीलाई भन्दछ। यही कारणले गर्दा अब हामीले अजम्मरी जीवन पाउने अवसर पाएकाछौँ। फेरी यही समयमा येशूले आफ्नो मृत्युद्वारा हाम्रो परम सत्रु सैतान तथा दुष्टका कामहरूलाई परास्त गर्नुभएको छ। परमेश्‍वरले हाम्रा सारा पापहरूलाई क्षमा दिनुहुन्छ, हामीलाई शुद्ध बनाउनु हुन्छ, हाम्रो हितको लागि उहाँ कार्यरत हुनुहुन्छ र हामीलाई अनन्त जीवन दिनुहुन्छ भनेर १ युहन्नाले खुलासा गर्दछ। हामीलाई चाहिने सम्पूर्ण आशा उहाँले हामीलाई प्रदान गर्नुहुन्छ र हामीलाई उहाँले आफ्ना छोराछोरी बनाउनु हुन्छ। निचोडमा भन्ने हो भने क्रुस र येशूको रगतले मात्र हामी मोक्ष प्राप्त गर्न सक्दछौँ। हामीले बर्तमान तथा भविष्यमा स्वर्गको अनुभूति प्राप्त गर्न येशूको रगत र क्रुसको विकल्प नभएको युहन्नाले ठोकुवा गर्दछन्।

के तपाईँको जीवनका कुनै यस्ता पक्षहरू छन् जुन तपाईँले प्रभुलाई सुम्पनु भएको छैन?  के तपाईँ यस्तो काममा संलग्न हुनुभएको छ जुन तपाईँको स्वविवेकले गलत भनेर घचघच्याइ रहेको छ, र त्यस आचरणलाई त्याग्नु भएको छैन। परमेश्‍वरको शक्तिमा भरोसा नराखी त्यस आचरणमा तपाईँले परिवर्तन ल्याउन चाहनुहुन्न भने, त्यसको परिणाम तपाईँले नै भोग्नु पर्दछ। यो रोजाई तपाईँको चेतनालाई वेवास्ता गरेकै कारणले हुन्छ। यदि पवित्र आत्माले तपाईँलाई जुन बाटोमा लाग्नु पर्दछ भनेर सिकाउँनुहुन्छ भने भोली नभनी आजै कुन त्यसको आवाजलाई रोज्नु हुन्न? जती पर्ख्यो त्यत्ति तपाईँको हृदय कठोर हुँदै जान्छ र स्वभाविक रूपमा पाप गर्न तपाईँ अग्रसर हुनुहुनेछ।
२. येशूभक्तहरूको सतसङ्ग अर्थात् चर्च (१ युहन्ना २:९-११) 
नयाँ करारमा चर्चलाई धेरै प्रतिकहरूद्वारा चित्रण गरिएको पाउँछौँ। उदाहरणमा: येशूका भक्तजनहरू नुन (मत्ती ५:१३), खम्बा (१ तिमोथी ३:१५), भवन अर्थात् घर (एफिसी २:२१,२२), परमेश्‍वरको पवित्र मन्दिर (१ कोरन्थी ३:१६,१७), ममतामयी आमा (प्रकाश १२:१,२), दुलही (प्रकाश २१:२) र येशूको आफ्नै शरीर (एफिसी १:२२,२३)।

तर याद गर्नुहोस्, चर्च भन्ने शव्द १ युहन्नामा उल्लेख नगरिए तापनि त्यसको अवधारणालाई स्पष्ट देखाएको पाउँछौँ। चर्च अर्थात् येशूभक्तहरूको सत्सङ्गलाई देहायका पदहरूले कसरी वाख्या गर्न खोजेका छन् जसले गर्दा चर्च भनेको कस्तो हुनुपर्दछ भनेर हामीलाई बुझाउन मद्दत गर्दछ? हेर्नुहोस्: १ युहन्ना २:९-११, २:१३,१४, २:१२,१८ र ३:१।

प्रायजसो, चर्च अर्थात् येशूभक्तहरूको सतसङ्गलाई परिवारको रूपमा १ युहन्नामा चित्रण गरेको पाउँछौँ। १२ पल्ट हाम्रो परमेश्‍वर पिता स्वर्गमा हुनुहुन्छ भनेर उल्लेख गरिएको छ। वयोबृद्ध युहन्नाले चर्चका सदस्यहरूलाई ×साना बालकहरू हो" भनेर सम्बोधन गरेर स्नेहि बाबुको रूपमा आफूलाई उभ्याएको पाउँछौँ (१ युहन्ना २:१८)। चर्चका सदस्यहरू छोराछोरीहरू हुन् भनेर १३ पल्ट उल्लेख गरिएको छ भने, बुबाहरू र युवकहरू दुई पल्ट र दाज्युभाईहरू १३ पल्ट।

उपरोक्त शव्दहरूले येशूभक्तहरू बीच हुनुपर्ने निश्‍चित घनिष्टतालाई जनाउँछन्। एक आपसमा गहिरो प्रेमाभाव र स्नेहको सम्वन्धलाई देखावटी होइन सक्कली रूपमा देखाउनु पर्दछ। त्यस अवधारणाले परमेश्‍वरका भक्तजनहरू एक आपसको मातहतमा रहेको जनाउँछ। चर्चमा प्रत्येक विश्‍वासीहरूको खाँचो हुन्छ र परमेश्‍वरको परिवारमा सबैको आआफ्नै स्थान हुन्छ। यो केवल मानवीय परिवार मात्र नभएर त्यस परिवारमा त्रीएक परमेश्‍वर पनि सामेल हुनुहुनेछ। यसले गर्दा येशूभक्तको समूदायले दुई पक्षहरूलाई देखाउँछन् (१) समतल तथा तेर्सो सम्वन्ध र (२) माथी ठाडो अर्थात् परमेश्‍वरसँग सम्बन्ध भएका मानिसहरूको समूह। चर्चका सदस्यहरू भएको हैशियतले हामी सबै परमेश्‍वरका परिवारका अङ्ग हौँ।


चर्चको अङ्ग भन्नुको तात्पर्य के हो भनेर १ युहन्ना ४:७ले कसरी देखाएको छ? चर्चको परिवारसँगको सम्बन्धमा तपाईँको स्थान कस्तो रहेको छ? के तपाईँ धार्मिक अनुशीलमा न रहेर पथभ्रष्ट भएको छोराछोरी हुनुभएको छ? के तपाईँ हैकमबादले उत्पेरित बाबु हुनुभएको छ? के तपाईँ ममतामयी आमा हुनुभएको छ? अर्थात् निरीह दुधे बालक? परमेश्‍वरको यस विशेष परिवारको उपयोगी अङ्ग हुन तपाईँको जीवनमा के परिवर्तन हुनुपर्दछ?
३. मुक्ति वा मोक्ष (१ युहन्ना ४:९,१०)

बाइबलको उत्पत्ति देखि प्रकाशसम्मको पुस्तकहरूका केन्द्रविन्दु नै येशू हुनुहुन्छ। तर उहाँको बारेमा लेखेका बृतान्तहरू कुनै खोक्रो तथा असान्दर्भिक पुराणका कथाहरू होइन। यसले येशू र हामीलाई प्राप्त हुने अनन्त जीवनको बारेमा हामीलाई चाहने जति वर्णन गर्दछ। पतित मानिसहरूलाई परमेश्‍वरले कसरी राहत दिनुभयो भनेर बाइबलले नै खुलासा गर्दछ। अचम्म तवरले आफैलाई हाम्रो निम्ति क्रुसमा कसरी सुम्पन्नु भयो भनेर बाइबलले उल्लेख गर्दछ। यसको फलस्वरुप हामी पतितको पूर्व अवस्था फर्किन सक्दछौँ र त्यो भन्दा बेशी लाभप्रद जीवन बिताउन अवसर पाउँछौँ।

निचोडमा भन्ने हो भने बाइबलको मूल सार नै हामीले पाउने मुक्ति हो। यस मूल विषयलाई १ युहन्नाले प्रार्थमिकता दिएको पाउँछौँ।

देहायका पदहरूले हामीले मुक्ति कसरी पाउँछौँ भनेर भन्दछन्? १ युहन्ना १:९, १ युहन्ना २:२, १ युहन्ना ४:९।

हाम्रो मुक्ति येशूको रगतमा आधारित छ (१ युहन्ना १:७, १ युहन्ना ५:६,८)। अर्थात् अर्को शव्दमा भन्ने हो भने हाम्रो मुक्तिको आधार नै येशूको क्षमाशील बलिदान हो (क्रुसमा आफूलाई मर्न दिएर उहाँको महान् प्रेमको प्रदर्शनलाई स्विकार गर्नु नै हामीले पाउने मोक्षको एक मात्र मार्ग हो।) (१ युहन्ना २:२, १ युहन्ना ४:१०)। युहन्नाले यस पत्रमा सिधै क्रुसको बारेमा छलफल गरेको पाउँदैनौँ। तर रगत, क्षमाशीलता र बलिदानले येशूतिर औँल्याउँछ। येशूको नितिनिर्देशन, प्रवचन, जीवनशैली अपनाउन उहाँका अनुकरणीय उदाहरण र महान् उपदेश तथा आत्मज्ञान, हाम्रो मुक्तिको मार्ग होइन। उहाँको मृत्युले नै हामीलाई बचाउँछ अर्थात् मोक्ष प्राप्त हुन्छ। जब हामी उहाँको मृत्युलाई हामीले स्विकार गर्दछौँ तब उहाँको जीवनशैलीको उदाहरणले हामी उहाँ जस्तै हिँड्नुपर्छ भनेर हामीलाई आह्वान गरिएको हुन्छ।

युहन्नाको निम्ति विश्‍वासीहरूका मुक्ति कुनै मनगढन्ते अर्थात् पौराणीक कथामात्र होइनन्, तर हरेक येशूभक्तले वर्तमान जीवनमा नै अनुभूति गर्ने एकदम वास्तिवकता नै हो। उनले यस बारेमा यसरी विभिन्न तरिकाले वाख्या गर्दछन्:
*तिनीहरूले उहाँलाई चिनेका हुन्छन् (१ युहन्ना २:२,३)।
*तिनीहरू उहाँमा रहन्छन् (१ युहन्ना २:५, १ युहन्ना ५:२०)।
*तिनीहरूको पापहरू क्षमा भएका हुन्छन् (१ युहन्ना २:१२)
*तिनीहरूले सैतानमाथि बिजय प्राप्त गरेका हुन्छन् (पद १३)।
*तिनीहरू मृत्युबाट अनन्त जीवनमा सरिसके‌का हुन्छन् (१ युहन्ना ३:१४)।
*तिनीहरूमा अहिले नै मोक्षको जीवन प्राप्त भएको हुन्छन् (१ युहन्ना ५:१२,१३)।
मुक्तिको बारेमा गरिएको शव्द चित्र तथा वाख्या यी भन्दा प्रशंशनीय र अद्‍भुत अरू के होलान्?

येशूमा सापटी आश्‍वासन होइन अहिले नै अनुभूत गर्ने महान् आशा र प्रतिज्ञाहरू छन्। उहाँको यस बरदानलाई अरू समक्ष पुर्‍याउन तपाँईले कस्ता प्रयासहरू गर्नुपर्दछ? अरूले येशूको बारेमा आत्मज्ञान दिन र उहाँले प्रदान गर्नुभएको मुक्तिको सुसमाचार बाँड्ने अवसरलाई आत्मसात् गर्न तपाईँ कस्तो त्याग गर्न राजी हुनुहुन्छ?
४.येशूभक्त तथा इसाईका आचरण (१ युहन्ना २:६)

युहन्नाको प्रथम पत्रमा, उनले गलत तथा मानिसलाई बहकाउने शिक्षाहरूको बारेमा जानकारी दिएको पाउँछौँ। बारम्वार इसाईहरू नैतिक मर्यादामा हिँड्नु पर्दछ भनेर युहन्नाले जोड गर्दछन्। परमेश्‍वरको वचनको अध्ययनले हामी सबैलाई नैतिकताको सुत्रमा बाँध्छ भनेर उनले स्पष्ट रूपमा भनेको पाउँछौँ। यसको साथै यदि हामी गलत शिक्षामा लाग्यौँ भने हाम्रो आचरण पनि गलत नै हुन्छन् भनेर उनले खुलासा गरेको पनि पाउँछौँ। त्यसकारण धार्मिक शिक्षाको अध्ययनले हामीलाई धर्मात्माको पोशाक लगाउन दिएर अरूलाई अधर्मी भनेर नदेखाउन सकेसम्म ठिक तथा उचित धर्मदर्शनको अध्ययन गर्नु अत्यन्त जरुरी हुन्छ। व्यवस्था र अनुग्रहको गलत वाख्याले करौडौँ मानिसहरूले परमेश्‍वरको साबथ दिनलाई पवित्र राख्‍न असफल भएको पाउँछौँ। त्यसकारण परमेश्‍वरको बारेमा पाउने आत्मज्ञान र बाइबलको अध्ययनमा अत्यन्त शोच राख्‍नु जरूरी छ। यसमा हामी परिपक्वता हासिल गर्नुपर्दछ, धार्मिक ज्ञानमा बृद्धि हुनुपर्दछ र हामीले सिकेका शिक्षादीक्षा ठिक छ कि छैन भनेर हामीले निश्‍चय गर्नुपर्दछ। 

फेरी, धार्मिक शिक्षाले हाम्रो बौद्धिक स्तरलाई फुलाएर अरूको अगाडि धर्मात्माको पगरी ओड्ने होइन तर हामीले पाएको ज्ञानलाई हाम्रो जीवनशैली पनि उतार्नुपर्दछ। हामीले अरूको अगाडि जे प्रचार गर्दछौँ, अर्तिउपदेश दिँदछौँ, त्यो हामीले पनि अपनाउनु पर्दछ। कतिपय प्रखर प्रचारकहरू र बाइबलका विद्वानहरूले आफ्नो छिमेकीको विवाहित महिलालाई भगाएको देख्‍दा अत्यन्त दुखित हुन्छौँ। बाइबलका बिद्यार्थीहरूले जाँचमा चोरेको देख्‍दा दु:खलाग्दो छ। यो कस्तो असोभनिय तथा विस्मयपूर्ण छ जब मुक्तिको बारेमा ज्ञान भएको मानिस, साब्बथलाई अक्षरस पालन गर्ने र त्यसमा श्रद्धा राख्‍ने कर्मठ कार्यकर्ताहरू, येशू नै हाम्रा महान् पुजारी हुनुहुन्छ भनेर ठोकुवा गरेर विश्‍वास गर्नेहरू र मृत्युको बारेमा ठिक शिक्षा पाएका इसाई भन्नेहरूले एक आपसमा कपट तथा झुठो व्यवहार गर्दछन्।
यही सन्दर्भलाई ध्यानमा राखेर देहायका पदहरूलाई पढ्नुहोस् र इसाई भनेर दावी गर्नेहरूको नैतिक जिम्मेवारी तथा आचरण कस्तो हुनुपर्दछ यसले सिकाएको पाठहरूलाई आत्मसात् गर्दै आफ्नै शव्दहरूमा निश्‍कर्ष निकाल्नुहोस्: १ युहन्ना २:१,१५,१६, ३:४,७,१५,१७,१८, ४:७, ५:२,३। 

प्रत्यक्ष वा अप्रत्यक्ष रूपमा हरेक विश्‍वासीले नैतिक आचरणमा प्रतिवद्धता देखाउन् भनेर युहन्नाले आह्वान तथा आग्रह गर्दछन्। उनले इसाईहरूलाई यो आह्वान तथा आग्रह गर्दछन्: तिनीहरूले एक आपसमा फट्याईँ नगरुन्, पाप नगरून्, विश्‍वासी भाईबहिनीहरूलाई हेयको दृष्टिमा नहेरुन, संसारको लोभ र मोहमा फसेर यसको आकर्षित अभिलाषा र शेषीवाजलाई बढावा दिने अहङ्कारिताको चंगुलमा नपरुन् र अवैध आचरणको अनुसरण नगरुन्। तर त्यसको विपरित युहन्नाले हामीलाई आह्वान गर्दछन्, हामी आज्ञाकारी हुनुपर्दछ, जे उचित र ठिक छ सो गर्नुपर्दछ र एक आपसमा सकारात्मक रूमा मायाप्रेम र स्नेह राख्‍नुपर्दछ। इसाई तथा येशूभक्तको आचरण कस्तो हुनुपर्दछ भनेर युहन्नाले भन्दा पावलले विस्तृत रूपमा वाख्या गरेको पाउँछौँ। उदाहरणमा एफिसी ४:२५-५:२१सम्म पढ्नुहोस्। तर परमेश्‍वरको आज्ञाहरूलाई आत्मसात् गर्नुपर्दछ र येशूको उदाहरणमा हिँड्नुपर्दछ र रहनुपर्दछ भनेर पावलले औँल्याएको शिक्षाको सारलाई युहन्नाले १ युहन्ना २:६मा निचोडमा निकालेको पाउँछौँ। यसमा भनिएको छ: जो येशूमा रहेको छु भनेर दावी गर्दछ त्यो मानिस उहाँकै चालमा हिँड्नुपर्दछ।

जो मानिसले परमेश्‍वरमा नव जीवन प्राप्त गरेको छ, परमेश्‍वरलाई चिनेको छ, उहाँलाई प्रेम गर्दछ र उहाँमा तल्लिन हुन चाहन्छ त्यसको जीवनमा परिवर्तन भएको देखाउँदछ भनेर युहन्नाले स्पष्ट पारेको पाउँछौँ। सत्य भनेको केवल विश्‍वास गर्ने तत्व भनेर युहन्नाले भन्न खोजेका छैनन्। जो मानिसमा सत्य छ त्यसले आफ्नो जीवनशैलीद्वारा देखाउनुपर्दछ र त्यसै अनुसार रहनुपर्दछ। यो व्यवहारीक ज्ञान हो, केवल भाषण छाँट्नुमात्र होइन। १ युहन्ना ३:७मा अत्यन्त स्पष्ट रूपमा युहन्नाले अनुरोध गर्दछन्: ×प्रिय बालकहरू हो, कुनै कुरा यस्तो नगर जसले तिमीहरूलाई गलत मार्गमा डोर्‍याउँछन्। जो ठिक काम गर्दछ त्यो पवित्र हुन्छ जसरी येशू पवित्र हुनुहुन्छ।"

आजको सन्दर्भमा हामी येशूजस्तै भएर कसरी हिँड्ने र रहने? हाम्रो दैनिक जीवनमा यसको अर्थ के हो? के तपाईँले अहिले नै यस्तो किसिमको आचारणको सामना गरिरहनुभएको छ जसलाई परिवर्तन गर्न र आफूलाई येशूको चालमा ढाल्न उहाँको धेरै अनुग्रह र शक्तिको खाँचो भएको महशूस भएको छ?
५. सत्य र असत्य (युहन्ना १४:६)

युगौँ युगदेखि वा ग्रीक तथा युनानी सभ्यतादेखि अहिलेसम्म सत्य भनेको परिस्थितिमा भर पर्दछ भन्ने तर्कले ग्राह्यता पाएको पाउँछौँ। शुद्ध भनेको केहि पनि हुँदैनन्। यहि नै ठिक हो भनेर जनाउने कुनै विधि छैन। कुन सत्य हो, कुन झुठो हो, कुन असल हो कुन खराब हो, कुन धर्मी हो कुन अधर्मी वा गलत हो ती सबैको ठेगाना मानिसले नै लगाउनुपर्दछ भनेर कतिपय बुद्धिजीविहरूले प्रचार गरेको पाउँछौँ। यस्तो किसिमको शिक्षालाई सापेक्षवाद वा ज्ञानसपेक्षवाद भनिन्छ। समय अनुसार सत्य बदलिन्छ भन्ने यस किसिका शिक्षा विभिन्न तरिकाले मानिसको सामु तेर्स्याएको हुन्छ। सत्य तथा असलको अच्युत तथा उत्कृष्ट मापदण्ड हुँदैन। यस्तो किसिमको धारणा राख्‍ने मानिसहरूले यो भन्दछन्: हाम्रो परम्परा, संस्कृति र समाजलाई मध्य नजरमा राखेर हामीले सकेसम्म राम्रो गर्नुपर्दछ।

सत्यको थलो के हो भनेर येशूले भन्नुभएको छ। युहन्ना १४:६मा शिद्धसत्यको परिभाषालाई येशूले यसरी भन्नुभएको छ:

×बाटो, सत्य र जीवन मै हुँ। मद्वारा बाहेक कोहिपनि परम पिता परमेश्‍वरकहाँ आउन सक्दैनन्।"

सत्य भन्ने तथ्यलाई कुनै वंग्याउन वा लचिलो गर्न सक्ने वा समय सापेक्ष हुन भनेर येशूले स्विकार गर्नुभएको छैन। एकदम स्पष्ट रूपमा येशूले शुद्ध तथा नित्य सत्य केहो भनेर येशूले देखाउनुभएको छ। अनि यो कुनै तर्कमा आधारित नभएर येशूको व्यक्तित्वमा नै निहित भएको पाउँछौँ।

सत्यको बारेमा युहन्नाले निम्नलिखित पदहरूद्वारा हामीलाई के सिकाउँदछन्? हेर्नुहोस्: १ युहन्ना २:४,२१, १ युहन्ना ४:६, र १ युहन्ना ५:२०।

सिद्ध सत्यहरू छन् भनेर युहन्नालाई थाहा थियो। सत्य र असत्यको बिचमा स्पष्ट भिन्नता छ भनेर युहन्नाले एकदम प्रष्ट पार्दछन्। यो भिन्नतालाई संसारको समयसापेक्ष धारणाले धमिलो पारेको हुन्छ। शाश्‍वत तथा नित्य सत्यलाई कसैले पनि नकार्न सक्दैन। परमेश्‍वर सत्य हुनुहुन्छ। येशू र पवित्र आत्मा सत्य हुन्। तर ती फटाहा हु्न् जसले असत्य कुराहरूको दावी गर्दछन्। परमेश्‍वरप्रति आस्था छ र उहाँलाई प्रेम गर्छु त भन्छ तर उहाँका आज्ञाहरूलाई मान्न तयार हुँदैन। यसको फलस्वरुप त्यस्ता भ्रम फैलाउनेले मानिसमाझमा यथार्थमा येशू नै मसिह हुनुहुन्छ भनेर इन्कार गरेका हुन्छन्। फेरी त्यसै बिचमा त्यस्ता जिम्मेवार येशूभक्तहरू पनि छन् जसले सत्यलाई जानेका हुन्छन्, त्यसलाई प्रेम गरेका हुन्छन् र सत्यकै अधिनमा रहेका हुन्छन्। त्यसकारण, सत्य भनेको त्यो तत्व हो जुन हामीले बुझेका हुन्छौँ र त्यस अनुसार चल्दछौँ।

शाश्‍वत तथा शिद्ध सत्य हामीसँग छ भनेर बाइबलले भन्दछ। त के सबै थोक शाश्‍वत अर्थात् सत्य छन् त? के संसारमा यस्ता कुनै वस्तुहरू छन् जुन शिद्ध र स्थिर छैन, तर व्यक्तिगत, संस्कार र बदलिँदो परिस्थितिमा ती पनि बदलिन्छन्? शाश्‍वत, चिरस्थाई र अपरिवर्तनिय सत्यहरू र परिस्थिति अनुसार परिवर्तन गर्न सक्ने र लचिलोको बिचको भिन्नतालाई कसरी छुट्ट्याउन सिक्ने?
उपसंहार:
थप जानकारी: एलेन जि ह्वाईट, द आक्टस् अभ आपोस्टलसको ×अ फेथफूल विट्नेस्" पृ. ५४६-५५४।


आजको सन्दर्भमा १ युहन्ना एकदम आवश्यक भएको पत्र हो, किनभने स‍सारमा मानिसहरूको बिचमा धेरै किसिमका असत्य धारणाहरूले बाहुल्यता पाएको छ। जवसम्म बाइबलद्वारा जाँच गरिँदैन कसैलाई विश्‍वास नगर्नु र कुनै नयाँ धारणा तथा धर्मदर्शनलाई ग्रहण नगर्नु भनेर युहन्नाले आफ्ना पाठक वर्ग र हामीलाई आह्वान गर्दछन्। सत्य र असत्य छुट्ट्याउने सक्षमताको हामी सबैलाई खाँचो छ।

सत्य इसाई तथा येशूभक्तहरूमा यी लक्षणहरू हुन्छन् भनेर युहन्नाले भन्दछ: (१) येशू परमेश्‍वरको पुत्र हुनुहुन्छ र उहाँ मानव चोला लिएर आउनुभयो भनेर विश्‍वास (२) परमेश्‍वरका आज्ञाहरूलाई पालन गर्ने र (३) परमेश्‍वरलाई र एक आपसमा प्रेम गर्ने स्वभाव। बाइबलले नै सिकाएको अनुसार येशू ख्रीष्टलाई विश्‍वास गरेर मुक्ति पाइन्छ भन्ने आशामा अटल रहुन् भनेर आफ्ना पाठक वर्गहरूबाट युहन्नाले अपेक्षा गर्दछन्। हाम्रो आस्था र भरोसाको जग येशूमै हुनुहोस् भन्ने युहन्नाको चाहना हो।
चिन्तनमनन्:
क
मानौँ समयसापेक्षता अनुसार नैतिकता बदलिन सक्छ भन्ने तर्कमा केहि उचित देखिन्छ रे। अनि हाम्रो जीवनको खुशियाली केवल परिस्थितिको परिणाम हो भनेर विश्‍वास गर्न सजिलो हुनसक्दछ। यदि यो कुरा सत्य हो भने हामीबाट बाहेक असल गुण कहाँबाट आउनसक्दछ र? यदि हाम्रैबाट असल हुने गुण छ भने गुण अवगुणको मतलव के हो त? साँच्चिक्के यस्तो खालको धारणा किन गलत हुनसक्छ?
ख
धेरै वर्ष अघि बेलायतको प्रधानमन्त्री ह्यारोल्ड विल्सनलाई एकजनाले जिज्ञासा राख्‍दै सोधेका थिए, आफ्ना नागरिकहरूलाई धेरै धर्मी बनाउन बिलायतको सरकारले के गर्नसक्दछ? उसले जवाफ दियो, ×म केवल प्रधानमन्त्री मात्र हुँ। यस्तो प्रश्‍न चर्चको अग्रज धर्मगुरुलाई सोध्नु।" कुनै धर्म गुरुहरूलाई नसोधी चर्चका सदस्यहरूलाई ठूलो धर्मको मार्गमा अग्रसर गराउन यस अध्यायको अध्ययनले कसरी मद्दत गर्न सक्दछ? अथवा के सुसमाचारको यहि उद्देष्य हो हामीलाई धर्मात्मा बनाउने?
ग
अमेरिकाको इतिहासमा सन् १९२९मा भयङ्‍कर आर्थिक मन्दिले लाखौँ मानिसहरूलाई पछारेको थियो। त्यसताका फियोरेलो एनरिको ला गार्डिया भन्ने मानिस न्यायधिस थियो। एक दिन एकजना बाबुलाई उसको अदालतमा ल्यायो किनकि त्यस बाबुले रोटी चोरेको थियो। न्यायधिस ला गार्डियाले यो किन गरेको भनी सोधे। रुँदै, आफ्ना भोकाएका छोराछोरीहरूलाई ख्वाउन भनेर त्यस मानिसले जवाफ दिए। ला गार्डियाले त्यस मानिसलाई भने, ×के तिमीलाई थाहा छ तिमीले अपराध गर्‍यौँ?" ×हो श्रीमान, मलाई क्षमा दिनुहोस्।" भनी त्यसले विन्ति गरे। ती न्यायधिसले कठोर भएर भने, ×कानुनले कसैलाई पनि छुट्कारा दिँदैन"। ×हो, श्रीमान्" त्यस मानिसले जवाफ दियो। अनी न्यायधिस ला गार्डियाले आफ्नो हात खल्तीमा राखेर दस डलर झिकेर भने, ×तिमीले गल्ती गरेकोमा त्यसको जरिमाना तिर्नु यो पैसा लेऊ। म आफैले तिम्रो दण्ड जरिमाना तिर्दछु। तिमी दोषी छौ। तर तिमीले गरेको दोषको जरिमाना आफैले तिर्नुपर्दैन।" यस कथाले हामीलाई सुसमाचारको बारेमा आत्मज्ञान दिन र येशू जस्तै जीउन कसरी सहयोग गर्दछ?
१२
भदौ २७-असोज २  (सेप्टेम्बर १२-१८)
चुनिएका स्त्रीहरुलाई युहन्नाले लेखेका पत्रहरु
यस अध्यायको निम्ति पढ्नुहोस्: प्रस्थान २०:१-१७, रोमी ६:१७, २ थेस्सोलोनी २:१०, हिब्रु १३:२, २ युहन्ना, प्रकाश २:१४,१५, प्रकाश १४:१२।
स्मरण गर्नुपर्ने पद: ×कोहि मानिसहरू अरूभन्दा अगाडि दगुर्छन्। तिनीहरूले येशूको शिक्षालाई पछ्याएको हुँदैन अर्थात् येशूभक्ति मार्गमा चल्दैनन्। यस्ता मानिसहरू परमेश्‍वरको मातहतमा रहन्दैनन्। तर ती मानिसहरू जो येशूको शिक्षादिक्षामा चल्दछन्, तिनीहरू पिता र पुत्रको साथमा रहेको भनेर प्रमाणित गर्दछन्।" (२ युहन्ना ९)।

यथार्थमा भन्ने हो भने धेरै कुराहरूमा युहन्नाको दोश्रो पत्र पहिलो पत्रजस्तै छ। यो छोटो छ, तर जसो त्यहि शव्दहरूलाई प्रयोग गरेको पाउँछौँ। विषयवस्तुहरू पनि प्रथम पत्र जस्तै हुन् र विश्‍वासीहरूप्रति युहन्नाको सरोकार पनि त्यहि हुन्। दुवै पत्रहरूमा सार्वजनिक मात्र नभएर व्यक्तिगत स्पर्शको पनि आभास पाइएको छ।

तर, दोश्रो पत्र चिट्ठीपत्रकै शैलिमा लेखेको भनेर स्पष्ट छ। यसमा औपचारिक रूपमा परिचय र अन्तलाई समावेश गरिएको छ। यस पत्रको मुख्य भाग नै कसैको भक्तिभावनाको कदर, प्रेम देखाउन प्रोत्साहन र परमेश्‍वरको आज्ञा अनुसार चल्न आह्वान गरिएको पाउँछौँ। अनि ख्रीष्टबिरोधीहरूको क्रियाकलापप्रति संवेदनशील भएको पनि पाउँछौँ। पपाइरस अर्थात् जलबिरुवाबाट बनाइएको कागतको सिमित आकारले गर्दा २ युहन्ना र ३ युहन्नाको पत्रहरू छोटकरी भएका हुनसक्छन्। यदि यो सत्य हो भने, युहन्नाले पवित्र आत्माको अगुवाईमा लेख्दा आफ्ना शव्दहरू वढो होशियारसाथ चुनेको हुनुपर्दछ।
यस अध्यायको झलक: युहन्नाले लेखेको यस पत्रको आधारभूत सन्देश के हो? यो पत्र पहिलो पत्र जस्तै कसरी भएको छ? प्रेमको धारणालाई सत्यको धारणासँग युहन्नाले कसरी जोडेको पाउँछौँ? प्रेम र परमेश्‍वरका आज्ञाहरू पालन गर्नुको बिचमा के सम्वन्ध छ? गलत र भ्रामक शिक्षादिक्षाहरूको विषयवस्तुलाई युहन्नाले किन गम्भिरतापूर्वक लिएको पाउँछौँ? झुट्टा तथा नकावधारी गुरुहरूसँग अति नजिकको भएर उनिहरूसँग मित्रता नराख्‍नु भनेर युहन्नाले आफ्ना सदस्यहरूलाई किन आह्वान गर्दछन्?
१. प्रेम र सत्यमा (२ युहन्ना १-४)

२ युहन्नाको पत्र १ युहन्नाको जस्तै किन देखिन्छ? यस पत्रको महत्वपूर्ण मूल सन्देश के हो?

झट्ट पढ्दा २ युहन्नाको पत्र कुनै एकल महिलालाई नलेखेर विश्‍वासीहरूको एक समूहलाई लेखेको पाउँछौँ। यो तर्कले उचित स्थान पाएको देखिन्छ किनभने नयाँ करारको अरू पुस्तकहरूमा विश्‍वासीहरूको सतसङ्‍ग अर्थात् चर्चलाई नारीको संज्ञा दिएको छ (एफिसी ५:२२-३२), प्रकाश १२:१-६)। ती विश्‍वासी भक्तजनहरू साँच्चिक्कै कुनै बालकहरू नभएर परिपक्व इसाईहरू हुन् भनेर देखाइएको छ।

२ युहन्ना १-४मा एउटा शव्द पटक पटक दोहर्‍याएको पाउँछौँ र त्यस शव्दलाई युहन्नाले कसरी प्रयोग गर्दछन्? २ थेस्सोलोनी २:१० पनि पढ्नुहोस्।

पद १ र ४मा सत्य शव्दलाई प्रेमसँग गाँसिएर लेखिएको कुरालाई ध्यान दिनुहोस्। येशूभक्तहरूको बिचमा सतप्रेमको स्वभाव दर्शाउन सत्यको नितान्त आवश्यक छ। प्रेम भनेको भावात्मक र शारीरिक रूपमा व्यक्त गर्ने लक्षण हो भनेर मान्न सकिन्छ। तर इसाईहरूको प्रेम ×सत" प्रेम हो। यो प्रेमलाई सत्यको खाका (घेरा) भित्र रहेको हुन्छ।

यदि हामीले सत्यको बारेमा कुराकानी गर्‍यौँ भने परमेश्‍वरको याद हुन्छ, येशूलाई  सम्झन्छौँ, जो सत्य हुनुहुन्छ (युहन्ना १४:६), र पवित्र आत्माको स्मरण गराउँछ। जसरी पवित्र आत्मा येशूभक्तहरूको साथ सदा सर्वदा रहिरहन्छ (युहन्ना १४:१६), त्यसरी नै तिनीहरूसँग सत्यले सधैँ बास गरिरहेको हुन्छ (२ युहन्ना २)। दुबै सत्य र प्रेमले परमेश्‍वरतिर औँल्याउँछ र ती इसाई आस्था र अनुभवको अभिन्न भागहरू हुन जान्छन्।

फेरी त्यसै बखत, २ युहन्नाको मूल विषयवस्तु नै सत्य र प्रेम हुन्। पद ५ र ६ मा प्रेमको बारेमा छलफल गरिएको छ। गलत तथा भ्रामक विचारधारा र तिनीहरूको नतिजालाई  सत्यको चश्‍माले हेर्नु आवश्यक छ (पद ७,८)। येशूको शिक्षादिक्षामा निष्ठावान हुन तथा प्रतिवद्धतासाथ रहन सत्य अपरिहार्य छ (पद ९,१०)।

जुनसुकै बनावट भित्र रहेतापनि प्रेम भनेको असल कुरो हो र यो आफै राम्रो बिचार हो भनेर हामीले प्रायजसो शोच्छौँ। तर, प्रेम पनि विध्वंशकारी हुनसक्दछ? यो कहिले हुन्छ, तपाईँलाई थाहा छ? सत्यबिनाको प्रेम भयानक हुन्छ भन्ने कुरालाई तपाईँले कहिल्यै अनुभव गर्नुभएको छ? यस्ता खालका अनुभवले प्रेम भनेको सत्यको दायरामा हुनुपर्दछ भन्ने आत्मज्ञान पाउन कसरी मद्दत गरेको पाउनुभएको छ? सत्यको परिधिभन्दा बाहिर रहेर प्रेम गर्दा कस्तो हुनेरहेछ भन्ने घट्नाहरू के तपाईँलाई थाहा छ?
२. परमेश्‍वरका आज्ञाहरू अनुसार हिँड्नु अर्थात् परमेश्‍वरले दिनुभएको दश सूत्रहरू अनुसार चल्नु (२ युहन्ना ४-६)

पद ४ले दुबै चर्च र युहन्नाले पाएको उत्साहलाई उल्लेख गरेको छ। चर्चका सदस्यहरू सत्यमा रहेकोले युहन्ना खुशी भएको समाचार सुन्दा तिनीहरूले प्रेरणा पाउँछन् र उत्साहित पनि हुन्छन्। यसले परमेश्‍वर पिताको आज्ञाअनुसार सत्यमा रहेर इसाई जीवनले निरन्तरता पाउन तिनीहरूलाई प्रोत्साहित गर्दछ। सत्यमा हिँड्न निर्देशन १ युहन्ना ३:२३ पनि पाउन सक्छौँ। येशूमा विश्‍वास गर्नु र एक आपसमा प्रेमाभावमा चल्नु भनेर युहन्नाले यस पदद्वारा हामीलाई आह्वान गरिरहेको पाउँछौँ।

प्रेम र परमेश्‍वरका आज्ञाहरूको बिचमा एक आपसमा सम्वन्ध छ भनेर २ युहन्ना ५,६ले कसरी देखाएकोछ? हामी सेभेन्थ-डे एडभेन्टिस्टलाई यो किन अति महत्वपूर्ण विषय हो? प्रकाश १४:१२ पनि पढ्नुहोस्।

युहन्नाले आफ्नो खुशी व्यक्त गरेपछि (पद) उनले अनुरोध व्यक्त गर्दछन् जुन चेतावनी पनि हो (पद ५,६)। युहन्नाले फेरी अर्को एक आज्ञाको बारेमा कुरा गर्दछन् (पद ५)। यो आज्ञा एक आपसमा प्रेम गर्नु भन्ने आज्ञा हो। त्यसकारण, युहन्नाले आज्ञा पालन गर्नु भन्ने तर्कबाट प्रेम गर्नुपर्छ भन्ने तर्क अगाडि सार्दछन्। यो आज्ञाको परिपाटी  प्रेम हो भनेर देखाएको पाउँछौँ।

पद ६मा युहन्नाले अर्कै कुरा गरेर आफ्नो तर्कलाई निरन्तरता दिन्छन्। उनले प्रेमबाट सुरु गरेर आज्ञाहरूमा आफ्नो तर्क सार्दछ। यो आज्ञा एक नभएर बहुवचनमा लेखिएको छ (नेपाली बाइबलमा आज्ञा मात्र भनेको छ भने अंग्रेजी अनुवादमा आज्ञाहरू भनेका छन)। परमेश्‍वरका आज्ञाहरूलाई शिरोपर गरेर चल्नु नै प्रेमको प्रदर्शन हो। अर्थात् हामीलाई यो निर्देशन छ, त्यो हो एक आपसमा प्रेम गर्ने आज्ञा। अनि यो प्रेम हामीले उहाँका आज्ञाहरूलाई पालन गरेर देखाउँछौँ।

परमेश्‍वरका दश आज्ञाहरूलाई (प्रस्थान २०:१-१७)लाई पालन गर्दा एक आपसमा प्रेम भएको कसरी देखाउँछ?

विधिको शासनमा रहेर, यो गर्नु पर्छ यो गर्नुहुन्न भन्ने सूत्रहरूलाई पालन गर्दा प्रेमको प्रदर्शन गर्दछ भन्ने तर्क रोचकपूर्ण नै मान्नु पर्दछ। विधि र प्रेमको घनिष्ट सम्वन्ध हुन्छ, शायद कत्तिको लागि यो अनौठो हुनसक्दछ। तर यी दुईको सम्वन्ध ज्ञानवर्द्धक भएको पाउँछौँ। प्रेम भनेको केवल भावत्मकमात्र होइन। प्रेम भनेको हामीले के गर्ने हो त्यसले देखाउँछ। हाम्रो आचरण कस्तो छ त्यो हाम्रो प्रेममुद्रामा भर पर्दछ। यसले अरूसँग कसरी सम्वन्ध राख्‍ने भनेर देखाउँछ। हो, प्रेम भनेको केवल दश आज्ञाहरूलाई परम्परा भनेर मान्नु मात्र होइन, तर सतप्रेमको आदर्श सिद्धान्तहरू परमेश्‍वरको आज्ञाहरूमा पाउँछ। परमेश्‍वरले दिनुभएको दश सूत्र नै हाम्रो प्रेमको गुणस्तर हो।

तपाईँले कसैलाई प्रेम गर्नुभएको छ, त्यसको बारेमा शोच्नुहोस्। त्यस व्यक्तिप्रति तपाईँको व्यवहार कस्तो छ?  तपाईँले त्यसलाई माया गर्नुहुन्छ, र त्यसप्रति स्नेह छ भनेर कसरी व्यक्त गर्नुहुन्छ र देखाउनुहुन्छ? अरू कुन असल तरिकाहरू अपनाएर त्यस व्यक्तिलाई तपाईँले प्रेम देखाउन सक्नुहुन्छ? कतिपय समयमा देखाउनुपर्ने प्रेम तपाईँको आफ्नै स्वार्थिपना नै कसरी बाधक हुनसक्दछ?
३. येशूको शिक्षादीक्षाभन्दा बाहिरिनु (२ युहन्ना २-७)

२ युहन्ना ७-९मा हामीलाई युहन्नाले के विषयमा सावधानी गराइरहेका छन्? गलत तथा भ्रामक धार्मिक शिक्षादीक्षाप्रति सचेत गराउँदै त्यसको पछि लाग्दा कस्तो दुष्परिणाम निस्कन्छ भनेर युहन्नाले भन्दछन्?

नकावधारी धर्मगुरुहरू र तिनीहरूमा रहेको येशूप्रति गलत धारणाको बारेमा फेरि पद ७-८सम्म युहन्नाले हामीलाई सम्झाउन खोजेको पाइन्छ। यस पत्रमा पनि १ युहन्नाको जस्तै परिस्थितिलाई अवगत गराउँदै हामीलाई जनाउ दिन खोजेको देखिन्छ। प्रथम शताव्दीमा नै कतिपय मानिसहरूले येशूलाई ग्रहण गरेर फेरि येशूमत त्यागेको बृतान्त धेरै भएको पाउँछौँ। यस विवरणले गर्दा बप्तिस्मा लिँदै चर्च छोडेको कुरा कुनै नौलो मान्नु पर्दैन भनेर हामीले सोच्नु पर्दछ। त्यसताका मानिसहरू इसाई भनेर विश्‍वास गर्दागर्दै चर्च छोडेर आफै पनि झुट्टा धर्मगुरुहरू हुनपुगेको युहन्नाले स्पष्ट पार्दछन्। हो, सबै जना त्यो गतिमा हिँडेका छन् भन्न मिल्दैन, कतिपय सत्यमा हिँडेको पनि पाइन्छ (पद४)। तर, परमेश्‍वरलाई र उहाँको चर्च छोड्नेहरूको निम्ति गोठाला वा चर्चको अगुवाले दु:ख मनाउ गर्नु स्वाभाविक नै हुन्। 


येशूका चेलाहरूले अवगत गराएको येशूको दृष्टिकोण भन्दा उहाँप्रति ख्रीष्टबिरोधीहरूका दृष्टिकोण भिन्न हुन्छन्। येशूभक्तहरू त्यस्ता मानिसहरूदेखि चनाखो हुनुपर्दछ नत्रता तिनीहरूको चलाकीपन र येशूप्रति गलत धारणालाई आकर्षित रूपमा प्रस्तुत गरेर उनीहरूलाई फसाउँछन्। यस्तो गर्दा येशूभक्तहरू पनि अनन्त जीवनको बाटो बिराउन सक्दछन् भनेर युहन्नाले स्पष्ट पार्दछन्। कोही मानिसले एक पटक येशूलाई विश्‍वास गरेर बप्तिस्मा लियो भन्दैमा त्यस्ले पाउने अनन्त जीवनको प्रतिज्ञा सदाको निम्ति सुरक्षित हुन्छ भन्ने धारणा युहन्नाको होइन। ×एक फेरा मुक्ति पाए सधैँ मुक्ति पाउँछ" भन्ने तर्कदेखि हामी सतर्क हुनुपर्दछ।

ठिक वा उचित आत्मज्ञान, धर्मदर्शन तथा विश्‍वासका सिद्धान्तहरूको महत्वको विषयमा युहन्नाले के भनिरहेका छन्? हेर्नुहोस्: २ युहन्ना ९। यसै सन्दर्भमा निम्नलिखित पदहरु पनि पढ्नुहोस्: मत्ती १६:१२, प्रेरित २:४२, रोमी ६:१७, प्रकाश २:१४,१५।

सच्चा येशूभक्तको जीवन बिताउन केवल विश्‍वास मात्र होइन उचित धार्मिक शिक्षाहरूको अपरिहार्यतालाई युहन्नाले नकार्दैनन्। झुट्टा तथा नकावधारी धर्मगुरुहरूका आकर्षित धर्मदर्शनहरूको फन्दामा पर्दा विश्‍वासीहरूले पनि अनन्त जीवन गुमाउन सक्छन् भन्ने युहन्नालाई यकिन भएको पाउँछौँ। त्यसकारण केवल विश्‍वास मात्र गर्नु पर्दछ बाइबलका शिद्धान्तहरूको ज्ञान सिक्नु जरुरी छैन भन्ने कतिपय मानिसहरूको तर्क अत्यन्त गलत मान्नु पर्दछ।

माथिका पदहरूले येशूको बारेमा चेलाहरूले दिएको शिक्षालाई चुनौति दिएको स्पष्ट पार्दछन्। जसले सरासर बाइबलका शिक्षादिक्षालाई ग्रहण गर्दछन् र त्यसमा प्रतिवद्धतासहित निष्ठावान भएर बस्दछन् त्यस मानिसमा पिता र पुत्र रहनु हुन्छ। परमेश्‍वर पिता र येशूलाई बराबरीमा राखेका छन्। जसले येशूको शिक्षालाई नकार्छ त्यससँग परमेश्‍वर पितासँगको सम्वन्ध पनि विच्छेद भएको हुन्छ।


नकावधारी धर्मगुरुहरूको गलत शिक्षादिक्षाहरूलाई के तपाईँले सामना गर्नुभएको छ? त्यसको बारेमा तपाईँको अनुभव के छ? सुरुदेखि नै यस्ता मानिसहरूले तपाईँलाई गलत बाटोमा हिँडाउन सक्छन् भनेर के तपाईँलाई थाहा छ? यस्तै चुनौतीहरूसँग सामना गरेर संघर्ष गर्नेहरूले बाटो नविराओस् भनेर तपाईँको आफ्नै अनुभवहरूले उनीहरूलाई कसरी मद्दत गर्नसक्नुहुन्छ? 
४. आतिथ्य सत्कार गर्न अस्विकार (२ युहन्ना १०,११)

अतिथि सत्कार गर्न बाइबलले प्रोत्साहन गर्दछ (हिब्रु १३:२, १ पत्रुस ४:९)। कर हाकिमहरूसँग, फरिसी पण्डितहरूसँग र समाजका अरू विभिन्न वर्गहरूसँग येशू घुलमिल हुनुभएको थियो। स्वच्छ जीवनशैली नभएकाहरू होस् वा ठिक धर्मदर्शनमा नहिँडेकाहरूसँग होस्, सबैको बिचमा उहाँ हुनुहुन्थ्यो। येशूको यो आचरणले २ युहन्ना १०,११मा हामीलाई दिएको निर्देशनसँग के मेलखान्छ र? मत्ती १०:१४,१५, मत्ती १८:१५-१७ पनि पढ्नुहोस्।

अतिथि सत्कार इसाईहरूको सकारात्मक संस्कार हो। तर अतिथि सत्कारको पनि सिमा छ। यदि अतिथि सत्कारले गलत धर्मज्ञानलाई वढावा दिन्छ भने त्यसलाई रोक्नु पर्दछ। प्रथम सताव्दिमा धर्मगुरुहरू ठाँउ ठाँउमा प्रचार गर्दै घुमिरहन्थे। तिनीहरू भक्तजनहरूको अतिथि सत्कारलाई स्विकार गर्दै तिनीहरूको घरमा खान्थे र सुत्दथे।

तर नकावधारी गुरुहरू जसले गलत शिक्षाहरू सिकाउँथे भने तिनीहरूलाई सत्कार गर्नुको अर्थ तिनीहरूको गलत शिक्षालाई प्रोत्साहन दिनु र तिनीहरूको काममा मद्दत गर्नु ठहर्थ्यो। कुनै प्रख्यात चर्चको अगुवाले यस्ता भ्रम फैलाउने गुरुलाई घरमा पाहुनाको रूपमा पाल्यो भने चर्चका कमजोर सदस्यहरूले के भन्थ्यो होलान्? तिनीहरू स्वभाविकै अन्योलमा पर्नसक्छ र उनीहरूले आफ्ना विश्‍वासको बारेमा गलत निर्णय लिन पनि प्रभाव पार्नसक्दछ।


यस्ता मानिसहरूलाई तिरस्कार गर्नुपर्दछ र बहिस्कार गर्नुपर्दछ भनेर युहन्नाले भन्न खोजेको होइन। तर यस्ता नकावधारी धर्म गुरूहरूलाई सत्कार गर्दा तिनीहरूको गलत शिक्षादीक्षालाई सहयोग पुर्‍याइएको देखिने हुँदा तिनीहरूप्रति हामी सचेत हुनुपर्दछ भनेर युहन्नाले बुझाउन खोजेका हुन्। कस्ता मानिसहरूलाई हामीले सत्कार गर्नुपर्दछ यसमा हामी चनाखो हुनुपर्दछ। हाम्रो आस्थामा आँचल्याउनेहरूसँग सहकार्य गर्न हामी अग्रसर हुनुहुन्दैन।

सारा चर्चप्रति सरोकार राखेर युहन्नाले यस्तो वचन लेखेको हो भनेर कतिपय मानिसहरूले स्विकार गर्दछन्। पद १०मा उल्लेख गरेको ×घर" भन्ने शव्द कुनै व्यक्तिगत घर नभएर चर्च हो जहाँ मानिसहरू आराधना गर्न जम्मा हुन्छन्। चर्चले गलत शिक्षादीक्षा दिने धर्मगुरुहरूलाई प्रोत्साहन गर्नुहुन्न। 

यस्ता झुट्टा गुरुहरूलाई चर्चमा सत्कार गर्दा उनीहरूको शिक्षालाई उचालेको देखिन आउँछ। आजको समयमा नकावधारी इसाईहरूले चर्चलाई छियाछिया पार्छ भन्ने कुरालाई असान्दर्भिक मान्न सक्दछ। भ्रष्ट शिक्षा भनेर कसैको आत्मज्ञानको बारेमा कुरा गर्नु अनुपयुक्त भनेर कतिले भन्लान। तर बाइबलले यस विषयमा बारम्बार चर्चा गरिएको पाउँछौँ। सत्य र असत्यक बिचमा आधारभूत अन्तर छ भनेर युहन्नाले हामीलाई स्मरण गराउन खोजेको पाउँछौँ।

तपाईँको आचरणले अरूलाई कस्तो प्रभाव पार्दछ, यसबारे सोच्नुहोस्। तपाईँकै अनुसरणले अरूले असल र खराब गर्न कसरी प्रभाव पार्दछ भन्ने कुरामा बिचार गर्नुहोस्। अरूको अगाडि येशूको कस्तो उदाहरण प्रस्तुत गर्नुहुन्छ? तपाईँको आचरणमा कस्तो सुधार ल्याउनुपर्दछ?
५. एक आपसमा सम्पर्क राखी रहनु (२ युहन्ना १२:१३)

१२ र १३ पदहरूले २ युहन्नाको पत्रको अन्त्यमा हामीलाई पुर्‍याउँछ। आफ्नो पत्रलाई यी पदहरूबाट अन्त्य गरेर पाठकहरूप्रति देखाउन खोजेको युहन्नाको आफ्नो व्यक्तिगत चासोलाई हामीले बुझ्नु पर्दछ। उनले हरेक येशूभक्तहरूलाई व्यक्तिगत रूपमा भेट्न चाहेको चाहना पनि व्यक्त गर्दछन्।

२ युहन्ना १२,१३मा युहन्नाले के लेखेका छन् सो पढ्नुहोस्। चिठ्ठी लेख्‍नुभन्दा मुखामुख कुरा गर्नु के फायदाहरू छन्? ×हाम्रा आनन्द पुरा होस्" भनेर व्यक्त गरेर युहन्नाले किन उनीहरूसँग भेट्न चाहेको? उपरोक्त भावनामा के सन्देश पाउनुभएको छ? प्रेरित २:४२-४७ पनि पढ्नुहोस्।

युहन्नाले लेखेको सन्देश कडा भएको पाइन्छ। जब ख्रीष्टविरोधीहरूको बारेमा कुरा गर्दछ त तिनीहरूसँग सहमतीको आधारमा चल्नुपर्छ भन्ने भन्ने तर्कलाई युहन्नाले कडापूर्वक प्रतिवाद गरेको पाउँछौँ। पावलले गलातीहरूलाई व्यक्त गरेको मनोभावलाई हामीले सम्झनु पर्छ (गलाती १:६-९)।

युहन्नाले आफ्नो सन्देश मुखामुख प्रचार गरेको हुनुसक्छन्। तर यी पत्रहरूका अरू फायदाजनक पक्षहरूलाई पनि प्रचार गरेका छन्, जस्तै:
· येशूका चेलाहरूले लेखेका पत्रहरू अत्यन्त महत्वपूर्ण र आधिकारिक भनेर मानिएको थियो। तिनीहरूले उक्त लेखहरू हल्का रूपमा नलिएर गम्भिर रूपमा लिएका थिए।
· व्यक्तिगत भेटघाट गर्नु भन्दा अघि नै विश्‍वासीहरूको माझमा चिठ्ठी पुगिसकेको हुनुपर्दछ। समसामयिक तथा महत्वपूर्ण विषयलाई सम्वोधन गर्दा त्यसको जवाफ तुरन्तै दिनु पर्ने स्वभाविकै हो।
· पछिका पिँढीहरूले त्यस्तै परिस्थिति सामना गर्नुपर्दा के गर्ने भनेर थाहा पाउन चर्चले ती पत्रको सन्देशलाई साँची राखेको हुनसक्छ। यो पत्र अरू चर्चलाई पनि बाँड्नुपर्दछ भनेर युहन्नाले भन्दछन् (पद १३)।
· पत्र लेख्दा एकदम होशियारसाथ लेखेको हुन्छ र प्रायजसो बोली भन्दा राम्रोसँग तयार गरेको हुन्छ।
· युहन्नालाई आफ्नो सन्देशलाई लेख्‍न पवित्र आत्माले उनलाई अगुवाई गर्नुभएको थियो।

तैपनि युहन्नाले आफ्ना विश्‍वासीहरूलाई मुखामुख भेट्न चाहेका थिए।

मानिसहरूसँग असल सम्वन्धको वृद्धि गर्न मुखामुख बातचित गर्नु किन महत्वपूर्ण छ? यसरी व्यक्तिगत भेटघाटका फायदाहरू के के छन्? येशूले आफ्नै जीवनमा व्यक्तिगत भेटघाटको उदाहारण हामीलाई के दिनुभएको छ? तपाईँले  अरूसँगको मुखामुख तथा व्यक्तिगत सम्वन्धलाई सुधार्न के गर्नु पर्दछ? 
उपसंहार:
अरू जानकारीको निम्ति पढ्नुहोस्: गलाती २:११-१६, १ तिमोथी ४:१-७, २ तिमोथी २:१४-१९, प्रकाश २:१-३, १२-१६,१८-२५।

×इसाई शिष्ट व्यवहार गर्ने क्रममा पापलाई पाप भन्न र पापीहरूलाई उचित नाममा सम्वोधन गर्नु इसाईहरूको अधिकार भएको युहन्नाले सिकाउँछन्। सतप्रेम यसले देखाउँछ। जसको लागि येशू मर्नुभयो त्यसलाई प्रेम गर्नुपर्दछ र तिनीहरूको मुक्तिको निम्ति हामीले प्रयास गर्नुपर्दछ। तर पापसँग सम्झौता गर्नुहुन्न। विद्रोहीहरूसँग हामी एक हुनुहुँदैन र तिनीहरूसँग मिल्नु प्रेम हो भन्नु हुँदैन। जसरी युहन्नाले आफ्नो समयमा गरे, त्यसरी नै यस युगमा उहाँका मानिसहरूले मानिसलाई नाश गर्ने गलत तथा भ्रामक शिक्षादीक्षाहरूको प्रतिवादमा ठिक शिक्षामा दृढ रहन परमेश्‍वरको निर्देशन हो।"-एलेन जि ह्वाईट, द सान्क्टीफायद लाइफ, पृ. ६५बाट रुपान्तरित।

×आजका विश्‍वको महान् आवश्यकता भनेको दक्ष मानिसहरूको आवश्यकता हो। हामीलाई त्यस्ता मानिसहरूको खाँचो छ जो न त किन्न सकिन्छ न त बेच्न सकिन्छ। हामीलाई त्यस्तो मानिसहरूको आवश्यकता छ जो हृदयदेखि नै शुद्ध र इमान्दारी छन्। पापलाई ठिक नाउँले सम्वोधन गर्ने मानिसहरूको हामीलाई खाँचो छ। जसरी कम्पासले आफ्नो सुई ध्रुबमा मात्र देखाउँछ त्यसरी नै हामीलाई त्यस्ता मानिसहरूको आवश्यकता छ जसको दिमाग आफ्नो कर्तव्यमा निष्ठावान भएर बस्छ। स्वर्गै खसेपनि ठिकको लागि उभिने मानिसहरूको आवश्यकता हामीलाई छ।"-एलेन जि ह्वाईट, एडुकेशन, पृ. ५७बाट रुपान्तरित।
चिन्तनमनन:
क‌
मानिसहरूले धर्मज्ञानलाई न्युन मानेको बारेमा चर्चा गर्नुहोस्। मानिसहरूले भन्छ दयालु र मायालु भए पुगिहाल्छ नी। बाइबलको ज्ञान भएको होस् वा नभएको होस्, मानवधर्ममा त्यसको मतलव छैन। यस्तो किसिमको तर्कलाई तपाईँले के भन्नुहुन्छ?
ख
परमेश्‍वरको दश आज्ञाहरूको पालन गर्दा प्रेमको प्रदर्शन हुन्छ भन्ने तर्कको बारेमा पुन:अवलोकन गर्नुहोस्। दश आज्ञाहरूलाई तोडेर प्रेम देखाउनु भनेको के रहेछ, त्यसको बारेमा कल्पना गर्नुहोस्। यस्तो धारणा बोक्दा सतप्रेमको परिचालन कसरी हुन्छ?
ग
सत्य भनेको के हो भनेर विश्‍वासीहरू बिच छलफल गर्नुहोस्। सत्यको उदाहरणमात्र दिएर संतुष्ट नहुनुहोस्, तर सत्यलाई पूर्ण परिभाषित गर्न कस्ता अर्थपूर्ण चित्रणहरू प्रस्तुत गरिएका छन्, सो सोच्नुहोस्। यस छलफलमा तपाईँले के सिक्नु हुन्छ?
घ
×पापलाई पापको उचित नाउँमा बोलाउनुपर्छ भन्ने तर्कलाई तपाईँले के भन्नुहुन्छ? कमजोरी 
विश्‍वासीहरूलाई अन्यायपूर्वक दोषारोपण नहोस् भनेर हामीले कस्तो सतर्कता अपनाउने? फेरि 
त्यसै बखत हाम्रा विश्‍वासी दाजुभाई तथा दिदिबहिनीहरूले गलत काम गरेकोमा त्यसलाई 
सच्याउने हाम्रो इसाई धर्म होइन र? यस्तो कठिन विषयलाई कसरी समाधान गर्ने?
ङ
अतिथिसत्कारको काममा तपाईँको स्थानिय चर्च कत्तिको सजग भएको पाउनुभएको छ? यदि आवश्यक भएमा चर्चलाई यस पक्षमा सघाउन तपाईँले के गर्नसक्नुहुन्छ?
१३
असोज ३-९ (सेप्टेम्बर १९-२५)
शक्ति संघर्ष
यस अध्यायको निम्ति पढ्नुहोस्: यशैया १४:१३,१४, मर्कूस ९:३५, १ कोरन्थी १२:७-३१, १ कोरन्थी १३, फिलिप्पी २:३, ३ युहन्ना, प्रकाश १४:६।
स्मरण गर्नु पर्ने पद: ×प्रिय मित्रहरू, दुष्ट काम गर्नेहरू जस्तो नहोऊ। जसले राम्रो गर्छ त्यसको अनुसरण गर। जो मानिस असल गर्दछ त्यो परमेश्‍वरको अधिनमा रहेको हुन्छ। जसले खराब काम गर्दछ, यथार्थमा तिनीहरूले परमेश्‍वरलाई न त देखेको हुन्छ, न त चिनेकै हुन्छ।"   (३ युहन्ना ११)।

संसारमा धेरै शक्ति संघर्ष भइरहेको पाउँछौँ। अरूलाई दबाएर आफू माथि आउन मानिसहरू तँछाड मछाड गरिरहेका हुन्छन्। देशहरूमा आधिपत्य जमाउन, कम्पनी तथा व्यापारिक संस्थाहरूका मालिक बन्न, र धार्मिक क्षेत्रहरूमा पनि धार्मिक समुदायमा पद ओगट्न तथा अधिकार जमाउन मानिसहरू एकले अर्कोलाई गद्दारी गरेको पाउँछौँ। कसैलाई बसमा राख्‍ने हानथाप निन्दनीय हुनसक्छ र अरूलाई भौतिक कारवाही गरेर भएपनि आफ्नो शक्ति देखाएर तिनीहरूमाथि रजाईँ गर्ने मानव स्वभाव जताततै भएको पाउँछौँ। कुरा नलुकाइ हामी भन्न चाहन्छौँ, यहि शक्ति संघर्षले गर्दा परमेश्‍वर र सैतानको बिचमा महान् युद्ध तथा बिबादको सुरु भयो। यो सुरु अन्त कहिँबाट नभएर स्वर्गबाटै भएको थियो। सृष्टिकर्ता येशूको स्थान र अधिकारलाई खोस्न सैतानले भरमग्दुर प्रयास गरेको थियो। मात्र प्रभु येशूको सर्वोच्च पद र स्वामित्व, सृष्टि गरिएको जीवलाई दिने कुरै थिएन। दुर्भाग्यबस यहि तँछाडमछाड गर्ने आत्मा चर्च वा मिशनमा पनि देखिँदा निमुखा सदस्यहरूले मुक:दर्शक भएर बस्न वाध्य हुनुपरेको छ।

युहन्नाको तेश्रो र अन्तिम पत्रले प्रारम्भिक चर्चहरू मध्ये एकमा यस्तै शक्ति संघर्ष भएको घट्नालाई खुलासा गरिएको पाउँछौँ। प्रभु येशूको प्रेरित चेला युहन्ना, गायस र डिमट्रियस एक पक्षमा उभिएका थिए भने, चर्चमा आफ्नो प्रभुत्व जमाउन अर्को पक्ष डियोट्रिफस खडा भएको थियो। येशूका कर्मठ तथा त्यागी युहन्नाको अगाडि नै स्थानिय चर्चमा शक्ति संघर्ष भएको? के यो कुराले हाम्रै मिशनमा वा इसाईहरूको बिचमा भइरहेको शक्ति संघर्षलाई जानकारी गराउँदा अचम्म मान्नु पर्दछ र?
यस अध्यायको झलक: यो तेश्रो पत्र युहन्नाले कसलाई लेखेका थिए? गायसको बारेमा हामीलाई के थाहा छ, जसले गर्दा हामीलाई नै अति महत्व हुनसक्दछ? चर्चमा कस्तो खालका शक्ति संघर्ष भइरहेको थियो?
१. एल्डर र गायस (२ युहन्ना १-४, १३-१५)

सामूहिक चर्चलाई नभएर व्यक्ति विशेषलाई सम्वोधन गरिएको केहि पत्रहरूमा यो पनि एउटा हो। अरू पत्रहरूमा पावलले लेखेका फिलोमन, १ र २ तिमोथी र तितस हुन्।

युहन्ना आफैलाई पनि एल्डर अर्थात् चर्चको अगुवा भनेर सम्वोधन गर्दछन् (३ युहन्ना १)। तर युहन्ना त येशूका चेला थिए जो स्थानिय चर्चको एल्डर थिएनन्, यद्यपि, उनले किन यस्तो लेखे? यसका सम्भाव्य कारणहरू धेरै छन्: (१) एल्डर भन्ने पद उपाधि पद, बृद्धावस्था वा दुवैलाई जनाउन सक्दछ। (२) एल्डर भनेर उपाधिलाई प्रयोग गरेर पत्र लेख्‍दा यो पत्र कुनै मित्रलाई मात्र नभएर आधिकारिक पत्र भएको देखाउन सक्छ। (३) यो उपाधिले यसलाई ग्रहण गर्नेको आधिकारिकता र श्रद्धालाई औँल्याएको हुन्छ। (४) १ पत्रुस ५:१मा पत्रुसले एल्डरहरूलाई सम्वोधन गरेर आफैलाई पनि सहकर्मी एल्डर भनेको पाउँछौँ। तर उनी पनि येशूको चेला तथा प्रेरित थिए। युहन्नाले पनि यहि संस्कारलाई पछ्याएको हुनुपर्दछ। (५) आफूलाई केवल  एल्डर भनेर सम्वोधन गरेर युहन्नाले आफ्नो नम्रता देखाएको पनि हुनसक्दछ। यो मनिस्थिति डियोट्रिफसको भन्दा भिन्नै थियो।

गायसको बारेमा ३ युहन्ना १-४ मा के सिक्न सक्छौँ?

  युहन्ना र गायसको बिचमा सुमधुर सम्वन्ध भएको हुनुपर्दछ। युहन्नाले गायसलाई प्रिय भनेर सम्वोधन गर्दछन्। युहन्नाले गायसलाई साँच्चै माया गर्छु भनेर भन्दछन्। आफ्नो सम्वन्ध गायससँग कस्तो छ भनेर स्पष्ट पार्न तिन पटक ×प्रेम" भन्ने शव्द प्रयोग गर्दछन् (पद १,२)।

येशूले भन्नु भयो, ×तिमीहरू एक आपसमा प्रेम गर्नु"। यो भावनालाई हामी ये‌शूभक्तहरूले कसरी आत्मसात् गर्ने? परमेश्‍वरका जनहरूको बिचमा माया, प्रेम, स्नेह, ममता आदि कसरी व्यक्त गर्नु पर्दछ?  साँसारिक प्रेमको परिभाषालाई उछिन्दै इसाई परिप्रेक्ष्यमा प्रेम भनेको के हो? १ कोरन्थी १३ पढ्नुहोस्।

गायस सत्यमा हिँडिरहेकोले आफू हर्षले गदगद भएको व्यक्त गर्दछन्। गायसको विलक्षण इसाई मनस्थिति र जीवनशैलीप्रति अरू विश्‍वासी भाइहरूले पनि प्रशंसा गरेको युहन्नाले दुई पटक पद ३ र ४मा खुलासा गरेको पाउँछौँ। यस्तो अतुलनिय उदाहरण देखाउने येशूभक्त गायसलाई व्यक्तिगत रूपमै भेटेर कुरा गर्न युहन्ना उत्सुक भएका थिए। त्यसबेला गायससँग परिचित भएको र उनलाई टेवा दिएका विश्‍वासीहरूको ठूलो जमात थियो भनेर उनलाई पठाएको अभिवादन र उनले पठाएको अभिवादनले बुझाउँछ।

१ कोरन्थी १३ पढ्नुहोस्। पावलले वाख्या गरेको प्रेमको सूत्रलाई तपाईँले आफ्नो जीवनमा कसरी लागु गर्न सक्नुहुन्छ? कुन क्षेत्रमा प्रेमको बारेमा तपाईँको राम्रो दखल छ? कुन क्षेत्रमा तपाईँले अझ राम्रो गर्नुपर्दछ? तपाईँ प्रेमको प्रतिक हुन आफूमा के सुधार गर्नुपर्दछ?
२. गायश र उनको चर्चप्रति समर्पित सेवाकार्य (३ युहन्ना ५-८)

३ युहन्ना ५-८ पढ्नुहोस् र आफ्नै शव्दहरूमा ती पदहरूलाई व्याख्या गर्नुहोस्। हाम्रो निम्ति यहाँ अत्यन्त सान्दर्भिक पाठ के छ?

युहन्नाले दोश्रो पत्रमा अतिथि सत्कारको विषयमा जोड दिएर लेखेका थिए भनेर हामीले छलफल गरेका थियौँ। फेरि त्यहि सन्दर्भमा गलत धर्मदर्शन अर्थात् आत्मज्ञान सिकाउने नकावधारी फिरन्ते इसाईहरूलाई सत्कार गर्न होशियार हुनुपर्दछ भनेर युहन्नाले चेतावनी पनि दिएको हेर्‍यौँ। येशूलाई मात्र केन्द्रित गर्ने सत येशूभक्तहरूले ख्रीष्ट विरोधीहरूको समर्थन गर्न सक्दैनन्। प्रेरित युहन्ना फेरि अतिथि सत्कारको विषयमा फर्केर छलफल गरेको युहन्ना ३ले देखाउँछ। कतिपय घुमफिर गर्ने सुसमाचार प्रचारकहरूलाई सहायता गर्नुपर्दछ भनेर युहन्नाले आह्वान गरेको यहाँ पाउँछौँ। ती सुसमाचार प्रचारकहरू सित्तैँमा प्रभुको सन्देश फैलाइरहेका थिए र तिनीहरूलाई रातमा विश्राम गर्न र खानाको आवश्यक थियो। यी प्रचारकहरू परमेश्‍वरमा समर्पित भएका थिए। तर नकावधारी तथा झुट्टा प्रचारकहरू परमेश्‍वरमा होइन आफ्नै धारणामा तल्लिन थिए। 

सत्य प्रचारकहरूलाई गायसले सहायता गरेका थिए र तिनीहरूको अतिथि सत्कार गर्न उनी कहिलै पनि पछि परेनन्। त्यसकारण परमेश्‍वरको वचन फैलाउने प्रचारकहरू गायसप्रति अत्यन्त प्रभावित भएका थिए र चर्चहरूमा उनको बारेमा प्रशंसा गरिएको पाइन्छ।

केवल अतिथि सत्कार र कसैलाई एक रात सुताएर माया देखाउनुको बारेमा मात्र यहाँ भनिएको छैन। तर सेवाकार्यको काममा र सुसमाचार प्रचार गर्ने लक्ष्यमा सहमत जनाउँदै त्यसलाई सहयोग गर्ने प्रतिवद्धता पनि समावेश भएको पाउँछौँ। यी लक्ष्यमा हिँडेका परमेश्‍वरका जनहरूलाई सत्कार गरेकोमा युहन्नाले गायसप्रति कृतज्ञता प्रकट गर्दछन्। गायसको उदार दिल र सुमाचार बिस्तार गर्ने काममा आफू पनि संलग्न भएको यस पत्रले देखाउँछ। हामी सबैको निम्ति गायस एक अनुकरणीय उदाहरण भएको मान्नु पर्दछ। सारा संसारमा  सत्यको प्रचार गर्न हामी सबै येशूभक्तहरूलाई परमेश्‍वरले चुन्नुभएको छ।

परमेश्‍वरका दूतले आकाशमा उडेर सुसमाचार प्रचार गरे भनेर प्रकाश १४:६मा उल्लेख गरेका छन्। उनको यो काम कति फराकिलो र व्यापक छ? 

 सुसमाचारलाई सारा संसारमा जताततै फैलाउन सेभेन्थ-डे एडभेन्टिस्ट इसाईहरूको धर्म र प्रतिवद्धता हो भनेर हामीले बुझ्नुपर्दछ। हामी जहाँ भएपनि, जे गरेपनि यस पुनितकाममा कुनै न कुनै रूपमा सहभागी हुनसक्दछौँ। सेभेन्थ-डे एडभेन्टिस्ट हौँ भनेर दावी गर्ने तर सुसमाचारको कार्यलाई पन्छाउने सच्चा येशूभक्तको लक्षण होइन।

हामीलाई दिएको सत्यलाई फैलाउन तपाईँ कत्तिको सहभागी हुनुभएको छ? सुसमाचारलाई अरू समक्ष पुर्‍याउन अहिले जुन रूपमा तपाईँ समावेश हुनुभएको छ, के तपाईँ सन्तुष्ट हुनुहुन्छ? येशूको सुसमाचार र उहाँको आगमनको बारेमा अरूलाई जानकारी दिने शुभअवसरलाई आत्मसात गर्न तपाईँको आफ्नो समय, पैसा र शौक सयललाई कत्तिको त्याग्न सक्नुभएको छ?
३. डयोट्रिफस (३ युहन्ना ९,१०)

इसाईहरूको निम्ति एक अत्यन्त महत्वपूर्ण सूत्र मर्कूस ९:३५मा दिएको छ। येशूभक्त भनेर दावी गर्नेले यसलाई आत्मसात् गरेर त्यस अनुसार चल्नुको अरू कुनै विकल्प छ र?

गायस र उनको सेवाकार्यलाई औँल्याएपछि अब युहन्नाले उनको चर्चको अगुवा डियोट्रिफसले ल्याएको समस्यातिर ध्यानार्कषण गर्दछन्। चर्चमा अनेक किसिमका समस्याहरू देखिनुमा उनको प्रमुख भूमिका थियो। (चर्चमा विश्‍वासीहरू बिच आत्मिक वृद्धिको लागि ऊ अत्यन्त बाधक बनेको थियो। चर्चको अगुवा भन्दैमा चर्चको फायदा उठाउन ऊ अत्यन्त चलाक थियो)। त्यसकारण ठीक समयमै युहन्नाले त्यसलाई कार्वाही गर्न जरूरी थियो।

डियोट्रिफसले ल्याएको विवाद र समस्या के थियो? हेर्नुहोस् ३ युहन्ना ९,१०। उसले ल्याएको सबै समस्याहरूलाई उल्लेख नगरे तापनि हामीलाई थाहा भएको सूचनाको आधारमा ऊ सच्चा इसाईको खिलाफमा कसरी हिँडेको देखाउँछ? यी पदहरू पनि पढ्नुहोस्: यशैया १४:१३,१४, मत्ती १२:३७, मत्ती १८:३-६, फिलिप्पी २:३।

चर्चमा डियोट्रिफसको जुनसुकै स्थान ओगेटेको भएपनि वा ऊ जोसुकै भएपनि आत्मिक रूपमा चर्चको उत्थान गर्न ऊ अत्यन्त बाधक बनेको थियो। उसको हैकमबादले चर्चका सदस्यहरूलाई पन्छाएको थियो। अरूलाई साधारण रूपमा इसाई दया वा सत्कार देखाएतापनि, ×ऐ, ऊ इसाई होइन" भनेर चर्चबाटै मानिसलाई निकाली दिन्थ्यो र उसँग सङ्गती गर्न चर्चका मानिसहरूलाई मनाही गर्ने निर्देशन दिन्थ्यो। अझ यो मात्र होइन। चर्च तथा चर्चको कुनै समूहलाई आफ्नो हैकमबाद चलाएर ऊ मात्र मुख्य अगुवा भनेर अभियान चलाएको थियो। चर्चको सम्पूर्ण अधिकारमा उसले प्रभुत्व जमाउन चाहेको थियो। सुसमाचार फैलाउने काम हो की शक्तिको अभिलाषाले ऊ मात्तिएको थियो, यो उसैलाई थाहा थिएन। तर डियोट्रिफसले प्रेरित युहन्ना र चर्चको अरू अगुवाहरूको खिलाफमा विद्रोह गरेका थिए। अझ डियोट्रेफिस आफ्नो शिष्टाचार र इसाई गुणको सिमा नाघेर युहन्नाको चरित्र हत्या गर्न पनि पछि परेको थिएन।

चर्चमा यस्तो विवादमा पर्नु एकदम खतरापूर्ण थियो। तर स्थापित चर्चको अगुवाहरूको अधिनमा नबसेर अलग्गै स्वतन्त्र चर्च स्थापना गर्न डियोट्रिफस चाहेको थियो। शिशु चर्चमा यस्तो अहङकारी र हैकमबादको मनोभावले चर्चका सदस्यहरूको बिचमा अन्योलता र भडकिने लक्षणले जरा गाड्नु स्वभाविकै थियो।

के हाम्रो मनमा कुनै साना डियोट्रिफसलाई पाली राखेका त छैनौँ? आफ्नै हृदयमा खोतलेर हेर्नुहोस्। के तपाईँ सत्ताको निम्ति भोको हुनुहुन्छ? तपाईँसँग सहमत भएन र तपाईँले मनपराएन भन्दैमा के तपाईँ त्यस्तो मानिसको पछाडि कुरा काट्दै हिँड्नु हुन्छ? अर्थात्, अझ महत्वपूर्ण जिज्ञासा त, के तपाईँको आफ्नो स्वार्थ पूरा गर्न तपाईँको भलाइको निम्ति चर्चको सर्वोच्च हितलाई तिलाञ्‍जली दिइरहनुभएको त छैन?
४. डिमोट्रियसको प्रत्यक्ष्यदर्शी (३ युहन्ना ११)

युहन्नाले ३ युहन्ना ११ लेख्‍न किन वाध्य हुनुपर्‍यो? इसाई त भन्ने तर येशूको सूत्रहरूमा नहिँड्ने भनी भडकाउने अगुवाहरूसँग कसरी सचेत हुनुपर्दछ भनेर युहन्नाले हामीलाई सतर्क कसरी गर्न खोजेका छन्?

डियोट्रिफियस बारेमा के भनिएको थियो र डिमोट्रियस के भन्न खोजीरहेको छ भनेर पद ११ले खुलाएको पाउँछौँ। दुष्ट्याईँ गर्नेको अगुवा थियो, त्यो हो डियोट्रिफियस। छलकपट र दुष्ट्याईँ गर्ने माफियाहरूको अधिनमा डियोट्रिफियस थियो भनेर युहन्नाले स्पष्ट पार्दछन्। अर्को तर्फ, डिमिट्रियस एक अनुकरणीय उदाहरण हो जसलाई गायसले अनुसरण गर्नुपर्दछ भनेर युहन्नाले आह्वान गर्दछन्।

३ युहन्ना १२को अनुसार डिमिट्रियसको बारेमा हामीलाई के थाहा छ?

फेरी प्रेरित १९:२३-२९ अनुसार अर्को डिमिट्रियस छ। ऊ चाँदीको काम गर्ने बाँडा थियो। जब पावलले एफिससमा प्रचार गरेका थिए, उनको बिरुद्धमा डिमिट्रियसले स्थानिय मानिसहरूलाई उक्साएर उत्पात मचाएको थियो। तर ३ युहन्ना १२को डिमिट्रियस उही हो भनेर इङ्गित गरिएको छैन। 

डिमोट्रियस गैर-यहुदी थिए जसले येशूलाई स्विकार गरेर येशूभक्त भएका थिए। डिमेट्रियसले प्रेरित युहन्नालाई सहायता गरेका थिए। हुनसक्छ ऊ युहन्नाको सहकर्मी र प्रचार गर्ने क्रममा सह-यात्री पनि थिए। डियोट्रिफसको सामु मुखामुख पर्ने बेलामा डिमिट्रियस पनि साथमा रहोस भन्ने युहन्नाले चाहेको हुन सक्छ। 

इसाई प्रभावको शक्ति कत्तिको उल्लेखनिय हुन्छ भनेर डिमिट्रियसको बारेमा शिर्फ एक पदबाट थाहा पाउन सक्दछौँ। यो हरेक येशूभक्तहरूले पालन गर्नुपर्ने सूत्र हो। फेरि पढ्नुहोस्। डिमिट्रियसको आस्था र निष्ठाको बारेमा कसले बोल्न सकेको थियो? उसको प्रश‍सा चौतर्फिबाट भएको थियो। यदि हामी सत्य रूपमै इसाई जीवन बिताइ रहेका छौँ र हामी परमेश्‍वरमा आस्थावान र निष्ठावान छौँ भने अरूले हाम्रो बारे थाहा हुन्छ भनेर यस पदले खुलासा गर्न खोजेको छ। हाम्रो प्रतिवद्धताको बारेमा अरूले गवाही दिन सक्छन्। अझ महत्वपूर्ण कुरा त हाम्रो इसाई आचरणले अरूलाई पनि प्रभाव पार्न सक्दछ। निश्कर्षमा भन्ने हो भने हाम्रो जीवनले अरूलाई सन्देश दिइरहेको हुन्छ। त्यो सन्देशले अरूलाई सकारात्मक वा नकारात्मक प्रभाव पार्न सक्दछ। यसको अर्थ हामी शिद्ध हौँ भन्न खोजेको होइन। यसको अर्थ हामीले भुल गर्दैनौँ भनेको पनि होइन। यसको अर्थ हाम्रो जीवनमा सुधार गर्ने ठाँउ हुँदैन भनेको पनि होइन। तर यसको अर्थ यो हो, हामीलाई हरतरहबाट अरूले हेरिरहेका हन्छन्। हाम्रो आवाजलाई सुनीरहेका हुन्छन्। र हाम्रो जीवनले कुनै न कुनै तवरले तिनीहरूलाई प्रभाव पारिरहेका हुन्छन्। अब आत्मआलोचना गरेर सोध्नुपर्ने प्रश्‍न त यो छ, हामीले कस्तो किसिमको गवाहि प्रस्तुत गरिरहेका छौँ?

मानौँ कसैले तपाईँ र तपाईँको इसाई आचरणको बारेमा टिप्पणी दिँदैछन्। त्यस मानिसले तपाईँको बारेमा के लेख्‍छ होला, र किन? तपाईँको बारेमा दिएको  आफ्नै जवाफलाई केलाउनुहोस्।
५. प्रारम्भिक चर्चमा नेतृत्वको समस्या (मर्कूस १०:४२-४४)

हामीले अध्ययन गरेको भरमा हामी यो भन्न सक्छौँ, युहन्नाले स्थापना गरेको चर्चहरूमा कमसेकम एउटा चर्चामा नेतृत्वको समस्या भएको थियो। यो समस्या धर्मसँग सम्वधित भएको थिएन भनेर युहन्नाको पत्रले देखाउँछ। बरू, चर्चमा नेतृत्वको लागि तँछाड मछाड गर्ने होडबाजी चलेको थियो र चर्चलाई संचालन गर्न कस्तो परिवर्तन गर्नुपर्छ भनेर अगुवाको पगरी ओड्नेहरूको महत्वाकाङ्‍क्षाले जटिल समस्या खडा भएको थियो। तर कुनै मानविय समस्या अगाडि आउँदा त्यसमा एक पछि अर्को समस्या थपिन सक्दछ। त्यसकारण नेतृत्वको समस्या साथै पछि वैचारिक तथा चर्चको शिक्षादिक्षामा पनि आँच आउनु स्वभाविक थियो।

कुनै निश्‍चित शक्ति सङ्‍घर्ष र स्वतन्त्र हुने इच्छाको बारेमा हामीले हेरेका थियौँ। आज पनि चर्चसँग अलिकति सहमत भएन कि आफ्नै झुन्ड खडा गर्ने प्रवृत्तिले अग्रज स्थान ओगटेको पाउँछौँ। जब स्थापित तथा आधिकारिक चर्चबाट स्थानिय चर्च पुरै छुट्‌टिएर जान्छ तब समूहले मान्ने अगुवाको नेतृत्वमा स्वतन्त्र चर्च खडा गरिन्छ। नयाँ करारमा यस्तो प्रवृत्तिलाई स्वस्थ तथा नमूनाको रूपमा लिइन्दैन।

बरू, सबै विश्‍वासीहरू येशूका मानिसहरू र उहाँका शरीर हुन्। सबै विश्‍वासीहरू शाही पुजारीका अङ्ग हुन् (१ पत्रुस २:९)। चर्चको हितको निम्ति सबै विश्‍वासीहरूले कुनै न कुनै आत्मिक बरदानहरू प्राप्त गरेका हुन्छन् (१ कोरन्थी १२:७-३१)। चर्चका प्रचारक वा पास्टरहरू र साधारण सदस्यहरू बिचमा हुने अलग हुने निति नयाँ नियमको परिधिभन्दा बाहिरको कुरा हो। आफ्नो खुबी अनुसार कसैलाई नेतृत्व गर्ने बरदान परमेश्‍वरले दिनुभएको छ। त्यस्तोलाई उहाँले आत्मिक बरदानहरू पनि दिनुभएको छ। यस्ता मानिसहरू हाम्रो श्रद्धाका पात्र हुन्। चर्चका अगुवाहरू शिद्ध छैनन् र शिद्ध छौँ भनेर दावी पनि गर्नु हुँदैन। कतिपय मामिलाहरूमा तिनीहरूको बारेमा गुनासो गर्नु पनि उचित ठहर्न सक्दछ (१ तिमोथी ५:१९)। यदि चर्चको अगुवाहरूलाई हप्काउनु पर्छ भने होशियारसाथ र स्नेहभावले गर्नुपर्दछ।

अगुवाहरूको काम भनेको अरूलाई डोर्‍याउनु हो। साथै तिनीहरू गोठालाहरू पनि हुनुपर्दछ। तर सक्षम अगुवाहरू येशूका बाँकी  शरीरको निम्ति आदर्श नमूना पनि हुनुपर्दछ। नयाँ र पुरानो करारमा परमेश्‍वरका जनहरूका अगुवाहरूमा हुनुपर्ने गुणहरूको सूची छ। नयाँ करारमा बिशपहरू र एल्डरहरू भन्ने शव्दहरूलाई बराबरी रूपमा प्रयोग गरिएको पाइन्छ (प्रेरित २०:१७,२८)। तर पछि चर्चको इतिहासमा यी शव्दहरूको प्रयोगमा परिवर्तन आयो जब चर्चमा आधिकारिक व्यवस्थाको स्थापना भयो र चर्चले नै पादरीहरूको नेतृत्व गर्न थाल्यो।

चर्च कसरी संचालन हुनुपर्दछ भनेर देहायका पदहरूले हामीलाई के सिकाउँछन्? हेर्नुहोस्: मर्कूस १०:४२-४४, प्रेरित ६:१-७, प्रेरित १५:६,२२-२५, १ तिमोथी ४:१४, याकूब ५:१४।

अव्यवस्थित ढँगले चर्च चलोस् र जसले पायो उसैले अगूवाई गरोस् भन्ने नयाँ नियमको परिपाटी होइन। प्रारम्भिक चर्चले वेनियममा चर्च चलोस् भनेर प्रोत्साहित गर्दैन। स्थानीय तहको लागि र विश्‍व चर्चको निम्ति नेतृत्वको चयन गर्नुपर्दछ। चर्च वा चर्चहरूमा हाकिम भएर हैकमबाद चलाउने होइन बरू कोही अगुवा हुन्छ भने त्यो सेवक हुनुपर्दछ भनेर येशू आफैले निर्देशन दिनुभएको थियो। स्थानीय चर्चमा एल्डरहरूको समूहले सञ्‍चालन गर्नुपर्दछ। एकजनाको अगुवाईले मात्र चर्च चल्दैन। चर्चको निर्णय चर्चका समूह वा प्रतिनिधिहरूले गर्नुपर्दछ। 
उपसंहार:
अरू जानकारीको निम्ति,: चर्च कसरी सञ्‍चालन गर्ने र चर्चको नेतृत्व कसरी चयन गर्ने भन्ने बिषयमा निम्नलिखित पदहरू पढ्नुहोस्: युहन्ना १३:१-१२, एफिसी ४:११-१६, १ थेस्सोलोनी ५:१२,१३, १ तिमोथी १:३,४, १ तिमोथी ४:१३, १ तिमोथी ५:२२, तितस १-३, १ पत्रुस ५:१-४।

×जो अधिकारमा बस्छ र उसको व्यक्तिगत आधिकारिक निर्णय नै सही भनेर ढिपी गर्दछ त्यस्तो मानिस खतरामा पर्दछ। यस्ता मानिसहरूलाई ज्योतिका सन्तानहरूबाट अलग राख्‍न सैतानले भरमग्दुर प्रयास गरिरहेको हुन्छ। यस संसारमा परमेश्‍वरका ज्योतिका साधनहरूबाट नै चर्चको स्थापना गरेर उहाँको कामलाई फिजाउने परमेश्‍वरको योजना हो। सत्यलाई फैलाउन परमेश्‍वरले नै नियुक्त गर्नुभएको अगुवाहरूलाई वेवास्ता गर्नुहुन्न र तिनीहरूसँग ईख राख्‍नुहुन्न। यसो गर्दा, सहायता गर्न, प्रोत्साहन गर्न र विश्‍वासी जनहरूको शक्ति सञ्चय गर्ने परमेश्‍वरको योजनालाई अस्विकार गरेको ठहर्छ।×-एलेन जि ह्वाईट, गस्पल वर्करस्, पृ.४४४बाट रुपान्तरित।

×पूरा चर्च वा चर्चको कुनै निकायलाई नियन्त्रण गर्न परमेश्‍वरले सेभेन्थ-डे एडभेन्टिस्ट चर्चमा राजकीय शक्ति स्थापना गर्नुभएको छैन। चर्चको नेतृत्व गर्न केवल केही मानिसहरूलाई मात्र उहाँले सुम्पनु भएको छैन। चर्चका विभिन्न दक्ष मानिसहरूलाई आ-आफ्नो खुबी अनुसार जिम्मेवारीहरू बाँडिएका छन् (र बाँड्नुपर्दछ)।"-एलेन जि ह्वाईट, टेस्टिमोनिज फर द चर्च, ठेली ८, पृ. २३६बाट रुपान्तरित।
चिन्तनमनन:
क
सत्ताधिकारको बारेमा र यसलाई कसरी प्रयोग गरिएको छ त्यसको बारेमा सोच्नुहोस्। कसैको हातमा भएको अधिकार कहिले असल हुन्छ? कहिले यो खराब हुनसक्दछ? कुन आधिकारिक शक्ति ठीक वा बेठीक भनेर हामीले कसरी थाहा पाउने?
ख
तपाईँको स्थानीय चर्चका यस्ता कोही येशूभक्तहरू छन् जो आदर्श व्यक्ति भनेर चिनिन्छन्? तिनीहरूमा के असल गुण छ? फेरी त्यसै बखत कुनै पापीलाई मात्र उदाहरण वा नमूनाको रूपमा लिँदा के खतरा हुनसक्छ?
ग
तपाईँको उदाहरण भनेर मानी आएको कुनै व्यक्तिबाट तपाईँ कहिल्यै निराश हुनुभएको छ? 
अरूको लागि अमूल्य पाठ होस् भनेर यस्तो मानिसहरूबाट के सिक्नुभएको छ? कसरी 
अरूको असल उदाहरणबाट हामीले सिक्नुपर्दछ र फेरि त्यसै बखत उनीहरू असफल भए वा 
कुनै कुरामा चुके भने तिनीहरूबाट हामी निराश हुनबाट कसरी सुरक्षित हुने?
घ
जब नेतृत्वको समस्या आउँछ चर्चले कस्तो प्रक्रिया अपनाउनुपर्दछ? त्यस्तो समस्यालाई दृढतापूर्वक सामना गर्नु पर्दछ र फेरी त्यसै समय र येशूको दया र अनुग्रहलाई पनि मध्यनजर गर्नु पर्छ।  यी दुई तर्कहरूलाई कसरी संतुलनमा राख्‍ने?
ङ
येशू ख्रीष्ट बाहेक, तपाईँको मनपर्ने उदाहरण बाइबलको पात्र को छ? र त्यो पात्रलाई तपाईँले किन मन पराउनुभयो? विश्‍वासीहरू बीच यसको चर्चापरिचर्चा गर्नुहोस्। तपाईँले यसबाट के सिक्नुभएको छ सोच्नुहोस्।
ox'Ggf / o]z"sf kqx¿











hLjgsf] jrg;Fu cg'ej ug'{ 





zlQm ;+3if{

aGw'Tj k|]d








hLjgsf] jrg;Fu cg'ej ug'{ 








k/d]Zj/sf ;Gtfg eP/ hLpg]





Hof]ltdf lxF8\g' $, v|Li6 lj/f]wLsf] OGsf/





Hof]ltdf lxF8\g' @, k/d]Zj/sf cf1fx? cfTd;ft\ ug'{





k/d]Zj/sf ;Gtfg eP/ hLpg]








Hof]ltdf lxF8\g' !, kfkaf6 kmgSs kms]{/ /xg] ;Ifdtf





Hof]ltdf lxF8\g' #, ;f+;fl/s df]xdf km:g cl:jsf/





k/d]Zj/sf] k'q o]z"df cf:yfjfg /xg'








k/d]Zj/sf] k'q o]z"df cf:yfjfg /xg'








k/d]Zj/sf ;Gtfg eP/ hLpg]





aGw'Tj k|]d





! o'xGgfdf pNn]lvt dxTjk"0f{ ljifox¿ 








zlQm ;+3if{





k/d]Zj/sf] k'q o]z"df cf:yfjfg /xg'





k/d]Zj/sf] k'q o]z"df cf:yfjfg /xg'





r'lgPsf :qLx¿nfO{ o'xGgfn] n]v]sf kqx¿ 











r'lgPsf :qLx¿nfO{ o'xGgfn] n]v]sf kqx¿ 

